
ⴰⵙⵎⵏⵉⴷ ⴰⵎⴰⵜⴰⵢ 
ⵉⵇⵇⵏ ⵓⵙⴳⴳⵯⴰⵙ ⵓⵣⵔⵉⴼ ⴰⵎⵣⵡⴰⵔⵓ ⵏ ⵜⵡⴰⵍⴰ ⴰⴷ (2021-2027) 

ⵢⴰⵏ ⵓⵙⴷⴷⵉ ⴰⵙⵔⵜⴰⵏ ⵓⵔ ⵉⵍⵉⵏ ⴰⵏⴰⵡ, ⵉⵙⵙⵏⵜⴰ ⵙ ⵉⵙⵜⴰⵢⵏ, ⵣⵔⵉⵏ 
ⵉⵙⵜⴰⵢⵏ ⵏ ⵜⴳⵔⴰⵡⵉⵏ ⴷ ⵡⵉⵏ ⵜⵎⵏⴰⴹⵉⵏ, ⴷ ⵡⵉⵏ ⵉⴳⵎⴰⵎⵏ ⵏ ⵓⵙⵇⵇⵉⵎ ⵏ 
ⵉⵎⴰⵔⴰⵏ ⴳ ⵢⴰⵜ ⵜⵉⵣⵉ. ⵉⵍⵎⵎⴰ ⵜⵜⵡⴰⵙⵜⴰⵢⵏ ⵉⴳⵎⴰⵎⵏ ⵏ ⵓⵙⵇⵇⵉⵎ ⵏ 
ⵉⵏⵙⵙⴼⴰⵡⵏ. ⴰⵙⴷⴷⵉ ⴰⴷ ⴰⵙⵔⵜⴰⵏ ⵉⵥⵍⵉ ⴰⵛⴽⵓ ⵜⴼⵓⵍⴽⵉ ⵜⵖⴰⵔⴰⵙⵜ 
ⵏⵏⵙ ⵥⵍⵉⵏ ⵎⴷⴷⵏ ⵍⵍⵉ ⵉⵜⵜⵡⴰⵙⵜⴰⵢⵏ. ⵉⵙⵜⴰⵢⵏ ⴰⴷ ⴼⴽⴰⵏ ⵜⴰⵢⴰⴼⵓⵜ ⵏⵏⵙⵏ 
ⵍⵍⵉ ⴳ ⵉⵙⵎⵎⴰ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⴰⴷ ⵜ ⵉⵙⵙⵔⵏⵓ ⵕⴱⴱⵉ 
ⴰⵏⵙⵙⵉⵅⴼ ⴰⵎⴰⵢⵏⵓ ⵏ ⵜⵏⴱⴰⴹⵜ, ⵉⵍⵎⵎⴰ ⵜⵜⵓⵙⵎⵎⴰⵏ ⵉⴳⵎⴰⵎⵏ ⵢⴰⴹⵏⵉⵏ. 
ⵜⵜⵓⵙⵎⵎⴰ ⵜⵏⴱⴰⴹⵜ ⴹⴰⵕⵜ ⵉⵎⵙⴳⴷⴰⵍⵏ ⵉⵎⵇⵇⵔⴰⵏⵏ ⵅⴼ ⵓⵖⴰⵡⴰⵙ ⵏⵏⵙ, 
ⴷ ⴰⵢⵍⵍⵉ ⴷⴳⵙ ⵉⵍⵍⴰⵏ ⵏ ⵉⵙⵜⴰⵢⵏ ⴷ ⵜⵎⴳⴳⵉⵢⵉⵏ, ⵉⵍⵎⵎⴰ ⵜⵍⴽⵎ ⵜⵉⵣⵉ 
ⵏ ⵓⵎⵙⴳⴷⴰⵍ ⵏ ⵓⵙⵏⴼⴰⵔ ⵏ ⵓⵣⵔⴼ ⵏ ⵓⵥⵕⴼ, ⴷ ⵜⵓⵔⴷⵉⵡⵉⵏ ⵍⵍⵉ ⵅⴼ 
ⵉⴱⴷⴷ ⴷ ⵉⵡⵜⵜⴰⵙⵏ ⵏⵏⵙ, ⵓⵏⵛⴽ ⴰⴷ ⵉⵜⵜⵡⴰⵚⴽⴰ ⵅⴼ ⵢⴰⵏ ⵓⵜⵡⴰⵍ ⴰⵎⴰⵢⵏⵓ 
ⵏ ⵉⴷⵖⴰⵔⵏ ⵏ ⵜⵓⴳⵜ ⴷ ⵜⵓⵣⵍⵜ.     
ⵙ ⵓⵎⵔⴰⵔⴰ ⴷ ⵢⵉⵏⴰⵡ ⴰⴳⵍⴷⴰⵏ ⵢⴰⵜⵜⵓⵢⵏ ⴳ ⵓⵏⵏⵓⵕⵥⵎ ⵏ ⵓⵙⴳⴳⵯⴰⵙ 

ⵓⵣⵔⵉⴼ, ⵍⵍⵉ ⴳ ⴷ ⵢⵓⵙⴰ ⵎⴰⵙ ⵉⵏⵏⵓⵔⵣ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵢⴰⵔⵉ ⵕⴱⴱⵉ ⴰⴷ ⵜⴳ ⵜⵡⴰⵍⴰ ⴰⴷ ⵢⴰⵏ 
ⵓⵙⵏⵜⵉ ⵏ ⵢⴰⵏ ⵓⵖⴰⵔⴰⵙ ⵏⵏⴰ ⵏⴱⴱⴰⴳ, ⵏⵏⴰ ⵉⵜⵜⵓⵚⴽⴰⵏ ⵙ “ⵓⴼⵓⵍⵍⵙ 
ⴰⵎⴳⵔⵓ ⵏ ⵉⵎⵖⵔⵉⴱⵉ”, ⴷ ⵜⵎⵙⵜⴳⴳⴰⵔⵉⵏ ⵎⵇⵇⵓⵔⵏⵉⵏ ⵍⵍⵉ ⴼⵍⵍⴰⵖ 
ⵉⵍⵍⴰⵏ ⴰⴼⴰⴷ ⴰⴷ ⵏⴱⵉⴽⴽⵙ ⵜⵓⴳⴳⴰⵙ ⵏⴰⵡⵙ ⴳ ⵜⵙⴰⵡⵔⵜ ⵜⴰⵎⵇⵇⵔⴰⵏⵜ 
ⵏ ⵓⵙⴳⴳⴷ ⵍⵍⵉ ⵎⵉ ⵉⵣⵡⴰⵔ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⴰⴷ ⵜ 
ⵉⵙⵙⵔⵏⵓ ⵕⴱⴱⵉ, ⵜⴰⵙⴰⵡⵔⵜ ⴰⴷ ⵜⵡⴰⵜⵜⵙ ⴰⴷ ⵜⵚⴽⵓ ⵜⵉⵔⵙⴰⵍ ⵏ 
ⵡⴰⵡⴰⵏⴽ ⴰⵜⵔⴰⵔ, ⵙ ⵜⵎⵖⵓⵏⵜ ⵜⴰⵏⴰⵎⵓⵏⵜ ⵜⴰⴷⵎⵙⴰⵏⵜ ⵙ ⵓⵙⵎⴰⵢⵏⵓ ⴳ 
ⵉⵍⵍⴰ ⵓⵙⵏⴼⵍⵓⵍ, ⴷ ⵜⵎⵙⵔⵓⵙⵉⵏ ⵏ ⵜⴳⵎⵉ ⵉⴼⵓⵍⴽⵉⵏ ⵏⵏⴰ ⴷ ⵉⴽⴽⴰⵏ “ⴰⵏⴰⵡ 
ⴰⵎⴰⵢⵏⵓ ⵏ ⵜⴳⵜⵎⵉ”; 
ⵍⵍⵉⴳ ⵔⴰⵏ ⴰⴽⴽⵯ ⵉⴼⵔⴷⵉⵙⵏ ⵏ ⵓⵙⵇⵇⵉⵎ ⴰⴷ ⵙⵙⵎⵔⵙⵏ ⵎⴰⵕⵕⴰ 

ⵉⵏⴱⴰⴹⵏ ⴷ ⵜⵥⵍⴰⵢⵉⵏ ⵜⴰⴽⴽⴰ ⵜⵎⵏⴹⴰⵡⵜ ⵉ ⵓⵙⵇⵇⵉⵎ ⵃⵓⵎⴰ ⴰⴷ ⵉⴳⴳ 
ⵜⴰⵡⵓⵔⵉ ⵏⵏⵙ, ⵉⴳⴳ ⵜⴰⵏⴱⴰⴹⵜ ⵜⵓⵣⵔⵉⴼⵜ, ⵉⴹⵓⴼ ⵜⴰⵡⵓⵔⵉ ⵏ ⵜⵏⴱⴰⴹⵜ 

ⵉⵙⵓⵜⵜⴳ ⵜⵉⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⴷ ⵓⵙⵉⵡⵍ ⵅⴼ ⵜⴷⵉⵏⴰⵎⵉⵜ 
ⵜⴰⵏⵎⵏⴰⴹⵜ, ⵍⵍⵉ ⴳ ⵜⵉⵡⵙ ⵜⵎⴰⵣⵉⵔⵜ ⵏⵏⵖ ⵃⵓⵎⴰ ⴰⴷ ⵜⵉⵍⵉ ⵢⴰⵜ ⵜⵣⵔⴼⵜ 
ⵢⵓⴼⵏ ⵖ ⵎⴰⵕⵕⴰ ⵜⵉⵎⵏⴰⴹⵉⵏ, ⴷ ⵓⵙⴱⴰⵔⴰⵡ ⵏ ⵜⵥⴰⵢⵕⵜ ⵏ ⵓⵙⵜⴰⵢ, ⴷ 
ⵓⴱⵟⵟⵓ ⵏ ⵉⵙⵓⴳⴰⵎ ⴷ ⵜⵎⴰⵅⵉⵔⵉⵏ ⵙ ⵜⵖⴰⵔⴰⵙⵜ ⵖ ⵜⵍⵍⴰ ⵜⴰⴹⴰ. 
ⵉⵙⵇⵇⵉⵎⵏ ⵏ ⵏⵏⴰ ⵉⵙⴰⵡⴰⵍⵏ ⵙ ⵢⵉⵙⵎ ⵏ ⵎⴷⴷⵏ ⴳⴰⵏ ⴰⵙⴰⵢⵔⴰⵔ ⵢⵓⴼⵏ 

ⵏ ⵓⵙⵉⵡⵍ ⵅⴼ ⵉⵎⵏⵓⵙⵏ ⵉⴳⴷⵓⴷⴰⵏⵏ, ⴳⵉⵏ ⴰⴷⵖⴰⵔ ⵢⴰⴽⴽⴰⵏ ⴰⵣⵎⵣⵣⵓ ⵏ 
ⵓⵎⵙⴰⵡⴰⵍ ⴷ ⵓⴷⵡⴰⵍ ⴷ ⵓⵎⵣⵉⵣⵔⵜ, ⴰⵔ ⵢⴰⴽⴽⴰ ⵓⵍⴰ ⵜⵉⵙⵏⵜⴰⵢⵉⵏ 
ⵜⵓⵣⵔⵉⴼⵉⵏ ⵏⵖⴷⴷ ⴽⵔⴰ ⵏ ⵜⵉⴳⴰⵡⵜ ⵏ ⵜⵉⴹⴰⴼ, ⵏⵖⴷⴷ ⵜⵉⵏ ⵓⵙⵡⴰⵍⴰ ⴷ 
ⵓⵙⵓⵜⵜⴳ, ⵓⵏⵛⴽ ⴰⴷ ⵉⴼⵓⵍⴽⵉ ⵉ ⵜⴷⵉⵎⵓⵇⵔⴰⵜⵉⵜ ⵜⴰⴳⵏⵙⴻⵙⵜ ⴷ ⵜⵉⵏ 
ⵜⵓⵎⵓⵜ. 
ⴳ ⵓⴱⵔⵉⴷ ⴰⴷ ⵏⵉⵜ, ⴰⴼⴰⴷ ⴰⴷ ⵏⵙⵖⵓⴷⵓ ⴰⵏⴱⴰⴹ ⴰⴱⵕⵍⴰⵎⴰⵏⵉ, 

ⵏⴻⵏⵏⵓⵔⵣ ⴳ ⵜⵡⴰⵍⴰ ⴰⴷ, ⴰⴷ ⵏⵙⵎⴷ ⵜⴰⵙⴰⵡⵔⵜ ⵏ ⵡⴰⵍⵍⴰⵙ ⵏ 
ⵓⵙⵙⵕⵚⵓ ⵏ ⵜⵎⴰⴳⵉⵜ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⵎⴰⵙ ⵉⴳⴰ 
ⵜⵓⵚⴽⵉⵡⵜ ⵜⴰⵎⵏⴹⴰⵡⵜ ⵉⴱⴷⴷⵏ ⴼ ⵉⴹⴰⵕⵕⵏ ⵏⵏⵙ, ⵏⵏⴰ ⵉⵟⵟⴰⴼⵏ 
ⵜⴰⵣⵣⵓⵍⵉⵏ ⴷ ⵉⵏⴱⴰⴹⵏ ⵏⵏⴰ ⵉⵙⵙⴷⵓⵙⵏ ⵜⴰⵢⵓⴳⴰ ⵜⴰⴱⵕⵍⴰⵎⴰⵏⵉⵜ, ⵓⵏⵛⴽ 
ⴰⴷ ⴰ ⵅⴼ ⵉⵏⴼⵍ ⵓⵣⵔⴼ ⴰⴳⵯⵏⵙⴰⵏ ⴰⴼⴰⴷ ⴰⴷ ⵉⴱⵓⵖⵍⵓ, ⵏⵡⴰⵜⵜⵙ ⴰⴷ 
ⵉⴱⴷⴷ ⵓⴹⵕⵉⵚ ⵅⴼ ⵉⴹⴰⵕⵕⵏ ⵏⵏⵙ ⴹⴰⵕⵜ ⵎⴰ ⵏⵍⵎⴷ ⴰⵟⵟⴰⵚ ⵙⴳ ⵎⴰ 
ⵉⵣⵔⵉⵏ, ⵏⵡⴰⵜⵜⵙ ⴰⵡⴷ ⵜⵓⵚⴽⴰ ⵅⴼ ⴰⵢⵍⵍⵉ ⵉⵙⴳⵓⴷⵉ ⵢⵉⵔⵉⵎ ⵏ 
ⵜⵡⵓⵔⵉ ⴰⴼⴰⴷ ⴰⴷ ⵏⵙⵙⴷⵓⵙ ⵜⴰⵎⵓⵏⵉ ⴷ ⵜⵎⵙⴰⵙⵉⵜ ⴳ ⵉⵎⵢⴰⵙⵙⴰⵜⵏ 
ⵏⵏⵖ ⴷ ⵜⵡⵓⵔⵉ ⵏⵏⵖ ⴷ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ, ⵏⵔⴰ ⴰⴷ ⵏⵍⴽⵎ ⵉⵡⵜⵜⴰⵙⵏ 
ⵍⵍⵉ ⵅⴼ ⵉⵜⵜⵡⴰⵙⴽⴰⵔ ⵓⵙⵇⵇⵉⵎ ⴰⴷ ⵢⵉⵍⵉ ⴳ ⵜⵎⵏⴹⴰⵡⵜ. 
ⴰⵙⵡⵓⴷⴷⵓ ⵏ ⵜⵎⵔⵙⵍⵜ ⴰⴷ ⵜⴰⵎⵏⴹⴰⵡⵜ, ⵜⵇⵇⴰⵏ ⵜ ⵉⴷ ⵢⴰⵜ ⵜⴰⵏⵏⴰⵢⵜ ⴷ 
ⵓⵖⴰⵡⴰⵙ ⵏ ⵜⵡⵓⵔⵉ ⵏⵏⴰ ⴳ ⴼⴰⵡⵏⵜ ⵜⵖⴰⵡⵙⵉⵡⵉⵏ ⵣⵡⴰⵔⵏⵉⵏ, ⴷ 
ⵉⵡⵜⵜⴰⵙⵏ ⴷ ⵓⵖⴰⵡⴰⵙ ⴷ ⵜⵊⵓⵏⴹⴰⵜ ⵜⴰⴽⵓⴷⴰⵏⵜ ⵏ ⵜⵡⵓⵔⵉ ⴷ ⵜⵉⴹⴰⴼ 
ⵉⵙⵓⵍⵏ ⵅⴼ ⴰⵢⵍⵍⵉ ⵉⵜⵜⵓⵙⴽⴰⵔⵏ ⴷ ⵓⵙⵓⵜⵜⴳ ⴷ ⵓⵙⴳⴳⴷ ⵏ ⵉⵏⵏⴰ 
ⵉⴼⵔⵖⵏ. ⵙ ⵎⴰⵏⴰⵢⴰ ⴰⴷ ⵏⴰⵡⴹ ⵢⴰⵏ ⵓⵏⴱⴰⴹ ⵏ ⵓⵙⵡⵓⴷⴷⵓ ⴷ ⵡⵉⵏ ⵓⵥⵕⴼ; 
ⴰⵙⵖⵉⵡⵙ ⴰⵙⵜⵔⴰⵜⵉⵊⵉ ⵉⵇⵇⴰⵏ ⴷ ⵜⵉⵕⵡⵉ ⵏ ⵜⵉⴳⴰⵡⵜ ⴷ ⵜⵡⵓⵔⵉ, 
ⵎⵙⴰⵙⴰⵏ ⴰⵢⵜ ⵓⵙⵇⵇⵉⵎ ⵅⴼ ⵎⴰ ⵙ ⵔⴰⴷ ⵣⵡⵓⵔⵏ ⴹⴰⵕⵜ ⵉⵙⵏⴼⴰⵍ 
ⵉⵍⵍⴰⵏ ⴳ ⵜⵎⴰⵣⵉⵔⵜ ⵏⵏⵖ ⴷ ⵡⵉⴷ ⵉⵍⵍⴰⵏ ⴳ ⵓⵙⵡⵉⵔ ⴰⵙⴳⴰⵡⴰⵏ ⴷ 

ⵓⵙⵡⵉⵔ ⴰⴳⵔⴰⵖⵍⴰⵏ, ⴷ ⵎⴰⵙ ⴷ ⵉⵇⵇⴰⵏ ⴰⴷ ⴷⵉⴷⵙⵏ ⵏⵙⵡⵓⵔⵉ ⵙ 
ⵓⵖⴰⵡⵍ ⴷ ⵜⵖⴰⵔⴰⵙⵜ ⵖ ⵜⵍⵍⴰ ⵜⵉⴹⴰⴼ, ⵏⵎⵙⴰⵙⴰ ⵅⴼ ⵢⴰⵏ ⵓⵖⴰⵡⴰⵙ 
ⵉⴳⴰⵏ ⵜⴰⵖⴰⵔⴰⵙⵜ ⵏ ⵜⵡⴰⵍⴰ ⴰⴷ. 
ⵙ ⵎⴰⵏⴰⵢⴰ, ⵏⵙⵙⵓⴷⵙ ⴰⵖⴰⵡⴰⵙ ⴰⵙⵜⵔⴰⵜⵉⵊⵉ ⵏⵏⴰ ⵉⵙⴽⵔ ⵓⵙⵇⵇⵉⵎ 
ⵅⴼ 8 ⵏ ⵉⵡⵜⵜⴰⵙⵏ ⵉⵎⵇⵇⵔⴰⵏⵏ ⴷ 15 ⵏ ⵜⵔⵙⵍⵜ ⵜⴰⵙⴰⵖⵓⵍⵜ ⴷ ⵜⵉⵏ 
ⵓⵙⵡⴰⵍⴰ ⴷ 8 ⵏ ⵉⵎⵏⵣⴰⵢⵏ ⴷ 4 ⵉⵙⵡⴰⵍⴰⵜⵏ ⴷ 7 ⵏ ⵉⵡⵜⵜⴰⵙⵏ 
ⵉⵙⵜⵔⴰⵜⵉⵊⵉⵏ, ⵓⴽⴰⵏ ⵜⵜⵡⴰⵙⴽⴰⵔⵏⵜ 20 ⵏ ⵜⵙⵎⵉⴳⴰⵍ ⵙⵓⴳⵔⵏⵉⵏ. 
ⵏⵡⴰⵜⵜⵙ ⴰⴷ ⵏⵙⵙⴷⵓⵙ ⴰⵙⴳⵓⴷⵉ ⵉⵇⵇⵏⵏ ⴰⴽⴷ ⵜⵎⵔⵙⴰⵍ, ⵏⵙⵙⵎⵔⵙ 
ⵉⵣⵎⵣⵣⵓⵜⵏ ⴰⴼⴰⴷ ⴰⴷ ⵏⵙⵙⴷⵓⵙ ⵜⴰⵡⵓⵔⵉ ⵏ ⵓⵙⵇⵇⵉⵎ ⵉⵇⵇⵏⵏ ⴰⴽⴷ 
ⵜⵉⴹⴰⴼ ⴷ ⵓⵣⵣⵔⴰⴼ ⴷ ⵓⵙⵓⵜⵜⴳ ⴷ ⵜⴷⵉⴱⵍⵓⵎⴰⵙⵉⵜ. 
ⵜⵉⵙⵓⵖⴰⵍ ⵍⵍⵉ ⴼ ⵜⴱⴷⴷ ⵜⴰⵏⵏⴰⵢⵜ ⴰⴷ ⵏⵣⵣⵡⴰⵔ ⴰⵙⵏⵜ ⴰⵢⵍⵍⵉ ⵉⵍⵍⴰⵏ ⴳ 
ⵜⵎⵏⴹⴰⵡⵜ ⴷ ⵢⵉⵏⴰⵡⵏ ⵏ ⴱⴰⴱ ⵏ ⵡⴰⴷⴷⵓⵔ ⴷ ⵓⵣⵔⴼ ⵏ ⵓⵙⵓⴷⵙ ⴷ 
ⵓⵙⵍⴳⵏ ⴰⴳⵯⵏⵙⴰⵏ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⵜⵉⵔⵙⴰⵍ ⴰⵏⵏ ⵢⴰⴹⵏⵉⵏ 
ⵖⴰⵔⵙⵏⵜ ⴰⵎⵢⴰⵙⵙⴰ ⵙ ⵜⵎⵔⵉⵙⵉⵏ ⵜⵉⵎⵢⴰⵏⴰⵡⵉⵏ ⴷ ⵜⵏⵏⵉ ⵉⵣⴷⵉⵏ ⴰⴽⴷ 
ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵜⵎⵏⵥⴰⵡ ⴷ ⵜⵏⵎⵏⴰⴹⵉⵏ ⴷ ⴽⵔⴰ ⵏ 
ⵉⵖⴰⵡⴰⵙⵏ ⵉⵣⴷⵉⵏ ⴰⴽⴷ ⵜⵊⵓⵏⴹⴰⵜⵉⵏ ⵏ ⵜⵎⵜⵜⵉⵏ ⵎⵓⵏⵏⵉⵏ ⴷ ⵉⵏⵎⵎⴰⵍⵏ 
ⵉⵙⵓⵖⴰⵍ ⴳ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ. 
ⵉⵎⵏⵣⴰⵢ ⵏ ⵜⴰⵏⵏⴰⵢⵜ ⴰⴷ ⴳⴰⵏ ⵜⵏ : ⵜⴰⴷⵉⵎⵓⵇⵔⴰⵜⵉⵜ ⴷ ⵉⵣⵔⴼⴰⵏ ⵏ 
ⵓⴼⴳⴰⵏ, ⴷ ⵜⵣⵔⴼⵜ ⵜⴰⵏⴰⵎⵓⵏⵜ, ⴷ ⵓⵙⵓⵎⵓ, ⴷ ⵜⵎⵢⴰⴷⴰⵙⵜ ⵏ ⵜⴷⵔⴰⵡⵜ 
ⴷ ⵜⵎⴰⴳⵓⵜ ⵏ ⵉⵎⵏⴰⴷⵏ, ⴷ ⵓⵏⴱⴰⴹ ⵉⵖⵓⴷⴰⵏ, ⴷ ⵓⵎⵢⴰⵏⴰⵡ ⴰⴷⵍⵙⴰⵏ, ⴷ 
ⵜⵎⴰⴼⴰⵡⵜ ⴷ ⵓⵏⵏⵓⵕⵥⵎ ⴷ ⵓⵙⵉⵣⵡⵔ ⴷ ⵓⵙⵎⴰⵇⵇⵍ ⵙ ⵓⵎⵏⵉⴷ. 
ⵉⵡⵜⵜⴰⵙⵏ ⵉⵙⵜⵔⴰⵜⵉⵊⵉⵏ ⵍⵍⵉ ⵏⵔⴰ ⴰⴷ ⵜⵏ ⵏⴰⵡⴹ ⴳ ⵜⵡⴰⵍⴰ ⴰⴷ, ⴳⴰⵏ ⵜⵏ : 
ⴰⴷ ⵏⵙⵙⵎⵏⵉⴷ ⵜⴰⴳⴹⵡⵉⵜ ⵏ ⵜⵢⴰⴼⵓⵜ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴳ 
ⵓⵙⵙⴳⴳⵯⴰⵙ ⴰⵎⵣⵡⴰⵔⵓ ⵏ ⵜⵡⴰⵍⴰ ⵜⵓⵣⵔⵉⴼⵜ ⴰⴷ, ⵜⴰⴳⴹⵡⵉⵜ ⴰⴷ 
ⵜⵣⴷⵉ ⴷ ⵓⵖⴰⵡⴰⵙ ⵏ ⵜⵡⵓⵔⵉ ⵏⵏⵖ, ⵍⵍⴰⵏ ⴳⵉⵙ ⴽⴽⵓⵥ ⵡⴰⴽⵓⵎⵏ: 

- ⴰⴽⵓⵎ ⴰⵎⵣⵡⴰⵔⵓ : ⴰⵣⵣⵔⴰⴼ ⴷ ⵜⵉⴹⴰⴼ ⴷ ⵓⵙⵓⵜⵜⴳ ⵏ ⵜⵙⵔⵜⴰⵢ 
ⵜⵉⴳⴷⵓⴷⴰⵏⵉⵏ; 

- ⴰⴽⵓⵎ ⵡⵉⵙ ⵙⵉⵏ : ⵜⴰⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ; 

- ⴰⴽⵓⵎ ⵡⵉⵙ ⴽⵕⴰⴹ : ⴰⵏⵏⵓⵕⵥⵎ ⵅⴼ ⵓⵏⵎⵉⵍⴰ ⴷ ⵜⵡⵉⵙⵉ ⴳ 
ⵓⵎⵙⴳⴷⴰⵍ ⴰⴳⴷⵓⴷⴰⵏ; 

- ⴰⴽⵓⵎ ⵡⵉⵙ ⴽⴽⵓⵥ : ⴰⵏⴱⴰⴹ ⴰⵎⵙⵙⵓⴳⵓⵔ ⴷ ⵓⵚⴽⵓ ⵏ ⵜⵣⵎⵎⴰⵔ. 

ⵢⴰⵏ : ⴰⵣⵣⵔⴰⴼ ⴷ ⵜⵉⴹⴰⴼ ⴷ ⵓⵙⵓⵜⵜⴳ ⵏ ⵜⵙⵔⵜⴰⵢ 
ⵜⵉⴳⴷⵓⴷⴰⵏⵉⵏ 

ⵙⴳ ⵍⵍⵉⴳ ⵜⵜⵡⴰⵙⵜⴰⵢⵏ ⵉⴳⵎⴰⵎⵏ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴰⵙⵙ ⵏ 5 
ⴽⵟⵓⴱⵕ 2021,  ⵙ ⵉⵏⴱⴰⴹⵏ ⵍⵍⵉ ⴰⵙ ⵜⴼⴽⴰ ⵜⵎⵏⴹⴰⵡⵜ, ⵉⵙⵙⵏⵜⵉ 
ⵜⴰⵡⵓⵔⵉ ⵏⵏⵙ ⵙ ⵓⵎⵙⴰⵙⴰ ⵏⴳⵔ ⵉⴼⵔⴷⵉⵙⵏ ⵏⵏⵙ ⴰⴼⴰⴷ ⴰⴷ 
ⵜⵜⵡⴰⵙⴽⴰⵔⵏ ⵉⴼⵔⴷⵉⵙⵏ ⵏⵏⵙ ⵉⴳⵯⵏⵙⴰⵏⵏ ⴳ ⵢⴰⵜ ⵜⵉⵣⵉ ⵉⴷⵔⵓⵙⵏ, 
ⴰⵛⴽⵓ ⵜⴰⵊⵓⵏⴹⴰⵜ ⵜⴰⵎⵏⴹⴰⵡⵜ ⵜⵙⴱⵣⵣⵉⵣⵣ ⵓⵏⵛⴽ ⴰⵏⵏ, ⵉⵙⵙⵏⵜⵉ ⵙ 
ⵓⵖⴰⵡⴰⵙ ⵏ ⵜⵏⴱⴰⴹⵜ ⴷ ⵓⵙⵙⵉⵖⵥⵉⵏ ⵏ ⵓⵙⵏⴼⴰⵔ ⵏ ⵓⵣⵔⴼ ⴰⵙⴳⵯⵙⴰⵏ ⵏ 
ⵓⵥⵕⴼ ⴷⴰⵜ ⵏ 31 ⴷⵓⵊⴰⵏⴱⵉⵔ 2021.  

ⵜⴰⵖⴰⵔⴰⵙⵜ ⵍⵍⵉ ⵙ ⵜⵜⵡⴰⵙⵜⴰⵢⵏ ⵉⵏⴳⵎⴰⵎⵏ ⵏ ⵓⵙⵇⵇⵉⵎ, ⴰⵎⵎ ⴰⵙⵉⵔⴰ 
ⴷ ⵉⵏⵙⵙⵉⵅⴼⵏ ⵏ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⴷ ⵉⵙⵉⵔⴰⵜⵏ ⴷ ⵜⵔⵓⴱⴱⴰ 
ⴷ ⵜⴳⵔⵓⵎⵎⵉⵡⵉⵏ, ⴰⵔ ⵜⵎⵎⴰⵍ ⵢⴰⵏ ⵡⴰⵏⴰⵡ ⵏ ⵓⴼⵔⴰⴽ ⵢⴰⵜⵜⵓⵢⵏ ⵙ ⴰⵢⵍⵍⵉ 
ⵉⵔⴰ ⵓⵣⵎⵣ ⴰⴷ. ⵏⵙⵙⵏ ⵓⵍⴰ ⵉⵙ ⴷ ⵉⵇⵇⴰⵏ ⴰⴷ ⵏⵙⵙⵖⴰⵡⵍ ⵜⴰⵡⵓⵔⵉ ⴳ 
ⵜⵙⴰⵡⵔⵉⵏ ⵍⵍⵉ ⴼ ⵏⵙⴰⵡⵍ, ⵓⵏⵛⴽ ⴰⴷ ⵔⴰ ⵜ ⵏⵥⵕ ⴳ ⵓⵙⴱⵣⵣⴻⵣⵣ ⵏ 
ⵜⴳⵉⵡⵔⵉⵏ ⵜⵉⵏⵎⴰⵍⴰⵙⵙⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵎⴽⵍⵍⵉ ⵉⵍⵍⴰⵏ ⴳ 
ⵜⵎⵏⴹⴰⵡⵜ. ⵜⵉⵔⵓⴱⴱⴰ ⴷ ⵜⴳⵔⵓⵎⵎⴰⵡⵉⵏ ⵓⵔ ⵢⴰⴷⵍⵍⵉ ⵖⴰⵔⵙⵏⵜ 
ⵉⵙⵇⵙⵉⵜⵏ ⵍⵍⵉ ⵉⵣⵔⴽⵏ ⴰⵙⴰⴽⵓⴷ ⴰⵣⵔⴼⴰⵏ ⵏ ⵜⵎⵔⴰⵔⵓⵜⵉⵏ ⴳ ⵜⵡⴰⵍⴰ 
ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⴰⵎⴰⵢⵏⵓ, ⵓⵏⵛⴽ ⴰⴷ ⴰ ⵅⴼ ⵉⵍⵍⴰ 
ⵢⴰⵏ ⵓⵙⵡⵓⴷⴷⵓ ⵏ ⵜⵖⴰⵡⵙⴰ ⴰⴷ ⵙ ⵓⵣⴷⴷⵓⵢ ⴷ ⵜⵏⴱⴰⴹⵜ ⵍⵍⵉ ⵎⵓ 
ⵜⵙⴰⵡⴰⵍ ⵜⵎⴰⵡⴰⵙⵜ ⵍⵍⵉ ⵉⵥⵍⵉⵏ ⵙ ⵉⵎⵢⴰⵙⵙⴰⵜⵏ ⴷ ⵓⴱⵕⵍⴰⵎⴰⵏ ⵙ 
ⵢⵉⵙⵎ ⵏⵏⵙ, ⵓⴽⴰⵏ ⵜⵜⵓⵙⵏⴼⴰⵍⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵓⵙⵔⵉⴷⵏ ⵙ 
ⵓⵎⵙⴳⴷⴰⵍ ⵏ ⴽⵔⴰ ⵜⵖⴰⵡⵙⵉⵡⵉⵏ ⵉⵙⵓⴳⵔⵏ ⵏⵏⴰ ⵖⴰⵔ ⴰⵎⵢⴰⵙⵙⴰ ⴰⴽⴷ 
ⵜⵉⵍⴰⵡⵜ ⵜⴰⵏⴰⵎⵓⵔⵜ.   

1. ⴳ ⵓⵙⵡⵉⵔ ⵏ ⵓⵣⵣⵔⴰⴼ 

ⴰⴷⴷⴰ ⴳ ⵉⵜⵜⵓⵙⵔⴰⵙ ⵓⵣⵔⴼ ⴰⵥⵕⴼⴰⵏ ⵏ ⵓⵙⴳⴳⵯⴰⵙ ⵏ 2022 ⴹⴰⵕⵜ 
ⵍⵍⵉ ⴳ ⵜⵜⵔⵙ ⵜⵏⴱⴰⴹⵜ ⵜⴰⵎⴰⵢⵏⵓⵜ ⴳ ⵓⵙⵇⵇⵉⵎ ⵏ ⵉⵎⴰⵔⴰⵏ, ⴽⴽⵔⵏ ⴷ 
ⵎⴰⵕⵕⴰ ⵉⴼⵔⴷⵉⵙⵏ ⵏ ⵓⵙⵇⵇⵉⵎ ⴱⵉⴽⴽⵙⵏ ⵜⵓⴳⴳⴰⵙ ⴰⵙⵉⵏ 

ⵜⴰⵎⵙⵜⴳⴳⴰⵔⵜ ⴰⴼⴰⴷ ⴰⴷ ⵉⵣⵔⵉ ⵓⵣⵎⵣⵣⵓ ⴰⴷ ⵙ ⵜⴱⵔⵉⴷⵜ 
ⵉⵚⴱⵃⵏ, ⵙ ⵢⴰⵏ ⵓⵙⵖⵉⵡⵙ ⵉⴼⴰⵡⵏ ⵉ ⵜⵖⵓⵔⵉ ⴳ ⵜⵙⵇⵇⵉⵎⵉⵏ ⵏ ⵓⵥⵕⴼ 
ⴷ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⴷ ⵜⴳⵉⵡⵔⵉⵏ ⵜⵉⵎⴰⵜⴰⵢⵉⵏ. ⵜⵉⵡⵉ ⵜⵖⵓⵔⵉ 
ⴰⴷ ⴷ ⵓⵎⵙⴳⴷⴰⵍ ⴽⵔⴰ ⵏ 160 ⵏ ⵜⵙⵔⴰⴳⵉⵏ, ⵉⵡⵉⵏ ⴷ ⴳⵉⵙ 
ⵉⵎⵙⵜⴳⴳⴰⵔⵏ ⵅⴼ ⵜⵢⴰⴼⵓⵜ ⴷ ⵉⵎⴰⵍ ⵏ ⵉⴳⵔⴰⵏ ⵓⵏⴱⵉⴹⵏ ⴷ ⵜⵎⵔⵙⴰⵍ, 
ⵜⵙⵎⴷ ⵉⵍⵎⵎⴰ ⵙ ⵓⵙⵎⵏⵉⴷ ⵏ 254 ⵏ ⵓⵙⵏⴼⵍ ⵍⵍⵉ ⴼⴽⴰⵏ ⵉⴼⵔⴷⵉⵙⵏ ⵏ 
ⵓⵙⵇⵇⵉⵎ, ⵣⵔⵉⵏ ⴷⴳⵙⵏ 39 ⵏ ⵓⵙⵏⴼⵍ ⵙ ⵜⴳⵎⵉⴹⵉ ⵏ 40 ⴳ ⵜⵎⵉⴹⵉ 
ⵉⴳ ⵏⵙⵙⴽⵛⵎ ⴳ ⵓⵙⵖⴰⵍ ⵉⵙⵏⴼⴰⵍ ⵍⵍⵉ ⵉⵜⵜⵡⴰⴽⴽⵙⵏ ⴷ ⵡⵉⵍⵍⵉ ⵓⵔ 
ⵉⵣⵔⵉⵏ. 

ⴳ ⵉⴳⵔ ⵏ ⵓⵣⵣⵔⴰⴼ, ⵜⴻⵜⵜⵡⴰⵣⵏ ⵢⴰⵜ ⵜⴱⵔⴰⵜ ⵉ ⵓⵏⵙⵙⵉⵅⴼ ⵏ 
ⵜⵏⴱⴰⴹⵜ ⴳ ⵓⵙⵏⵜⵉ ⵏ ⵜⵡⴰⵍⴰ ⵜⴰⵎⵣⵡⴰⵔⵓⵜ ⴳ ⵓⵙⴳⴳⵯⴰⵙ ⴰⴷ ⵅⴼ 
ⵉⵙⵏⴼⴰⵔ ⵏ ⵓⵣⵔⴼ ⵍⵍⵉ ⵉⵇⵇⵉⵎⴰⵏ ⵙⴳ ⵜⵡⴰⵍⴰ ⵜⵓⵣⵔⵉⴼⵜ ⵍⵍⵉ 
ⵉⵣⵔⵉⵏ, ⵉⵏⵏⴰⵍ ⵉⵍⵎⵎⴰ ⵓⵏⵙⵙⵉⵅⴼ ⵏ ⵜⵏⴱⴰⴹⵜ ⵅⴼ ⵓⵎⵏⵏⵉ 196 ⵏ ⵓⵙⵍⴳⵏ 
ⴰⴳⵯⵏⵙⴰⵏ ⵏ ⵓⵙⵇⵇⵉⵎ ⴰⴼⴰⴷ ⴰⴷ ⵉⴽⴽⵙ ⵙⵉⵏ ⵉⵙⵏⴼⴰⵔⵏ ⵉⵣⴷⵉⵏ ⴰⴽⴷ 
ⵓⵙⵏⴼⵍ ⴷ ⵓⵙⵙⴼⵔⵓ ⵏ ⵜⵓⴳⵔⵉⵡⵜ ⵏ ⵓⵖⴰⵎⵓⵙ ⴰⴷⵓⵙⴰⵏ ⴰⴷⵙⵍⴰⵏ, 
ⵉⵙⵏⴼⴰⵔⵏ ⵏ ⵉⵣⵔⴼⴰⵏ ⴰⴷ ⵉⵡⴹⵏ ⴷ ⴰⵙⵇⵇⵉⵎ ⴳ ⵓⵙⴳⴳⵯⴰⵙ ⵏ 2013 
ⴷ 2016. ⵙ ⵜⵓⴳⴳⴰⵙ ⵏ ⵜⵓⴳⵜ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ, ⵏⵥⴹⴰⵕ, ⴳ 
ⵜⵡⴰⵍⴰ ⵜⴰⵎⵣⵡⴰⵔⵓⵜ, ⴰⴷ ⵏⵙⵙⵉⵖⵥⵉⵏ 21 ⵏ ⵓⵙⵏⴼⴰⵔ ⵏ ⵓⵣⵔⴼ 
ⵉⵣⴷⵉⵏ ⴷ ⵜⵓⴳⵜ ⵏ ⵓⴷⵎⴰⵡⵏ ⵏ ⵜⵓⴷⵔⵜ ⵜⴰⴷⵎⵙⴰⵏⵜ ⴷ ⵜⵏⴰⵎⵓⵏⵜ. ⵜⴰⵢⴰⴼⵓⵜ 
ⴰⴷ ⵉⵇⵇⴰⵏ ⴷ ⴰⴷ ⵜⵉⵍⵉ ⴰⵜⵉⴳ ⴰⵛⴽⵓ ⵜⴼⴼⵖ ⴷ ⵖ ⵜⵉⵣⵉ ⵏ ⵜⵡⴰⵍⴰ 
ⵜⵓⵣⵔⵉⴼⵜ ⵜⴰⵎⵣⵡⴰⵔⵓⵜ ⵏ ⵓⵙⵇⵇⵉⵎ ⴰⴷ ⵍⵍⵉ ⴱⵃⵕⴰ ⵉⵜⵜⵡⴰⵙⵜⴰⵢ, 
ⵜⵍⵇⵇⵎⵜ ⴰⵙ ⵜⵉⵣⵉ ⵍⵍⵉ ⵢⵉⵡⵉ ⵓⵃⵉⵢⵍ ⴷ ⵓⵎⵙⴳⴷⴰⵍ ⵅⴼ ⵓⵖⴰⵡⴰⵙ 
ⵓⵏⴱⵉⴹ ⴷ ⵓⵙⵏⴼⴰⵔ ⵏ ⵓⵣⵔⴼ ⵏ ⵓⵥⵕⴼ ⴷ ⵢⵉⴽⵉⵣ ⵏ ⵜⵡⵓⵔⵉⵡⵉⵏ ⵏ 
ⵜⵎⴰⵡⴰⵙⵉⵏ. 

ⵜⴰⵢⴰⴼⵓⵜ ⵜⴰⵎⵢⴰⵏⴰⵡⵜ ⵜⴳⴰ ⵉⵔⵉⵎ ⵓⵣⵔⵉⴼ ⴰⵎⵣⵡⴰⵔⵓ ⵏ ⵜⵡⴰⵍⴰ 
ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⴰⵎⵣⵡⴰⵔⵓ, ⵉⵣⵔⵉ ⵓⵙⵏⴼⴰⵔ ⵏ ⵓⵣⵔⴼ 
ⵏ ⵓⵙⵓⴷⵙ ⵉⵣⴷⵉⵏ ⴰⴽⴷ ⵓⵙⴻⵙⵙⴰⵖ ⴳ ⵉⴷⵖⴰⵔⵏ ⵢⴰⵜⵜⵓⵢⵏ ⵍⵍⵉ 
ⵉⵙⵙⴼⵔⵓⵏ ⵜⴰⵍⴳⴰⵎⵜ ⵏ ⵉⵏⴳⵎⴰⵎⵏ ⵍⵍⵉ ⴳ ⵔⴰ ⵢⵉⵍⵉ ⵓⵙⴻⵙⵙⴰⵖ ⴳ 

ⵓⵙⵇⵇⵉⵎ ⵏ ⵜⵏⴱⴰⴹⵜ ⴷ ⵓⵙⵇⵇⵉⵎ ⴰⵎⴰⵡⵙⴰⵙ ⵙ ⵉⵣⵔⴼⴰⵏ ⵥⵍⵉⵏⵉⵏ ⵙ 
ⵜⵎⵙⵙⵓⴳⴰⵔ ⴷ ⵜⵎⵔⵙⴰⵍ ⴰⴷ. ⵏⵙⵙⵉⵖⵥⵉⵏ ⵉⵍⵎⵎⴰ ⵎⴰⵕⵕⴰ 
ⵉⴹⵕⵉⵚⵏ ⵣⵓⵏ ⴷ ⵉⴳⵔ ⵏ ⵉⵎⵢⴰⵙⵙⴰⵜⵏ ⵏ ⴱⵕⵕⴰ ⵏ ⵡⴰⵡⴰⵏⴽ 
ⴰⵎⵖⵔⵉⴱⵉ ⵙ 14 ⵏ ⵜⵎⵢⴰⵇⵇⴰⵏⵜ ⵜⴰⴳⵔⴰⵖⵍⴰⵏⵜ ⵏ ⵜⵡⵉⵙⵉ ⵜⵓⵖⵔⵉⵎⵜ 
ⴷ ⵜⵙⵔⴷⴰⵙⵜ ⴷ ⵎⵏⵏⴰⵡ ⵡⴰⵡⴰⵏⴽⵏ ⵉⵎⴷⴷⵓⴽⴽⴰⵍ ⵣⵓⵏ ⴷ ⵜⵛⴰⴷ ⴷ 
ⵚⵉⵕⴱⵢⴰ ⴷ ⴽⵓⵍⵓⵎⴱⵢⴰ ⴷ ⵍⵎⴰⵊⴰⵕ. ⵜⵍⴽⵎ ⵜⵎⴰⵣⵉⵔⵜ ⵏⵏⵖ ⵎⵏⵏⴰⵡⵜ 
ⵜⵎⵉⵣⴰⵔ ⵢⴰⴹⵏⵉⵏ ⵍⵍⵉ ⵉⵙⴳⵎⴹⵏ ⴽⵔⴰ ⵏ ⵜⵎⵢⴰⵇⵇⴰⵏⵉⵏ ⵣⵓⵏ ⴷ 
ⵜⴰⵎⴰⴷⴷⴰⵙⵜ ⵏ ⵓⴳⵔⴰⵡ ⵓⵙⵍⵉⵎ ⵏ ⵜⵏⴼⵔⵓⵜ ⵏ ⵜⴰⵎⵙⴰⴷⵓⵔⵜ, 
ⴰⵙⵙⴷⵔⴼ ⵏ ⵜⵙⴱⴱⴰⴱⵜ ⴳ ⵜⵏⵓⴼⴰ ⵏⴳⵔ ⵉⵡⴰⵏⴽⵏ ⴰⵄⵕⴰⴱⵏ, 
ⴰⵎⵙⴰⵙⴰ ⴰⴳⵔⴰⵖⵍⴰⵏ ⴷ ⵉⴽⴽⴰⵏ ⵜⴰⵔⵇⵇⴰⵙⵜ, ⵜⴰⵏⵜⵜⴰⵎⵜ ⵏ ⵉⵄⵔⵔⵉⵎⵏ 
ⵉⴼⵔⵉⵇⵉⵢⵏ, ⵜⴰⵏⴼⵔⵓⵜ ⵏ ⵓⵙⴰⵢⵔⴰⵔ ⴰⵍⵉⴽⵟⵕⵓⵏ ⴷ ⵓⴼⵔⴰⴳ ⵏ ⵜⵎⵓⵛⴰ 
ⵜⵉⵏⵉⵎⴰⵏⵉⵏ, ⴰⴼⵔⴰⴳ ⴷ ⵓⵙⵡⵓⴷⴷⵓ ⴷ ⵜⴳⵎⵉ ⵏ ⵜⵡⵏⵏⴰⴹⵜ ⵜⴰⵢⵍⴰⵏⵜ ⴳ 
ⵉⴷⵖⴰⵔⵏ ⵏ ⵜⴰⵎⴰ ⵏ ⵢⵉⵍⵍ ⴰⵟⵍⴰⵚⵉ ⴳ ⵉⴼⵔⵉⵇⵢⴰ ⵏ ⵜⴰⴳⵓⵜ ⴷ ⵜⵉⵏ 
ⵡⴰⵎⵎⴰⵙ ⴷ ⵜⵉⵏ ⵉⴼⴼⵓⵙ, ⵜⴰⵎⵢⴰⵇⵇⴰⵏⵜ ⵜⴰⵎⴽⵔⴰⵙⵜ ⵏ ⵜⵎⵔⵙⵍⵜ 
ⵜⵉⴼⵔⵉⵇⵉⵜ ⵏ ⵓⵥⵥⵕⴼ, ⵜⴰⵏⵜⵜⴰⵎⵜ ⵏ ⵜⵏⴽⵔⴰ ⵜⴰⴷⵍⵙⴰⵏⵜ ⵜⵉⴼⵔⵉⵇⵉⵜ. 
ⵎⴰⵏⴰⵢⴰ ⴰⵔ ⵉⵎⵎⴰⵍ ⵎⴰⵙ ⵜⴷⵓⵙ ⵜⴷⵉⴱⵍⵓⵎⴰⵙⵉⵜ ⵜⴰⵏⴰⵎⵓⵔⵜ ⵜⵕⵥⵎ 
ⵙ ⵜⵖⴰⵔⴰⵙⵜ ⵉⴼⵓⵍⴽⵉⵏ ⵅⴼ ⵓⵏⵎⵉⵍⴰ ⵏⵏⵙ ⴰⴳⵔⴰⵖⵍⴰⵏ.   

ⴳ ⵓⴱⴰⵔⴰⵣ ⵏ ⵓⵣⵣⵔⴰⴼ ⵏⵉⵜ, ⵉⵔⵓⵔ ⵓⵙⵇⵇⵉⵎ ⵜⴰⵖⴹⴼⵜ ⵙ ⵓⵥⵕⴼ 
ⴷ ⵓⵏⴱⴰⴹ ⵖ ⵉⴳⵔ ⵏ ⵜⴷⵓⵙⵉ ⴳ ⵜⵡⴰⵍⴰ ⴰⴷ ⵜⴰⵎⵣⵡⴰⵔⵓⵜ. ⵉⵙⵙⵉⵖⵥⵉⵏ 
ⴰⵙⵏⴼⴰⵔ ⵏ ⵓⵣⵔⴼ ⵏ ⵓⵥⵕⴼ ⵏ ⵓⵙⴳⴳⵯⴰⵙ ⵏ 2022, ⵉⵣⵣⵔⵉ ⵓⵍⴰ 
ⴰⵣⵔⴼ ⵏ ⵓⵙⵎⵓⵔ ⵏ ⵓⵙⴳⴳⵯⴰⵙ ⵏ 2019, ⴹⴰⵕⵜ ⵢⴰⵏ ⵓⵎⵙⴳⴷⴰⵍ 
ⵉⴷⵔⴰⵏ ⵏ ⵜⵙⵇⵇⵉⵎⵜ ⵍⵍⵉ ⵉⵥⵍⵉⵏ ⵙ ⵎⴰⵢⴰ, ⵜⵉⵡⵉ ⴷ ⴷⵉⴳⵙ ⴽⵔⴰ ⵏ 
ⵡⴰⵔⵔⴰⵜⵏ ⵉⵙⵙⵉⵙⴼⵉⵡⵏ, ⴽⵔⴰ ⴳ ⵡⴰⵔⵔⴰⵜⵏ ⴰⴷ ⵜⵉⴽⴽⵍⵉⵜ 
ⵜⴰⵎⵣⵡⴰⵔⵓⵜ ⴰⵢ ⴰⴷ ⴷ ⴼⴼⵖⵏ. ⴳ ⴰⵢⵍⵍⵉ ⵉⵥⵍⵉⵏ ⵙ ⵉⴳⵔ ⵏ ⵓⴷⵡⴰⵙ, 
ⵉⵙⵢⴰⵀ ⵓⵙⵇⵇⵉⵎ ⴳ ⵜⵡⴰⵍⴰ ⵜⴰⵎⵣⵡⴰⵔⵓⵜ ⵙⵉⵏ ⵉⵣⵔⴼⴰⵏ ⵏ ⵓⵙⵏⴼⵍ ⵏ 
ⵓⵙⴰⵜⵉ ⵉⵙⵙⵓⴷⵙⵏ ⵜⵉⵎⵔⵙⵍⵜ ⵏ ⵛⵛⵉⵅ ⵣⴰⵢⴷ ⴱⵏ ⵚⵓⵍⵟⴰⵏ ⴷ ⵜⵉⵏ 
ⵛⵛⵉⵅ ⵅⴰⵍⵉⴼⴰ ⴱⵏ ⵣⴰⵢⴷ, ⴰⵡⵜⵜⴰⵙ ⵏ ⵎⴰⵢⴰ ⵉⴳⴰ ⵜ ⴰⵏⵏⴰⵍ ⵏ ⵓⵏⴱⴰⴹ ⵏ 
ⵜⵎⵔⵙⴰⵍ ⴰⴷ ⴷ ⵓⴳⴳⴰⵔ ⵏ ⵜⵍⵓⵖⵉ ⴳ ⵓⵙⵡⵓⴷⴷⵓ ⵏⵏⵙⵏⵜ. 

ⴳ ⵎⴰ ⵉⵥⵍⵉⵏ ⵙ ⵉⴳⵔ ⵏ ⵜⵣⵔⴼⵜ, ⵉⵙⵢⴰⵀ ⵓⵙⵇⵇⵉⵎ ⵙⵉⵏ ⵉⵣⵔⴼⴰⵏ 
ⵉⵇⵇⵏⵏ ⴰⴽⴷ ⵓⵙⵓⴷⵙ ⴰⵏⵣⵔⴰⴼ ⴷ ⵜⵔⵇⵇⴰⵙⵜ ⴷ ⵜⵉⵏⵣⵣⵓⵔⴼⴰ ⵍⵍⵉ 
ⴳ ⵢⵉⵡⵙ ⵓⵙⵇⵇⵉⵎ ⴰⵟⵟⴰⵚ, ⴰⵛⴽⵓ ⵓⵛⴽⴰⵏ ⴷ 138 ⵏ ⵉⵙⵏⴼⴰⵍ ⴳ 
ⵓⵙⵏⴼⴰⵔ ⴰⵎⵣⵡⴰⵔⵓ ⴷ 191 ⵏ ⵉⵙⵏⴼⴰⵍ ⴳ ⵓⵙⵏⴼⴰⵔ ⵡⵉⵙ ⵙⵉⵏ. ⵉⴳ 
ⵉⵙⵙⵉⵖⵥⵉⵏ ⵓⵙⵇⵇⵉⵎ ⵉⵙⵏⴼⴰⵔ ⴰⴷ ⵔⴰⴷ ⵜⴱⵓⵖⵍⵓ ⵜⵣⵔⴼⵜ, ⵔⴰⴷ 
ⵢⴰⵡⵙ ⴳ ⵓⵙⵏⴼⵍ ⵏ ⵜⵖⴰⵔⴰⵙⵉⵏ ⵢⵓⴼⵏ ⴳ ⵓⴼⵙⴰⵢ ⵏ ⵉⵎⵏⵣⴰⵖⵏ. 

ⴰⵢⵍⵍⵉ ⵏⵜⵜⴰⵏⵏⴰⵢ ⴳ ⵡⴰⵏⴰⵡⵏ ⵏ ⵉⴹⵕⵉⵚⵏ ⵉⵣⵔⴼⴰⵏⵏ ⵍⵍⵉ ⵉⵣⵔⵉⵏ ⴳ 
ⵜⵡⴰⵍⴰ ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ, ⵉⴳⴰ ⵜ ⵎⴰⵙ ⵍⴽⵎⵏ 
ⵉⵙⵏⴼⴰⵔ ⵏ ⵉⵣⵔⴼⴰⵏ ⵉⵇⵇⵏⵏ ⴰⴽⴷ ⵉⵎⵢⴰⵙⵙⴰⵜⵏ ⵏ ⴱⵕⵕⴰ 66 ⴳ 
ⵜⵎⵉⴹⵉ. ⵎⴰⵛⵛ ⵓⵔ ⵜⵍⵍⵉ ⴽⵔⴰ ⵏ ⵜⵙⵓⵎⵔⵜ ⵏ ⵓⵣⵔⴼ, ⵓⵏⵛⴽ ⴰⴷ ⴰ ⵅⴼ 
ⵜⵜⵔⵏ ⵉⴳⵎⴰⵎⵏ ⵉ ⵓⵙⵇⵇⵉⵎ ⵏ ⵜⵏⴱⴰⴹⵜ ⴰⴷ ⵜⵔⴰⵔ ⵜⴰⵖⴹⴼⵜ ⵙ ⵜⵙⵏⵜⴰⵢ 
ⵏⵏⵙⵏ, ⵜⵜⵔⵏ ⴳ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⵉⵥⵍⵉⵏ ⴰⴷ ⵜⵏⵜ ⴳⵏ ⴳ ⵓⵖⴰⵡⴰⵙ 
ⵥⵕⵉⵏ ⵜⵏⵜ ⴳ ⵡⴰⴽⵓⴷ ⵉⵃⵍⴰⵏ. 

ⵏⵥⵕⴰ ⵓⵍⴰ ⵎⴰⵙ ⴷⵔⵓⵙⵏ ⵉⴹⵕⵉⵚⵏ ⵍⵍⵉ ⵉⵥⴹⴰⵕ ⵓⵙⵇⵇⵉⵎ ⴰⴷ ⵜⵏ 
ⵉⵙⵏⴼⵍ. 16 ⵏ ⵓⵙⵏⴼⴰⵔ ⵏ ⵓⵣⵔⴼ ⵏⵏⴰ ⵉⵣⵔⵉⵏ ⵓⵔ ⵉⵥⴹⴰⵕ ⵓⵙⵇⵇⵉⵎ 
ⴰⴷ ⵜⵏ ⵉⵙⵏⴼⵍ, ⴰⵛⴽⵓ ⵓⵔ ⵜ ⵢⵓⵊⵊⵉ ⵓⵣⵔⴼ ⴰⴳⵯⵏⵙⴰⵏ, ⵣⵓⵏ ⴷ 
ⵜⵉⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵓⵙⵏⴼⴰⵔ ⵏ ⵓⵣⵔⴼ ⵏ ⵓⵙⵎⵓⵔ. ⵎⴰⵛⵛ 
ⵍⴽⵎⵏ ⵉⵙⵏⴼⴰⵍ ⵍⵍⵉ ⴷ ⵢⵉⵡⵉ ⵓⵙⵇⵇⵉⵎ ⴳ ⴽⵕⴰⴹ ⵉⵙⵏⴼⴰⵔ ⵏ 
ⵉⵣⵔⴼⴰⵏ 583 ⵏ ⵓⵙⵏⴼⵍ. ⵎⴰⵢⴰⴷ ⴰⵔ ⴷ ⵉⵙⵙⴰⴳⴳⵯⴰ ⴰⵜⵉⴳ ⵏ ⵓⴷⵡⴰⵙ 
ⵏ ⵜⵙⵓⵎⴰⵔ ⵍⵍⵉ ⵉⵍⵍⴰⵏ ⵖⴰⵔ ⵓⵙⵇⵇⵉⵎ. ⴰⵎⵙⴳⴷⴰⵍ ⴳ ⵜⵙⵇⵇⵉⵎⵉⵏ 
ⵉⵎⵍⴰ ⴰⵖ ⵎⴰⵙ ⵉⵍⵍⴰ ⵓⵎⵢⴰⵡⴰⵙ ⴷ ⵓⵎⵙⴰⵙⴰ, ⵜⵣⵡⵓⵔ ⴷ ⵜⵏⴰⴼⵓⵜ 
ⵜⴰⵎⴰⵜⴰⵢⵜ, ⴰⵛⴽⵓ ⵜⵜⵡⴰⴽⴽⵙⵏ ⴽⵔⴰ ⴳ ⵉⵙⵏⴼⴰⵍ ⴷⵖⵢⴰ ⵢⵉⵍⵉ ⵓⵙⵜⴰⵢ 
ⵙ ⵢⴰⵜ ⵜⵢⴰⴼⵓⵜ ⵉⴼⵓⵍⴽⵉⵏ, 18 ⵏ ⵓⴹⵕⵉⵚ ⵙⵙⵉⵖⵥⵉⵏⵏ ⵜⵏ ⵉⴳⵎⴰⵎⵏ 
ⴰⴽⴽⵯ, ⴽⵕⴰⴹ ⵢⴰⴹⵏⵉⵏ (03) ⵣⵣⵔⵉⵏ ⵜⵏ ⵙ ⵜⵓⴳⵜ. 

ⵜⵎⵎⴰⴳⴳⴰⵔ ⴷ ⵜⵡⴰⵍⴰ ⵜⵉⵙ ⵙⵏⴰⵜ ⴳ ⵓⵙⴳⴳⵯⴰⵙ ⴰⴷ ⴷ ⵢⴰⵏ ⵓⵎⵏⴰⴹ ⴳ 
ⴳⴳⵓⵎⵎⵉⵏ ⵉⵡⴰⵏⴽⵏ ⴰⴷ ⵙⴱⵉⴷⴷⵏ ⴰⵇⵔⵢⴰⵏ ⴰⵔⵓⵙⵉ ⴰⵡⴽⵕⴰⵢⵉⵏⵉ, 
ⵉⴳⴳⵓⵜ ⴰⵢⵍⵍⵉ ⴷ ⵉⴼⵍ ⵓⵇⵇⵔⴰⵢⵏ ⴰⴷ ⵅⴼ ⵉⵎⵢⴰⵙⵙⴰⵜⵏ ⵉⴳⵔⴰⵖⵍⴰⵏⵏ 

ⴷ ⵓⵙⴷⵉⴷⴷⵉ ⵏ ⵜⵏⴼⵔⵓⵜ ⵜⴰⵎⵙⴰⴷⴰⵔⵜ ⵏ ⵜⵓⴳⵜ ⵏ ⵉⵡⴷⵏ, ⵢⴰⵍⵉ ⵡⴰⵜⵉⴳ 
ⵏ ⵜⵎⵜⵜⴰ ⵜⴰⵏⵣⵎⴰⵔⵜ ⴷ ⵡⵉⵏ ⵜⵎⴰⵜⵜⴰⵡⵉⵏ ⵜⵉⴷⵙⵍⴰⵏⵉⵏ. ⴳ ⵓⴱⴰⵔⴰⵣ 
ⴰⵏⴰⵎⵓⵔ, ⵜⴷⵔⵓⵙ ⵜⵢⴰⴼⵓⵜ ⵉⴹⵕ ⵏⵏ ⵓⵙⴳⴳⵯⴰⵙ ⴰⵏⴼⵍⴰⵃ ⴰⵛⴽⵓ ⵜⵍⵍⴰ 
ⵜⵖⵓⵔⴰⵔⵜ ⵢⵉⴷⵔⵓⵙ ⵓⵏⵥⴰⵕ ⴷⵔⵓⵙⵏ ⵡⴰⵎⴰⵏ ⴳ ⵡⵓⴳⴳⵓⴳⵏ. ⵎⵇⵇⴰⵔ 
ⴷ ⵎⴽⴰⵏⵏ, ⵉⵙⵙⵏⵜⵉ ⵓⵙⵇⵇⵉⵎ ⴳ ⵜⵡⵓⵔⵉ ⵏⵏⵙ ⵡⴰⵅⴰ ⴱⵃⵕⴰ 
ⵉⵜⵜⵡⴰⵙⴽⴰⵔ, ⵉⵣⵔⴽ ⵉⵏⴱⴰⴹⵏ ⵏ ⵜⵎⵏⴹⴰⵡⵜ ⴷ ⵉⵣⵔⴼⴰⵏ ⵙⵔⵙ 
ⵉⵥⵍⵉⵏ. 

ⵜⵍⵍⴰ ⵜⵖⵍⴰⵖⴰⵍⵜ ⵏ ⵓⵎⵏⴰⴹ ⴰⴷ ⵍⵍⵉ ⵅⴼ ⵏⵙⴰⵡⵍ ⴳ ⵜⵡⵓⵔⵉ ⵜⴰⵣⵣⵔⴰⴼⵜ 
ⵏ ⵓⵙⵇⵇⵉⵎ ⴳ ⵜⵡⴰⵍⴰ ⴰⴷ ⵜⵓⵣⵔⵉⴼⵜ, ⵉⵍⵎⵎⴰ, ⵉⵛⵓⴷⵍⵍⵓ ⵏⵏ ⵓⵙⵇⵇⵉⵎ 
ⵓⴳⴳⴰⵔ ⴳ ⵉⴳⵔⴰⵏ ⵍⵍⵉ ⵉⴳⴰⵏ ⵡⵉⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⵣⵓⵏ ⴷ 
ⵜⵉⵏⵥⵕⵉⵏ ⵍⵍⵉ ⵉⴱⴷⴷⵏ ⵎⵏⵉⴷ ⵏ ⵜⴳⵎⵉ ⵜⴰⵏⵎⵏⴰⴹⵜ ⴷ ⵜⵏⴰⵎⵓⵏⵜ ⵏ 
ⵜⵎⴰⵣⵉⵔⵜ ⵏⵏⵖ, ⵣⵣⴳⵙⵏⵜ ⵜⵉⵏⵥⵕⵉⵏ ⵉⵍⵍⴰⵏ ⴰⵔⵏⴷⴰⴷ ⵏ ⵉⴳⵔ ⵏ 
ⵜⴼⵍⵍⴰⵃⵜ, ⴷ ⵓⵙⵓⴷⵙ ⵏ ⵓⵙⵎⵓⵏ ⵏ ⵜⵉⴽⴽⵉ ⵖⴰⵔ ⵉⵡⴷⴰⵏ ⴷ ⵓⴱⵟⵟⵓ ⵏ 
ⵜⵡⵉⵙⵉ, ⴷ ⵓⵙⴱⵓⵖⵍⵓ ⵏ ⵜⴰⵣⵣⵓⵍⵉⵏ ⵜⵉⵏⴰⵥⵓⵕⵉⵏ ⴷ ⵓⵙⴼⴰⵍⴽⵉ ⵏ 
ⵡⴰⵜⵉⴳ ⵏ ⵉⵏⵓⵥⴰⵕ ⴷ ⵉⴷ ⴱⵓ ⵜⵡⵓⵔⵉⵡⵉⵏ ⵜⵉⵏⴰⵥⵓⵕⵉⵏ ⴷ ⵉⴷ ⴱⵓ 
ⵉⵣⵔⴼⴰⵏ ⴷ ⵡⵉⵢⴰⴹ. 

ⴰⵢⵍⵍⵉ ⵙ ⵜⵥⵍⵉ ⵜⵡⴰⵍⴰ ⴰⴷ, ⵉⴳⴰ ⵜ ⵍⵍⵉⴳ ⵜⵙⵢⴰⵀ ⵜⵏⴱⴰⴹⵜ ⴽⵕⴰⴹⵜ 
ⵜⵙⵏⵜⴰⵢ ⵜⵓⵣⵔⵉⴼⵉⵏ ⴽⴽⴰⵏⵜ ⵏⵏ ⵉⴳⵎⴰⵎⵏ ⵏ ⵓⵙⵇⵇⵉⵎ, ⵓⵏⵛⴽ ⴰⴷ ⵢⵉⵡⵉ 
ⴷ ⴰⵣⵣⵔⴰⵢ ⵏ ⵢⴰⵜ ⵜⵙⵓⵎⵔⵜ ⵏ ⵢⴰⵏ ⵓⵣⵔⴼ ⵍⵍⵉ ⵙ ⵔⴰⴷ ⵜⵜⵓⵙⴽⴰⵔ 
ⵜⵎⵢⵉⵍⵍⵉ ⵢⴰⵜ ⵜⵎⵔⵙⵍⵜ ⵉⵛⵛⴰⵔⵏ ⵏ ⵜⵏⴽⵔⴰ ⵙ ⵜⵡⵓⵔⵉⵡⵉⵏ ⵜⵉⵏⴰⵎⵓⵏⵉⵏ 
ⵉ ⵉⵎⵙⵖⴰⵏⵏ ⴷ ⵉⵎⵙⵡⵓⵔⵉⵜⵏ ⵏ ⵜⵎⵙⵙⵓⴳⴰⵔ ⵜⵉⴳⴷⵓⴷⴰⵏⵉⵏ, ⵎⴰⵢⴰⴷ 
ⴰⵔ ⵉⵎⵎⴰⵍ ⵎⴰⵙ ⵉⵙⵡⵓⵔⵉ ⵓⵙⵇⵇⵉⵎ ⵅⴼ ⵜⵖⴰⵡⵙⵉⵡⵉⵏ ⵜⵉⵏⴰⵎⵓⵏⵉⵏ, 
ⵎⴰⵢⴰⴷ ⵏⵉⵜ ⴰⴷ ⵉⵍⵍⴰⵏ ⴳ ⵜⵎⵏⴹⴰⵡⵜ. ⵙ ⵓⵣⵎⵣⵣⵓ ⴰⴷ, ⵉⵇⵇⴰⵏ ⴷ 
ⵜⴰⵏⴱⴰⴹⵜ ⴰⴷ ⵜⵔⴰⵔ ⵜⴰⵖⴹⴼⵜ ⵙ ⵜⵙⵏⵜⴰⵢ ⵍⵍⵉ ⵖⴰⵎⴰⵏⵉⵏ, ⵍⵍⵉ ⴰⵙ ⴼⴽⴰⵏ 
ⵉⴳⵎⴰⵎⵏ ⵏ ⵓⵙⵇⵇⵉⵎ, ⵜⵉⵍⵍⵉ ⵓⴽⴰⵏ ⵙⵓⵍ ⵉⵍⵍⴰⵏ ⴳ ⵓⵔⵣⵣⵓ, ⵍⵍⵉ ⵉⴳⴰⵏ 
32 ⵏ ⵜⵙⵓⵎⵔⵜ ⵏ ⵓⵣⵔⴼ ⵉⵍⵍⴰⵏ ⵖⴰⵔ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⴳ ⵎⵏⵏⴰⵡ 
ⵉⴳⵔⴰⵏ. 

ⵉⵙⵢⴰⵀ ⵓⵙⵇⵇⵉⵎ ⵙⵉⵏ ⵉⵙⵏⴼⴰⵔ ⵏ ⵉⵣⵔⴼⴰⵏ ⵍⵍⵉ ⵙ ⵔⴰⴷ 
ⵉⵜⵜⵓⵙⴽⴰⵔ ⵓⵙⴷⴰⵡ ⴰⵏⴰⵎⵓⵔ ⴰⵏⴼⵍⴰⵃ, ⵓⵍⴰ ⴰⵙⵏⴼⵍ ⴷ ⵓⵙⵙⴼⵔⵓ ⵏ 
ⵓⵣⵔⴼ ⵉⵇⵇⵏⵏ ⴰⴽⴷ ⵓⵙⵔⵓⵙ ⵏ ⵓⵙⵉⵏⴰⴳ ⴰⵏⴰⵎⵓⵔ ⵏ ⵓⵔⵣⵣⵓ 
ⴰⵎⴽⵔⴰⵣ. ⵉⵙⵢⴰⵀ ⵓⵍⴰ ⵢⴰⵏ ⵓⵙⵏⴼⴰⵔ ⵏ ⵓⵣⵔⴼ ⵉⵙⵙⵓⴷⵙⵏ ⴰⵙⵎⵓⵏ ⵏ 
ⵜⵉⴽⴽⵉ ⴷ ⵓⴱⵟⵟⵓ ⵏ ⵜⵡⵉⵙⵉ ⵉ ⵉⵡⴷⴰⵏ, ⴷ ⵓⵙⵏⴼⴰⵔ ⵏ ⵓⵣⵔⴼ ⵉⵙⵏⴼⵍⵏ 
ⵉⵙⵙⴼⵔⵓ ⴰⴹⴰⵀⵉⵕ ⴰⴳⵯⵔⵔⴰⵎ ⵉⴳⴰⵏ ⴰⵙⵍⴳⵏ ⴰⴷⵙⵍⴰⵏ ⴰⵎⴰⵜⴰⵢ ⵏ 
ⵜⵙⵖⵏⵜ ⵜⴰⴳⴷⵓⴷⴰⵏⵜ, ⵍⵍⵉ ⵉⵡⴰⵜⵜⵙⵏ ⴰⴷ ⵏⵙⵙⵍⴽⵎ ⵜⴰⵢⴰⴼⵓⵜ ⵏ 
ⵓⵎⵙⴰⵡⴰⵍ ⴰⵏⴰⵎⵓⵏ ⴷ ⵜⵙⵓⵎⵔⵜ ⵉⴳⴰⵏ ⴰⵣⵔⴼ ⵏ ⵜⵓⴽⴽⵙⴰ ⵏⵖⴷⴷ 
ⴰⴼⵓⴽⴽⵓ ⵉⴳⴳⵯⵔⴰⵏ ⵏ ⵓⵏⴳⵔⴰⵡ ⵏ ⵜⵡⵙⵓⴷⵔⵉⵏ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ ⵏ 
ⵉⵏⵙⵙⴼⴰⵡⵏ. ⵉⵙⵢⴰⵀ ⵓⵙⵇⵇⵉⵎ ⵓⵍⴰ ⴰⵙⵏⴼⴰⵔ ⵏ ⵓⵣⵔⴼ ⵉⵇⵇⵏⵏ ⴰⴽⴷ 
ⵡⴰⵛⵛⵉⵍⵏ ⵏ ⵓⵕⵟⵟⴰⵍ ⵏⵏⴰ ⵅⴼ ⵉⵍⵍⴰ ⵓⵙⴼⵍⵙ, ⴷ ⵓⵙⵏⴼⴰⵔ ⵏ ⵓⵣⵔⴼ ⵏ 
ⵓⴼⵓⴽⴽⵓ ⵉⵇⵇⵏⵏ ⴰⴽⴷ ⵓⵣⵣⴳⵉⵔ ⵏ ⵓⵣⵔⴼ ⵏ ⵓⵥⵕⴼ ⵏ ⵓⵙⴳⴳⵯⴰⵙ 
2020, ⴷ ⵙⵉⵏ ⵉⵙⵏⴼⴰⵔ ⵏ ⵓⵣⵔⴼ ⵉⵡⴰⵜⵜⵙⵏ ⴰⴷ ⵙⵏⴼⵍⵏ 
ⵙⵙⵉⵙⴼⵉⵡⵏ ⴰⵣⵔⴼ ⵉⵇⵇⵏⵏ ⴰⴽⴷ ⵉⵣⵔⴼⴰⵏ ⵏ ⵉⵎⴳⴰⵢⵏ. 
ⵉⵜⵜⵡⴰⵙⵢⴰⵀ ⴰⵡⴷ ⵓⵙⵏⴼⴰⵔ ⵏ ⵓⵣⵔⴼ ⵓⵟⵟⵓⵏ 38.15 ⵉⵣⴷⵉⵏ ⴰⴽⴷ 
ⵓⵙⵓⴷⵙ ⴰⵏⵣⵔⴰⴼ, ⵍⵍⵉ ⴼ ⵉⵣⵣⵔⵉ ⵓⵙⵇⵇⵉⵎ ⵜⵉⵙ ⵙⵏⴰⵜ ⵜⵡⴰⵍ, ⴷ 
ⵓⵙⵏⴼⴰⵔ ⵏ ⵓⵣⵔⴼ ⴰⵎⴰⴷⴷⴰⵙ ⵏ ⵡⵓⵏⵜⵓ ⵎⴰⵙ ⵓⵔ ⵉⴳⵉ ⴽⵔⴰ ⵏ ⵓⵣⵔⴼ 
ⴰⵎⵏⴹⴰⵡ, ⴷ ⵢⴰⵜ ⵜⵙⵓⵎⵔⵜ ⵏ ⵓⵣⵔⴼ ⵏ ⵓⵙⵔⵓⵙ ⴷ ⵓⵙⵓⴷⵙ ⵏ ⵜⵎⵔⵙⵍⵜ 
ⵉⵙⵙⴰⵔⵏ ⵏ ⵜⵏⴽⵔⴰ ⵙ ⵜⵡⵓⵔⵉⵡⵉⵏ ⵜⵉⵏⴰⵎⵓⵏⵉⵏ ⵉ ⵉⵎⵙⵖⴰⵏⵏ ⵏ 
ⵜⵎⵙⵙⵓⴳⴰⵔ ⵜⵉⴳⴷⵓⴷⴰⵏⵉⵏ. 

2. ⵜⵉⴹⴰⴼ ⴷ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ 

ⴳ ⵎⴰ ⵉⵥⵍⵉⵏ ⵙ ⵜⵉⴹⴰⴼ ⵅⴼ ⵜⵡⵓⵔⵉ ⵜⵓⵏⴱⵉⴹⵜ ⴳ ⵜⵡⴰⵍⴰ 
ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⴰⴷ, ⵏⵡⴰⵜⵜⵙ ⴰⴷ ⵏⵍⴽⵎ ⴰⵙⵡⵉⵔ ⵍⵍⵉ ⵜⵔⴰ 
ⵜⴰⵏⵏⴰⵢⵜ ⵜⴰⵎⴰⵜⴰⵢⵜ ⵜⴰⵏⴰⵎⵓⵔⵜ ⴷ ⴰⴷ ⵉⴳ ⵓⵣⵎⵣⵣⵓ ⴰⴷ ⵎⴰ ⵖ 
ⵜⵜⵓⵎⵙⴳⴷⴰⵍⵏⵜ ⵜⵖⴰⵡⵙⵉⵡⵉⵏ ⴷⵔⴰⵏⵉⵏ ⵏ ⵡⴰⵎⵓⵏ, ⵜⵜⵡⴰⴼⴽⴰⵏ ⴼⵍⵍⴰⵙⵏⵜ 
ⵉⵙⵉⵙⴼⵉⵡⵏ ⵏⵖⴷⵏⵉⵏ. ⵍⵍⵉⴳ ⵜⵜⵡⴰⵙⵜⴰⵢⵏ ⵉⴳⵎⴰⵎⵏ ⵏ ⵓⵙⵇⵇⵉⵎ, 
ⵉⵙⴽⵔ ⵢⴰⵜ ⵜⵙⵇⵇⵉⵎⵜ ⵜⴰⵎⵥⵥⵢⴰⵏⵜ ⵍⵍⵉ ⵉⵙⵡⵉⵏⴳⵎⵏ ⵅⴼ 
ⵜⵖⴰⵔⴰⵙⵜ ⵏⵏⴰ ⵢⵓⴼⵏ ⴰⴷ ⵙⵔⵙ ⵉⵍⵉⵏ ⵉⴳⵉⵡⵔⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ 

ⴰⴼⴰⴷ ⴰⴷ ⴰⵡⵉⵏ ⵜⵉⵟⵟ ⵓⴳⴳⴰⵔ ⴰⵡⵉⵏ ⴳⵉⵙⵏ ⵎⵉⴷⴷⵏ ⵜⴰⵢⴰⴼⵓⵜ. ⵜⵉⵡⵉ 
ⴷ ⵜⵙⵇⵇⵉⵎⵜ ⴰⴷ ⵢⴰⵜ ⵜⵖⴰⵔⴰⵙⵜ ⵜⴰⵎⵣⵡⴰⵔⵓⵜ ⵏ ⵉⵙⵇⵙⵉⵜⵏ ⴳ 
ⵜⴳⵉⵡⵔⵉⵏ ⵉⵍⵍⴰⵏ ⴳ ⵜⵡⴰⵍⴰ ⵏ ⴽⵟⵓⴱⵕ 2021, ⵍⵍⵉ ⵉⵙⴰⵡⵍⵏ ⵅⴼ ⵎⵏⵏⴰⵡ 
ⵉⴳⵔⴰⵏ ⵏ ⵜⵡⵓⵔⵉ ⵜⵓⵏⴱⵉⴹⵜ, ⵥⴹⴰⵕⵏ ⴰⴽⴽⵯ ⵉⴳⵎⴰⵎⵏ ⵏ ⵓⵙⵇⵇⵉⵎ ⴰⴷ 
ⵙⴰⵡⵍⵏ ⵅⴼ ⵜⴰⵏⵏⴰⵢⵉⵏ ⵏⵏⵙⵏ ⵅⴼ ⵜⵖⴰⵡⵙⵉⵡⵉⵏ ⵏ ⵓⵎⵙⴳⴷⴰⵍ, ⵉⴳⵎⴰⵎⵏ ⵏ 
ⵜⵏⴱⴰⴹⵜ ⵓⵍⴰ ⵏⵜⵜⵏⵉ ⵥⴹⴰⵕⵏ ⴰⴷ ⵎⵍⵉⵏ ⵉⵖⴰⵡⴰⵙⵏ ⵏ ⵜⵡⵓⵔⵉ, ⵙⵡⴰ ⵡⵉⵍⵍⵉ 
ⵢⴰⴷ ⵉⵍⵍⴰⵏ ⵓⵍⴰ ⵡⵉⵍⵍⵉ ⵉⴳⴰⵏ ⵜⵉⵙⵓⵎⴰⵔ. ⴰⵢⵍⵍⵉ ⵙ ⵜⵥⵍⵉ ⵜⵖⴰⵔⴰⵙⵜ 
ⴰⴷ ⵉⴳⴰ ⵜ -ⵎⴰⵢⴰⴷ ⵓⵔ ⵊⵊⵓ ⵉⵍⵍⵉ- ⵎⴰⵙ ⵣⵔⵉⵏ ⵉⵙⵇⵙⵉⵜⵏ ⴰⵏⵏ ⵍⵍⵉ ⴼ 
ⵏⵙⴰⵡⵍ ⴷⵖⵢⴰ ⴳ ⵜⴳⵉⵡⵔⵉⵏ ⵜⵉⵏⵎⴰⵍⴰⵙⵙⵉⵏ ⵍⵍⵉ ⵉⴳⴰⵏ 13 ⵍⵍⵉ ⵉⵙⴽⵔ 
ⵓⵙⵇⵇⵉⵎ ⴳ ⵜⵡⴰⵍⴰ ⴰⴷ, ⵏⵍⴽⵎ 181 ⵏ ⵓⵙⵇⵙⵉ. 

ⴳ ⵎⴰ ⵉⵥⵍⵉⵏ ⵙ ⵓⴱⵟⵟⵓ ⵏ ⵉⴳⵔⴰⵏ, ⵛⵓⴷⵍⵍⴰⵏ ⵉⵙⵇⵙⵉⵜⵏ ⵏ ⵉⴷ ⵎⴰⵙⵙ 
ⵉⵏⵙⵙⴼⴰⵡⵏ ⵅⴼ ⵉⴳⵔ ⴰⴷⵎⵙⴰⵏ ⵙ (36 %) ⴳ ⵉⵙⵇⵙⵉⵜⵏ ⴰⴽⴽⵯ ⵍⵍⵉ 
ⵉⵍⵍⴰⵏ. ⵉⴳⵔ ⴰⵏⴰⵎⵓⵏ ⵢⵉⵡⵉ (30 %), ⵉⴳⵔ ⵏ ⵜⵖⴰⵡⵙⵉⵡⵉⵏ ⵏ ⵓⴳⵏⵙ ⴷ 
ⵜⵓⵚⴽⵉⵡⵉⵏ ⵜⵉⴷⵙⵍⴰⵏⵉⵏ ⵢⵉⵡⵉ (19 %), ⵉⵍⵎⵎⴰ ⵉⴳⵔ ⴰⵣⵔⴼⴰⵏ ⴷ 
ⵓⵎⵙⵙⵓⴳⵓⵔ ⴷ ⵓⵙⴳⴷⴰⵏ ⵢⵉⵡⵉ (11 %), ⵉⵍⵎⵎⴰ ⵢⴰⵡⵉ ⵉⴳⵔ ⵏ 
ⵜⵖⴰⵡⵙⵉⵡⵉⵏ ⵏ ⴱⵕⵕⴰ (04%). 

ⵉⵙⵇⵙⵉⵜⵏ ⵉⵎⵉⵔⴰⵢⵏ ⵍⵍⵉ ⴷ ⵉⵍⴽⵎⵏ ⴰⵙⵇⵇⵉⵎ ⴳ ⵜⵉⵣⵉ ⴰⴷ ⵏⵉⵜ ⵍⴽⵎⵏ 
290 ⵏ ⵓⵙⵇⵙⵉ, ⵜⵔⵓⵔ ⴳⵉⵙⵏ ⵜⵏⴱⴰⴹⵜ ⵅⴼ 61 ⵏ ⵓⵙⵇⵙⵉ. 

ⴰⵎⵙⴳⴷⴰⵍ ⵉⵍⵍⴰ ⴳ ⵜⴳⵉⵡⵔⵉⵏ ⵜⵉⵏⵎⴰⵍⴰⵙⵙⵉⵏ ⵅⴼ ⵉⵎⵔⵙⵉⵜⵏ 
ⵉⵙⵓⴳⵔⵏ ⴳⵏ ⵡⵉⵏ ⵖⵉⵍⴰⴷ ⴰⵎⵎ : ⴰⵃⵉⵢⵍ ⵏ ⵓⵙⴳⴳⵯⴰⵙ ⴰⵏⴼⵍⴰⵃ, ⴷ 
ⵓⵎⴰⵢⵏⵓ ⵏ ⵡⴰⴷⴷⴰⴷ ⵏ ⵓⴱⴰⵢⵢⵓⵕ, ⴷ ⵓⵎⵣⵉⵣⵣⵍ ⴰⵏⴰⵎⵓⵔ ⵏ ⵓⴳⵣⵣⴰⵢ, 
ⴷ ⵓⵎⴰⵢⵏⵓ ⵏ ⵜⴰⵎⵓⵏⵜ ⵜⴰⵏⴰⵎⵓⵔⵜ, ⴷ ⵓⵙⵡⵓⵔⵉ ⵏ ⵜⴳⵯⵎⵎⴰ ⵏ ⵉⵄⵔⵔⵉⵎⵏ, 
ⴷ ⵓⵙⵡⵓⴷⴷⵓ ⵓⵏⴱⵉⴹ ⵏ ⵜⵙⵔⵜⵉⵜ ⵜⴰⵏⴰⵎⵓⵔⵜ ⵏ ⵡⴰⵎⴰⵏ, ⴷ ⵓⵙⴱⵓⵖⵍⵓ ⵏ 
ⵜⵙⵔⵜⵉⵜ ⵜⴰⵏⴱⴽⴰⴹⵜ ⴷ ⵓⵙⵎⴰⵢⵏⵓ ⵏ ⵜⵙⵏⴱⴹⴰⵢ ⴳ ⵜⵎⵓⵔⵜ ⵏⵏⵖ, ⴷ 
ⵜⵏⴽⵔⴰ ⵙ ⵡⴰⴷⴷⴰⴷ ⵏ ⵜⵎⵖⴰⵔⵜ ⵜⴰⵎⵖⵔⵉⴱⵉⵜ ⵙ ⵓⵣⵎⵣⵣⵓ ⵏ 
ⵓⵙⵙⵉⴷⵔ ⵏ ⵡⴰⵙⵙ ⴰⵎⴰⴹⵍⴰⵏ ⵏ ⵡⵓⴽⵓⵙ ⵏ ⵜⴽⵕⴹⵉ ⵎⴳⴰⵍ ⵜⴰⵎⵖⴰⵔⵜ, 
ⴷ ⵡⴰⴷⴰⴼ ⴰⵏⵎⵍⴰⵏ ⴷ ⵓⵎⵙⴷⴰⵡ, ⴷ ⵡⴰⴷⴷⴰⴷ ⵏ ⵡⴰⵙⵙⴰⵢ ⴳ ⵉⵖⴰⵔⴰⵙⵏ, 

ⴷ ⵓⵖⴰⵡⴰⵙ ⵏ ⵡⵓⴽⵓⵙ ⵏ ⵉⵏⴳⴰⵔⴰⵜⵏ ⵉⴼⵔⴽⴰⵏⵏ ⴷ ⵉⵎⵓⵔⴰⵏⵏ, ⴷ 
ⵓⵙⵡⵓⵔⵉ ⵏ ⵓⵖⴰⵡⴰⵙ ⵏ ⵜⵙⵉⵡⴰⵔ, ⴷ ⵉⴷⵉⵔⵏ ⴷ ⵉⵎⵙⵓⵔⴰⵙ ⵏ 
ⵜⵙⵔⵜⵉⵜ ⵜⴰⵎⴳⵓⵔⴰⵏⵜ, ⴷ ⵓⵙⵡⵀⵏ ⵏ ⵓⵍⴽⴰⵎ ⵏ ⵜⵎⵙⵙⵏⵜⴰⵢ ⵉ 
ⵓⵙⵙⵥⵕⴼ ⴷ ⵡⴰⵏⵏⴰⵍ ⵏⵏⵙⵏⵜ ⴰⴼⴰⴷ ⴰⴷ ⵉⵥⴹⵉⵕⵏⵜ ⵉ ⵓⵎⵃⵉⵣⵡⴰⵔ, ⴷ 
ⵓⵥⴽⴰⵡ ⴷ ⴳⴰⵔ ⴰⵣⴷⴷⵓⵖ, ⴷ ⵓⵖⴰⵡⴰⵙ ⵏ ⵓⵖⴰⵡⵍ ⵏ ⵡⴰⵏⵏⴰⵍ ⵏ ⵉⴳⵔ ⵏ 
ⵜⵎⴰⵍⵍⴰⵢⵜ, ⴷ ⵜⵏⴰⴹⵉⵏ ⵍⵍⵉ ⵉⵜⵜⵡⴰⵙⴽⴰⵔⵏ ⴳ ⵉⴳⵔⴰⵏ ⵏ ⵜⵎⴰⵍⵍⴰⵢⵜ ⴷ 
ⵜⵏⵉⴹⵉ ⴷ ⵜⴷⴰⵎⵙⴰ ⵜⴰⵏⴰⵎⵓⵏⵜ ⴷ ⵜⵉⵏ ⵜⵡⵉⵙⵉ. 

ⵙ ⵜⵎⵜⵜⴰ 168 ⴳ ⵓⵙⵍⴳⵏ ⴰⴳⵯⵏⵙⴰⵏ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⵜⵔⵓⵔ 
ⵜⵏⴱⴰⴹⵜ ⴳ ⵜⵡⴰⵍⴰ ⵜⴰⵎⵣⵡⴰⵔⵓⵜ ⵅⴼ 12 ⵏ ⵜⵓⵜⵜⵔⴰ ⵏ ⵡⴰⵡⴰⵍ ⴳ 
ⵜⴳⵉⵔⴰ ⵏ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵅⴼ ⵉⵎⵔⵙⵉⵜⵏ ⵉⵎⴰⵜⴰⵢⵏ 
ⴷ ⵡⵉⵏ ⵓⵖⴰⵡⵍ, ⵜⵓⵜⵜⵔⵉⵡⵉⵏ ⴰⴷ ⴽⴽⴰⵏⵜ ⴷ ⵖⵓⵔ ⵎⵏⵏⴰⵡⵜ ⵜⵔⵓⴱⴱⴰ ⴷ 
ⵜⴳⵔⵓⵎⵎⴰⵡⵉⵏ ⴷ ⵉⴳⵎⴰⵎⵏ ⵏ ⵓⵙⵇⵇⵉⵎ ⵏⵏⴰ ⵓⵔ ⵉⵍⵍⵉⵏ ⴳ ⵜⵔⵓⴱⴱⴰ. 

ⴼⴽⴰⵏ ⵉⵎⴰⵡⵙⴰⵙⵏ, ⴳ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ,12 ⵏ 
ⵜⵎⵔⵉⵙⵜ ⵏⵏⴰ ⵜⵙⵔⵙ ⵜⵏⴱⴰⴹⵜ ⴰⴼⴰⴷ ⴰⴷ ⵜⵙⵎⴽⵍ ⵎⵏⵏⴰⵡ ⵉⵎⵓⴽⵔⵉⵙⵏ 
ⵉⵏⴰⵎⵓⵏⵏ ⴷ ⵉⴷⵎⵙⴰⵏⵏ ⴳ ⵉⴳⵔⴰⵏ ⵏ ⵜⴼⵍⵍⴰⵃⵜ, ⴷ ⵡⵉⵏ ⵉⵄⵔⵔⵉⵎⵏ ⴷ 
ⵜⴷⵍⵙⴰ, ⴷ ⵓⵎⴰⵡⴰ ⴷ ⵡⴰⵎⴰⵏ, ⴷ ⵜⵣⵔⴼⵜ, ⴷ ⵜⵡⵉⵙⵉ ⴷ ⵡⴰⴷⴰⴼ 
ⴰⵏⴰⵎⵓⵏ, ⴷ ⵓⵙⵍⵎⴷ ⴰⵏⴰⴼⵍⵍⴰ, ⴷ ⵡⴰⵙⵙⴰⵢ ⴷ ⵜⵍⵓⵊⵉⵙⵜⵉⴽⵜ. ⴰⴷ ⵏⴱⴷⵔ 
ⴳ ⵜⵎⵔⵉⵙⵉⵏ ⴰⴷ: ⴰⵙⴱⴰⵔⴰⵡ ⵏ ⵉⵙⴰⵢⵔⴰⵔⵏ ⵏⵏⴰ ⴷⴰⵔ ⴰⵙⴼⵍⵙ ⴷ 
200 ⵏ ⵡⴰⴼⴹⴰⵏ ⵏ ⵉⴷ ⵀⵉⴽⵜⴰⵕ ⵏ ⵉⵎⵏⴷⵉ ⴷ ⵜⴽⵔⵣⵉⵡⵉⵏ ⵏ ⵓⵣⴰⵜⵉⵎ ⴳ 
ⵓⵙⴰⵜⵉ ⵏ ⵓⵖⴰⵡⴰⵙ ⴱⵓ ⵜⵓⴳⵜ ⵏ ⵉⵎⵉⵣⵉⵜⵏ ⵏ ⵓⵏⵣⵡⵉ ⴷ 50 ⵡⴰⴼⴹⴰⵏ ⵏ 
ⵉⴷ ⵀⵉⴽⵜⴰⵕ ⴳ ⵓⵙⴰⵜⵉ ⵏ ⵓⵖⴰⵡⴰⵙ ⵏ “ⴹⴰⵎⴰⵏ” ⵏ ⵓⵙⴼⵍⵙ ⴱⵓ ⵜⵓⴳⵜ ⵏ 
ⵉⵎⵉⵣⵉⵜⵏ ⵏ ⵉⵙⴽⵯⵍⴰ ⵢⴰⴽⴽⴰⵏ ⵜⴰⵢⴰⴼⵓⵜ; ⴷ ⵓⵃⵉⵢⵍ ⵏ ⵢⴰⵏ ⵓⵙⴰⵜⵉ ⵏ 
ⵓⵙⵓⴷⵙ ⵅⴼ ⵓⵙⵎⵓⵏ ⵏ ⵉⵙⵇⵇⴰⵍ ⵉⵜⵉⵇⵏⵉⵢⵏ ⴷ ⵉⵙⴳⵎⴰⵏⵏ ⴷ ⵉⵣⵣⵓⵍⴰⵏⵏ 
ⵏ ⵜⵎⵔⵙⴰⵍ ⵏ ⵉⵄⵔⵔⵉⵎⵏ ⴰⴼⴰⴷ ⴰⴷ ⵖⴰⵔⵙ ⵉⵍⵉⵏⵜ ⵜⵉⴼⵔⴰⵙ 
ⵜⵉⵏⴰⵎⵓⵏⵉⵏ ⴷ ⵜⴷⵎⵙⴰⵏⵉⵏ ⵉⵍⵉⵏ ⵉⵣⵎⵣⵣⵓⵜⵏ ⵏ ⵓⵙⵡⵓⵔⵉ; ⴰⵙⵖⵉⵡⵙ ⵏ 
120 ⵏ ⵡⵓⴳⴳⵓⴳ ⵏ ⵜⵡⵔⵉⵔⵉⵏ ⴳ ⵜⵎⵏⴰⴹⵉⵏ ⴰⴽⴽⵯ ⵏ ⵜⴳⵍⴷⵉⵜ ⵙ 
ⵜⴷⵔⴰⵡⵜ ⴷ ⵉⵙⵇⵇⵉⵎⵏ ⵉⴷⵖⴰⵔⴰⵏⵏ ⴷ ⵉⵙⴳⴰⵡⴰⵏⵏ ⴰⴼⴰⴷ ⴰⴷ 
ⵜⵜⵡⴰⵙⴽⴰⵔⵏ ⵉⵣⵎⵣⵣⵓⵜⵏ ⵏ ⵓⵙⵡⵓⵔⵉ ⴰⴷ ⴳⵉⵙ ⵉⵙⴱⵖⵔ 125 ⵏ 

ⵡⴰⴼⴹⴰⵏ ⵏ ⵓⵄⵔⵔⵉⵎ ⴷ ⵜⵄⵔⵔⵉⵎⵜ; ⴰⵙⵙⴰⵍⵉ ⵏ ⵓⵙⵡⵉⵔ ⵏ ⵜⵓⵥⴽⵉⵡⵜ 
ⵜⴰⵏⴰⴷⴷⴰⵡⵜ ⵏ ⵜⵙⵏⴱⴹⴰⵢⵉⵏ ⵙ : - ⵜⵓⵚⴽⴰ ⵏ ⵓⵙⵎⵙⴰⵙⴰ ⵏ 38 ⵏ 
ⵜⵎⵔⵙⴰⵍ ⵜⵉⵏⵣⵔⴰⴼ ⵜⵉⵎⴰⵢⵏⵓⵜⵉⵏ - ⴰⵃⵉⵢⵍ ⵏ ⵉⴹⵕⵉⵚⵏ ⵏ ⵓⵙⵓⴷⵙ ⵍⵍⵉ 
ⴷ ⵉⵇⵇⴰⵏⵏ ⴰⴼⴰⴷ ⴰⴷ ⵉⵙⵡⵓⵔⵉ ⵓⵣⵔⴼ ⵓⵟⵟⵓⵏ 65.15 ⵉⵣⴷⵉⵏ ⴷ 
ⵜⵎⵔⵙⴰⵍ ⵏ ⵓⴼⵔⴰⴷ ⴰⵏⴰⵎⵓⵏ, ⴷ ⵓⵃⵉⵢⵍ ⵏ ⵢⴰⵏ ⵓⵖⴰⵡⴰⵙ ⴰⵎⴰⵜⴰⵢ ⵏⵏⴰ 
ⵉⵡⴰⵜⵙⵏ ⴰⵙⴱⵓⵖⵍⵓ ⵏ ⵜⵏⵓⴼⴰ ⵏⵏⴰ ⴰⴽⴽⴰⵏⵜ ⵜⵎⵔⵙⴰⵍ ⵙ ⵓⵙⵙⴰⵍⵉ ⵏ 
ⵉⵙⵓⴳⴰⵎ ⵏⵏⵙⵏⵜ ⵉⵏⴼⴳⴰⵏⵏ ⴷ ⵜⵓⵚⴽⵉⵡⵉⵏ ⵏⵏⵙⵏⵜ ⵜⵉⵏⴰⴷⴷⴰⵡⵉⵏ ⴷ ⵓⵃⵉⵢⵍ 
ⵏ ⵉⵙⵓⴳⴰⵎ ⵉⵥⵕⴼⴰⵏⵏ ⵏⵏⴰ ⴷ ⵉⵇⵇⴰⵏⵏ ⵉ ⵎⴰⵢⴰⴷ; ⴰⵃⵉⵢⵍ ⵏ ⵢⴰⵏ ⵓⵖⴰⵡⴰⵙ 
ⴰⵎⵙⵙⵓⴳⵓⵔ ⵉⴱⴱⴰⴳⵏ ⴰⵙⴳⴳⵯⴰⵙ ⵏ 2035 ⴰⴼⴰⴷ ⴰⴷ ⵜⵜⵓⵙⴽⴰⵔⵏ 
ⵉⵙⵎⵓⵜⵜⴰⴳ ⵉⵎⵙⴷⴰⵡⵏ, ⵏⵔⴰⵔ ⵜⴰⵖⴹⴼⵜ ⵙ ⵜⵣⵎⵎⴰⵔ ⵍⵍⵉ ⵉⵅⵚⵚⴰⵏ 
ⵉⴳⵔⴰⵏ ⵏ ⵓⴼⴰⵔⵙ ⴳ ⵓⵙⵡⵉⵔ ⴰⵏⴰⵎⵓⵔ ⴷ ⵓⵏⵎⵏⴰⴹ; ⴰⵙⵔⵓⵙ ⵏ 
ⵓⵖⴰⵡⴰⵙ ⵙ ⵜⵡⵉⵙⵉ ⵏ ⵉⵣⵣⵓⵍⴰⵏⵏ ⵅⴼ ⵓⵙⵎⴽⵍ ⵏ ⵜⵖⴰⵡⴰⵙⵉⵡⵉⵏ ⵏ 
ⵜⵏⴽⵔⴰ ⵙ ⵉⴳⵔ ⵏ ⵡⴰⵙⵙⴰⵢ ⴰⴱⵔⵉⴷⴰⵏ ⵏ ⵉⵏⵎⵎⵓⴷⴷⴰ. 

ⵉⴳⴰ ⵓⵙⵇⵇⵉⵎ ⵢⴰⵏ ⵉⴳⵉⵡⵔ ⴰⵢⵢⵓⵔⴰⵏ ⴰⵙⵙ ⵏ ⵡⴰⵙⵉⵏⴰⵙ 04 ⵉⵏⵏⴰⵢⵔ 
2022 ⵉⵔⵓⵔ ⴷⵉⴳⵙ ⵓⵏⵙⵙⵉⵅⴼ ⵏ ⵜⵏⴱⴰⴹⵜ ⵅⴼ ⵉⵙⵇⵙⵉⵜⵏ ⵉⵣⴷⵉⵏ 
ⴷ ⵜⵙⵔⵜⵉⵜ ⵜⴰⵎⴰⵜⴰⵢⵜ, ⵙ ⵓⵙⵎⵔⵙ ⵏ ⵉⵎⵉⵔ ⵡⵉⵙ 100 ⴳ ⵜⵎⵏⴹⴰⵡⵜ, 
ⵉⴳⵉⵡⵔ ⴰⴷ ⵉⵍⵍⴰ ⵅⴼ “ⵓⵖⴰⵡⴰⵙ ⵏ ⵜⴰⵙⵓⵜ ⵜⴰⵣⴳⵣⴰⵡⵜ ⴷ ⵜⵏⵥⵕⵉⵏ ⵏ 
ⵜⴳⵎⵉ ⵜⴰⴼⴰⵔⴰⵏⵜ ⴷ ⵜⵣⵔⴼⵜ ⵜⴰⴼⵔⴽⴰⵏⵜ”. 

ⵉⵡⵙⵏⵜ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⴳ ⵜⵉⴹⴰⴼ ⵅⴼ ⵓⵙⵇⵇⵉⵎ ⵙ 
ⵜⵓⵜⵜⵔⵉⵡⵉⵏ ⵏ ⵓⵙⵙⴼⵍⴷ ⵉ ⵉⴷ ⵎⴰⵙⵙ ⵉⴳⵎⴰⵎⵏ ⵏ ⵜⵏⴱⴰⴹⵜ, ⵓⵍⴰ ⵙ 
ⵜⵓⵜⵜⵔⴰ ⵏ ⵡⴰⵔⵔⴰⵜⵏ ⵉⵣⴷⵉⵏ ⴰⴽⴷ ⵉⵎⵓⵙⵙⵓⵜⵏ ⵏ ⵉⴳⵔⴰⵏ ⵓⵏⴱⵉⴹⵏ ⵍⵍⵉ 
ⵉⴳⴰⵏ ⵡⵉⵏⵙⵏ. ⵍⴽⵎⵏ ⴷ ⵜⴰⵙⵇⵇⵉⵎⵜ ⵏ ⵉⴳⵔⴰⵏ ⵏ ⵓⴼⴰⵔⵙ ⴰⵔⵔⴰⵜⵏ ⵍⵍⵉ 
ⵜⴻⵜⵜⵔ ⵅⴼ ⵜⵎⵢⴰⵇⵇⴰⵏⵉⵏ ⵏ ⵓⵙⵏⴼⵍ ⵉⵍⴻⵍⵍⵉ ⵏⵏⴰ ⵜⵙⵙⴳⵎⴹ ⵜⵎⴰⵣⵉⵔⵜ 
ⵏⵏⵖ, ⵉⵍⵍⴰ ⵓⵎⵙⴳⴷⴰⵍ ⴰⵡⴷ ⵅⴼ “ⵡⴰⴷⴷⴰⴷ ⵏ ⵜⵎⵃⴹⵉⵜ ⴰⵏⴰⵎⵓⵔ ⴷ 
ⵜⵢⴰⴼⵓⵜ ⵏ ⵜⵡⵓⵔⵉ ⵏ ⵜⵎⵔⵙⵍⵜ ⵏ ⵜⵎⵃⴹⵉⵜ ⵏ ⵍⵎⵖⵔⵉⴱ” ⴰⵙⵙ ⵏ 23 
ⴷⵓⵊⴰⵏⴱⵉⵔ 2021, ⴹⴰⵕⵜ ⵍⵍⵉⴳ ⵜ ⵜⴻⵜⵜⵔ ⵜⵙⵇⵇⵉⵎⵜ ⵏ ⵓⵙⵍⵎⴷ ⴷ 
ⵜⵖⴰⵡⵙⵉⵡⵉⵏ ⵜⵉⴷⵍⵙⴰⵏⵉⵏ ⴷ ⵜⵏⴰⵎⵓⵏⵉⵏ. 

ⵙ ⵓⵎⴰⵜⴰ, ⵙⴽⵔⵏⵜ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ 64 ⵉⴳⵔⴰⵡⵏ ⴽⴽⴰⵏ 173 ⵏ 
ⵜⵙⵔⴰⴳⵜ. 

ⵉⵍⴽⵎ ⵡⵓⵟⵟⵓⵏ ⵏ ⵜⴳⵉⵡⵔⵉⵏ ⵜⵉⵎⴰⵜⴰⵢⵉⵏ ⴳ ⵜⵡⴰⵍⴰ ⴰⴷ 29 ⵏ ⵜⴳⵉⵡⵔⵜ 
ⵉⴽⴽⴰⵏ 44 ⵏ ⵜⵙⵔⴰⴳⵜ, ⵜⴱⴹⴰ ⵣⵓⵏ ⴷ ⵎⴽ ⴰⴷ : 

- ⵜⵉⴳⵉⵡⵔⵉⵏ ⵉⵛⵛⴰⵔⵏ ⴰⴽⴷ ⵓⵙⵇⵇⵉⵎ ⵏ ⵉⵎⴰⵔⴰⵏ: 03 ⵏ 
ⵜⴳⵉⵡⵔⵉⵏ; 

- ⵜⵉⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ : 14 ⵏ ⵜⴳⵉⵡⵔⵉⵏ; 

- ⵜⵉⴳⵉⵡⵔⵉⵏ ⵏ ⵓⵣⵣⵔⴰⴼ : 08 ⵏ ⵜⴳⵉⵡⵔⵉⵏ. 

ⵜⵉⴳⵉⵡⵔⵉⵏ ⵉⵥⵍⵉⵏ ⵍⴽⵎⵏ ⵜ : 04 ⵏ ⵜⴳⵉⵡⵔⵉⵏ ⵉⵥⵍⵉⵏ ⵙ ⵓⵙⵜⴰⵢ ⵏ 
ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴷ ⵉⴳⵎⴰⵎⵏ ⵏⵏⵙ ⴷ 
ⵓⵎⵙⴳⴷⴰⵍ ⵏ ⵓⵖⴰⵡⴰⵙ ⵓⵏⴱⵉⴹ. 

ⵉⵙⵙⵓⴳⴳⴰ ⴷ ⵓⴱⴰⵢⵢⵓⵕ ⵜⵉⵖⴰⵡⵙⵉⵡⵉⵏ ⵏ ⵜⴰⵎⴰⵙⵙⵜ, “ⵉⴳ 
ⵉⵥⴹⴰⵕ ⵍⵎⵖⵔⵉⴱ ⴰⴷ ⵉⵙⵡⵓⴷⴷⵓ ⵜⵉⵖⴰⵡⵙⵉⵡⵉⵏ ⵍⵍⵉ 
ⵅⴰⵚⵚⴰⵏⵉⵏ, ⵉⵍⵉⵏⵜ ⵜⵖⴰⵡⵙⵉⵡⵉⵏ ⵜⵉⴷⵙⵍⴰⵏⵉⵏ ⴳ ⵉⴳⴰⴷⴰⵣⵏ, ⵙ 
ⵜⵓⴳⵜ ⵍⵍⵉ ⵉⵔⴰ ⵓⵣⵎⵣ, ⵜⵓⴳⵜ ⵏ ⵉⵡⴰⵏⴽⵏ ⵖⴰⵔⵙⵏ ⵜⵉⵎⵓⴽⵔⵉⵙⵉⵏ 
ⵜⵉⵎⵇⵇⵔⴰⵏⵉⵏ ⴳ ⵓⵃⵉⵢⵍ ⵏ ⵜⵖⴰⵡⵙⵉⵡⵉⵏ ⴰⴷ ⴷ ⵓⴱⵟⵟⵓ ⵏⵏⵙⵏⵜ”, 
ⵎⴽⵍⵍⵉ ⵉⵏⵏⴰ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ 
ⴰⴷ ⵜ ⵢⴰⵔⵉ ⵕⴱⴱⵉ ⴳ ⵉⵏⴰⵡ ⵏⵏⵙ ⴰⵎⴰⵜⴰⵢ ⵓⵣⵎⵣⵣⵓ ⵏ ⵓⵕⵥⵥⵓⵎ 
ⵏ ⵜⵡⴰⵍⴰ ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⴰⵣⵣⵔⴰⴼ ⴰⵎⵣⵡⴰⵔⵓ ⴳ 
ⵜⵡⴰⵍⴰ ⵜⵉⵙ ⵢⴰⵏ ⴷ ⵎⵔⴰⵡⵜ, ⵢⵉⵡⵉ ⴷ ⴳⵉⵙ ⵅⴼ ⵎⴰⵙ ⴷ “ⵉⵇⵇⴰⵏ 
ⴰⴷ ⵉⵜⵜⵡⴰⴳⴳ ⵉⵊⵊ ⵏ ⵓⵏⴳⵔⴰⵡ ⴰⵏⴰⵎⵓⵔ ⴰⵎⵇⵇⵔⴰⵏ ⵉⵇⵇⵏⵏ ⵙ 
ⵜⵔⵓⵙⵉ ⵜⴰⵙⵜⵔⴰⵜⵉⵊⵉⵜ ⵏ ⵜⵖⴰⵡⵙⵉⵡⵉⵏ ⵜⵉⴷⵙⵍⴰⵏⵉⵏ, ⵙⵍⴰⵡⴰⵏ 
ⴰⴽⴽⵯ ⵜⵉⵏ ⵜⵎⵙⴰⴷⵓⵔⵜ ⴷ ⵜⵉⵏ ⵜⴷⵓⵙⵉ ⴷ ⵜⵉⵏ ⵜⵣⵎⵔⵜ, ⴷ ⵓⵙⵎⴰⵢⵏⵓ 
ⴰⵙⵓⵍⴰⵏ ⵏ ⵜⵖⴰⵡⵙⵉⵡⵉⵏ ⵍⵍⵉ ⵉⵜⵜⵅⵉⵚⵚⵉⵏ ⴳ ⵜⵎⴰⵣⵉⵔⵜ ⵏⵏⵖ, ⵎⴰⵏⴰⵢ 
ⴰⴷ ⵉⵙⵙⴷⵓⵙ ⵜⴰⵏⴼⵔⵓⵜ ⵜⴰⵙⵜⵔⴰⵜⵉⵊⵉⵜ ⵏ ⵜⵎⴰⵣⵉⵔⵜ ⵏⵏⵖ”. 

16 
 

ⵉⵖⴰⵡⵍ ⵓⵙⵇⵇⵉⵎ ⴰⵎⵏⴰⴹ ⴰⴷ, ⵉⴳ ⵜⴰⵏⵏⴰⵢⵜ ⵜⴰⴳⵍⴷⴰⵏⵜ ⵎⵏⵉⴷ ⵏ ⵡⴰⵍⵍⵏ 
ⵏⵏⵙ, ⵉⵙⵜⵉ ⴰⵙⵉⵔⴰ ⵏ ⵓⵙⵇⵇⵉⵎ ⵙ ⵓⵎⵛⴰⵡⴰⵕ ⴷ ⵎⴰⵙⵙⴰ ⴷ ⵉⴷ 
ⵎⴰⵙⵙ ⵉⵏⵙⵙⵉⵅⴼⵏ ⵏ ⵜⵔⵓⴱⴱⴰ ⴷ ⵉⵎⵣⴷⴰⵢⵏ ⵏ ⵜⴳⵔⵓⵎⵎⴰⵡⵉⵏ ⴳ 
ⵓⵙⵇⵇⵉⵎ, ⵙⴽⵔⵏ ⵙⵏⴰⵜ ⵜⴳⵔⵓⵎⵎⴰⵡⵉⵏ ⵉ ⵓⵃⵉⵢⵍ ⵏ ⵙⵏⴰⵜ ⵜⴰⵏⴰⴹⵉⵏ 
ⵅⴼ ⵜⵏⴼⵔⵓⵜ ⵜⴰⵎⵙⴰⴷⵓⵔⵜ ⴷ ⵜⵏⴼⵔⵓⵜ ⵜⴰⴷⵓⵙⴰⵏⵜ. 

ⵜⵜⵡⴰⴼⴽⴰ ⴰⵙⵏ ⵜⵡⵉⵙⵉ ⴰⴼⴰⴷ ⴰⴷ ⵜⵡⵀⵏ ⵜⵡⵓⵔⵉ ⵏⵜⵜⵏⵉ ⵓⵍⴰ 
ⵜⵉⵙⵇⵇⴰⵢⵎⵓⵜⵉⵏ ⵜⵉⵙⵓⵍⴰⵏⵉⵏ ⵙⴽⵔⵏ ⵉⵎⵓⵙⵙⵓⵜⵏ, ⵏⴳⵔ ⵙⵏⴰⵜ 
ⵜⵡⴰⵍⴰⵜⵉⵏ, ⵓⴽⴰⵏ ⵎⵙⴰⵙⴰⵏ ⴰⴽⴽⵯ ⵉⴳⵎⴰⵎⵏ ⵏ ⵜⵙⵇⵇⵉⵎⵜ ⵏ ⵉⴳⵔⴰⵏ ⵏ 
ⵓⴼⴰⵔⵙ ⴰⴼⴰⴷ ⴰⴷ ⵎⵙⴳⴷⴰⵍⵏ ⵅⴼ ⴰⵢⵍⵍⵉ ⵔⴰⴷ ⴷ ⵉⴼⵍ ⵍⵍⵉⴳ ⵏⵏ 
ⵉⵎⴰⵟⵍ ⵓⵏⵥⴰⵕ ⴷ ⴰⵢⵍⵍⵉ ⵙ ⴷ ⵉⵇⵇⴰⵏ ⴰⴷ ⵉⵜⵜⵡⴰⵙⴽⴰⵔ ⴰⴼⴰⴷ ⴰⴷ 
ⵏⵙⵙⵉⴼⵙⵓⵙ ⵜⴰⵎⵓⴽⵔⵉⵙⵜ ⴰⴷ, ⵢⵉⵍⵉ ⵎⴰⵙⵙ ⴰⵎⴰⵡⵙⴰⵙ ⵏ 
ⵜⴼⵍⵍⴰⵃⵜ ⴷ ⵜⴳⵯⵎⵔⵜ ⵜⴰⵢⵍⴰⵏⵜ ⴷ ⵡⴰⵎⴰⵏ ⴷ ⵜⴰⴳⴰⵏⵉⵏ ⴷ ⵎⴰⵙⵙ 
ⴰⵏⵎⵀⴰⵍ ⴰⵎⴰⵜⴰⵢ ⵏ ⵓⵕⵟⵟⴰⵍ ⴰⵏⴼⵍⴰⵃ. ⵙⴰⵡⵍⵏ ⴳ ⵓⵎⵙⴳⴷⴰⵍ ⴰⴷ ⵅⴼ 
ⵜⵎⵓⴽⵔⵉⵙⵉⵏ ⵍⵍⵉ ⵉⵍⵍⴰⵏ ⵖⵓⵔ ⵜⴼⵍⵍⴰⵃⵜ ⵜⴰⵏⴰⵎⵓⵔⵜ ⴳ ⵓⵎⵏⴰⴹ ⴰⴷ 
ⵉⵎⵎⵔⴰⵏ, ⴰⴼⴰⴷ ⴰⴷ ⵜⴼⴽ ⵜⵏⴱⴰⴹⵜ ⵉⵙⵉⵙⴼⵉⵡⵏ ⵅⴼ ⵓⵖⴰⵡⴰⵙ 
ⴰⵏⴰⵎⵓⵔ ⵏ ⵓⵖⴰⵡⵍ ⵏ ⵡⴰⵏⵏⴰⵍ ⵏ ⵡⵉⵍⵍⵉ ⵉⵍⴽⵎ ⵍⵃⴰⵍ ⵙ ⵓⵙⵔⴰⴳ ⵏ 
ⵜⵖⵓⵔⴰⵔⵜ. 

ⵜⵙⵙⴼⵍⴷ ⵜⵙⵇⵇⵉⵎⵜ ⵏ ⵓⵥⵕⴼ ⴷ ⵓⵙⵖⵉⵡⵙ ⴷ ⵜⴳⵎⵉ ⵜⴰⴷⵎⵙⴰⵏⵜ 
ⴳ ⵢⴰⵏ ⵡⴰⵙⵙ ⵏ ⵓⵔⵣⵣⵓ ⵉ ⵜⴰⵏⵏⴰⵢⵜ ⵏ ⵜⵏⴱⴰⴹⵜ ⵅⴼ ⵓⵙⵔⵓⵙ ⵏ ⵢⴰⵏ 
ⵓⵔⴳⴰⵢ ⴰⴳⵯⵏⵙⴰⵏ ⵅⴼ ⵉⴼⴰⵔⵙⵏ ⴳ ⵉⵍⵍⴰ ⵓⵙⴽⴽⵯⴰⵔ, ⴹⴰⵕⵜ 
ⵓⵙⵎⵏⵉⴷ ⵏ ⵢⴰⵜ ⵜⵖⵔⵉ ⵅⴼ ⵜⵖⴰⵡⵙⴰ ⴰⴷ. 

ⵜⵙⴽⵔ ⵜⵙⵇⵇⵉⵎⵜ ⵏ ⵓⴳⵏⵙ ⴷ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ ⴷ 
ⵜⵓⵚⴽⵉⵡⵉⵏ ⵜⵉⵏⴰⴷⴷⴰⵡⵉⵏ ⵢⴰⵏ ⵓⴳⵔⴰⵡ ⴳ ⵉⵍⵍⴰ ⵎⴰⵙⵙ ⴰⵎⴰⵡⵙⴰⵙ 
ⵏ ⵡⴰⵙⵙⴰⵢ ⴷ ⵜⵍⵓⵊⵉⵙⵜⵉⴽⵜ ⴰⴼⴰⴷ ⴰⴷ ⵜⵎⵙⴳⴷⴰⵍ ⵅⴼ ⵎⴰⴷ ⴷ 
ⵉⴼⵍ ⵡⴰⵍⴰⵢ ⵏ ⵡⴰⵜⵉⴳⵏ ⵏ ⵜⵖⴰⵡⵙⵉⵡⵉⵏ ⵉⵊⴷⴷⵔⵏ ⴳ ⵓⵙⵡⵉⵔ 
ⴰⴳⵔⴰⵖⵍⴰⵏ ⵅⴼ ⵉⴳⵔⴰⵏ ⵏ ⵡⴰⵙⵙⴰⵢ ⴷ ⵉⵏⵎⵎⵓⴷⴷⴰ ⴷ ⵡⴰⵙⵙⴰⵢ ⵏ 
ⵉⵎⴰⵍⵍⴰⵢⵏ, ⵜⵎⵙⴳⴷⴰⵍ ⵜⵙⵇⵇⵉⵎⵜ ⵅⴼ ⵜⵖⴰⵔⴰⵙⵉⵏ ⵏ ⵡⴰⵏⵏⴰⵍ ⵏ 

ⵉⵎⵙⵡⵓⵔⵉⵜⵏ ⴳ ⵉⴳⵔ ⴰⴷ, ⵙⵍⴰⵡⴰⵏ ⴰⴽⴽⵯ ⴰⵎⵢⴰⵔⴰⵣ ⵏ ⵡⵉⵍⵍⵉ 
ⵉⵍⴽⵎ ⵍⵃⴰⵍ. 

ⵜⵉⵙⵏⵜⴰⵢ ⴰⴷ ⵍⵍⵉ ⴷ ⵜⵎⵔⴰⵔⴰ ⵜⵙⵇⵇⵉⵎⵜ ⴷ ⵜⵎⵓⴽⵔⵉⵙⵉⵏ ⵉⵍⵍⴰⵏ 
ⴳ ⵓⴱⴰⵔⴰⵣ ⴰⵏⴰⵎⵓⵔ, ⵜⵜⵡⴰⵙⴽⴰⵔⵏ ⴽⵔⴰ ⵏ ⵉⵔⵣⴰⴼⵏ ⵉ ⴽⵔⴰ ⵏ 
ⵉⵙⵏⴼⴰⵔⵏ, ⴳ ⵓⵣⵎⵣ ⴰⴷ ⵏⵉⵜ, ⵜⵙⴽⵔ ⵜⵙⵇⵇⵉⵎⵜ ⵏ ⵓⴳⵏⵙ ⵢⴰⵏ 
ⵓⵔⵣⴰⴼ ⵉ ⵜⵙⴰⵡⵔⵜ ⵏ ⵓⵖⴰⵔⴰⵙ ⵉⴼⵙⵙⵓⵙⵏ ⵓⵟⵟⵓⵏ 1 ⵉⴽⴽⴰⵏ 
ⵏⴳⵔ ⵜⵉⵣⵏⵉⵜ ⴷ ⴷⴷⴰⵅⵍⴰ ⵏⴳⵔ 16 ⴰⵔ 20 ⴱⵕⴰⵢⵕ 2022, ⵥⵕⵏ 
ⵉⴳⵎⴰⵎⵏ ⵏ ⵜⵙⵇⵇⵉⵎⵜ ⵓⵏⵛⴽ ⵍⵍⵉ ⵉⵍⴽⵎ ⴷ ⵓⵎⵏⴰⴹ ⵏ ⵜⵡⵓⵔⵉ ⵏ 
ⵓⵙⵏⴼⴰⵔ ⴰⴷ ⴰⵎⵇⵇⵔⴰⵏ ⵍⵍⵉ ⵉⴽⴽⴰⵏ ⵜⵉⵎⵏⴰⴹⵉⵏ ⵏ ⵉⴼⴼⵓⵙ ⵙ 
ⴽⵕⴰⴹⵜ. 

ⵜⵙⴽⵔ ⵜⴳⵔⵓⵎⵎⴰ ⵜⴰⵙⴳⵓⵎⴰⵏⵜ, ⵍⵍⵉ ⵉⵙⵡⵓⵔⵉⵏ ⵅⴼ ⵓⵃⵉⵢⵍ ⵏ 
ⵜⴳⵉⵡⵔⵜ ⵜⴰⵙⴳⵯⵙⴰⵏⵜ ⵏ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ 
ⵉⵣⴷⵉⵏ ⴷ ⵉⵄⵔⵔⵉⵎⵏ, ⵜⵙⴽⵔ ⵙⵉⵏ ⵉⵔⵣⴰⴼⵏ ⵉ ⵜⵎⵏⴰⴹⵜ ⵏ ⵟⴰⵏⵊⴰ-
ⵜⵉⵟⵡⴰⵏ ⴷ ⴳⵍⵎⵉⵎ-ⵡⴰⴷ ⵏⵓⵏ, ⵜⴳⴰ ⵜⴰ ⵜⵉⴽⴽⵍⵜ ⵜⴰⵎⵣⵡⴰⵔⵓⵜ ⴰⴷ 
ⵉⵜⵜⵡⴰⵙⴽⴰⵔ ⵎⴽ ⴰⴷ, ⵎⵙⴰⵡⴰⵍⵏ ⵉⴳⵎⴰⵎⵏ ⵏ ⵜⴳⵔⵓⵎⵎⴰ ⵅⴼ 
ⵜⵙⵜⵔⴰⵜⵉⵊⵉⵢⵉⵏ ⵜⵉⵏⴰⵎⵓⵔⵉⵏ ⴷ ⵜⵖⴰⵔⴰⵙⵉⵏ ⵏ ⵜⵙⵏⵙⵉ ⵏⵏⵙⵏⵜ ⴷ 
ⵜⴱⴱⴰⵢⴹⴰⵕⵉⵏ ⵍⵍⵉ ⵓⵔ ⵉⵜⵜⴰⵊⵊⴰⵏ ⵜⴰⵢⴰⴼⵓⵜ ⴰⴷ ⵜⵉⵍⵉ, ⵙ ⵢⴰⵜ 
ⵜⵖⴰⵔⴰⵙⵜ ⴳ ⵉⵍⵍⴰ ⵓⵙⵏⴼⵍⵓⵍ, ⵙⵙⴼⵍⴷⵏ ⵉⴳⵎⴰⵎⵏ ⵉ ⵉⵎⴳⴳⴰⵢⵏ 
ⵓⵏⴱⵉⴹⵏ ⵉⵙⵡⵓⵔⵉⵏ ⵅⴼ ⵉⵄⵔⵔⵉⵎⵏ, ⵜⵜⵡⴰⵙⴽⴰⵔⵏ ⵉⵏⵎⵓⵇⵇⴰⵔⵏ ⴷ 
ⵉⵎⵙⵜⵉⵢⵏ ⴽⵓⵍⵍⵓⵜⵏ, ⴷ ⵉⴳⵏⵙⴰⵙ ⵏ ⵏ ⵜⵏⵓⴼⴰ ⵏ ⴱⵕⵕⴰ ⵏ ⵉⴳⵔⴰⵏ 
ⵓⵏⴱⵉⴹⵏ, ⴷ ⵜⵎⵙⵎⵓⵏⵉⵏ ⵏ ⵡⴰⵎⵓⵏ ⵓⵖⵔⵉⵎ, ⵉⵜⵜⵓⵙⴽⴰⵔ ⵢⴰⵏ ⵓⵔⵣⴰⴼ 
ⵓⵍⴰ ⵙ ⴽⵔⴰ ⵏ ⵉⵙⵏⴼⴰⵔ ⵉⵏⴰⵡⴰⵢⵏ, ⵎⴰⵏⴰⵢ ⵢⵉⵡⵙ ⴰⴼⴰⴷ ⴰⴷ ⵏⵍⴽⵎ 
ⴽⵔⴰ ⵏ ⵜⵎⵓⵛⴰ ⴼⵓⵍⴽⵉⵏⵉⵏ ⵅⴼ ⵉⵎⵔⵙⵉ ⴰⴷ, ⵏⵍⵇⵎ ⴰⵙ ⴰⵙⵏⴼⵍ ⵏ 
ⵢⵉⵔⵉⵎ ⴷ ⵉⵎⵓⵣⴰⵢⵏ ⵉⵏⴰⵎⵓⵔⵏ ⴷ ⵉⴳⵔⴰⵖⵍⴰⵏⵏ ⴳ ⵓⵙⴰⵜⵉ ⵏ ⵓⵖⴰⵡⴰⵙ 
ⵏ ⵜⵡⵉⵙⵉ ⵜⴰⴳⵔⴰⵖⵍⴰⵏⵜ. 

ⵉⵔⵓⵔ ⵓⵙⵇⵇⵉⵎ ⵜⴰⵖⴹⴼⵜ ⵙ ⵜⵉⴹⴰⴼ ⵍⵍⵉ ⵉⴳⴰⵏ ⵜⴰⵡⵓⵔⵉ ⵏⵏⵙ, 
ⵉⵎⵙⴳⴷⴰⵍ ⴽⵔⴰ ⵏ ⵉⵎⵔⵙⵉⵜⵏ ⵏⵏⴰ ⵉⵙⵓⴳⵔⵏ ⴳⵏ ⵡⵉⵏ ⵖⵉⵍⴰⴷ, 

18 
 

ⵙⵙⴼⵍⴷⵏⵜ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⴳ ⵜⵡⴰⵍⴰ ⵜⵉⵙⵙ ⵙⵏⴰⵜ ⵏ 
ⵓⵙⴳⴳⵯⴰⵙ ⴰⴷ ⵉ ⵎⵏⵏⴰⵡ ⵉⴳⵎⴰⵎⵏ ⵏ ⵜⵏⴱⴰⴹⵜ, ⵅⴼ : 

- ⵜⴰⵎⵓⴽⵔⵉⵙⵜ ⵏ ⵓⴼⵜⴰⵢ ⴷ ⵉⵎⴰⵙⵙⵏ ⵏ ⵓⵙⵙⵥⵕⴼ ⵍⵍⵉ ⴰⴽⴽⴰⵏ 
ⵉⴷ ⵍⴱⴰⵏⴽ ⵉ ⵜⵎⵙⵙⵏⵜⴰⵢ ⵍⵍⵉ ⴱⴰⵀⵔⴰ ⵎⵥⵥⵉⵏⵉⵏ ⴷ ⵜⵉⵍⵍⵉ 
ⵎⵥⵥⵉⵏⵉⵏ ⴷ ⵜⵏⴰⵎⵎⴰⵙⵉⵏ, ⵢⵉⵍⵉ ⵎⴰⵙⵙ ⵍⵡⴰⵍⵉ ⵏ ⵍⴱⴰⵏⴽ ⵏ 
ⵍⵎⵖⵔⵉⴱ; 

- ⵉⵎⵔⵙⵉ ⵏ ⵡⴰⵙⵙⴰⵢ ⴰⵢⵍⴰⵏ ⴷ ⵢⵉⴹⵉⵚ ⵏ ⵡⴰⵍⴰⵢ ⵏ ⵡⴰⵜⵉⴳⵏ ⵏ 
ⵜⵡⵙⵇⵜ ⵅⴼ ⵡⴰⵍⴰⵢ ⵏ ⵡⴰⵜⵉⴳⵏ ⵏ ⵜⵖⴰⵡⵙⵉⵡⵉⵏ ⵍⵍⵉ ⴷ ⵉⴽⵛⵛⵎ ⴳ 
ⴱⵕⵕⴰ; 

- ⴰⴱⵟⵟⵓ ⵏ ⵡⴰⵏⵏⴰⵍ ⵅⴼ ⵉⵣⵣⵓⵍⴰⵏⵏ ⵏ ⵡⴰⵙⵙⴰⵢ ⵍⵍⵉ ⵉⴱⵉⴷⴷⵏ 
ⵎⵏⵉⴷ ⵏ ⵡⴰⵍⴰⵢ ⵏ ⵡⴰⵜⵉⴳⵏ ⵏ ⵜⵣⵎⵔⵜ ⴷ ⵢⵉⴹⵉⵚ ⵏⵏⵙ; 

- ⵜⵉⵡⵉⵙⵉ ⵏ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ ⵜⵎⵃⴹⵉⵜ ⵜⴰⴼⵔⴽⴰⵏⵜ ⴳ 
ⵓⵙⵙⵔⵇⴱ ⵏ ⵓⵙⵙⴰⵔⵓ ;  

- ⵉⵎⴰⵙⵙⵏ ⵏ ⵜⵙⵏⵙⵉ ⵏ ⵓⵖⴰⵡⴰⵙ “ⴼⵓⵕⵚⴰ” ⴷ ⵜⵎⴳⴳⵉⵢⵉⵏ ⵍⵍⵉ 
ⴷⵉⴷⵙ ⵉⵎⵓⵏⵏ; 

- ⵉⵎⴰⵍ ⴰⵏⵎⵍⴰⵏ ⵏ ⵉⵎⵃⴹⴰⵕⵏ ⵉⵎⵖⵔⵉⴱⵉ ⵍⵍⵉ ⵉⵍⴽⵎ ⵍⵃⴰⵍ ⴳ 
ⵉⵎⵏⵖⵉ ⵏ ⵔⵓⵙⵢⴰ ⴷ ⵓⴽⵕⴰⵢⵉⵏⴰ; 

- ⵖⵉⵍⵍⵉ ⵍⴽⵎⵏ ⵎⵏⵏⴰⵡ ⵉⵙⵏⴼⴰⵔ ⵏ ⵓⵙⵔⵓⵙ ⵏ ⴽⵔⴰ ⵏ ⵜⵖⵉⵡⴰⵏⵉⵏ 
ⴷⴰⵔ ⵜⵓⴳⵜ ⵏ ⵜⵥⵍⴰⵢⵉⵏ ⴳ ⵜⵎⵏⴰⴹⵉⵏ ⵏ ⵜⴳⵍⴷⵉⵜ; 

- ⴰⵙⴷⴰⵡ ⵏ ⵜⴰⴳⴳⴰⵣⵉⵏ ⵜⵉⵎⵙⴷⴰⵡ;  

- ⴰⵕⵥⵥⵓⵎ ⵏ ⴽⵔⴰ ⵏ ⵓⵙⵙⵥⵕⴼ ⵢⵓⴼⴰⵏ ⵙ ⵢⴰⵜ ⵜⵖⵜⴰⵙⵜ ⴳ 
ⵓⵙⴳⴳⵯⴰⵙ ⵏ 2022 ⴰⴼⴰⴷ ⴰⴷ ⵉⴷⵍ ⵜⵉⵖⴰⵙⵙⵉⵔⵉⵏ ⵢⴰⴹⵏⵉⵏ ⵍⵍⵉ 
ⴷ ⵉⵇⵇⴰⵏⵏ ⵅⴼ ⵡⴰⵏⵏⴰⵍ ⵏ ⵡⴰⵜⵉⴳⵏ ⵏ ⵍⴳⴰⵥ ⴷ ⵉⵔⴷⵏ ⴷ ⵜⵎⵥⵉⵏ ⴷ 

ⵓⵙⴽⴽⵯⴰⵔ, ⵙ ⵜⵙⵏⵙⵉ ⵏ ⵜⵎⵜⵜⴰ 60 ⴳ ⵓⵣⵔⴼ ⴰⵎⴰⴷⴷⴰⵙ ⵏ 
ⵓⵣⵔⴼ ⵏ ⵜⵥⵕⴼⵜ; 

- ⵜⴰⵏⵏⴰⵢⵜ ⵏ ⵜⵏⴱⴰⴹⵜ ⵅⴼ ⵓⵙⴳⴳⴷ ⵏ ⵓⵔⴳⴰⵢ ⵅⴼ ⵡⴰⵢⴷⴰ, ⴷ 
ⵓⵙⴳⴳⴷ ⵏ ⴽⵔⴰ ⴳ ⵓⵣⵔⴼ ⴰⵎⴰⴷⴷⴰⵙ ⵏ ⵓⵣⵔⴼ ⵏ ⵜⵥⵕⴼⵜ; 

- ⴰⵎⵙⴳⴷⴰⵍ ⵏ ⵓⵙⵏⴼⴰⵔ ⵏ ⵜⴰⵏⴰⴹⵜ ⵜⴰⵏⴰⵎⵓⵔⵜ ⵏ ⵜⵡⴰⵍⴰ ⵜⵉⵙ 
ⴽⴽⵓⵥⵜ ⵏ ⵉⵎⵉⵙ ⵏ ⵓⴼⵙⴰⵔ ⴰⵣⵎⵣⴰⵏ ⴰⵎⴰⵜⴰⵢ, ⴷ ⵓⵙⵖⵏⵓ ⵏ 
ⵜⴰⵏⴰⴹⵜ ⵜⴰⵏⴰⵎⵓⵔⵜ ⵜⴰⵣⵎⵣⴰⵏⵜ ⵜⵉⵙ ⵙⵏⴰⵜ ⵉⵣⴷⵉⵏ ⴰⴽⴷ ⵜⵙⵏⵙⵉ 
ⵏ ⵜⵎⵢⴰⵇⵇⴰⵏⵜ ⵜⴰⴳⵔⴰⵖⵍⴰⵏⵜ ⵉ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵎⴰⵕⵕⴰ 
ⵉⵎⵙⵡⵓⵔⵉⵜⵏ ⵉⵎⵣⵡⴰⴳ ⴷ ⴰⵢⵜ ⴷⴰⵔⵙⵏ.  

ⴳ ⵎⴰ ⵉⵥⵍⵉⵏ ⵙ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ, ⵣⵔⵉⵏ ⴳ 
ⵜⵡⴰⵍⴰ ⵜⵉⵙ ⵙⵏⴰⵜ ⵉⵙⵇⵙⵉⵜⵏ ⵉ 21 ⵏ ⵉⴳⵔ ⵓⵏⴱⵉⴹ ⵅⴼ ⴽⵔⴰ ⵏ 
ⵉⵎⵔⵙⵉⵜⵏ ⵉⵖⴰⵡⵍⵏ; ⵙ ⵜⵙⵏⵙⵉ ⵏ ⵜⵎⵜⵜⴰ 168 ⴳ ⵓⵙⵍⴳⵏ ⴰⴳⵯⵏⵙⴰⵏ ⵏ 
ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⵍⴽⵎⵏⵜ ⴷ 27 ⵏ ⵜⵓⵜⵜⵔⴰ ⵜⴰⵏⵙⵙⵉⵅⴼⵜ ⵏ 
ⵓⵙⵇⵇⵉⵎ ⴰⴼⴰⴷ ⴰⴷ ⵙⴰⵡⵍⵏ ⵉⴳⵎⴰⵎⵏ ⵅⴼ ⴽⵔⴰ ⵏ ⵉⵎⵔⵙⵉ ⵉⵖⴰⵡⵍⵏ 
ⴳ ⵜⴳⵉⵔⴰ ⵏ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵙⴳ ⵖⵓⵔ ⴽⵓⵍⵍⵓ 
ⵜⵉⵔⵓⴱⴱⴰ ⵓⵍⴰ ⵜⵉⴳⵔⵓⵎⵎⴰⵡⵉⵏ ⴷ ⵉⴳⵎⴰⵎⵏ ⵍⵍⵉ ⵓⵔ ⵉⵍⵍⵉⵏ ⴳ 
ⵜⵔⵓⴱⴱⴰ, ⵜⵙⵢⴰⵀ ⵜⵏⴱⴰⴹⵜ 11 ⵏ ⵜⵓⵜⵜⵔⴰ ⴳ ⵜⵓⵜⵜⵔⵉⵡⵉⵏ ⴰⴷ, ⵓⵔ 
ⵜⵖⵉ ⴰⴷ ⵜⵙⵢⴰⵀ 16 ⴰⵏⵏ ⵢⴰⴹⵏⵉⵏ.  

ⵉⴳⴰ ⵓⵙⵇⵇⵉⵎ ⵙⵏⴰⵜ ⵜⴳⵉⵡⵔⵉⵏ ⵜⴰⵢⵢⵓⵔⴰⵏⵉⵏ ⵉⵥⵍⵉ ⵜⵏⵜ ⵉ 
ⵜⵎⵔⴰⵔⵓⵜⵉⵏ ⵅⴼ ⵉⵙⵇⵙⵉⵜⵏ ⵉⵥⵍⵉⵏ ⵙ ⵜⵙⵔⵜⵉⵜ ⵜⴰⵎⴰⵜⴰⵢⵜ, 
ⵜⵉⵎⵔⴰⵔⵓⵜⵉⵏ ⵉⴼⴽⴰ ⵜⵏⵜ ⵎⴰⵙⵙ ⴰⵏⵙⵙⵉⵅⴼ ⵏ ⵜⵏⴱⴰⴹⵜ ⵙ ⵜⵙⵏⵙⵉ 
ⵏ ⵢⵉⵎⵉⵔ 100 ⵏ ⵜⵎⵏⴹⴰⵡⵜ: 

• ⵜⴰⵎⵣⵡⴰⵔⵓⵜ ⵅⴼ “ⵜⴰⴳⴷⴰⵣⴰⵍⵜ ⵏ ⵓⵙⵙⴰⵔⵓ ⴷ ⵓⵙⵡⵓⵔⵉ” 

• ⵜⵉⵙ ⵙⵏⴰⵜ ⵅⴼ “ⵜⵉⵍⴰⵡⵜ ⵏ ⵓⵙⵍⵎⴷ ⴷ ⵓⵖⴰⵡⴰⵙ ⵏ ⵓⵙⴳⴳⴷ” 

ⵙ ⵜⵙⵏⵙⵉ ⵏ ⵜⵎⵜⵜⴰ 392 ⴳ ⵓⵙⵍⴳⵏ ⴰⴳⵯⵏⵙⴰⵏ ⵏ ⵓⵙⵇⵇⵉⵎ ⵏⵏⵖ, 
ⵉⵖⵔⵔⴷ ⵓⵙⵇⵇⵉⵎ ⴳ ⵓⵙⵖⴰⵍ ⵏ ⵜⵎⵔⵉⵙⵉⵏ ⵏ ⵉⴷ ⵎⴰⵙⵙ 
ⵉⵎⴰⵡⵙⴰⵙⵏ ⴳ ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ, ⵜⵜⵓⵥⵍⴰⵢⵏⵜ 
ⵎⵏⵏⴰⵡⵜ ⵜⵎⵔⵉⵙⵉⵏ ⵏ ⵜⵏⴱⴰⴹⵜ ⵍⵍⵉⴳ ⵜⵏⵏⴰ ⵎⴰⵙ ⵔⴰⴷ ⵜⵥⵕ ⴽⵔⴰ 
ⵏ ⵜⵎⵓⴽⵔⵉⵙⵉⵏ ⴷ ⴽⵔⴰ ⵏ ⵜⵓⵜⵜⵔⵉⵡⵉⵏ ⵜⵉⵏⴰⵎⵓⵏⵉⵏ ⵣⵓⵏ ⴷ ⵜⵉⵏ 
ⵉⴳⵔⴰⵏ ⵏ ⵉⵄⵔⵔⵉⵎⵏ ⴷ ⵡⵉⵏ ⵜⵓⵙⵙⵏⴰ, ⴷ ⵡⵉⵏ ⵓⵎⴰⵡⴰ ⴷ ⵡⴰⵎⴰⵏ, 
ⴷ ⵡⵉⵏ ⵓⵙⵍⵎⴷ ⴰⵏⴰⴼⵍⵍⴰ, ⴷ ⵡⵉⵏ ⵡⴰⵙⵙⴰⵢ ⴷ ⵜⵍⵓⵊⵉⵙⵜⵉⴽⵜ, ⴷ 
ⵡⵉⵏ ⵉⵎⵢⴰⵙⵙⴰⵜⵏ ⴷ ⵓⴱⵕⵍⴰⵎⴰⵏ ⴷ ⵡⵉⵏ ⵓⵙⵍⵎⴷ ⴰⵏⴰⵎⵓⵔ. 

ⵍⴽⵎⵏⵜ ⴷ ⵜⴱⵔⴰⵜⵉⵏ ⵏ ⵜⵎⵔⴰⵔⵓⵜ ⴰⵙⵇⵇⵉⵎ, ⵓⵛⴽⴰⵏⵜ ⴷ ⵙⴳ ⵖⵓⵔ ⵉⴷ 
ⵎⴰⵙⵙ ⵉⵎⴰⵡⵙⴰⵙⵏ, ⴰⵎⴰⵡⵙⴰⵙ ⵏ ⵓⵙⵍⵎⴷ ⴰⵏⴰⵎⵓⵔ ⴷ ⵜⵓⵏⵏⵓⵏⵜ, ⴷ 
ⵓⵎⴰⵡⵙⴰⵙ ⵏ ⵓⵎⴰⵡⴰ ⴷ ⵡⴰⵎⴰⵏ, ⴷ ⵓⵎⴰⵡⵙⴰⵙ ⵏ ⵜⵎⴳⵓⵔⵉ ⴷ ⵓⵙⵖⵏⵣⵉ. 
ⵜⵉⴱⵔⴰⵜⵉⵏ ⴰⴷ ⵜⵉⵎⵔⴰⵔⵓⵜⵉⵏ ⴳⴰⵏⵜ ⵜⵉⵏ ⴽⵓⵍⵍⵓ ⵜⵉⵎⵔⵉⵙⵉⵏ ⵍⵍⵉ ⴷ 
ⵢⵉⵡⴽ ⵓⵙⵇⵇⵉⵎ ⵙⴳ ⵜⵎⵔⴰⵔⵓⵜⵉⵏ ⵏ ⵉⵎⴰⵡⵙⴰⵙⵏ ⴳ ⵜⴳⵉⵡⵔⵉⵡⵏ ⵏ 
ⵉⵙⵇⵙⵉⵜⵏ ⵉⵎⵉⵡⴰⵏⵏ ⴳ ⵜⵡⴰⵍⴰ ⵏ ⴽⵟⵓⴱⵕ 2021. 

ⵍⴽⵎⵏ ⴷ 717 ⵏ ⵓⵙⵇⵙⵉ ⴰⵙⵇⵇⵉⵎ ⵏⵏⵖ ⴳ ⵜⵡⴰⵍⴰ ⵜⵉⵙ ⵙⵏⴰⵜ ⴳ 
ⵓⵙⴳⵯⴰⵙ ⴰⴷ, ⵜⵔⵓⵔ ⵜⵏⴱⴰⴹⵜ ⵅⴼ 280 ⵏ ⵓⵙⵇⵙⵉ ⴳ 13 ⵏ ⵜⴳⵉⵡⵔⵉⵏ 
ⵜⵉⵎⴰⵜⴰⵢⵉⵏ, ⴳⵉⵙⵏ 149 ⵏ ⵓⵙⵇⵙⵉ ⵏ ⵓⵖⴰⵡⵍ ⴷ 131 ⵏ ⵓⵙⵇⵙⵉ 
ⴰⴼⵔⴰⵔ. ⵉⴳ ⵏⵙⴰⵡⵍ ⴼ ⵓⴱⵟⵟⵓ ⵏ ⵉⵙⵇⵙⵉⵜⵏ ⵅⴼ ⵉⴳⵔⴰⵏ, ⵛⵓⴷⵍⵍⴰⵏ 
ⵉⵙⵇⵙⵉⵜⵏ ⵏ ⵉⴷ ⵎⴰⵙⵙ ⵉⵏⵙⵙⴼⴰⵡⵏ ⴳ ⵉⴳⵔ ⵏ ⵜⴷⴰⵎⵙⴰ ⵙ ⵜⴳⵎⵉⴹⵉ 
ⵏ (37 %) ⴳ ⵉⵙⵇⵙⵉⵜⵏ ⵍⵍⵉ ⵉⵍⵍⴰⵏ, ⵉⵍⵎⵎⴰ ⵙ ⵉⴳⵔ ⴰⵏⴰⵎⵓⵏ ⵙ 
ⵜⴳⵎⵉⴹⵉ ⵏ (31 %), ⵉⵍⵎⵎⴰ ⵙ ⵉⴳⵔ ⵏ ⵜⵖⴰⵡⵙⵉⵡⵉⵏ ⵏ ⵓⴳⵏⵙ ⴷ 
ⵜⵓⵚⴽⵉⵡⵉⵏ ⵜⵉⵏⴰⴷⴷⴰⵡⵉⵏ ⵜⵉⴷⵙⵍⴰⵏⵉⵏ ⵙ ⵜⴳⵎⵉⴹⵉ ⵏ (17 %), ⵙ 
ⵉⴳⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵡⵉⵏ ⵜⵎⵙⵙⵓⴳⵓⵔⵜ ⴷ ⵡⵉⵏ ⵓⵙⴳⴷ ⵙ 
ⵜⴳⵎⵉⴹⵉ ⵏ (13 %), ⵖ ⵜⴳⵉⵔⴰ ⵙ ⵉⴳⵔ ⵏ ⵜⵖⴰⵡⵙⵉⵡⵉⵏ ⵏ ⴱⵕⵕⴰ ⵙ 
ⵜⴳⵎⵉⴹⵉ ⵏ (02%). ⵉⵙⵇⵙⵉⵜⵏ ⵉⵎⵉⵔⴰⵢⵏ ⵍⵍⵉ ⴷ ⵉⵍⴽⵎⵏ ⴰⵙⵇⵇⵉⵎ ⴳ 
ⵜⵉⵣⵉ ⴰⵏⵏ ⵏⵉⵜ ⵖⴷ ⵏⵜⵜⵏⵉ ⵉⵡⴹⵏ 572 ⵏ ⵓⵙⵇⵙⵉ, ⵜⵔⵓⵔ ⵜⵏⴱⴰⴹⵜ ⵅⴼ 
287 ⵏ ⵓⵙⵇⵙⵉ ⵙ ⵜⴳⵎⵉⴹⵉ ⵏ (50 %). 

ⴳ ⵓⴱⴰⵔⴰⵣ ⵏ ⵓⵙⵓⵜⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⵉⵍⵍⴰ 
ⵓⵎⵙⴳⴷⴰⵍ ⵏ ⵓⵙⵇⵇⵉⵎ ⴳ ⵜⴳⵉⵡⵔⵉⵏ ⵜⵉⵙⴳⵯⵙⴰⵏⵉⵏ ⵅⴼ 
ⵜⵙⵜⵔⴰⵜⵉⵊⵉⵢⵉⵏ ⵏ ⵉⴳⵔⴰⵏ ⵓⵏⴱⵉⴹⵏ ⵏⵏⴰ ⵉⵣⴷⵉⵏ ⴷ ⵉⵄⵔⵔⵉⵎⵏ, ⵔⴰⵔⵏ 
ⵜⴰⵖⴹⴼⵜ ⵙ ⵜⴰⵏⴰⴹⵜ ⵜⴰⵙⴳⵓⵎⴰⵏⵜ ⵍⵍⵉ ⵜⵙⴽⵔ ⵜⴳⵔⵓⵎⵎⴰ ⵜⴰⵣⵎⵣⴰⵏⵜ 
ⵉⵥⵍⵉⵏ. ⵓⵍⴰ ⵜⵉⵖⴰⵡⵙⵉⵡⵉⵏ ⵉⵣⴷⵉⵏ ⴷ ⵜⴰⵎⴰⵙⵙⵜ ⵜⴰⵎⵙⴰⴷⵓⵔⵜ ⴷ 
ⵜⴷⵓⵙⵉ, ⵢⵉⵍⵉ ⵓⵎⵙⴳⴷⴰⵍ ⵅⴼ ⴰⵢⵍⵍⵉ ⴷ ⵢⵓⵛⴽⴰⵏ ⴳ ⵜⴰⵏⴰⴹⵜ ⵏ 
ⵜⴳⵔⵓⵎⵎⴰⵡⵉⵏ ⵙ ⵙⵏⴰⵜ ⴳ ⵜⴳⵉⵡⵔⵜ ⵜⴰⵎⴰⵜⴰⵢⵜ ⵏ 18 ⴷ 19 ⵢⵓⵍⵢⵓⵣ 
2022. 

3. ⴳ ⵓⵙⵡⵉⵔ ⵏ ⵓⵎⵢⴰⵙⵙⴰ ⴰⴽⴷ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ 

ⴳ ⵓⵙⵡⵉⵔ ⵏ ⵓⵎⵢⴰⵙⵙⴰ ⴷ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ, ⵜⴼⵓⵍⴽⵉ 
ⵜⵎⵢⴰⴷⴰⵙⵜ ⵉⴱⴷⴷⵏ ⵅⴼ ⵓⵎⵙⴰⵙⴰ ⵍⵍⵉ ⵜⵙⵙⵎⵔⵙ ⵜⵏⵙⵙⵉⵅⴼⵜ ⴷ 
ⵓⵙⵉⵔⴰ ⵏ ⵓⵙⵇⵇⵉⵎ ⵏ ⵉⵎⴰⵔⴰⵏ, ⴰⴼⴰⴷ ⴰⴷ ⵉⵡⵀⵏ ⵓⴼⵙⴰⵢ ⵏ ⵎⵏⵏⴰⵡⵜ 
ⵜⵖⴰⵡⵙⵉⵡⵉⵏ ⵉⵛⵛⴰⵔⵏ, ⵙⵡⴰ ⴳ ⵓⵙⴰⵜⵉ ⵏ ⵜⵙⵇⵇⵉⵎⵜ ⵏ ⵓⵣⴷⴷⵓⵢ ⵏⵉⵖ 
ⴳ ⵓⵙⴰⵜⵉ ⵏ ⵓⵎⵢⴰⵡⴰⴹ ⴰⵙⵓⵍⴰⵏ ⴰⴼⴰⴷ ⴰⴷ ⵜⵡⵀⵏ ⵜⵡⵓⵔⵉ 
ⵜⴰⴱⵕⵍⴰⵎⴰⵏⵉⵜ, ⵙⵡⴰ ⵜⵉⴳⵉⵡⵔⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵉⵛⵛⴰⵔⵏ ⵏⵉⵖ 
ⵜⵉⵡⵉⵙⵉ ⵙ ⵉⴽⴰⴱⴰⵕⵏ ⵉⵎⵎⵔⴽⵙⵏ ⴳ ⵉⵎⵓⵙⵙⵓⵜⵏ ⵉⴳⵔⴰⵖⵍⴰⵏⵏ ⴷ 
ⵜⵖⴰⵡⵙⵉⵡⵉⵏ ⵜⵉⵎⵏⴰⵡⴰⵢⵉⵏ ⵏⵏⴰ ⵉⴳⴰⵏ ⵜⵉⵏ ⵓⵙⵡⵓⴷⴷⵓ.  

ⵃⵍⴰⵏ ⵉⵎⵢⴰⵙⵙⴰⵜⵏ ⵏ ⵓⵙⵇⵇⵉⵎ ⴰⴽⴷ ⵎⴰⵕⵕⴰ ⵜⵉⵎⵔⵙⴰⵍ ⵜⵉⵎⵏⴹⴰⵡⵉⵏ, 
ⴳ ⵓⵙⴰⵜⵉ ⵏ ⵉⵣⵔⴼⴰⵏ ⵙⵉⵙⵏ ⵉⵥⵍⵉⵏ, ⵣⵓⵏ ⴷ ⴰⵙⵇⵇⵉⵎ ⴰⵏⴰⴼⵍⵍⴰ ⵏ 
ⵓⵙⵉⴹⵏ ⵍⵍⵉ ⴷ ⵉⵙⵡⵓⵔⵉ ⵓⵙⵇⵇⵉⵎ ⴳ ⵜⵙⴳⵓⵔⵉ ⵏ ⵎⴰⵕⵕⴰ ⵉⴳⵎⴰⵎⵏ 
ⵙ ⵡⴰⵢⴷⴰ ⵏⵏⵙⵏ, ⵓⵍⴰ ⴰⵙⵇⵇⵉⵎ ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ ⵓⵡⵏⴹⴰⵏ ⵍⵍⵉ 
ⵉⵙⴳⵎⴹⵏ ⴷ ⵓⵙⵇⵇⵉⵎ ⴰⴷ ⵢⴰⵜ ⵜⵎⵢⴰⵇⵇⴰⵏⵜ ⵜⴰⵎⴰⵢⵏⵓⵜ ⵏ ⵜⴷⵔⴰⵡⵜ ⴷ 
ⵓⵎⵢⴰⵡⴰⵙ, ⴹⴰⵕⵜ ⵍⵍⵉⴳ ⵉⵜⵜⵓⵙⵏⴼⴰⵍ ⴽⵔⴰ ⴳ ⵓⴽⵜⵜⵓⵔ ⵏⵏⵙ ⴰⴼⴰⴷ ⴰⴷ 
ⴱⵓⵖⵍⵓⵏ ⵉⴳⵔⴰⵏ ⵏ ⵓⵎⵢⴰⵡⴰⵙ, ⵙⵍⴰⵡⴰⵏ ⴰⴽⴽⵯ ⵍⵍⵉⴳ ⵔⴰⴷ ⵜⵜⵉⵍⵉⵏ 
ⵉⴳⵎⴰⵎⵏ ⵏ ⵓⵙⵇⵇⵉⵎ ⴳ ⵜⵉⵏⵏⴰⵡⵉⵏ ⵍⵍⵉ ⵉⵙⴽⴰⵔ ⴰⴼⴰⴷ ⴰⴷ ⵉⵙⵙⵎⵏⵉⴷ 
ⵜⵉⴳⴹⵡⵉⵏ ⵏ ⵜⴰⵏⵏⴰⵢⵉⵏ ⵍⵍⵉ ⵉⵙⵙⵓⴼⵓⵖ, ⴷ ⵓⵙⵏⵖⵎⵙ ⵏ ⵓⵙⵇⵇⵉⵎ ⵉⴳ 
ⵔⴰⴷ ⵜⵜⵓⵙⴽⴰⵔⵏⵜ ⵜⵡⴰⵍⴰⵜⵉⵏ ⵜⵉⴼⵔⴰⵔ ⵓⵍⴰ ⵜⵉⵎⵥⵍⴰⵢ ⴷ ⵓⵖⴰⵡⴰⵙ ⵏ 
ⵜⵡⵓⵔⵉ, ⴷ ⵓⵙⴽⴽⵉ ⵏ ⵎⴰⵕⵕⴰ ⵜⴰⵏⴰⴹⵉⵏ ⵜⵉⵙⴳⵓⵎⴰⵏⵉⵏ ⵍⵍⵉ ⵉⵙⴽⴰⵔ ⵉ 

ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⴷ ⵓⵙⵏⵎⴰⵍⴰ ⵏ ⵉⵏⵎⵓⵇⵇⴰⵔⵏ ⵉⵛⵛⴰⵔⵏ ⵏ 
ⵜⵖⵓⵔⵉ ⵅⴼ ⵓⵎⵙⴳⴷⴰⵍ ⵏ ⵜⵢⴰⴼⵓⵜⵉⵏ ⵏ ⴽⵔⴰ ⴷⵉⴳⵙⵏ, ⵣⵓⵏ ⴷ 
ⴰⵏⵎⵓⵇⵇⴰⵔ ⵏ ⵜⵖⵓⵔⵉ ⵍⵍⵉ ⵉⵍⵍⴰⵏ ⴰⵙⵙ ⵏ 13 ⴷⵓⵊⴰⵏⴱⵉⵔ 2021 ⵉⵥⵍⵉⵏ 
ⵙ ⵓⵎⵙⴳⴷⴰⵍ ⵅⴼ ⵜⵢⴰⴼⵓⵜⵉⵏ ⵏ ⵜⴰⵏⴰⴹⵉⵏ ⵍⵍⵉ ⵉⵥⵍⵉⵏ ⴷ “ⵡⴰⴷⴰⴼ 
ⴰⴷⵎⵙⴰⵏ ⴷ ⵓⵏⴰⵎⵓⵏ ⵏ ⵉⵙⴱⴱⴰⴱⵏ ⵉⵜⵜⵎⴰⵜⵜⴰⵢⵏ” ⴷ “ⵜⵎⵢⴰⴷⴰⵙⵜ ⵢⵓⴷⴼⵏ 
ⵅⴼ ⵓⵙⵏⵢⵓⵎⵓ ⵏ ⵜⴷⴰⵎⵙⴰ ⵓⵔ ⵉⵏⵎⴰⵍⴰⵏ”, ⴷ ⵓⵏⵎⵓⵇⵇⴰⵔ ⵏ ⵜⵖⵓⵔⵉ ⵉⵍⵍⴰⵏ 
ⴰⵙⵙ ⵏ 13 ⵢⵓⵏⵢⵓ 2022 ⵅⴼ ⵓⵎⵙⴳⴷⴰⵍ ⵏ ⵜⵢⴰⴼⵓⵜⵉⵏ ⵏ ⵜⴰⵏⵏⴰⵢⵜ ⵍⵍⵉ ⴷ 
ⵉⴼⴼⵖⵏ ⴷⴷⵓ ⵓⵣⵡⵍ “ⴰⴼⴰⴷ ⴰⴷ ⵏⴰⵡⴹ ⵢⴰⵏ ⵓⵙⵏⴼⵍ ⴰⵎⵓⵟⵟⵓⵏ 
ⴰⵎⵢⴰⴷⴰⴼ”. 

ⴰⵙⴳⴳⵯⴰⵙ ⴰⴷ, ⵜⵉⵡⴹ ⴷ ⵜⴰⵏⵏⴰⵢⵜ ⵏ ⵓⵙⵇⵇⵉⵎ ⵏ ⵓⵎⵃⵉⵣⵡⴰⵔ ⵅⴼ 
ⵡⴰⴷⴷⴰⴷ ⵏ ⵓⵎⵃⵉⵣⵡⴰⵔ ⴳ ⵉⴳⵔ ⵏ ⵓⵙⵍⵎⴷ ⴰⵏⵎⵍⴰⵏ ⴷ ⵓⵙⵍⵉⴳ, ⴷ 
ⵜⴰⵏⴰⴹⵜ ⵏ ⵜⵏⵙⵙⵉⵅⴼⵜ ⵏ ⵜⵎⴰⵔⵉⵜ ⵜⴰⵎⴰⵜⴰⵢⵜ ⵅⴼ ⵜⵙⵏⵙⵉ ⵏ ⵜⵙⵔⵜⵉⵜ 
ⵜⴰⵏⴱⴽⴰⴹⵜ ⴷ ⵓⵙⵡⵓⴷⴷⵓ ⵏ ⵜⵎⴰⵔⵉⵜ ⵜⴰⵎⴰⵜⴰⵢⵜ ⴳ ⵓⵙⴳⴳⵯⴰⵙ 2020 
ⵍⵍⵉ ⵅⴼ ⵉⵍⵍⴰ ⵓⵎⵙⴳⴷⴰⵍ ⴳ ⵜⵙⵇⵇⵉⵎⵜ ⵏ ⵜⵣⵔⴼⵜ ⴷ ⵓⵣⵣⵔⴰⴼ ⴷ 
ⵉⵣⵔⴼⴰⵏ ⵏ ⵓⴼⴳⴰⵏ ⴰⵙⵙ ⵏ 20 ⴷⵓⵊⴰⵏⴱⵉⵔ 2021. ⴷ ⵜⴰⵏⴰⴹⵉⵏ 
ⵜⵉⵙⴳⵯⵙⴰⵏⵉⵏ ⵏ ⵜⵎⵔⵙⵍⵜ ⵏ ⵓⵎⵣⵉⵣⵔⵜ ⴷ ⵓⵙⵇⵇⵉⵎ ⴰⵏⴰⴼⵍⵍⴰ ⵏ 
ⵓⵙⵉⴹⵏ ⴷ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ. 

ⵜⴻⵜⵜⵡⴰⵙⴽⴰⵔ ⵢⴰⵜ ⵜⴳⵉⵡⵔⵜ ⵜⴰⵎⴰⵜⴰⵢⵜ ⵉⵥⵍⵉⵏ ⵙ ⵓⵎⵙⴳⴷⴰⵍ ⵅⴼ 
ⵜⵉⵏⴰⵡⵜ ⵍⵍⵉ ⵜⵙⴽⵔ ⵎⴰⵙⵙⴰ ⵜⴰⵏⵙⵙⵉⵅⴼⵜ ⵏ ⵜⴰⵎⵣⵡⴰⵔⵓⵜ ⵏ 
ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⵉⴹⵏ ⵅⴼ ⵜⵡⵓⵔⵉⵡⵉⵏ ⵏⵏⵙ ⴳ ⵉⵙⴳⴳⵯⴰⵙⵏ ⵏ 
2019-2020 ⴳ ⵜⴳⵉⵡⵔⵜ ⵉⵛⵛⴰⵔⵏ ⵏⴳⵔ ⵉⵙⵇⵇⵉⵎⵏ ⵏ ⵓⴱⵕⵍⴰⵎⴰⵏ ⵙ 
ⵙⵉⵏ ⴰⵙⵙ ⵏ 11 ⵎⴰⵢⵢⵓ 2022. ⵜⵜⵡⴰⴱⴹⴰⵏⵜ ⵎⴰⵕⵕⴰ ⵜⴰⵏⴰⴹⵉⵏ 
ⵜⵉⵙⴳⵯⵙⴰⵏⵉⵏ ⵜⵉⵙⴳⵓⵎⴰⵏⵉⵏ ⴷ ⵜⴰⵏⵏⴰⵢⵉⵏ ⵍⵍⵉ ⴷ ⵉⵍⴽⵎⵏ ⴰⵙⵇⵇⵉⵎ ⵙⴳ 
ⵖⵓⵔ ⵜⵓⴳⵜ ⵏ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ, ⵜⵜⵡⴰⴱⴹⴰⵏⵜ ⵅⴼ ⵜⵔⵓⴱⴱⴰ ⴷ 
ⵜⴳⵔⵓⵎⵎⴰⵡⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⴷ ⵉⴳⵎⴰⵎⵏ ⵏ ⵓⵙⵇⵇⵉⵎ ⵍⵍⵉ ⴳⵉⵙⵏⵜ 
ⵓⵔ ⵍⵍⵉⵏⵉⵏ, ⴰⴷ ⵏⴱⴷⵔ ⴳ ⵜⴰⵏⴰⴹⵉⵏ ⴰⴷ, ⵜⴰⵏⴰⴹⵉⵏ ⵍⵍⵉ ⵉⵙⴽⵔ ⵓⵙⵇⵇⵉⵎ 
ⴰⵏⴰⴼⵍⵍⴰ ⵏ ⵓⵙⵉⴹⵏ ⴹⴰⵕⵜ ⵍⵍⵉⴳ ⴰⵙ ⵜⵏ ⵉⵜⵜⵔ ⵓⵙⵇⵇⵉⵎ ⵏⵏⵖ 
ⵉⵜⵜⵡⴰⵣⵔⴰⴽⵏ ⵅⴼ “ⵓⵙⵓⵜⵜⴳ ⵏ ⵓⵙⵖⵓⵔⵉ ⴳ ⵓⵎⴰⴹⵍ ⴰⴼⴰⵔⴰⵏ” ⴷ 

“ⵓⵖⴰⵎⵓⵙ ⵏ ⵜⵏⴰⴼⵜ ⵜⴰⴷⵙⵍⴰⵏⵜ”. ⵜⵜⵓⵙⴽⴰⵔ ⵢⴰⵜ ⵜⵎⵢⴰⵇⵇⴰⵏⵜ ⵏ 
ⵓⵎⵢⴰⵡⴰⵙ ⵏⴳⵔ ⵓⵙⵇⵇⵉⵎ ⴷ ⵓⵙⵉⵏⴰⴳ ⴰⴳⵍⴷⴰⵏ ⵏ ⵜⵓⵙⵙⵏⴰ 
ⵜⴰⵎⴰⵣⵉⵖⵜ, ⵍⵍⴰⵏ ⴳⵉⵙ ⵉⴳⵔⴰⵏ ⵏ ⵡⴰⵏⵏⴰⵍ ⴰⵜⵉⵇⵏⵉ ⴷ ⵓⵙⵙⴷⵓⵙ ⵏ 
ⵜⵣⵎⵎⴰⵔ ⴷ ⵓⵙⵎⵓⵜⵜⴳ ⴰⵙⵓⵍⴰⵏ ⴷ ⵓⵙⵉⴷⴼ ⵏ ⵜⵎⴰⵣⵉⵖⵜ ⴳ 
ⵜⵡⵓⵔⵉⵡⵉⵏ ⵏ ⵓⵙⵇⵇⵉⵎ ⴷ ⵓⵙⵡⵀⵏ ⵏ ⵓⵙⵎⵔⵙ ⵏⵏⵙ ⵎⵉⵏⵣⵉ ⵏⵜⵜⴰⵜ ⴷ 
ⵜⵓⵜⵍⴰⵢⵜ ⵜⴰⵎⴰⴷⴷⵓⴷⵜ. 

ⵙ ⵓⵎⴰⵜⴰ, ⵏⵥⴹⴰⵕ ⴰⴷ ⵏⵉⵏⵉ ⵎⴰⵙⴷⴷ ⴰⵙⴳⴳⵯⴰⵙ ⴰⴷ ⵉⵥⵍⵉ ⵙ 
ⵢⴰⵜ ⵜⵢⴰⴼⵓⵜ ⵉⴳⴰⵏ ⵜⴰⵎⴰⵏⴰⵡⵜ, ⵏⵥⴹⴰⵕ ⴰⴷ ⵏⵙⵎⵓⵏ ⵜⵉⵎⵓⵛⴰ ⵏⵏⵙ 
ⵉⵍⴰⵏ ⴰⵏⴰⵎⴽ ⵙ ⵡⵓⵟⵟⵓⵏⵏ ⵙ ⵎⴽ ⴰⴷ : ⴳ ⵓⵙⵡⵉⵔ ⵏ ⵓⵣⵣⵔⴰⴼ, 
ⵜⵜⵡⴰⵙⵢⴰⵀⵏ 31 ⵏ ⵉⵙⵖⵏⵓⵜⵏ ⵏ ⵓⵣⵔⴼ ⴷ ⵙⵏⴰⵜ ⵜⵙⵓⵎⴰⵔ ⵏ 
ⵓⵣⵔⴼ, ⵉⵍⵉⵏⵜ 3 ⵜⴳⵉⵡⵔⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⴰⵢⵢⵓⵔⴰⵏⵏ 
ⵅⴼ 3 ⵡⴰⴽⵓⵎⵏ, ⵣⵔⵉⵏ ⵙ ⵜⵉⴽⴽⵉ ⵏ 36 ⵏ ⵓⵙⵇⵙⵉ ⵏⵏⴰ ⵅⴼ ⵜⵍⵍⴰ 
ⵜⵎⵔⴰⵔⵓⵜ ⵙⴳ ⵖⵓⵔ ⵎⴰⵙⵙ ⴰⵏⵙⵙⵉⵅⴼ ⵏ ⵜⵏⴱⴰⴹⵜ. ⴳ ⵎⴰ 
ⵉⵥⵍⵉⵏ ⵙ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵉⵏⵎⴰⵍⴰⵙⵙⵏ, ⵍⴽⵎⵏ ⵎⴰ 
ⵉⵜⵜⴳⴳⴰⵏ 2010 ⵏ ⵓⵙⵇⵙⵉ ⵉⵣⵔⵉⵏ, ⵉⵍⵉⵏⵜ ⵜⵎⵔⴰⵔⵓⵜⵉⵏ ⵅⴼ 
326 ⵏ ⵓⵙⵇⵙⵉ ⵏ ⵓⵖⴰⵡⵍ ⴷ 135 ⵏ ⵓⵙⵇⵙⵉ ⴰⴼⵔⴰⵔ. 

ⴳ ⵓⵎⵏⴰⴹ ⴰⴷ ⵏⵉⵜ, ⵜⵜⵡⴰⴼⴽⴰⵏ ⴳ ⵓⵙⴳⴳⵯⴰⵙ ⴰⴷ 1087 ⵏ ⵓⵙⵇⵙⵉ 
ⴰⵎⵉⵔⴰⵢ ⵜⵉⵍⵉ ⵜⵎⵔⴰⵔⵓⵜ ⵅⴼ 435 ⵏ ⵓⵙⵇⵙⵉ, ⵙ ⵜⴳⵎⵉⴹⵉ ⵏ 
40%. ⴳ ⵎⴰ ⵉⵥⵍⵉⵏ ⵙ ⵜⴳⵉⵡⵔⵉⵏ ⵜⵉⵎⴰⵜⴰⵢⵉⵏ, ⵍⵍⴰⵏⵜ 57 ⵏ 
ⵜⴳⵉⵡⵔⵜ ⵣⵔⵉⵏⵜ ⴳ 94 ⵏ ⵜⵙⵔⴰⴳⵜ ⴷ 58 ⵏ ⵜⵓⵙⴷⵉⴷⵜ. ⴳ ⵓⵙⴰⵜⵉ 
ⴰⴷ ⵏⵉⵜ, ⵙⴽⵔⵏⵜ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ 104 ⵏ ⵜⵙⵎⵓⵏⵉ ⴳ ⵎⴰ 
ⵉⵜⵜⴳⴳⴰⵏ 262 ⵏ ⵜⵙⵔⴰⴳⵜ ⴷ 18 ⵏ ⵜⵓⵙⴷⵉⴷⵜ.  

ⴳ ⵜⴳⵉⵔⴰ, ⵙ ⵢⴰⵜ ⵜⵖⴰⵔⴰⵙⵜ ⵏ ⵓⵎⵙⴰⵙⴰ, ⵙⵓⵍⵏ ⵉⴼⵔⴷⵉⵙⵏ ⵏ 
ⵓⵙⵇⵇⵉⵎ ⵙⵡⵓⵔⵉⵏ ⵅⴼ ⵓⵙⵔⵓⵙ ⵏ ⵜⵙⵓⵎⴰⵔ ⵏ ⵓⵙⵏⴼⵍ ⵅⴼ ⵓⵙⵍⴳⵏ 
ⴰⴳⵯⵏⵙⴰⵏ ⵏ ⵓⵙⵇⵇⵉⵎ, ⵍⴽⵎⵏ ⵎⴰ ⵉⵜⵜⴳⴳⴰⵏ 400 ⵏ ⵓⵙⵏⴼⵍ, ⵓⴽⴰⵏ 
ⵎⵙⴰⵙⴰⵏ ⵉⴳⵎⴰⵎⵏ ⴰⴼⴰⴷ ⴰⴷ ⵜⵜⵓⴼⴽⵉⵏ ⵉ ⵢⴰⵜ ⵜⵙⵇⵇⵉⵎⵜ ⵜⴰⵏⴰⴷⴰⵡⵜ 
ⴳ ⵍⵍⴰⵏ ⵉⴳⵎⴰⵎⵏ ⵏ ⵓⵙⵉⵔⴰ ⴷ ⵉⵏⵙⵙⵉⵅⴼⵏ ⵏ ⵜⵔⵓⴱⴱⴰ ⴷ ⵉⵎⵣⴷⴰⵢⵏ 
ⵏ ⵜⴳⵔⵓⵎⵎⴰ ⴷ ⵉⵏⵙⵙⵉⵅⴼⵏ ⵏ ⵜⵙⵇⵇⵉⵎⵉⵏ ⵜⵉⵙⵓⵍⴰⵏⵉⵏ ⵏⵉⵖ ⵎⴰⴷ 

24 
 

ⵅⴰⴼⵙⵏ ⵉⴳⵣⴰⵏ, ⴰⴼⴰⴷ ⴰⴷ ⵢⵉⵍⵉ ⵓⵎⵛⴰⵡⴰⵕ ⴷ ⵓⵙⵇⵇⵉⵎ ⵏ ⵉⵎⴰⵔⴰⵏ 
ⵅⴼ ⵉⵎⵔⵙⵉⵜⵏ ⵍⵍⵉ ⴷⴳⵙⵏ ⵏⵛⵛⴰⵔ. 

ⵏⴻⵏⵏⵓⵔⵣ ⴰⴷ ⵉⴼⴽ ⵓⵣⵣⵔⴰⵢ ⴰⴷ ⵢⴰⵏ ⵓⴷⵡⴰⵙ ⵉⵃⵍⴰⵏ ⵉ ⵜⵉⵍⴰⵍ 
ⵜⵓⵣⵔⵉⴼⵉⵏ ⴷ ⵜⵉⵏ ⵜⵉⴹⴰⴼ ⵏ ⵓⵙⵇⵇⵉⵎ, ⵏⵎⵎⴰⵖ ⵎⴰⵕⵕⴰ ⴰⴼⴰⴷ ⴰⴷ 
ⵕⵡⵓⵏⵜ ⵓⴳⴰⵔ ⴷ ⴰⴷ ⵜⵜⵔⴰⵔⵏⵜ ⵅⴼ ⴰⵢⵍⵍⵉ ⵉⵅⵚⵚⴰⵏ ⴰⵎⵓⵏ ⵙ ⵓⵣⵔⴰⴽ 
ⵏ ⴰⵢⵍⵍⵉ ⵙ ⵜⵥⵍⵉ ⵜⵓⵚⴽⵉⵡⵜ ⵏ ⵜⵎⵔⵙⵍⵜ. 

ⵙ ⵎⴰⵏⴰⵢⴰ, ⵉⵅⵙ ⵓⵙⵇⵇⵉⵎ, ⵙ ⵓⵎⵣⴷⴰⵢ ⴷ ⵓⵙⵇⵇⵉⵎ ⵏ ⵉⵎⴰⵔⴰⵏ, ⴰⴷ 
ⵉⵙⴱⵓⵖⵍⵓ ⵢⴰⵍⵍ ⴳ ⵓⵖⴰⵡⵍ ⵏ ⵉⵎⵢⴰⵙⵙⴰⵜⵏ ⴷ ⵜⵎⵔⵙⴰⵍ ⵜⵉⵎⵏⴹⴰⵡⵉⵏ ⴷ 
ⵉⴳⵎⴰⵎⵏ ⵉⵏⴰⵎⵓⵔⵏ ⴳ ⵓⵙⵡⵉⵔ ⴰⵣⵔⴼⴰⵏ, ⵙ ⵓⵕⵥⵥⵓⵎ ⵏ ⵜⵙⴰⵡⵔⵜ ⵏ 
ⵓⵙⵏⴼⵍ ⵏ ⵉⵙⵍⴳⵏⵏ ⵉⴳⵯⵏⵙⴰⵏⵏ ⵙ ⵙⵉⵏ, ⴰⴼⴰⴷ ⴰⴷ ⴷⵓⵙⵏ ⵉⵎⵢⴰⵙⵙⴰⵜⵏ, 
ⴷ ⴰⴷ ⵙⵙⵓⴷⵓⵏ ⵙ ⵎⵏⵉⴷ ⵙ ⵓⵏⵛⴽ ⵏⵏⴰ ⵎⵉ ⵏⵓⴼⴰ.  

 

  



28

  مجلس المستشارين

25 
 

ⵙⵉⵏ : ⵜⴰⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ 

ⵙ ⵓⵎⵙⴰⵙⴰ ⴷ ⵉⵙⵖⵍⴰⴼ ⵍⵍⵉ ⵜⴼⴽⴰ ⵜⵎⵏⴹⴰⵡⵜ ⵉ ⵜⵎⵔⵙⵍⵜ ⴰⴷ 
ⵜⵓⵣⵔⵉⴼⵜ, ⴳ ⵓⵙⵡⵉⵔ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ, 
ⵉⵜⵜⵡⴰⵙⴽⴰⵔ ⵢⴰⵏ ⵓⵖⴰⵡⴰⵙ ⴰⵙⵜⵔⴰⵜⵉⵊⵉ ⴳ ⵉⴳⵔ ⵏ ⵜⵡⵓⵔⵉ 
ⵜⴰⴷⵉⴱⵍⵓⵎⴰⵙⵉⵜ ⴷ ⵜⴱⵕⵍⴰⵎⵏⵉⵜ, ⴳ ⵜⵡⴰⵍⴰ ⵜⵓⵣⵔⵉⴼⵜ 2021-
2027. ⵉⵡⴰⵜⵜⵙ ⵓⵖⴰⵡⴰⵙ ⴰⴷ, ⴰⴷ ⵉⵙⵙⴷⵓⵙ ⵉⵙⴱⵓⵖⵍⵓ ⴰⵣⴷⴷⵓⵢ 
ⴷ ⵓⵙⵎⴰⴷ ⴰⴽⴷ ⵉⵎⴳⴳⴰⵢⵏ ⴳ ⵉⴳⵔ ⵏ ⵜⴷⵉⴱⵍⵓⵎⴰⵙⵉⵜ 
ⵜⴰⴱⵕⵍⴰⵎⴰⵏⵉⵜ, ⵙⵍⴰⵡⴰⵏ ⴰⴽⴽⵯ ⵏⴳⵔ ⵉⵙⵇⵇⵉⵎⵏ ⵏ ⵓⴱⵕⵍⴰⵎⴰⵏ ⵙ ⵙⵉⵏ, 
ⴷ ⵜⵎⴰⵡⴰⵙⵜ ⵏ ⵜⵖⴰⵡⵙⵉⵡⵉⵏ ⵏ ⴱⵕⵕⴰ ⴷ ⵜⵡⵉⵙⵉ ⵜⵉⴼⵔⵉⵇⵉⵜ ⴷ 
ⵉⵎⵖⵔⵉⴱⵉ ⵉⵍⵍⴰⵏ ⴳ ⴱⵕⵕⴰ, ⵙ ⵓⵙⵔⵓⵙ ⵏ ⵢⴰⵜ ⵜⴷⵔⴰⵡⵜ ⵜⴰⵙⵓⵍⴰⵏⵜ 
ⵜⵉⵎⵕⵡⵉⵜ, ⴰⴼⴰⴷ ⴰⴷ ⵜⵉⵍⵉ ⵜⴷⵉⴱⵍⵓⵎⴰⵙⵉⵜ ⵉⵙⴽⴰⵔⵏ ⵜⵉⵙⵏⵜⴰⵢ ⴰⵔ 
ⵜⴻⵜⵜⴰⵏⵏⴰⵢ ⵙ ⵎⵏⵉⴷ, ⵜⴳ ⴳ ⵓⵙⵡⵉⵔ ⵏ ⵜⵏⵥⵕⵉⵏ ⵍⵍⵉ ⵉⵍⵍⴰⵏ, ⵙⵍⴰⵡⴰⵏ 
ⴰⴽⴽⵯ ⵍⵍⵉⴳ ⵍⵍⴰⵏ ⴳ ⵓⵎⵏⴰⴹ ⴰⵎⴰⴹⵍⴰⵏ ⵡⴰⵙⴰ ⵉⵙⵏⴼⴰⵍ ⵉⵎⵇⵇⵔⴰⵏⵏ ⴳ 
ⵓⵙⵡⵉⵔ ⴰⵏⵎⵏⴰⴹ ⴷ ⵓⴳⵔⴰⵖⵍⴰⵏ. 
 

1- ⴳ ⵓⵙⵡⵉⵔ ⴰⴳⵔⴰⵖⵍⴰⵏ 
ⴳ ⵓⵙⴰⵜⵉ ⵏ ⵓⵙⵙⴷⵓⵙ ⵏ ⵜⵉⵍⵉⵜ ⵜⴰⴱⵕⵍⴰⵎⴰⵏⵉⵜ ⵜⴰⵎⵖⵔⵉⴱⵉⵜ ⴳ 
ⵓⵙⵡⵉⵔ ⴰⵎⴰⴹⵍⴰⵏ, ⵉⵙⵙⵏⵜⵉ ⵓⵙⴳⴳⵯⴰⵙ ⴰⴷ ⵙ ⵜⴷⵔⴰⵡⵜ ⴳ 
ⵜⵡⵓⵔⵉⵡⵉⵏ ⵏ ⵓⴳⵔⴰⵡ ⵡⵉⵙ 143 ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⴳⵔⴰⵖⵍⴰⵏⵜ, ⵍⵍⵉ ⵉⵍⵍⴰⵏ ⴳ ⵜⵎⴰⵥⵓⵏⵜ ⵎⴰⴷⵔⵉⴷ. ⵜⴻⵜⵜⵡⴰⵏⵏⴰ ⴳⵉⵙ 
ⵜⴳⵓⵔⵉ ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵎⵏⵉⴷ ⵏ ⵓⴳⵔⴰⵡ ⴰⵎⴰⵜⴰⵢ, ⵉⵏⵏⴰ ⴳⵉⵙ 
ⵎⴰⵙ ⴷ ⵉⵇⵇⴰⵏ ⴰⵎⴰⴹⴰⵍ ⴰⴷ ⵉⵙⵙⴷⵓⵙ ⵜⴰⴷⵉⵎⵓⵇⵔⴰⵜⵉⵜ ⴷ 
ⵜⴷⴰⵎⵙⴰⵜⵉⵏ ⵍⵍⵉ ⴷ ⵢⵓⵍⵉⵏ, ⴷ ⵉⵡⴰⵏⴽⵏ ⵍⵍⵉ ⵉⴳⴰⵏ ⵜⵉⵔⵙⴰⵍ ⵏ ⵜⵏⴼⵔⵓⵜ 
ⵜⴰⵏⵎⵏⴰⴹⵜ ⴷ ⵜⴳⵔⴰⵖⵍⴰⵏⵜ, ⴰⵛⴽⵓ ⵉⴳ ⵏⵔⴰ ⴰⴷ ⵏⴱⵉⴷⴷ ⵎⵏⵉⴷ ⵏ ⵉⵏⴰⵡⵏ 
ⵉⴱⴰⵇⵛⵉⵛⵏ ⵉⴱⴷⴷⵏ ⵅⴼ ⵓⴽⵙⴰⵏ ⴷ ⵓⵙⴽⴽⵉⵔ ⵏ ⵜⴰⵙⵙⴰⵙⵉⵏ, ⵏⴽⴽⵙ 
ⴰⵙⵏ ⵉⵥⵓⵕⴰⵏ, ⵉⵇⵇⴰⵏ ⴷ ⴰⴷ ⵏⵚⴽⵓ ⴰⵡⴰⵏⴽ ⴰⵏⴰⵎⵓⵔ ⵉⴷⵓⵙⵏ, ⴰⵛⴽⵓ 
ⵉⵡⴰⵏⴽⵏ ⵉⵎⴷⴰⵏ, ⴷ ⵜⵔⵓⴱⴱⴰ ⵜⵉⵎⵏⴳⵉⵔⵉⵜⵉⵏ, ⴷ ⵉⴳⵔⴰⵏ ⵉⵎⵓⵔⴰⵏⵏ ⵏⵏⴰ 
ⵅⴼ ⵓⵔ ⵍⵍⵉⵏⵜ ⵜⵉⴹⴰⴼ ⴳⴰⵏ ⴰⵖⴱⴰⵍⵓ ⵏ ⵓⵙⴷⵉⴷⴷⵉⵢ ⴷ ⵓⴼⴰⵙⵔ ⵏ 
ⵓⵟⵟⴰⵕⴼ.   

26 
 

ⵙ ⵓⵣⵎⵣⵣⵓ ⴰⴷ ⵏⵉⵜ, ⵜⵜⵡⴰⴳⴳⵏ ⵉⵏⵎⵓⵇⵇⴰⵔⵏ ⵏ ⵙⵏⴰⵜ ⵜⵙⴳⵉⵡⵉⵏ ⴳ 
ⵉⵏⵙⵙⵉⵅⴼⵏ ⴷ ⵡⵉⵍⵍⵉ ⵉⵙⴰⵡⴰⵍⵏ ⵙ ⵢⵉⵙⵎ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ 
ⵜⴰⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ ⵍⵍⵉ ⵢⵉⵡⵙⵏ 
ⴳ ⵓⴳⵔⴰⵡ ⵡⵉⵙ 143 ⵏ ⵜⴰⵎⵓⵏⵜ, ⵍⵍⵉ ⵉⵎⵍⴰⵏ ⴰⵣⵔⴽ ⴰⵎⵇⵇⵔⴰⵏ ⵏ 
ⵜⵖⴰⵔⴰⵙⵜ ⵜⴰⴷⵉⵎⵓⵇⵔⴰⵜⵉⵜ ⴷ ⵜⵏⴳⵎⵓⵜ ⵍⵍⵉ ⵉⵍⵍⴰⵏ ⴳ ⵜⴳⵍⴷⵉⵜ 
ⵜⴰⵎⵖⵔⵉⴱⵉⵜ, ⵉⵔⵉⵏⵜ ⵜⵎⵉⵣⴰⵔ ⵏⵏⵙⵏ ⴰⴷ ⵙⵙⴰⵍⵉⵏⵜ ⵉⵎⵢⴰⵙⵙⴰⵜⵏ 
ⵉⴷⵎⵙⴰⵏⵏ ⵙ ⵓⵙⵡⵉⵔ ⵏ ⵉⵎⵢⴰⵙⵙⴰⵜⵏ ⵉⵙⵔⵜⴰⵏⵏ ⵉⵍⵍⴰⵏ ⴷ ⵜⴳⵍⴷⵉⵜ ⵏ 
ⵍⵎⵖⵔⵉⴱ, ⵙⵍⴰⵡⴰⵏ ⴰⴽⴽⵯ ⴳ ⵉⴳⵔⴰⵏ ⵍⵍⵉ ⴳ ⵜⴳⴰ ⵜⴰⵎⵣⵡⴰⵔⵓⵜ ⴷⴷⵓ 
ⵓⵏⴷⴰⵀ ⵉⴱⵓⵖⵍⴰⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ 
ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴷ ⵓⵙⵙⴷⵓⵙ ⵏ 
ⵓⵎⵢⴰⵡⴰⵙ ⴰⴱⵕⵍⴰⵎⴰⵏⵉ ⵏⴳⵔ ⵙⵏⴰⵜ ⵜⵙⴳⵉⵡⵉ ⴷ ⵓⴳⴳⴰⵔ ⵅⴼ 
ⵜⵖⴰⵡⵙⵉⵡⵉⵏ ⴷ ⵜⵏⵓⴼⴰ ⵉⵛⵛⴰⵔⵏ. 
ⵓⴽⴰⵏ, ⵍⵍⴰⵏ ⵉⵔⵣⵣⵓⵜⵏ ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵎⴰⵔⵉⴽⴰⵏ 
ⵜⴰⵍⴰⵜⵉⵏⵉⵜ ⴷ ⵍⴽⴰⵕⴰⵢⵉⴱ ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵓⴳⵔⴰⴽⴰⵍ ⴷ 
ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ, ⴷ ⵜⵎⴰⵔⵉⵜ ⵏ ⵓⵏⵙⵙⵉⵅⴼ ⵏ 
ⵜⴳⴷⵓⴷⴰ ⵏ ⵓⵕⵓⴳⵡⴰⵢ ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⵜⴳⴷⴰⴷⴰ 
ⵏ ⴽⵉⵏⵢⴰ, ⴷ ⵓⵏⵙⵙⵉⵅⴼ ⵏ ⵜⴳⴷⵓⴷⴰ ⵏ ⵙⵉⵕⴰⵍⵢⵓⵏ, ⴷ ⵓⵏⵙⵙⵉⵅⴼ ⵏ 
ⵓⴳⵔⴰⵡ ⴰⵏⴰⵎⵓⵔ ⵏ ⵜⵓⵎⵉ ⴷ ⴱⵔⵉⵏⵙⵉⴱⵉ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ 
ⵏ ⵉⵎⵖⴰⵔⵏ ⴳ ⵜⴳⴷⵓⴷⴰ ⵏ ⴱⵓⵕⵓⵏⴷⵉ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 
ⵉⵎⴰⵔⴰⵏ ⴳ ⵜⴳⵍⴷⵉⵜ ⵏ ⵍⴱⴰⵃⵕⴰⵢⵏ, ⴷ ⵓⵏⵙⵙⵉⵅⴼ ⵏ ⵓⴽⵓⵏⴳⵔⵉⵙ ⵏ 
ⵜⴳⴷⵓⴷⴰ ⵏ ⵍⴱⵉⵔⵓ, ⴷ ⵜⵎⴰⵔⵉⵜ ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ 
ⴳ ⵜⴳⴷⵓⴷⴰ ⵏ ⵕⵓⵡⴰⵏⴷⴰ, ⴷ ⵜⵎⴰⵔⵉⵜ ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 
ⵉⵎⵖⴰⵔⵏ ⵏ ⵜⴳⴷⵓⴷⴰ ⵏ ⵍⴽⴰⵎⵉⵕⵓⵏ, ⴷ ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ 
ⵏ ⵉⵎⵖⴰⵔⵏ ⴳ ⵜⴳⴷⵓⴷⴰ ⵏ ⵍⴽⵓⵏⴳⵓ ⵜⴰⴷⵉⵎⵓⵇⵔⴰⵜⵉⵜ. 
ⵢⵉⵡⵙ ⵓⵙⵇⵇⵉⵎ ⴳ ⵓⴳⵔⴰⵡ ⵏ ⵓⵙⵔⵓⵙ ⵏ ⵜⵔⴰⵜⵙⴰ ⵜⴰⴱⵕⵍⴰⵎⴰⵏⵉⵜ ⵏ 
ⵉⵡⴰⵏⴽⵏ ⵏ ⵓⵎⵓⵙⵙⵓ ⵏ ⵉⵡⴰⵏⴽⵏ ⵉⵔⴰⵡⵙⴰⵏⵏ, ⵉⵜⵜⵡⴰⵏⵏⴰ ⴳⵉⵙ ⵎⴰⵙ ⵜⴳⴰ 
ⵜⵔⴰⵜⵙⴰ ⴰⴷ ⵢⴰⵏ ⵓⴱⴰⵔⴰⵣ ⵏ ⵜⵡⵓⵔⵉ ⵜⴰⵎⴳⵔⴰⵡⵜ, ⴷ ⵢⴰⵏ ⵓⵙⴳⵔⴰⵡ 
ⵏ ⵜⵡⵉⵙⵉ ⴷ ⵓⵎⵣⴰⵖ ⴰⴱⵕⵍⴰⵎⴰⵏⵉ, ⴰⴼⴰⴷ ⴰⴷ ⵉⵜⵜⵡⴰⵚⴽⴰ ⵢⴰⵏ ⵓⵎⴰⴹⴰⵍ 
ⵏⵏⴰ ⴳ ⵍⵍⴰⵏ ⵡⴰⵜⵉⴳⵏ ⵏ ⵜⴷⵉⵎⵓⵇⵔⴰⵜⵉⵜ ⴷ ⵜⵣⵔⴼⵜ, ⴰⵛⴽⵓ ⴰⵏⵏⴰⵍ ⵏ 

ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⵉ ⵜⵙⵏⵜⴰⵢⵜ ⴰⴷ ⵉⵎⵙⴰⵙⴰ ⴷ ⵉⵙⵡⴰⵍⴰⵜⵏ 
ⵉⵙⵜⵔⴰⵜⵉⵊⵉⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵍⵍⵉⴳ ⵜⴳⴰ ⴰⴳⵎⴰⵎ ⵏ ⵓⵙⵔⵓⵙ 
ⴷ ⵓⵎⴷⵔⴰⵡ ⴳ ⵡⴰⴼⴰ ⵏ ⴱⵉⵍⴳⵕⴰⴷ. 
ⵢⵉⵡⵙ ⴰⵡⴷ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⴳ ⵜⵉⵣⵉ ⴰⴷ ⵏⵉⵜ, ⴳ ⵜⵡⵓⵔⵉ ⵏ 
ⵓⴳⵔⴰⵡ ⴰⵎⴰⵜⴰⵢ ⵏ ⵓⴱⵕⵍⴰⵎⴰⵏ ⴰⵏⴷⵉⵏⵉ, ⴳ ⵓⴽⵜⵜⴰⵢ ⵡⵉⵙ ⵙⵉⵏ 
ⵡⴰⴳⵏⴰⵔⵏ ⴷ ⵙⵉⵏ ⵏ ⵓⵙⵔⵓⵙ ⵏⵏⵙ, ⵉⴳ ⴰⵣⵎⵣⵣⵓ ⵏ ⵓⵙⵙⴷⵓⵙ ⵏ 
ⵜⵖⴰⵔⴰⵙⵜ ⵉⵥⵍⵉⵏ ⵏ ⵉⵎⵢⴰⵙⵙⴰⵜⵏ ⵏⴳⵔ ⵜⵎⵔⵙⵍⵜ ⵜⵓⵣⵔⵉⴼⵜ 
ⵜⴰⵎⵖⵔⵉⴱⵉⵜ ⴷ ⵓⵍⵜⵎⴰⵙ ⵜⴰⵏⴷⵉⵏⵉⵜ, ⴷ ⵓⵙⵙⴷⵓⵙ ⵏ ⵓⴱⵟⵟⵓ ⵏ 
ⵜⵎⵓⵣⴰⵢⵉⵏ ⴷ ⵢⵉⵔⵉⵎⵏ, ⴳ ⵉⴳⵔⴰⵏ ⵏⵏⴰ ⵅⴼ ⵏⵙⵡⵓⵔⵉ ⵎⴰⵕⵕⴰ. 
ⴳ ⵓⵙⴰⵜⵉ ⵏ ⵜⵓⴳⴳⴰⵙ ⵍⵍⵉ ⵉⵡⴰⵜⵙⵏ ⵜⵉⵡⵉⵙⵉ ⵜⴰⴱⵕⵍⴰⵎⴰⵏⵉⵜ ⴳ 
ⵜⵓⴳⴳⴰⵙ ⵜⵉⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ ⵅⴼ ⵜⵉⴷⴷⵉ ⵎⵏⵉⴷ ⵏ ⵜⵏⵥⴰⵕ 
ⵎⵎ ⵜⵓⴳⵜ ⵏ ⵡⵓⴳⴳⵓⴳⵏ, ⵍⵍⵉ ⵉⵣⴷⵉⵏ ⴰⴽⴷ ⵜⵏⴼⵔⵓⵜ ⵜⴰⵎⵙⴰⴷⵓⵔⵜ, ⴳ 
ⵓⵎⴰⵍⵓ ⵏ ⵉⴹⵉⵚⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⵏ ⵓⴱⴰⵢⵢⵓⵕ ⵏ ⴽⵓⵕⵓⵏⴰ, ⵜⴱⴷⴷ 
ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵅⴼ ⵓⴳⵔⴰⵡ ⵏ ⵓⵙⵉⵔⴰ ⴰⵎⵣⵣⴳⴰⵔ ⵏ 
ⵜⵔⴰⵜⵙⴰ ⵜⴰⴱⵕⵍⴰⵎⴰⵏⵉⵜ ⵏ ⵜⵏⴼⵔⵓⵜ ⵜⴰⵎⵙⴰⴷⵓⵔⵜ ⴳ ⵉⴼⵔⵉⵇⵢⴰ ⴳ 
ⵓⵎⴰⴹⴰⵍ ⴰⵄⵕⴰⴱ, ⵜⵎⵍⴰ ⴷⵉⴳⵙ ⵜⴰⵢⴰⴼⵓⵜ ⵏ ⵜⵡⵓⵔⵉ ⵏ ⵜⵔⴰⵜⵙⴰ, ⴷ 
ⵓⵎⵙⴳⴷⴰⵍ ⵏⵏⵙ ⴷ ⵜⵎⴰⴷⴷⴰⵙⵉⵏ ⵜⵉⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ 
ⵜⵉⵎⴷⵔⴰⵡⵉⵏ, ⵜⵣⵡⵓⵔ ⴰⵙⵏⵜ ⵜⵎⴰⴷⴷⴰⵙⵜ ⵏ ⵜⵎⵜⵜⵉⵏ ⵎⵓⵏⵏⵉⵏ ⵏ ⵎⴰⵛⵛⴰ 
ⴷ ⵜⴽⵔⵣⴰ (ⵍⴼⴰⵡ), ⴷ ⵜⵔⴰⵜⵜⵙⴰⵜⵉⵏ ⵜⵉⴱⵕⵍⴰⵎⴰⵏⵉⵢⵉⵏ 
ⵜⵉⴳⵔⴰⵖⵍⴰⵏⵉⵏ ⵏⵏⴰ ⴷⵉⴷⵙ ⵉⵣⴷⵉⵏ. 
ⴳ ⵓⵙⴰⵜⵉ ⴰⴷ ⵏⵉⵜ, ⴷⵔⵓⵏⵜ ⵜⵣⵓⵏⴰ ⵜⵉⵏⴰⵎⵓⵔⵉⵏ ⴷ ⵉⴽⴰⴱⴰⵕⵏ ⵏ 
ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⵏⴳⵔ ⵜⵡⴰⵍⴰⵜⵉⵏ ⵙ ⵙⵏⴰⵜ, ⴳ ⵜⵡⵓⵔⵉⵡⵉⵏ ⵏ 
ⵓⴳⵔⴰⵡ ⵡⵉⵙ ⴽⴽⵓⵥ ⵏ ⵓⴱⵕⵍⴰⵎⴰⵏ ⴰⵄⵕⴰⴱ ⴷ ⵉⵏⵙⵙⵉⵅⴼⵏ ⵏ 
ⵉⵙⵇⵇⵉⵎⵏ ⵏ ⵉⴱⵕⵍⴰⵎⴰⵏⵉⵏ ⴰⵄⵕⴰⴱⵏ, ⴷ ⵓⴳⵔⴰⵡ ⵡⵉⵙ 32 ⵏ ⵜⴰⵎⵓⵏⵜ 
ⵜⴰⴱⵕⵍⴰⵎⴰⵏⵉⵜ ⵜⴰⵄⵕⴰⴱⵜ ⵉⵣⵔⵉⵏ ⴷⴷⵓ ⵜⵎⴰⵜⴰⵔⵜ “ⵜⴰⴹⴰ 
ⵜⴰⵄⵕⴰⴱⵜ”, ⴷ ⵜⴳⵉⵡⵔⵜ ⵜⵉⵙ ⴽⵕⴰⴹⵜ ⴳ ⵜⵡⴰⵍⴰ ⵜⵉⵙ ⵙⵏⴰⵜ ⴷ 
ⵉⵎⵉⵔ ⵓⵣⵔⵉⴼ ⵡⵉⵙ ⴽⵕⴰⴹ ⵏ ⵓⴱⵕⵍⴰⵎⴰⵏ ⴰⵄⵕⴰⴱ, ⴷ ⵉⴳⵔⴰⵡⵏ ⵏ 
ⵓⵎⵙⴳⴷⴰⵍ ⵏ ⵉⴳⵎⴰⵎⵏ ⵏ ⵜⴳⵔⵓⵎⵎⴰⵡⵉⵏ ⵜⵉⴱⵕⵍⴰⵎⴰⵏⵉⵢⵉⵏ 
ⵜⵉⵙⴳⴰⵡⴰⵏⵉⵏ ⵏ ⵓⴱⵕⵍⴰⵎⴰⵏ ⴰⴼⵔⵉⵇⵉ, ⴷ ⵜⵡⴰⵍⴰ ⵜⵉⵙⵙ 16 ⵏ 

ⵓⴱⵕⵍⴰⵎⴰⵏ ⵏ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙⵏ ⴷ ⵓⴳⵔⴰⵡ ⴰⵎⴰⵜⴰⵢ ⵡⵉⵙ 40 ⵏ 
ⵓⵙⴳⵔⴰⵡ ⵏ ⵜⵏⵙⵙⵉⵅⴼⵉⵏ ⴷ ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⵓⵣⵔⵉⴼⵏ ⴳ 
ⵎⴰⵔⵉⴽⴰⵏ ⵜⴰⵏⴰⵎⵎⴰⵙⵜ ⴷ ⵍⴽⴰⵕⴰⵢⵉⴱ, ⴷ ⵜⵡⴰⵍⴰ ⵜⵉⵙ 77 ⵏ 
ⵜⵙⵇⵇⵉⵎⵜ ⵜⴰⵎⵣⵣⴳⴰⵔⵜ ⵏ ⵜⴰⵎⵓⵏⵜ ⵏ ⵓⴱⵕⵍⴰⵎⴰⵏ ⵉⴼⵔⵉⵇⵉ, ⴷ 
ⵓⴳⵔⴰⵡ ⵏ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ ⴷ ⵜⵣⵓⵏⴰ ⵜⵉⴱⵕⵍⴰⵎⴰⵏⵉⵢⵉⵏ ⵏ 
ⵜⵎⵏⴰⴹⵜ ⵏ ⵉⴼⵔⵉⵇⵢⴰ ⵉⴹⴼⵕⵏ ⵉ ⵓⴳⵔⴰⵡ ⴰⴱⵕⵍⴰⵎⴰⵏⵉ 
ⴰⴼⵕⴰⵏⴽⵓⴼⵓⵏⵉ, ⴷ ⵜⵙⵇⵇⵉⵎⵜ ⵏ ⵜⵖⴰⵡⵙⵉⵡⵉⵏ ⵜⵉⵣⵔⴼⴰⵏⵉⵏ ⴷ 
ⵉⵣⵔⴼⴰⵏ ⵏ ⵓⴼⴳⴰⵏ ⵉⴹⴼⵕⵏ ⵉ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵓⵙⵇⵇⵉⵎ ⵏ 
ⵓⵕⵓⴱⴱⴰ, ⴷ ⵓⴳⵔⴰⵡ ⴰⵎⴰⵜⴰⵢ ⵡⵉⵙ 144 ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⴳⵔⴰⵖⵍⴰⵏⵜ, ⴷ ⵜⵉⵏⴰⵡⵉⵏ ⵏⵏⴰ ⵜⴳⴰ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⴳⵔⴰⵖⵍⴰⵏⵜ ⵙ ⵓⵣⵎⵣⵣⵓ ⵏ ⵓⴳⵔⴰⵡ ⵏ ⵜⵙⵇⵇⵉⵎⵜ ⵏ ⵜⵎⵟⵟⵓⴹⵜ ⴳ 
ⵜⵎⵜⵜⵉⵏ ⵎⵓⵏⵏⵉⵏ, ⴷ ⵜⴳⵉⵡⵔⵜ ⵜⴰⴱⵕⵍⴰⵎⴰⵏⵉⵜ ⵏ ⵓⵙⵙⴼⵍⴷ ⵉⵍⵍⴰⵏ ⵙ 
ⵓⵣⵎⵣⵣⵓ ⵏ ⵓⴳⵔⴰⵡ ⴰⵎⴰⵜⴰⵢ ⵏ ⵜⵎⵜⵜⵉⵏ ⵎⵓⵏⵏⵉⵏ. ⴷ ⵜⴷⵔⴰⵡⵜ ⴳ 
ⵜⵡⵓⵔⵉⵡⵉⵏ ⵏ ⵜⵡⴰⵍⴰ ⵜⴰⵙⴳⵯⵙⴰⵏⵜ ⵜⵉⵙ ⵢⴰⵏ ⴷ ⵎⵔⴰⵡⵜ ⵏ ⵜⵙⵇⵇⵉⵎⵜ 
ⵜⴰⴱⵕⵍⴰⵎⴰⵏⵉⵜ ⵉⵛⵛⴰⵔⵏ ⵏⴳⵔ ⵜⴳⵍⴷⵉⵜ ⵜⴰⵎⵖⵔⵉⴱⵉⵜ ⴷ ⵜⴰⵎⵓⵏⵜ ⵏ 
ⵓⵕⵓⴱⴱⴰ, ⵍⵍⵉ ⵉⵣⵔⵉⵏ ⴳ ⵓⵙⵖⵉⵎ ⵏ ⵓⴱⵕⵍⴰⵎⴰⵏ ⴰⵡⵕⵓⴱⴱⵉ ⴳ 
ⴱⵔⵓⴽⵙⵉⵍ. 
ⵢⵉⵡⵙ ⵓⵙⵇⵇⵉⵎ ⴰⵡⴷ ⴳ ⵜⵡⵓⵔⵉⵡⵉⵏ ⵏ ⵓⴳⵔⴰⵡ ⵏ ⵓⵖⴰⵡⵍ ⵡⵉⵙ 
ⴰⴳⵏⴰⵔ ⴷ ⴽⵕⴰⴹ ⴷ ⵎⵔⴰⵡ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⵄⵕⴰⴱⵜ, ⴷⴷⵓ 
ⵏ ⵓⵣⵡⵍ “ⵜⵉⵎⵣⴳⵉⴷⴰ ⵏ ⵍⴰⵇⵚⴰ ⴷ ⵎⴰⵕⵕⴰ ⵜⵉⴳⵯⵔⵔⴰⵎⵉⵏ ⵜⵓⵙⵍⵉⵎⵉⵏ 
ⴷ ⵜⵉⵕⵓⵎⵉⵢⵉⵏ ⴷ ⵜⵉⵎⵣⵡⵓⵔⴰ ⵖⴰⵔⵏⵖ”, ⵉⵍⵍⴰⵏ ⴳ ⵍⵇⴰⵀⵉⵕⴰ ⴳ 
ⵜⴳⴷⵓⴷⴰ ⵏ ⵎⵉⵚⵕ ⵜⴰⵄⵕⴰⴱⵜ, ⵜⴻⵜⵜⵡⴰⵏⵏⴰ ⴳⵉⵙ ⵢⴰⵜ ⵜⴳⵓⵔⵉ, ⵏⵏⴰ ⴳ 
ⵉⵍⵍⴰ ⵎⴰⵙⴷⴷ ⵜⴰⴳⵍⴷⵉⵜ ⵏ ⵍⵎⵖⵔⵉⴱ ⵙ ⵓⵏⴷⴰⵀ ⵏ ⴱⴰⴱ ⵡⴰⴷⴷⵓⵔ 
ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ ⵕⴱⴱⵉ ⵢⴰⵡⵙ 
ⴰⴷ, ⵜⴱⴷⴷ ⴷ ⵜⵖⴰⵡⵙⴰ ⵜⴰⴼⵉⵍⵉⵚⵟⵉⵏⵉⵜ, ⴷ ⵎⴰⵙ ⵜⵜ ⵉⵏⵏ ⵜⴳⴰ 
ⵜⴳⵍⴷⵉⵜ ⵜⴰⵎⵖⵔⵉⴱⵉⵜ ⴳ ⵜⵣⵡⵉⵔⵉ ⵏ ⵉⵎⵏⵓⵙⵏ ⵏⵏⵙ, ⵜⴰⵎⴰ ⵏ ⵓⵙⴷⴰⵡ 
ⵏ ⵍⵇⵓⴷⵙ ⴰⴳⵯⵔⵔⴰⵎ, ⵜⵉⵍⵉ ⴳ ⵓⵙⵡⵉⵔ ⵏ ⵜⵖⴰⵡⵙⴰ ⵜⴰⵏⴰⵎⵓⵔⵜ. 
ⵉⵜⵜⵡⴰⵏⵏⴰ ⵓⵍⴰ ⴳ ⵓⴳⵔⴰⵡ ⴰⴷ ⵎⴰⵙⴷⴷ ⵉⵙⵓⵍ ⴱⴰⴱ ⵏ ⵡⴰⴷⴷⵓⵔ 
ⴰⴳⵍⵍⵉⴷ, ⵍⵍⵉⴳ ⵉⴳⴰ ⴰⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵏ ⵍⵇⵓⴷⵙ, ⵅⴼ ⵓⵏⵣⴰⵖ 

ⵅⴼ ⵡⴰⴷⴷⴰⴷ ⵉⵥⵍⵉⵏ ⵏ ⵍⵇⵓⴷⵙ, ⴷ ⵓⵃⵟⵟⵓ ⵏ ⵜⴼⵔⴰⵙ ⵏⵏⵙ 
ⵜⵓⵙⵍⵉⵎⵉⵏ, ⴷ ⵓⵃⵟⵟⵓ ⵏ ⵜⵎⵣⴳⵉⴷⴰ ⵏ ⵍⴰⵇⵚⴰ, ⴷ ⵓⵏⵣⴰⵖ ⵅⴼ ⵜⵎⴰⴳⵉⵜ 
ⵜⴰⵎⵣⵔⴰⵢⵜ ⵏ ⵜⵎⴷⵉⵏⵜ ⴰⴷ, ⵍⵍⵉⴳ ⵜⴳⴰ ⴰⴽⴰⵍ ⵏ ⵜⵎⵢⵉⴷⵉⵔⵜ ⵏⴳⵔ 
ⵎⴰⵕⵕⴰ ⵉⵙⴳⴷⵏ ⵏ ⵓⵊⵏⵏⴰ. 
ⵉⵙⵙⵓⵙⵎ ⴰⵖ, ⵙ ⵓⴱⵓⵔⵣ ⴰⵎⵇⵇⵔⴰⵏ, ⵍⵍⵉⴳ ⵢⵓⵍⵖ ⵓⵙⵉⵡⴹ 
ⴰⵎⴳⴳⴰⵔⵓ, ⵍⵍⵉ ⴷ ⵉⴼⴼⵖⵏ ⴳ ⵜⴳⵉⵔⴰ ⵏ ⵓⴳⵔⴰⵡ ⴰⴷ, ⵜⵉⵍⴰⵍ ⵏ ⴱⴰⴱ 
ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵔⵏⵓ 
ⵕⴱⴱⵉ ⵢⴰⵡⵙ ⴰⵙ, ⵍⵍⵉⴳ ⵉⴳⴰ ⴰⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵏ ⵍⵇⵓⴷⵙ, 
ⴳ ⵓⵏⵣⴰⵖ ⵅⴼ ⵍⵇⵓⴷⵙ ⵜⴰⴳⵯⵔⵔⴰⵎⵜ, ⴷ ⵓⵃⵟⵟⵓ ⵏ ⵜⵎⴰⴳⵉⵜ ⵏⵏⵙ, ⴷ 
ⵓⵙⵙⴷⵓⵙ ⵏ ⵜⵥⵉⴹⵕⴰ ⵏ ⴰⵢⵜ ⵍⵇⵓⴷⵙ, ⴷ ⵜⵡⵓⵔⵉ ⵉⴳⴳⵓⵜⵏ ⵍⵍⵉ ⵜⵜⴳⴳⴰ 
ⵜⵙⵏⵓⵔⴰⵢⵜ ⵏ ⵓⵃⴰⵏⵓ ⵏ ⵓⵥⵕⴼ ⵏ ⵍⵇⵓⴷⵙ ⴰⴳⵯⵔⵔⴰⵎ. 
ⴳ ⵓⵙⵡⵉⵔ ⵢⴰⴹⵏⵉⵏ, ⵉⵡⵙⵏⵜ ⵜⵣⵓⵏⴰ ⵜⵉⵏⴰⵎⵓⵔⵉⵏ ⴷ ⵉⴽⴰⴱⴰⵕⵏ ⵏ 
ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴳ ⵜⵡⵓⵔⵉⵡⵉⵏ ⵏ : ⵜⵡⴰⵍⴰ ⵏ ⵜⴼⵙⵓⵜ ⵏ ⵓⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵜⵎⴰⴷⴷⴰⵙⵜ ⵏ ⵜⴰⴹⴰ ⵏ ⵉⵥⵥⵍⵎⴹ ⴰⵟⵍⴰⵚⵉ, ⴷ ⵓⴳⵔⴰⵡ 
ⴰⴳⵔⴰⵖⵍⴰⵏ ⵅⴼ “ⵜⵉⵍⴰⵍ ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴳ ⵜⵓⴽⴽⵙⴰ ⵏ 
ⵓⴳⵓⴼⵙⵓ ⴷ ⵓⵏⵣⴰⵖ ⵅⴼ ⵜⴷⵉⵎⵓⵇⵔⴰⵜⵉⵜ” ⵍⵍⵉ ⵉⴳⴰ ⵓⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵜⵎⴰⴷⴷⴰⵙⵜ ⵏ ⵜⵏⴼⵔⵓⵜ ⴷ ⵓⵎⵢⴰⵡⴰⵙ ⴳ ⵓⵕⵓⴱⴱⴰ, ⵙ 
ⵜⵡⵉⵙⵉ ⴰⴽⴷ ⵓⵙⵇⵇⵉⵎ ⴰⵇⵓⴱⵕⵓⵙⵉ ⵏ ⵉⵎⴰⵔⴰⵏ, ⴷ ⵜⴳⵉⵡⵔⵜ 
ⵜⴰⵎⴰⵜⴰⵢⵜ ⵏ ⵓⴱⵕⵍⴰⵎⴰⵏ ⴰⵏⴷⵉⵏⵉ, ⴷ ⵓⴳⵔⴰⵡ ⵡⵉⵙ ⵢⴰⵏ ⴷ ⵎⵔⴰⵡ ⵏ 
ⵓⴳⵔⴰⵡ ⵏ ⴰⵎⴱⵓⴷⵙⵎⴰⵏ ⴷ ⵉⵎⵣⵉⵣⵔⵜⵏ ⵉⴼⵕⴰⵏⴽⵓⴼⵓⵏⵉⵏ ⵅⴼ 
“ⵓⵙⵏⴼⵍ ⴰⵎⵓⵟⵟⵓⵏ ⴷ ⵉⵣⵔⴼⴰⵏ: ⵜⴰⵏⵥⵕⵜ ⵜⴰⵎⴷⵔⴰⵡⵜ ⴳ ⵓⵙⴰⵢⵔⴰⵔ 
ⴰⴼⵕⴰⵏⴽⵓⴼⵓⵏⵉ: ⵎⴰⵏ ⵜⵉⵍⴰⵍⵜ ⵉ ⴰⵎⴱⵓⴷⵙⵎⴰⵏ ⴷ ⵉⵎⵣⵉⵣⵔⵜⵏ ?”, ⴷ 
ⵓⴳⵔⴰⵡ ⵏ ⵜⵙⵇⵇⵉⵎⵜ ⵜⴰⵙⵔⵜⴰⵏⵜ ⵉⴹⴼⵕⵏ ⵉ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵉ 
ⵜⴼⵕⴰⵏⴽⵓⴼⵓⵏⵉⵜ, ⴷ ⵓⵙⴳⵔⴰⵡ ⴰⵄⵕⴰⴱ ⵏ ⵓⵙⵙⴷⵓⵙ ⵏ ⵓⵙⵎⴰⴷ 
ⴰⴷⵎⵙⴰⵏ ⵏⴳⵔ ⵉⵡⴰⵏⴽⵏ ⴰⵄⵕⴰⴱⵏ, ⴷ ⵜⵉⵏⴰⵡⵜ ⵅⴼ ⵜⴳⵎⵉ ⵜⴰⵙⵓⵍⴰⵏⵜ ⴷ 
ⵉⵙⵏⴼⴰⵍ ⵉⵏⵣⵡⵉⵜⵏ, ⵍⵍⵉ ⵜⵙⴽⵔ ⵜⵎⵙⵇⴰⴷⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴳ 
ⵜⴳⴷⵓⴷⴰ ⵏ ⴹⴹⵓⵎⵉⵏⵉⴽⴰⵏ, ⵙ ⵜⴷⵔⴰⵡⵜ ⴷ ⵓⴱⵕⵍⴰⵎⴰⵏ ⵏ ⴰⵎⵔⵉⴽⴰ 
ⵜⴰⵏⴰⵎⵎⴰⵙⵜ, ⴷ ⵓⵙⵉⵏⴰⴳ ⴰⵏⴰⴼⵍⵍⴰ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ 
ⴰⴷⵉⴱⵍⵓⵎⴰⵙⵉ ⵉⴹⴼⵕⵏ ⵉ ⵜⵎⴰⵡⴰⵙⵜ ⵏ ⴱⵕⵕⴰ ⵏ ⴹⴹⵓⵎⵉⵏⵉⴽⴰⵏ, ⴷⴷⵓ 

ⵓⵣⵡⵍ : “ⴰⵙⵏⴼⵍ ⵏ ⵢⵉⵔⵉⵎⵏ ⴷ ⵉⴳⴳⵉⵜⵏ ⵉⵎⵢⵓⴼⵏ ⴳ ⵉⴳⵔ ⵏ ⵜⵡⵏⵏⴰⴹⵜ 
ⵜⴰⵙⵓⵍⴰⵏⵜ ⴷ ⵉⵙⵏⴼⴰⵍ ⵉⵏⵣⵡⵉⵜⵏ”, ⴷ ⵜⵡⴰⵍⴰ ⵜⵉⵙ ⵢⴰⵏ ⴷ ⵎⵔⴰⵡⵜ ⵏ 
ⵜⵙⵇⵇⵉⵎⵜ ⵜⴰⴱⵕⵍⴰⵎⴰⵏⵉⵜ ⵉⵛⵛⴰⵔⵏ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ 
ⵜⴰⵎⵓⵏⵜ ⵜⴰⵡⵕⵓⴱⴱⵉⵜ, ⴷ ⵜⴽⵍⵉ ⵜⵉⵙ ⵙⵏⴰⵜ ⵏ ⵜⵡⴰⵍⴰ ⵏ 2022 ⵏ ⵓⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ, ⴷ ⵓⴳⵔⴰⵡ ⴱⵓ ⵓⵙⵡⵉⵔ 
ⵢⴰⵜⵜⵓⵢⵏ ⵏ ⵓⴱⵕⵍⴰⵎⴰⵏ ⵏ ⵓⴳⵔⴰⴽⴰⵍ ⵅⴼ “ⵜⵎⵢⴰⵇⵇⴰⵏⵜ ⵏ ⴱⴰⵍⵉⵕⵎⵓ : 
ⵉⵎⴰⵍ ⵏ ⵓⵙⵙⵉⵏⴼ ⵏ ⵓⴱⴽⴽⵉⴹ ⴰⵎⴰⴷⴷⴰⵙ ⵙ ⵜⵏⴰⵎⵓⵔⵜ”, ⴷ ⵜⵡⴰⵍⴰ 
ⵜⴰⴼⵔⴰⵔⵜ ⵏ ⵓⴱⵕⵍⴰⵎⴰⵏ ⴰⴼⵔⵉⵇⵉ, ⴷ ⵜⵙⵎⵓⵏⵉ ⵏ ⵜⵙⵇⵇⵉⵎⵜ ⵏ 
ⵉⵙⴽⵉⵍ ⴷ ⵡⴰⵔ ⴰⵙⵏⵓⵃⵢⵓ ⵉⴹⴼⵕⵏ ⵉ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵓⵙⵇⵇⵉⵎ ⵏ ⵓⵕⵓⴱⴱⴰ, ⴷ ⵜⵙⵎⵓⵏⵉ ⵏ ⵜⵙⵇⵇⵉⵎⵜ ⵏ ⵜⵖⴰⵡⵙⵉⵡⵉⵏ 
ⵜⵉⵙⵔⵜⴰⵏⵉⵏ ⴷ ⵜⴷⵉⵎⵓⵇⵔⴰⵜⵉⵜ ⵉⴹⴼⵕⵏ ⵉ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵓⵙⵇⵇⵉⵎ ⵏ ⵓⵕⵓⴱⴱⴰ, ⴷ ⵜⵙⵎⵓⵏⵉ ⵏ ⵜⵙⵇⵇⵉⵎⵜ ⵏ ⵜⵖⴰⵡⵙⵉⵡⵉⵏ 
ⵜⵉⴱⵕⵍⴰⵎⴰⵏⵉⵢⵉⵏ ⵉⴹⴼⵕⵏ ⵉ ⵓⴳⵔⴰⵡ ⴰⴱⵕⵍⴰⵎⴰⵏⵉ ⴰⴼⵕⴰⵏⴽⵓⴼⵓⵏⵉ, 
ⴷ “ⵜⵙⴰⵡⵔⵜ ⵏ ⵜⵡⵓⵔⵉ ⵅⴼ ⵜⵓⵚⴽⴰ ⵏ ⵜⵣⵎⵎⴰⵔ ⵜⵉⴱⵕⵍⴰⵎⴰⵏⵉⵢⵉⵏ” 
ⵙⴱⵖⵔⵏ ⴳⵉⵙ ⵉⴱⵕⵍⴰⵎⴰⵏⵉⵏ ⵉⵄⵔⵔⵉⵎⵏ ⴳ ⵉⴼⵔⵉⵇⵢⴰ, ⴷ ⵓⴳⵔⴰⵡ 
ⴰⵎⴰⴹⵍⴰⵏ ⵡⵉⵙ ⵜⴰⵎ ⵏ ⵉⵄⵔⵔⵉⵎⵏ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⴳⵔⴰⵖⵍⴰⵏⵜ, ⴷ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵅⴼ ⵓⵣⵡⴰⴳ ⵏⵏⴰ ⵜⴳⴰ ⵜⴰⵎⵓⵏⵜ 
ⵜⴰⴱⵕⵍⴰⵎⴰⵏⵉⵜ ⵜⴰⴳⵔⴰⵖⵍⴰⵏⵜ ⴷ ⵓⴳⵔⴰⵡ ⴰⵏⴰⵎⵓⵔ ⴰⵎⵇⵇⵔⴰⵏ ⴳ 
ⵜⵓⵕⴽⵢⴰ, ⴷ ⵓⴳⵔⴰⵡ ⴰⵎⴰⵜⴰⵢ ⵏ ⵓⴱⵕⵍⴰⵎⴰⵏ ⴰⵏⴷⵉⵏⵉ, ⴷ ⵜⵡⴰⵍⴰ ⵜⵉⵙ 82 
ⵏ ⵓⴳⵔⴰⵡ ⴰⵏⵎⵏⴰⴹ ⴰⴼⵔⵉⵇⵉ ⵉⴹⴼⵕⵏ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ 
ⴰⴼⵕⴰⵏⴽⵓⴼⵓⵏⵉ, ⴷ ⵜⵡⴰⵍⴰ ⵜⴰⵙⴳⵯⵙⴰⵏⵜ ⵜⵉⵙ 92 ⵏ ⵓⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵜⵎⴰⴷⴷⴰⵙⵜ ⵏ ⵜⵏⴼⵔⵓⵜ ⴷ ⵜⵡⵉⵙⵉ ⴳ ⵓⵕⵓⴱⴱⴰ, ⴷ 
ⵜⵙⵎⵓⵏⵉ ⵏ ⵜⵔⴰⵜⵙⴰ ⵜⴰⴱⵕⵍⴰⵎⴰⵏⵉⵜ ⵏ ⵓⵎⵓⵙⵙⵓ ⵏ ⵉⵡⴰⵏⴽⵏ ⵉⵔⴰⵡⵙⴰⵏⵏ, 
ⴷ ⵜⵙⵎⵓⵏⵉ ⵏ ⵜⵙⵇⵇⵉⵎⵜ ⵏ ⵜⵎⵟⵟⵓⴹⵜ ⵉⴹⴼⵕⵏ ⵉ ⵓⴳⵔⴰⵡ ⴰⴱⵕⵍⴰⵎⴰⵏⵉ 
ⵏ ⵜⴰⵎⵓⵏⵜ ⵅⴼ ⵓⴳⵔⴰⴽⴰⵍ, ⴷ ⵜⵡⴰⵍⴰ ⵜⵉⵙ 74 ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵜⴼⵕⴰⵏⴽⵓⴼⵓⵏⵉⵜ, ⴷ ⵜⵉⵏⴰⵡⵜ ⵜⴰⴳⵔⴰⵖⵍⴰⵏⵜ ⵅⴼ ⵓⵙⵏⴼⵍ ⵏ ⵓⵏⵣⵡⵉ ⵏⵏⴰ 
ⵉⴳⴰ ⵓⴱⵕⵍⴰⵎⴰⵏ ⵏ ⵓⵕⵓⴳⵡⴰⵢ ⴷ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⴳⵔⴰⵖⵍⴰⵏⵜ, ⴷ ⵜⵙⵎⵉⴳⴰⵍ ⴳ ⵓⴱⵕⵍⴰⵎⴰⵏ ⴰⵡⵕⵓⴱⴱⵉ, ⴳ ⵓⵙⴰⵜⵉ ⵏ 
ⵜⵙⵇⵇⵉⵎⵜ ⵜⴰⴱⵕⵍⴰⵎⴰⵏⵉⵜ ⵉⵛⵛⴰⵔⵏ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ 

ⵜⴰⵎⵓⵏⵜ ⵜⴰⵡⵕⵓⴱⴱⵉⵜ, ⵏⵏⴰ ⴷ ⵉⴷⴷⴰⵏ ⴳ ⵓⵖⴰⵔⴰⵙ ⵏ ⵓⵙⵙⴷⵓⵙ ⵏ 
ⵓⵎⵢⴰⵡⴰⵙ ⵏⴳⵔ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⴷ ⵜⵎⵔⵙⵍⵜ ⴰⴷ ⵜⵓⵣⵔⵉⴼⵜ, 
ⵓⵍⴰ ⴳ ⵓⵙⴰⵜⵉ ⵏ ⵓⴹⴼⵓⵕ ⴷ ⵓⵙⵎⴰⴷ ⵏ ⵜⵡⵓⵔⵉ ⵜⵓⵏⴱⵉⴹⵜ ⴳ ⵎⴰⵕⵕⴰ 
ⵉⴳⵔⴰⵏ ⵉⵙⵔⵜⴰⵏⵏ ⴷ ⵉⴷⵎⵙⴰⵏⵏ ⴷ ⵡⵉⵏ ⵜⵏⴼⵔⵓⵜ ⴷ ⵉⴷⵍⵙⴰⵏⵏ ⴷ 
ⵉⵏⴼⴳⴰⵏⵏ, ⴳ ⵓⵙⵡⵉⵔ ⵏ ⵜⵖⴰⵡⵙⵉⵡⵉⵏ ⵜⵉⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ. 
 
 
2- ⴳ ⵓⵙⵡⵉⵔ ⵏ ⵉⵎⵢⴰⵙⵙⴰⵜⵏ ⵏⴳⵔ ⵙⵉⵏ ⵉⵡⴰⵏⴽⵏ  
ⴳ ⵓⵙⴰⵜⵉ ⵏ ⵉⵎⵢⴰⵙⵙⴰⵜⵏ ⵊⴰⵔ ⵙⵉⵏ ⵉⵡⴰⵏⴽⵏ, ⵜⵜⵡⴰⴳⴳⵏ ⴳ ⵓⵙⴳⴳⵯⴰⵙ ⴰⴷ 
ⵉⵏⵎⵓⵇⵇⴰⵔⵏ ⴷ ⵉⴳⵎⴰⵎⵏ ⵓⵏⴱⵉⴹⵏ ⴷ ⵉⴷⵉⴱⵍⵓⵎⴰⵙⵉⵏ, ⴷ ⵉⵏⵙⵙⵉⵅⴼⵏ 
ⵉⴱⵕⵍⴰⵎⴰⵏⵉⵏ ⵉⵏⴰⵎⵓⵔⵏ ⴷ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⴷ ⵉⵎⵙⵜⴳⴳⴰⵔⵏ 
ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ ⵣⴳⵙⵏ :  
ⵜⴰⵎⴰⵔⵉⵜ ⵏ ⵓⵏⵙⵙⵉⵅⴼ, ⴷ ⵜⵎⴰⵡⵙⴰⵙⵜ ⵏ ⵉⵎⵢⴰⵙⵙⴰⵜⵏ ⵏ ⴱⵕⵕⴰ ⴳ 
ⵜⴳⴷⵓⴷⴰⵏⵜ ⵏ ⴽⵓⵍⵓⵎⴱⵢⴰ, ⴳ ⵓⵙⴰⵜⵉ ⵏ ⵓⵔⵣⴰⴼ ⴰⴷⵙⵍⴰⵏ ⵙ ⵜⴳⵍⴷⵉⵜ ⵏ 
ⵍⵎⵖⵉⴱ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ ⴷⴷⵓⵎⵏⵉⴽⴰⵏ, 
ⴷ ⵓⵏⵙⵙⵉⵅⴼ ⴰⴱⵕⵍⴰⵎⴰⵏⵉ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⵍⴽⴰⵕⴰⵢⵉⴱ, ⴷ 
ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⴰⵄⵕⴰⴱ, ⴷ ⵓⵏⵙⵙⵉⵅⴼ ⵏ ⵜⵙⵇⵇⴰⵢⵎⵓⵜ ⵏ ⵜⵡⵓⵔⵉ 
ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴼⵔⵉⵇⵉⵜ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⴰⵏⴰⵎⵓⵔⵏ ⵏ 
ⵜⴰⵎⵓⵏⵜ ⴳ ⵡⴰⵡⴰⵏⴽ ⵏ ⵉⴷ ⵍⵉⵎⴰⵕⴰⵜ ⵜⴰⵄⵕⴰⴱⵉⵏ ⵉⵎⵓⵏⵏ, ⴷ ⵓⵏⵙⵙⵉⵅⴼ ⵏ 
ⵓⵙⵇⵇⵉⵎ ⵏ ⵛⵛⵓⵕⴰ ⴳ ⵜⴳⵍⴷⵉⵜ ⵏ ⵍⴱⴰⵃⵕⴰⵢⵏ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 
ⵉⵏⴼⵍⴰⵙ ⴳ ⵜⴳⵍⴷⵉⵜ ⵏ ⵍⵓⵕⴹⵓⵏ ⵜⴰⵀⴰⵛⵉⵎⵉⵜ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 
ⵛⵛⵓⵕⴰ ⴳ ⵄⴰⵎⵎⴰⵏ, ⵓⵍⴰ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ 
ⵎⴰⴷⴰⵖⴰⵛⵇⴰⵕ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ 
ⵍⴽⵓⵏⴳⵓ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ 
ⵍⴽⵓⴷⴷⵉⴼⵡⴰⵕ, ⴷ ⵉⵎⵙⵇⴰⴷⵏ ⴷ ⵜⵎⵙⵇⴰⴷⵉⵏ ⵉⵍⵍⴰⵏ ⴳ ⵜⴳⵍⴷⵉⵜ ⵏ 
ⵍⵎⵖⵔⵉⴱ, ⴳⵏ ⵡⵉⵏ ⵜⵎⵉⵣⴰⵔ ⵏ : ⵜⴰⴳⵍⴷⵉⵜ ⵏ ⵙⴰⵄⵓⴷⵉⵢⵢⴰ, ⵄⴰⵎⵎⴰⵏ, 
ⵜⴰⴳⴷⵓⴷⴰⵏⵜ ⵏ ⵎⵉⵚⵕ, ⵜⴰⴳⵍⴷⵉⵜ ⵏ ⵍⵓⵕⴹⵓⵏ ⵜⴰⵀⴰⵛⵉⵎⵉⵜ, ⵜⴰⴳⴷⵓⴷⴰⵏⵜ ⵏ 
ⵓⴽⵕⴰⵏⵢⴰ, ⵜⴰⴳⴷⵓⴷⴰⵏⵜ ⵏ ⴽⵓⵔⵢⴰ, ⵜⴰⴳⴷⵓⴷⴰⵏⵜ ⵏ ⵉⴼⴼⵓⵙ ⵏ ⵉⴼⵔⵉⵇⵢⴰ, 
ⵜⴰⴼⵉⴷⵉⵕⴰⵍⵉⵜ ⵏ ⵔⵓⵙⵢⴰ, ⵉⵡⴰⵏⴽⵏ ⵉⵎⵓⵏⵏ ⵏ ⵍⵎⵉⴽⵙⵉⴽ, ⴷ ⵜⴳⴷⵓⴷⴰⵏⵜ ⵏ 
ⵍⴼⵉⵟⵏⴰⵎ ⵜⴰⵙⵔⵎⵓⵏⵜ.  

ⴳ ⵓⵙⴰⵜⵉ ⵏ ⵓⵙⴷⵓⵙ ⵏ ⵜⵉⵍⵉⵜ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⴳ ⵓⵙⵡⵉⵔ ⵏ 
ⴰⵎⵔⵉⴽⴰ ⵜⴰⵍⴰⵜⵉⵏⵉⵜ ⴷ ⵍⴽⴰⵕⴰⵢⵉⴱ, ⵉⵜⵜⵡⴰⴳⴳ ⵢⴰⵏ ⵓⵔⵣⴰⴼ ⵏ ⵜⵡⵓⵔⵉ ⵉ 
ⵜⴳⴷⵓⴷⴰⵏⵜ ⵏ ⴱⴰⵏⴰⵎⴰ, ⴳⵉⵙ ⵜⵉⵡⵉⵙⵉ ⴳ ⵜⵡⵓⵔⵉⵡⵉⵏ ⵏ ⵓⴳⵔⴰⵡ ⴰⵎⴰⵜⴰⵢ 
ⴰⵙⴷⵏⴰⵏ ⵏ ⵓⴱⵕⵍⴰⵎⴰⵏ ⵏ ⴰⵎⵔⵉⴽⴰ ⵜⴰⵍⴰⵜⵉⵏⵉⵜ ⴷ ⵍⴽⴰⵕⴰⵢⵉⴱ, ⴷ ⵓⴳⵔⴰⵡ ⵏ 
ⵉⵏⵙⵙⵉⵅⴼⵏ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⵙⴳⴰⵡⴰⵏⵜ ⴷ ⵜⵏⵎⵏⴰⴹⵜ ⴳ 
ⵉⴼⵔⵉⵇⵢⴰ ⴷ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ. ⵉⵜⵜⵓⵙⵙⴰⵏ ⵓⵔⵣⴰⴼ ⴰⴷ ⵙ ⵜⵓⵚⴽⴰ ⵏ 
ⵡⴰⵙⵖⵉⵎ ⴰⵎⵖⵔⵉⴱⵉ ⵏⵏⴰ ⵎⵓ ⵉⴳⴰ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ 
ⵡⵉⵙ ⵚⴹⵉⵚ ⵉⵙⵎ ⵏⵏⵙ ⴰⴳⵍⴷⴰⵏ, ⵉⴷⵔⴰ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ 
ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⵍⴽⴰⵕⴰⵢⵉⴱ ⴳ ⵜⴼⵓⴳⵍⴰ ⵏ ⵜⵓⵚⴽⴰ, ⴷ ⵉⴷⵡⴰⵍⵏ ⵏ 
ⵜⵎⵓⵔⴰ ⵉⴳⵎⴰⵎⵏ ⵏ ⵜⵎⴰⴷⴷⴰⵙⵜ ⴰⴷ, ⴷ ⵉⴳⵎⴰⵎⵏ ⵉⴷⵉⴱⵍⵓⵎⴰⵙⵉⵏ ⵏⵏⴰ ⴳⵉⵙ 
ⵉⵍⵍⴰⵏ, ⵓⵍⴰ ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⵏ ⵜⵎⵓⵔⴰ ⵏ 
ⵓⵖⵍⵍⵓⵢ ⵏ ⵉⴼⵔⵉⵇⵢⴰ (ⵙⵉⴷⵢⴰⵡ), ⴷ ⵓⵏⵙⵙⵉⵅⴼ ⵏ ⵜⵙⵇⵇⵉⵎⵜ 
ⵜⴰⵎⵣⵣⴳⴰⵔⵜ ⵏ ⵜⴰⵎⵓⵏⵜ ⵏ ⵜⵉⴼⵔⵉⵇⵉⵜ. 
 
ⴳ ⵜⴳⵓⵔⵉ ⵏⵏⴰ ⵉⵜⵜⵓⵖⵔⴰⵏ ⵙ ⵓⵣⵎⵣⵣⵓ ⴰⴷ, ⵍⵍⵉⵖ ⵢⵓⵍⵉ ⵓⵛⵏⵢⴰⵍ ⵏ ⵍⵎⵖⵔⵉⴱ 
ⵎⵏⵉⴷ ⵏ ⵡⴰⵙⵖⵉⵎ ⵏ ⵍⴱⵓⵕⵍⴰⵜⵉⵏⵓ ⴷ ⵓⵔⴰⵔ ⴰⵏⴰⵎⵓⵔ ⴰⵎⵖⵔⵉⴱⵉ, 
ⵉⵜⵜⵡⴰⵖⵥⴰⵏ ⵎⴰⵙ ⵜⴳⴰ “ⵜⵙⴷⵍⵉⵙⵜ ⵏ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ” 
ⵢⴰⵜ ⵜⵎⴰⵜⴰⵔⵜ ⵏⵏⴰ ⵉⵎⵎⴰⵍⴰⵏ ⴰⵎⵢⴰⵏⴰⵡ ⴰⴷⵍⵙⴰⵏ ⴷ ⵓⵔⴰⴽⴰⵍ ⴳ ⵜⴳⵍⴷⵉⵜ ⵏ 
ⵍⵎⵖⵔⵉⴱ, ⴳ ⵓⴳⵏⵙⵓ ⵏ ⵡⴰⵙⵖⵉⵎ ⵏ ⵓⴳⵔⴰⵡ ⴰⵎⵇⵇⵔⴰⵏ ⴰⴱⵕⵍⴰⵎⴰⵏⵉ ⴳ 
ⴰⵎⵔⵉⴽⴰ ⵜⴰⵍⴰⵜⵉⵏⵉⵜ ⴷ ⵍⴽⴰⵕⴰⵢⵉⴱ, ⴷ ⵜⵍⴳⴳⵯⵉⵜ ⵏ ⵓⵎⵢⴰⵡⴰⴹ ⵊⴰⵔ ⵉⵖⵔⴼⴰⵏ 
ⵏ ⵉⴼⵔⵉⵇⵢⴰ ⴷ ⵜⵙⴳⴰ ⵏ ⴰⵎⵔⵉⴽⴰ ⵜⴰⵍⴰⵜⵉⵏⵉⵜ ⴷ ⵍⴽⴰⵕⴰⵢⵉⴱ, ⵍⵍⵉⵖ ⵔⴰⴷ 
ⵜⴳ ⵜⵙⴷⵍⵉⵙⵜ ⴰⴷ ⵜⵓⵟⵟⵓⵏⴰⵏⵜ ⵏ ⵓⵎⵢⴰⴷⴰⵙ ⵉⵍⴰⵏ ⴰⵜⵉⴳ ⴳ ⵉⴳⵔ ⵏ ⵓⵏⵜⴰⵎ, ⴷ 
ⵓⵎⵢⴰⵡⴰⴹ ⵓⵙⵔⵉⴷ ⴷ ⵉⴱⵕⵍⴰⵎⴰⵏⵉⵏ ⵉⵏⴰⵎⵓⵔⵏ ⵏ ⵜⵎⵓⵔⴰ ⵏⵏⴰ ⴳⴰⵏⵉⵏ 23 ⵏ 
ⵓⴳⵎⴰⵎ ⴳ ⵓⴱⵕⵍⴰⵎⴰⵏ ⴰⵎⵔⵉⴽⵉ ⴰⵍⴰⵜⵉⵏⵉ ⴷ ⵡⵉⵏ ⵍⴽⴰⵕⴰⵢⵉⴱ.  
 
ⵎⴽⵏⵏⴰ ⵉⵜⵜⴳⴰ ⵡⴰⴼⴰ ⵏ ⵉⵏⵙⵙⵉⵅⴼⵏ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⵙⴳⴰⵡⴰⵏⵜ ⴷ 
ⵜⵏⵎⵏⴰⴹⵜ ⴳ ⵉⴼⵔⵉⵇⵢⴰ ⴷ ⴰⵎⵔⵉⴽⴰ ⵜⴰⵍⴰⵜⵉⵏⵉⵜ, ⵏⵏⴰ ⴳ ⴷ ⵉⴼⴼⵖ “ⵓⵙⵎⴰⵍ ⵏ 
ⴱⴰⵏⴰⵎⴰ”, ⵉⵜⵜⵡⴰⵏⵏⴰ ⴳⵉⵙ ⵎⴰⵙ ⵉⴳⴰ ⵓⵙⴰⵢⵔⴰⵔ ⵏ ⵍⵎⵖⵔⵉⴱⵢⴰⵏ ⵡⴰⵏⵏⴰⵍ ⵏ 
ⵓⵎⵢⴰⵡⴰⵙ ⵉⴷⵓⵙⵏ ⵏⴳⵔ ⵉⴼⵔⵉⵇⵢⴰ ⴷ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ. ⵢⵉⵍⵉ ⴳⵉⵙ 
ⵓⵙⵙⵉⵎⵖⵓⵔ ⴷ ⵓⵣⵔⴰⴽ ⴰⵎⴰⵜⵜⵓⵢ ⵉ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ 
ⵡⵉⵙ ⵚⴹⵉⵚ ⴰⴷ ⵜ ⵉⵏⵚⵕ ⵕⴱⴱⵉ, ⵎⵉⵏⵣⵉ ⵉⴳⴰ ⵉⵙⵎ ⵏⵏⵙ ⵉ ⵓⵙⴰⵢⵔⴰⵔ 
ⴰⵎⵖⵔⵉⴱⵉ ⴳ ⵓⵙⵖⵉⵎ ⵏ ⵓⴱⵕⵍⴰⵎⴰⵏ ⴰⵍⴰⵜⵉⵏⵉ ⴷ ⵍⴽⴰⵕⴰⵢⵉⴱ, ⵎⴽⵍⵍⵉ ⵓⵍⵖⵏ 

ⵜⵉⵣⵎⵎⴰⵔ ⵏⵏⴰ ⵉⵜⵜⴳⴳⴰ ⵓⴱⵕⵍⴰⵎⴰⵏ ⵏ ⴰⵎⵔⵉⴽⴰ ⵜⴰⵍⴰⵜⵉⵏⵉⵜ ⴷ ⵍⴽⴰⵕⴰⵢⵉⴱ 
ⴷ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⴰⴼⴰⴷ ⴰⴷ ⵉⵚⴽⵓ ⵜⵉⵍⴰⵍ ⵏ ⵓⵎⵙⴰⴳⴰⵔ 
ⴰⵎⵕⵍⴰⵎⴰⵏⵉ ⴰⴼⵔⵉⵇⵉ ⵏ ⴰⵎⵔⵉⴽⴰ ⵜⴰⵍⴰⵜⵉⵏⵉⵜ, ⵍⵍⵉⵖ ⵉⵚⴽⴰ ⵢⴰⵜ ⵜⵍⴳⴳⵯⵉⵜ ⵏ 
ⵓⵎⵢⴰⴷⴰⵙ ⴷ ⵉⵎⵢⴰⵙⵙⴰⵜⵏ ⴷⵓⵙⵏⵉⵏ ⵏⴳⵔ ⵜⵎⵉⵣⴰⵔ ⴰⴷ ⵏ ⵉⴼⵔⵉⵇⵢⴰ ⴷ 
ⴰⵎⵔⵉⴽⴰ ⵜⴰⵍⴰⵜⵉⵏⵉⵜ, ⴷ ⵢⴰⵏ ⵓⵙⴰⵢⵔⴰⵔ ⵏ ⵓⵎⵢⴰⵡⴰⴹ, ⴷ ⵓⵙⴷⵓⵙ ⵏ ⵓⵖⴰⵡⴰⵙ 
ⵏ ⵓⵎⵢⴰⵡⴰⵙ ⵉⴼⴼⵓⵙ- ⵉⴼⴼⵓⵙ, ⵃⵎⴰ ⴰⴷ ⵢⵉⵍⵉ ⵓⵎⵙⴰⵙⴰ ⵉⵣⴷⴷⵉⴳⵏ ⴳ 
ⴽⵉⴳⴰⵏ ⵏ ⵉⴳⵔⴰⵏ.  
ⴰⵙⴳⴳⵯⴰⵙ ⴰⴷ, ⵉⵜⵜⵡⴰⴳⴳ ⴰⵡⴷ ⵢⴰⵏ ⵓⵔⵣⴰⴼ ⵉ ⵜⴳⴷⵓⴷⴰⵏⵜ ⵏ ⴳⵡⴰⵜⵉⵎⴰⵍⴰ, 
ⴹⴰⵕⵜ ⵍⵍⵉⴳ ⵉⵖⵔⴰ ⵓⴱⵕⴰⵍⴰⵎⴰⵏ ⵏ ⴰⵎⵔⵉⴽⴰ ⵜⴰⵏⴰⵎⵎⴰⵙⵜ ⵉ ⵓⵙⵇⵇⵉⵎ ⵏⵏⵖ, 
ⵏⵏⴰ ⴳ ⵉⵜⵜⵡⴰⴳⴳ ⵢⴰⵏ ⵓⵏⵎⵓⵇⵇⴰⵔ ⴷ ⵓⵏⵙⵙⵉⵅⴼ ⵏ ⵉⴳⵎⴰⵎⵏ ⵏ ⵓⵙⵉⵔⴰ 
ⴰⵎⵣⵣⴳⵉⵔ ⵏ ⵓⴱⵕⵍⴰⵎⴰⵏ ⵏ ⴰⵎⵔⵉⴽⴰ ⵜⴰⵏⴰⵎⵎⴰⵙⵜ, ⴳ ⵓⵙⵖⵉⵎ ⵏ ⵓⵏⴳⵎⴰⵎ 
ⴰⴱⵕⵍⴰⵎⴰⵏⵉ ⴰⵏⵎⵏⴰⴹ ⴳ ⵜⴳⴷⵓⴷⴰⵏⵜ ⵏ ⴳⵡⴰⵜⵉⵎⴰⵍⴰ, ⵉⵙⵙⵎⵖⵔ ⴳⵉⵙ 
ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⵙ ⵜⵣⵎⵎⴰⵔ ⴷ ⵡⴰⵏⵏⴰⵍ ⵏ ⵍⵎⵖⵔⵉⴱ 
ⵉ ⵉⵎⵓⵙⵙⵓⵜⵏ ⵏ “ⵍⴱⵔⵍⴰⵙⵉⵏ”, ⵎⴽⵍⵍⵉ ⵉⵙⵙⵏ ⵓⴱⵕⵍⴰⵎⴰⵏ ⵏ ⴰⵎⵔⵉⴽⴰ 
ⵜⴰⵏⴰⵎⵎⴰⵙⵜ ⵙ ⵡⴰⴷⴷⵓⵔ ⴷ ⵓⴷⵖⴰⵔ ⵉⵥⵍⵉⵏ ⵏ ⵍⵎⵖⵔⵉⴱ ⴳ ⵓⵙⵡⵉⵔ 
ⴰⵙⴳⴰⵡⴰⵏ ⴷ ⵓⵏⵎⵏⴰⴹ. ⵎⴽⵍⵍⵉ ⵉⵏⵏⴰ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⴰⵎⵔⵉⴽⵉ 
ⵜⴰⵏⴰⵎⵎⴰⵙⵜ ⵎⴰⵙⴷ ⵜⴰⵙⵔⵜⵉⵜ ⵜⴰⵎⵖⵔⵉⴱⵉⵜ ⴳ ⵉⴳⵔ ⵏ ⵓⵣⵡⴰⴳ, ⵏⵏⴰ 
ⵉⵜⵜⵓⵙⵎⵔⵙⵏ ⵙ ⵉⵙⵡⵍⴰⵜⵏ ⵢⴰⵜⵜⵓⵢⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ 
ⵡⵉⵙ ⵚⴹⵉⵚ ⴰⴷ ⵜ ⵉⵏⵚⵕ ⵕⴱⴱⵉ ⵢⴰⵡⵙ ⴰⵙ, ⵜⴳⴰ ⵜⴰⵏⴰⵡⴰⵢⵜ ⴳ ⵉⴳⵔ ⵏ 
ⵉⵎⵏⵣⴰⵢ ⴷ ⵉⵙⵇⵇⵓⵍⵏ ⵏ ⵜⵎⵜⵜⵉⵏ ⵎⵓⵏⵏⵉⵏ ⵉⵇⵇⵏ ⴰⴽⴷ ⵓⵣⵔⴰⴽ ⵏ ⵉⵣⵔⴼⴰⵏ ⵏ 
ⵓⴼⴳⴰⵏ. 
ⵉⵙⵎⴷ ⵓⵔⵣⴰⴼ ⴰⴷ ⵙ ⵓⵙⴱⵔⵔⴽ, ⵍⵍⵉⴳ ⵉⵙⵏⵓⴱⴳ ⵎⴰⵙⵙ ⴰⵏⵙⵙⵉⵅⴼ ⵏ 
ⵜⴳⴷⵓⴷⴰⵏⵜ ⵏ ⴳⵡⴰⵜⵉⵎⴰⵍⴰ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⵉⴼⴽⴰ 
ⵓⵏⵙⵙⵉⵅⴼ ⵏ ⴳⵡⴰⵜⵉⵎⴰⵍⴰ ⵜⵓⴳⴳⴰ ⵉⵥⵉⵍⵏ ⵅⴼ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷⴷⵓ ⵏ 
ⵓⵜⵓⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ  ⴰⴷ ⵜ ⵉⵏⵚⵕ 
ⵕⴱⴱⵉ ⵢⴰⵡⵙ ⴰⵙ, ⵉⵏⵏⴰ ⵎⴰⵙⴷⴷ ⴰⵎⵏⴰⴷ ⵏ ⵜⵎⴰⵣⵉⵔⵜ ⵏⵏⵙ ⴳ ⵜⴰⵎⵓⵏⵜ ⵏ 
ⵡⴰⴽⴰⵍ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⵉⵥⵉⵍ ⴰⴱⴷⴰ, ⵉⵏⵏⴰ ⵎⴰⵙⴷ ⴰⵎⵏⴰⴷ ⴰⴷ ⵉⴳⴰ 
ⵡⵉⵏ ⵜⴳⴷⵓⴷⴰⵏⵜ ⴳ ⵎⴰⵕⵕⴰ ⵉⵙⵡⵉⵔⵏ ⵉⴳⵔⴰⵖⵍⴰⵏⵏ. 
ⴳ ⵉⴳⵔ ⴰⴷ ⵏⵉⵜ, ⵜⵙⴽⵔ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵉⵡⴰⵏⴽⵏ 
ⵉⵎⵓⵏⵏ ⵏ ⵎⵉⴽⵙⵉⴽ ⵢⴰⵏ ⵓⵔⵣⴰⴼ ⵉ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵢⵓⴳⴳⴰ ⴷ ⴳⵉⵙ 
ⵎⴰⵙ ⴱⴰⵀⵔⴰ ⵉⵙⵓⴳⵔ ⵓⵎⵢⴰⵡⴰⵙ ⵊⴰⵔ ⵍⵎⵖⵔⵉⴱ ⴷ ⵍⵎⵉⴽⵙⵉⴽ, ⴳ ⵎⴰⴷ 



37

  مجلس المستشارين

34 
 

ⵉⵣⴷⵉⵏ ⴷ ⵓⵎⵛⵉⵡⴰⵕ ⴷ ⵓⵎⵢⴰⵡⴰⵙ ⴰⵙⵓⵍⴰⵏ ⴳ ⵜⵖⴰⵡⵙⵉⵡⵏ ⵉⵛⵛⴰⵔⵏ ⵊⴰⵔ 
ⵜⵎⵉⵣⴰⵔ ⴰⴷ ⵙ ⵙⵏⴰⵜ, ⴳ ⴽⵉⴳⴰⵏ ⵏ ⵉⴷⵖⴰⵔⵏ ⴷ ⵜⵎⴰⴷⴷⴰⵙⵉⵏ ⵜⵉⵎⴰⴷⵍⴰⵏⵉⵏ.  
ⵎⴽⵍⵍⵉ ⵉⵜⵜⵓⵏⵏⴰ ⵎⴰⵙⴷⴷ ⵍⵎⵖⵔⵉⴱ ⵉⴹⴼⴰⵕ ⵢⴰⵜ ⵜⵙⵔⵜⵉⵜⵉⵏ ⵏ ⴱⵕⵕⴰ ⵏⵏⴰ 
ⵉⵙⴽⴰⵏ ⵅⴼ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⵙⵍⵡⴰⵏ ⴰⴽⴽⵯ ⴷ ⵜⵎⵓⵔⴰ ⵏ 
ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ, ⵎⴰ ⴰⵏⵏ ⴰⴷ ⵉⵎⵎⴰⵍ ⵓⵔⵣⴰⴼ ⴰⵎⵣⵔⴰⵢ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴳ ⵓⵙⴳⴳⵯⴰⵙ ⵏ 2004, ⵉ 
ⵎⵏⵏⴰⵡ ⵉⵡⴰⵏⴽⵏ ⵏ ⵜⵙⴳⴰ ⴰⴷ, ⵙⵍⴰⵡⴰⵏ ⴰⴽⴽⵯ ⵍⵎⵉⴽⵙⵉⴽ. ⴷ ⵓⵙⴷⵓⵙ ⵏ 
ⵜⴷⵔⴰⵡⵜ ⵜⴰⴱⵕⵍⴰⵎⴰⵏⵉⵜ, ⵎⴰⵙ ⵜⴳⴰ ⵜⴰⵖⴰⵔⴰⵙⵜ ⵏ ⵓⵙⴱⵓⵖⵍⵓ ⵏ ⵓⵎⵢⴰⵡⴰⵙ 
ⵊⴰⵔ ⵜⵎⵉⵣⴰⵔ ⵙ ⵙⵏⴰⵜ ⴷ ⵉⴳⴷⵓⴷⵏ ⵉⵎⴷⴷⵓⴽⴽⴰⵍ ⵙ ⵙⵉⵏ, ⴷ ⵜⵣⵎⵔⵜ 
ⵉⴷⵓⵙⵏ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴰⴼⴰⴷ ⴰⴷ ⵙⵙⴷⵓⵙⵏ ⴰⵎⵢⴰⵡⴰⵙ ⴷ 
ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⵎⵉⴽⵙⵉⴽⵉ, ⵙ ⵓⵙⵎⵔⵙ ⵏ ⵉⵙⵓⵔⴰ ⵉⵙⵓⵍⴰⵏⵏ ⵏ 
ⵓⵎⵢⴰⵡⴰⴹ ⴰⴱⵕⵍⴰⵎⴰⵏⵉ, ⵏⵏⴰ ⵉⵖⵉⵏ ⴰⴷ ⵜⴹⴼⵕ ⵙ ⵜⵖⴰⵔⴰⵙⵜ ⵜⴰⵙⵓⵍⴰⵏⵜ 
ⵉⵎⵢⴰⵙⵙⴰⵜⵏ ⵊⴰⵔ ⵜⵎⵉⵣⴰⵔ ⴰⴷ ⵙ ⵙⵏⴰⵜ ⴷ ⵜⵎⵉⵣⴰⵔ ⵢⴰⴹⵏⵉⵏ. 
ⵜⴳⴳⴰ ⵜⵏⵙⵙⵉⵅⴼⵜ ⵏ ⵓⴱⵕⵍⴰⵎⴰⵏ ⵏ ⴰⵎⵔⵉⴽⴰ ⵜⴰⵍⴰⵜⵉⵏⵉⵢⵜ ⴷ ⵍⴽⵕⴰⵢⵉⴱ ⵢⴰⵏ 
ⵓⵔⵣⴰⴼ ⵏ ⵜⵡⵓⵔⵉ ⵉ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵢⵓⵙⴰ ⴷ ⵓⵔⵣⴰⴼ ⴰⴷ ⴳ ⵓⵙⴰⵜⵉ 
ⵏ ⵏ ⵓⵙⴷⵓⵙ ⵏ ⵉⵎⵢⴰⵙⵙⴰⵜⵏ ⵊⴰⵔ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴷ ⵓⴳⵎⴰⵎ ⴰⴷ 
ⴰⵙⴳⴰⵡⴰⵏ ⵉⵙⵓⴳⵔⵏ, ⵍⵍⵉ ⵉⴷⵔⴰⵏ ⴷ ⵓⵙⵇⵇⵉⵎ ⵜⵉⵏⵏⴰⵢⵉⵏ ⴷ ⵉⵎⵏⵉⴷⵏ ⴷ 
ⵉⵙⵡⵉⵏⴳⵉⵎⵏ ⵎⵎⵔⵡⴰⵙⵏⵉⵏ, ⵙⵍⴰⵡⴰⵏ ⴰⴽⴽⵯ ⵎⴰⴷ ⵉⵣⴷⵉⵏ ⴷ ⵓⵙⴷⵓⵙ ⵏ 
ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⵍⵍⵉ ⵎⵉ ⵜⴼⴽⴰ ⵜⴳⵍⴷⵉⵜ ⵢⴰⵏ ⵡⴰⵜⵉⴳ ⵉⵥⵍⵉⵏ, 
ⵙ ⵉⵙⵡⴰⵍⴰⵏⵜ ⵉⵎⴰⵜⵜⵓⵢⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ 
ⵚⴹⵉⵚ ⴰⴷ ⵜ ⵉⵏⵚⵕ ⵕⴱⴱⵉ ⵢⴰⵡⵙ ⴰⵙ, ⵅⴼ ⵓⵙⴰⵜⵉ ⵏ ⵢⵉⵡⵉⵣ ⵅⴼ 
ⵓⵙⴱⵓⵖⵍⵓ ⴷ ⵓⵎⵓⵔⵙ ⵏ ⵜⵡⵓⵔⵉⵡⵉⵏ ⵏ ⵜⴳⵎⵉ ⵜⴰⴷⵎⵙⴰⵏⵜ ⴷ ⵜⵏⴰⵎⵓⵏⵜ ⵉⵛⵛⴰⵔⵏ 
ⴳ ⵜⵙⴳⴰ ⴰⴷ ⵏⵉⵜ, ⵉⵙⴰⵡⵍ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⵅⴼ 
ⵓⵙⵙⵉⵎⵖⵓⵔ ⵏⵏⵙ ⴷ ⵡⴰⴷⴷⵓⵔ ⵍⵍⵉ ⵉⴼⴽⴰ ⵉ ⵜⴰⵏⵏⴰⵢⵜ ⵏ ⵜⵏⵙⵙⵉⵅⴼⵜ ⵏ 
ⵓⴱⵕⵍⴰⵎⴰⵏ ⵏ ⴰⵎⵔⵉⴽⴰ ⵜⴰⵍⴰⵜⵉⵏⵉⵢⵜ ⴷ ⵍⴽⵔⴰⵢⵢⵉⴱ, ⵙ ⵓⵙⴱⴰⵔⵡ ⵏ 
ⵓⵙⴰⵢⵔⵓⵔ ⵏ “ⵜⵙⴷⵍⵉⵙⵜ ⵏ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ” ⵍⵍⵉ ⵉⴼⴽⴰⵏ 
ⴰⵜⵉⴳ ⵉ ⵉⵙⵎ ⵏ ⴱⴰⴱ ⵏ ⵡⴰⴷⴷⵓⵔ, ⴹⴰⵕⵜ ⵏ ⵓⵏⵏⵓⵕⵥ ⴰⵎⵣⵡⴰⵔⵓ, ⵍⵍⵉ ⵉⴳⴰⵏ 
ⵢⴰⵏ ⵓⵙⵙⵏⵜⵉ ⵏ ⵓⵙⴷⵓⵙ ⵏ ⵢⴰⵜ ⵜⵖⵔⵎⴰ ⵜⴰⵎⵖⵔⵉⴱⵉⵢⵜ, ⴷ ⵢⴰⵜ ⵜⵉⴼⴰⵡⵜ ⵍⵍⵉ 
ⵉⵎⵎⴰⵍⵏ ⴰⵢⴷⴰ ⴰⴷⵍⵙⴰⵏ ⵓⵖⵔⵎⴰⵏ ⵏ ⵜⴳⵍⴷⵉⵜ, ⴳ ⵓⴳⵏⵙ ⵏ ⵢⴰⵏ ⵓⵙⵖⵉⵎ ⵓⴳⵔⴰⵡ 
ⴰⴱⵕⵍⴰⵎⴰⵏⵉ ⵍⵍⵉ ⴽⵓⵍⵍⵓ ⵉⵎⵇⵇⵓⵔⵏ ⴷ ⵡⴰⵍⵍⵉ ⴽⵓⵍⵍⵓ ⵉⴳⴰⵏ ⴰⵇⴱⵓⵔ ⴳ 
ⴰⵎⵔⵉⴽⴰ ⵜⴰⵍⴰⵜⵉⵏⵉⵢⵜ ⴷ ⵍⴽⵔⴰⵢⵢⵉⴱ. 

ⵎⴽⵍⵍⵉ ⵙ ⵉⵏⵏⵓⵕⵥⵎ ⵢⴰⵏ ⵓⵙⴰⵢⵔⵓⵔ ⵏ ⵜⵙⵉⴽⵔⵉⵜⴰⵔⵉⵜ ⵜⴰⵙⵓⵍⴰⵏⵜ ⵏ 
ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵜⵎⵉⵣⴰⵔ ⵏ ⵉⴼⵔⵉⵇⵢⴰ ⴷ ⴰⵎⵔⵉⴽⴰ ⵜⴰⵍⴰⵜⵉⵏⵉⵢⵜ 
ⴷ ⵍⴽⵔⴰⵢⵢⵉⴱ “ⴰⴼⵕⵓⵍⴰⴽ”, ⴳ ⵓⵙⵖⵉⵎ ⵏ ⵉⵏⵙⵙⴼⴰⵡⵏ, ⴷⴰ ⵉⵎⵎⴰⵍ ⵎⴰⵏⴰⵢⴰ 
ⵜⴰⵡⵓⵔⵉ ⵜⴰⴷⵍⵙⴰⵏⵜ ⵏ ⵓⵙⵇⵇⵉⵎ, ⴳ ⵓⵙⴷⵓⵙ ⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ, ⴷ 
ⵎⴰⵙ ⵉⴳⴰ ⵢⴰⵏ ⵓⵙⴰⵢⵔⵓⵔ ⵏ ⵓⵎⵢⴰⵡⴰⴹ ⴰⵙⵔⵜⴰⵏ, ⴷ ⵜⵎⴰⵎⴽⵜ ⵏⵏⴰ ⵉⵙⴰⵡⴰⵍⵏ 
ⵅⴼ ⵜⵏⵓⴼⴰ ⴷ ⵜⵖⴰⵡⵙⵉⵡⵉⵏ ⵏ ⵉⴳⴷⵓⴷⵏ ⵏ ⵜⵙⴳⴰ ⵏ ⵉⴼⵔⵉⵇⵢⴰ ⴷ ⴰⵎⵔⵉⴽⴰ 
ⵜⴰⵍⴰⵜⵉⵏⵉⵢⵜ. 
ⴳ ⵓⵙⴰⵜⵉ ⴰⴷ ⴰⴷ ⵏⵉⵜ, ⵉⵜⵜⵡⴰⵙⴽⴰⵔ ⵢⴰⵏ ⵓⵔⵣⴰⴼ ⵏ ⵜⵡⵓⵔⵉ ⵙ ⵜⴳⴷⵓⴷⴰⵏⵜ ⵏ 
ⵛⵛⵉⵍⵉ ⴷ ⴰⵕⵓⴳⵡⴰⵢ, ⵜⴻⵜⵜⵡⴰⵙⴽⴰⵔ ⴳⵉⵙ ⵢⴰⵜ ⵜⵔⴰⵜⵙⴰ ⵏ ⵉⵔⵣⵣⵓⵜⵏ ⴷ 
ⵉⵏⵙⵙⵉⵅⴼⵏ ⵏ ⵜⵏⴱⴰⴹⵉⵏ ⴷ ⵉⴱⵕⵍⴰⵎⴰⵏⵉⵢⵏ ⴳ ⵜⴳⴷⵓⴷⴰⵏⵉⵏ ⵙ ⵙⵏⴰⵜ. 
ⵙ ⵎⴰⴷ ⵉⵥⵍⵉⵏ ⵙ ⵓⵔⵣⴰⴼ ⵏⵏⴰ ⵉⵜⵜⵓⴳⴰⵏ ⵙ ⵜⴳⴷⵓⴷⴰⵏⵜ ⵏ ⵛⵛⵉⵍⵉ, ⵙⴰⵡⵍⵏ 
ⵉⵎⵙⵜⴳⴳⴰⵔⵏ ⵅⴼ ⵡⴰⴷⴷⵓⵔ ⵏⵙⵙⵏ ⵙ ⵓⵎⵢⴰⵡⴰⵙ ⴷ ⵉⵎⵢⴰⵙⵙⴰⵜⵏ ⵉⵇⴱⵓⵔⵏ 
ⵏⵏⴰ ⵜⵏ ⵉⵙⵎⵓⵏ ⴷ ⵜⴳⵍⴷⵉⵜ ⵜⴰⵎⵖⵔⵉⴱⵉⵢⵜ, ⵎⴰⴷ ⵜⵜ ⵢⵓⵊⵊⴰⵏ ⴰⴷ ⵉⴳ ⵢⴰⵏ ⵓⵎⴷⵢⴰ 
ⵏ ⵢⴰⵜ ⵜⵎⴰⵣⵉⵔⵜ ⵏ ⵓⵎⵢⴰⵡⴰⵙ ⵉⴼⴼⵓⵙ -ⵉⴼⴼⵓⵙ, ⴷ ⵎⴰⵙ ⵔⴰⵏ ⴰⵡⴷ ⴰⴷ 
ⵙⵓⵍ ⵉⵣⴰⵢⴷ ⵓⵎⵢⴰⵡⴰⵙ ⴷ ⵜⵎⴰⵣⵉⵔⵜ ⵏ ⵍⵎⵖⵔⵉⴱ, ⵙⵍⴰⵡⴰⵏ ⴰⴽⴽⵯ ⴳ ⵉⴳⵔ 
ⵏ ⵜⴷⵎⵙⴰ ⴷ ⵜⵙⴱⴱⴰⴱⵜ, ⴷ ⵓⵙⵏⴼⵍ ⵏ ⵉⵔⵉⵎⵏ ⴳ ⵓⵙⵡⵉⵔ ⵏ ⵉⴳⵔⴰⵏ ⵍⵍⵉ 
ⵉⵣⴷⵉⵏ ⴷ ⵜⴼⵍⵍⴰⵃⵜ ⴷ ⵓⵜⵣⵎⵎⴰⵔ ⵣⴷⴷⵉⴳⵏⵉⵏ ⵉⵜⵜⵓⵙⵎⴰⵢⵏⵓⵏ ⴷ ⵓⵎⵣⴷⴰⵢ 
ⵏ ⵜⵏⴼⵔⵓⵜ, ⵉⵜⵡⵏⵏⴰ ⴳ ⵓⵙⵇⵇⵉⵎ ⵎⴰⵙ ⵉⵇⵇⴰⵏ ⴰⴷ ⵉⴷⵓⵙ ⵓⵙⴳⵔⴰⵡ 
ⴰⴱⵕⵍⴰⵎⴰⵏⵉ ⴰⴷⵎⵙⴰⵏ ⴰⵙⴳⵯⵙⴰⵏ ⵊⴰⵔ ⵛⵛⵉⵍⵉ ⴷ ⵍⵎⵖⵔⵉⴱ. ⵉⴳⴰ 
ⵓⵣⵎⵣⵣⵓ ⴰⴷ ⴰⵡⴷ ⵢⴰⵏ ⵓⵣⵎⵣ ⵏ ⵓⵔⵣⴰⴼ ⵙ ⵡⴰⵎⵎⴰⵙ ⴰⴷⵍⵙⴰⵏ “ⵎⵓⵃⵎⵎⴰⴷ 
ⵡⵉⵙ ⵚⴹⵉⵚ ⵏ ⵓⵎⵢⴰⵡⴰⴹ ⵏ ⴰⵖⵔⵎⴰⵏ” ⴳ ⵜⵎⴷⵉⵏⵜ ⵏ ⴽⵓⴽⵉⵎⴱⵓ, ⴷ ⵎⴰⵙ ⵜⴳⴰ 
ⵢⴰⵜ ⵜⵉⴼⴰⵡⵜ ⵜⴰⵖⵔⵎⴰⵏⵜ, ⵏⵏⴰ ⵉⵙⴷⵓⵙⵏ ⵜⴰⴷⵔⴰⵡⵜ ⵜⴰⴷⵎⵙⴰⵏⵜ ⵊⴰⵔ ⵜⴳⵍⴷⵉⵜ 
ⵏ ⵍⵎⵖⵔⵉⴱ ⴷ ⵜⴳⴷⵓⴷⴰⵏⵜ ⵏ ⵛⵛⵉⵍⵉ ⴷ ⵎⴰⵕⵕ ⵜⵉⵎⵉⵣⴰⵔ ⵏ ⴰⵎⵔⵉⴽⴰ 
ⵜⴰⵍⴰⵜⵉⵏⵉⵜ. 
ⵉⵎⵎⴰ ⴰⵢⵍⵍⵉ ⵉⵥⵍⵉⵏ ⵙ ⵓⵔⵣⴰⴼ ⵏ ⵜⵡⵓⵔⵉ ⵉ ⵜⴳⴷⵓⴷⴰⵏⵜ ⵏ ⵓⵕⵓⴳⵡⴰⵢ, ⵜⴳⴰ 
ⵜⴰⴷ ⵉⵥⵍⵉⵏ, ⵙ ⵓⵙⵏⵓⴱⴱⴳ ⵏⵏⵙ ⵉⵥⵉⵍⵏ, ⵙⵍⴰⵡⴰⵏ ⴰⴽⴽⵯ ⴳ ⵉⵏⵎⵓⵇⵇⴰⵔⵏ ⵍⵍⵉ 
ⴳⵉⵙ ⵜⵜⵓⵙⴽⴰⵔⵏⵉⵏ, ⴷ ⵉⵎⵙⵜⴳⴳⴰⵔⵏ ⵏ ⵓⵕⵓⴳⵡⴰⵢ ⵎⵍⴰⵏ ⵜⵉⵅⵉⵜⵔⵜ ⵏ 
ⵓⵔⵣⴰⴼ ⴰⴷ, ⴷ ⵎⴰⵙ ⵔⴰⵏ ⵢⴰⵏ ⵓⵕⵥⵥⵓⵎ ⵏ ⵜⵙⵏⴰ ⵜⴰⵎⴰⵢⵏⵓⵜ ⴳ ⵎⴰⴷ ⵉⵥⵍⵉⵏ 
ⵙ ⵓⵚⴽⴽⵓ ⴷ ⵓⵙⵓⵜⵜⴳ ⵏ ⵜⵉⴷⴷⵓⴽⴽⵯⵍⴰ ⴷ ⵜⵡⵉⵣⵉ ⵊⴰⵔⴰⵙⵏ ⴷ ⵜⴳⵍⴷⵉⵜ 
ⵜⴰⵎⵖⵔⵉⴱⵉⵜ, ⵎⴽⵍⵍⵉ ⵏⵉⵜ ⵎⵍⴰⵏ ⴰⵥⵓⵥⵥⴹ ⵏⵏⵙⵏ ⴳ ⵓⵏⵟⵟⵓ ⵏ ⵜⴱⴰⵢⴹⴰⵕⵉⵏ, 
ⵍⵍⵉ ⵓⵔ ⵢⵓⵊⵊⵉⵏ ⵉⵎⵢⴰⵙⵙⴰⵜⵏ ⵓⵜⵏⵉⵏ ⵙ ⵉⵥⵓⵕⴰⵏ ⵏⴳⵔ ⵜⵎⵓⵔⴰ ⴰⴷ. ⵙⵍⴰⵡⴰⵏ 

ⴰⴽⴽⵯ ⵍⵍⵉⴳ ⵉⵍⵍⴰ ⵓⵣⵎⵣⵣⵓ ⵏ ⵓⵙⵙⴰⵍⵉ ⵏ ⵉⵎⵢⴰⵙⵙⴰⵜⵏ ⵉⵙⵔⵜⴰⵏⵏⴷ 
ⵓⵎⵢⴰⵡⴰⵙ ⴰⴷⴰⵎⵙⴰ, ⴷ ⵓⵙⵏⵉⴼⵍ ⴰⵏⵙⴱⴰⴱ ⴳ ⵎⵏⵏⴰⵡ ⵉⴳⵔⴰⵏ ⵙ ⵓⵙⵡⵉⵔ 
ⵢⴰⵜⵜⵓⵢⵏ. ⵎⴰⵏⴰⵢⴰ ⴰⴷ ⵏⵉⵜ ⵉⴼⴰⵡⵏ ⴳ ⵓⵙⵏⵓⴱⴱⴳ ⵍⵉ ⵉⵜⵜⵓⵙⴽⴰⵔⵏ ⵉ 
ⵓⵏⵙⵙⵉⵅⴼ ⵏ ⵓⵙⵇⵇⵉⵎ, ⴳ ⵓⵣⴷⴷⵓⵖ ⴰⵏⵙⵙⵉⵅⴼ ⵏ ⵜⴳⴷⵓⴷⴰⵏⵜ ⵏ ⵓⵕⵓⴳⵡⴰⵢ, 
ⵍⵍⵉⵖ ⵉⵙⴰⵡⵍ ⵎⴰⵙⵙ ⴰⵏⵙⵙⵉⵅⴼ ⵏ ⵜⴳⴷⵓⴷⴰⵏⵜ ⵍⵡⵉⵙ ⵍⴰⴽⵢⵉ ⴱⵓ ⵅⴼ 
ⵓⵙⵓⵜⵜⴳ ⵏⵏⵙ ⴰⵎⵇⵇⵔⴰⵏ ⵉ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷⴷⴰⵡ ⵓⵏⴷⴰⵀ ⴰⵎⵉⵖⵉⵙ ⵏ 
ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵉⵙⵙⵏⵔⵓ ⵕⴱⴱⵉ, 
ⵢⴰⵍⵖ ⴰⴷⵖⴰⵔ ⵏ ⵍⵎⵖⵔⵉⴱ ⴰⵙⵜⵔⴰⵜⵉⵊⵉⵢ ⵍⵍⵉ ⵉⵟⵟⴰⴼ ⴳ ⵓⵏⵎⵉⵍⴰ ⵏⵏⵙ 
ⴰⵏⵎⵏⴰⴹ ⴷ ⵓⵎⵏⵥⴰⵡ. 

ⴷ ⵜⴰⵎⴰ ⵏ ⵉⵏⵎⵓⵇⵇⴰⵔⵏ ⴷ ⵉⵎⵙⵜⴳⴳⴰⵔⵏ ⵓⵏⴱⴰⴹⵏ, ⵉⵜⵜⵡⴰⴳⴳ ⵢⴰⵏ ⵓⴳⵔⴰⵡ 
ⴰⵎⵇⵇⵔⴰⵏ, ⵏⵏⴰ ⴳ ⵍⵍⴰⵏⵜ ⵙⵏⴰⵜ ⵜⴰⵙⵇⵇⴰⵢⵎⵓⵉⵏ, ⵜⴰⵙⵇⵇⴰⵢⵎⵓⵜ ⵏ ⵉⵎⵢⴰⵙⵙⴰⵜⵏ 
ⵏ ⵜⵎⴰⵡⴰⵙⵜ ⵏ ⴱⵕⵕⴰ ⴳ ⵓⵙⵇⵇⵉⵎ ⵏ ⵉⵎⵖⴰⵔⵏ ⴷ ⵓⵙⵇⵇⵉⵎ ⵏ ⵉⵎⴰⵔⴰⵏ ⴳ 
ⵜⴳⴷⵓⴷⴰⵏⵜ ⵏ ⵓⵕⵓⴳⵡⴰⵢ, ⴷⴰ ⵉⵜⵜⵓⵥⵍⴰⵢⵏ ⵏⵏⴰ ⵍⵍⴰⵏ ⵜⵓⴳⵜ ⵏ ⵡⴰⵏⴰⵡⵏ ⵉⵙⵔⵜⴰⵏⵏ 
(ⵜⵓⴳⵜ ⴷ ⵜⵓⵣⵍⵜ), ⵉⵜⵜⵓⵙⵏⵜⴰⵎ ⴳⵉⵙ ⵅⴼ ⵛⵛⵉⵍ ⵏ ⵓⵙⵏⵙⵉ ⵏ ⵓⵎⵢⴰⴷⴰⵙ ⴰⴷ 
ⴰⴱⵕⵍⴰⵎⴰⵏⵉ, ⴷ ⵓⵥⵓⵥⴹ ⵏ ⵓⵙⵖⵓⴷⵓ ⵏ ⵉⵣⴷⴷⵓⵢⵏ ⵏⴳⵔ ⵙⵏⴰⵜ ⵜⵎⵓⵔⴰ ⴰⴷ ⵙ 
ⴰⵢⵍⵍⵉ ⴷ ⵢⵓⵙⴰⵏ ⴷ ⵜⵉⵍⴰⵡⵜ, ⵍⵍⵉ ⴳ ⵔⴰⴷ ⴳⵉⵏⵜ ⵜⵙⴳⵡⵉⵏ ⵜⵉⵎⵏⵏⴰⵡⵉⵏ 
ⵜⵉⵏⴰⵎⵓⵏⵉⵏ ⴷ ⵜⴷⵍⵙⴰⵏⵉⵏ ⴷ ⵜⴷⵎⵙⴰⵏⵉⵏ ⴷ ⵜⵉⵏ ⵜⵙⴱⴱⴰⴱⵜ, ⵏⵏⴰⵏ ⵉⴳⵎⴰⵎⵏ ⵏ 
ⵙⵏⴰⵜ ⵜⴰⵙⵇⵇⴰⵢⵎⵓⵉⵏ, ⵎⴰⵙ ⴷ ⵜⴰⵎⵓⵔⵜ ⵏⵏⵙⵏ ⵜⵅⵙ ⴰⴷ ⵜⵚⴽⵓ ⵜⵉⵍⴳⴳⵯⵉⵜ ⵏ 
ⵓⵏⵢⴰⵍⴽⴰⵎ ⴷ ⵍⵎⵖⵔⵉⴱ, ⴷ ⵓⵙⵖⵓⴷⵓ ⵏ ⵓⵣⴷⴷⵓⵢ ⵉⴷⵓⵙⵏ ⴷ ⵜⴳⵍⴷⵉⵜ ⵏ 
ⵍⵎⵖⵔⵉⴱ, ⵍⵍⵉ ⵖⵓⵔ ⵉⵍⵍⴰ ⵢⴰⵏ ⵓⴷⵖⴰⵔ ⴰⴽⵙⵡⴰⵜ ⴳ ⵓⵏⵎⵉⵍⴰ ⵏⵏⵙ ⴰⵏⵎⵏⴰⴹ ⴷ 
ⵓⵎⵏⵥⴰⵡ, ⴷ ⵓⵙⵙⵖⵏⵓ ⵏ ⵢⴰⵏ ⵡⴰⴳⴳⵓⵔ ⴳ ⵓⵕⵓⴳⵡⴰⵢ ⴷ ⵢⴰⵏ ⵓⴳⴰⴷⴰⵣ 
ⵉⵙⵙⴰⵔⵏ ⵏ ⵢⵉⴼⴼⵓⵙ “ⵎⵉⵔⴽⵓⵙⵓⵔ” ⴷ ⵜⵎⵓⵔⴰ ⵏ ⴰⵎⵔⵉⴽⴰ ⵜⴰⵍⴰⵜⵉⵏⵜ ⵙ 
ⵓⵎⵏⵥⴰⵡ ⵏ ⵉⴼⵔⵉⵇⵢⴰ. ⴳ ⵜⴳⵉⵔⴰ ⵏ ⵓⵏⵎⵓⵇⵇⴰⵔ, ⵉⵜⵜⵓⵎⵙⴰⵙⴰ ⵅⴼ ⵜⵉⴳⴳⴰ 
ⵏ ⵜⴰⵙⵇⵇⴰⵢⵎⵓⵜ ⵜⴰⵎⵣⵡⴰⵔⵓⵜ ⵏ ⵜⵉⴷⴷⵓⴽⴽⵯⵍⴰ ⵜⴰⴱⵕⵍⴰⵎⴰⵏⵉⵜ ⵜⵓⵕⵓⴳⵡⴰⵢⵜ 
ⴷ ⵜⵎⵖⵔⵉⴱⵉⵜ, ⴷ ⵉⵇⵇⴰⵏ ⴰⴷ ⵏⵉⵏⵉ ⵎⴰⵙ ⵜⴰⵡⵓⵔⵉ ⴰⴷ ⵜⴰⴱⵕⵍⴰⵎⴰⵏⵉⵜ 
ⵉⵣⵣⵓⴳⴰⵣⵏ ⵜⵉⵡⵙ ⴳ ⵡⵓⴽⵓⵙ ⴰⵎⴰⴷⴷⵓⴷ ⵉ ⴰⵢⵍⵍⵉ ⵎⵓ ⵜⵜⵉⵏⵉⵏ ⵜⴰⴳⵔⵓⵎⵎⴰ 
ⵏ ⵜⵉⴷⴷⵓⴽⴽⵯⵍⴰ ⴷ ⵜⴳⴷⵓⴷⴰⵏⵜ ⵏ ⵉⴱⴰⴹⴰⵏ.  

ⵎⴽ ⴷⴰ ⵏⵉⵜ ⵉⵜⵜⵡⴰⴳⴳ, ⵙ ⵓⵣⵎⵣⵣⵓ ⴰⴷ ⵏⵉⵜ, ⵢⴰⵏ ⵓⵏⵎⵓⵇⵇⴰⵔ ⴷ ⵓⵏⵙⵙⵉⵅⴼ 
ⵏ ⵓⴱⵕⵍⴰⵎⴰⵏ ⵏ ⵓⴳⴰⴷⴰⵣ ⵉⵙⵙⴰⵔⵏ ⵏ ⴰⵎⵔⵉⴽⴰ ⵜⴰⵍⴰⵜⵉⵏⵜ “ⴱⴰⵔⵍⴰⵙⵓⵔ”, ⴷ 

ⵎⴽ ⴷⴰ ⵏⵉⵜ ⵉⵙⵓⵜⴳ ⵜⵉⵣⵎⵎⴰⵔ ⴷⴰ ⵏⵏ ⵉⵜⵜⴳⴳⴰ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴰⴼⴰⴷ ⴰⴷ 
ⵉⵙⵙⴰⵡⵙ ⴳ ⵓⵎⵢⴰⵥ ⵏ ⵓⵎⵏⵥⴰⵡ ⵏ ⵉⴼⵔⵉⵇⵢⴰ ⴷ ⵓⵎⴰⴹⴰⵍ ⵏ ⵉⵎⵉⵏⴳ ⵏ 
ⵡⴰⵎⵎⴰⵙ ⴷ ⵉⵥⵥⵍⵎⴹ ⵏ ⵉⴼⵔⵉⵇⵢⴰ ⴷ ⴰⵎⵔⵉⴽⴰ ⵜⴰⵍⴰⵜⵉⵏⵜ, ⴳ ⵓⵙⴰⵜⵉ ⵏ 
ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ ⵍⵍⵉ ⵜⵙⵜⵉ ⵜⴳⵍⴷⵉⵜ ⵏ ⵍⵎⵖⵔⵉⴱ ⴰⴷ ⵉⴳ 
ⵜⴰⵎⴰⵜⴰⵔⵜ ⵉ ⵜⴱⵔⵉⴷⵜ ⵜⴰⵙⵔⵜⴰⵏⵜ ⵏⵏⵙ ⵏ ⴱⵕⵕⴰ.  

ⵎⴽ ⴷⴰ ⵏⵉⵜ ⵉⴳⴰ ⵓⵏⵎⵓⵇⵇⴰⵔ ⴰⴷ ⵢⴰⵏ ⵓⵣⵎⵣⵣⵓ ⵍⵍⵉ ⵖ ⵉⵏⵏⴰ ⵓⵙⵇⵇⵉⵎ ⵏ 
ⵉⵏⵙⵙⴼⴰⵡⵏ ⵎⴰⵙ ⵉⵔⴰ ⴰⴷ ⵉⴽⵛⵎ ⴰⴷ ⵉⴳ ⴰⴳⵓⵎⴰⵎ ⵉⵎⵏⵥⵉ ⴳ 
“ⴱⴰⵕⵍⴰⵙⵓⵔ” ⵙⵍⴰⵡⴰⵏⵏ ⴰⴽⴽⵯ ⵙ ⵜⵙⴰⵔⵡⴰ ⵏ ⵜⵓⵚⴽⴰ ⵜⴰⵎⵏⵏⴰⵡⵜ ⵉⵥⵍⵉⵏ ⵏ 
ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⵙⵍⴰⵡⴰⵏ ⴰⴽⴽⵯ ⵜⵉⵍⵍⵉ ⵣⴷⵉⵏⵉⵏ ⴷ ⵉⴳⵔ ⴰⴷⵎⵙⴰⵏ 
ⴷ ⵓⵣⵣⵓⵍⴰⵏ, ⴷ ⵓⵔⴱⵓ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⵉ ⵜⵙⵉⴽⵔⵉⵜⵔⵉⵜ 
ⵜⴰⵙⵓⵍⴰⵏⵜ ⵏ ⵓⵙⴰⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵉⴼⵔⵉⵇⵢⴰ ⴷ ⵡⵉⵏ ⴰⵎⵔⵉⴽⴰ 
ⵜⴰⵍⴰⵜⵉⵏⵜ “ⴰⴼⵕⵓⵍⴰⴽ”, ⴰⵢⵍⵍⵉ ⵔⴰⴷ ⵜ ⵉⵙⵙⴰⵍⵉ ⵅⴼ ⴰⴷ ⵉⴳ ⵢⴰⵜ ⵜⵍⴳⴳⵯⵉⵜ 
ⵜⴰⴽⵙⵡⴰⵜ ⴳ ⵓⵙⵙⴷⵓⵙ ⵏ ⵉⵣⴷⴷⵓⵢⵏ ⵏⴳⵔ ⵜⴰⵎⵓⵏⵜ ⴰⴷ ⵜⴰⴱⵕⵍⴰⵎⴰⵏⵜ 
ⵜⴰⵏⵎⵏⴰⴹⵜ.  

ⴳ ⵓⵙⴰⵜⵉ ⵏ ⵓⵙⴱⵓⵖⵍⵓ ⵏ ⵓⵎⵢⴰⵡⴰⵙ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵡⴰⵡⴰⵏⴽⵏ 
ⵏ ⵜⵎⵏⴰⴹⵜ ⵏ ⵜⴰⴳⵓⵜ ⵏ ⵉⴼⵔⵉⵇⵢⴰ, ⴰⵔⵣⴰⴼ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⵍⵍⵉ ⵏⵏ 
ⵉⵙⴽⵔ ⵎⴰⵙⵙ ⵙⵉⴷⵉ ⵎⵓⵃⵎⵎⴰⴷ ⵜⵓⵏⵉⵙ, ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ 
ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⵏ ⵡⴰⵡⴰⵏⴽⵏ ⵏ ⵜⴰⴳⵓⵜ ⵏ ⵉⴼⵔⵉⵇⵢⴰ “ⵙⵉⴷⵢⴰⵡ”, ⵢⴰⵜ 
ⵓⵥⵎⵎⴰⵥⵥⵍ ⵢⴰⴹⵏ ⴳ ⵓⴱⵔⵉⴷ ⵏ ⵓⵙⵖⵓⴷⵓ ⵏ ⵓⵎⵢⴰⵡⴰⵙ ⴰⴱⵕⵍⴰⵎⴰⵏ ⴷ 
ⵜⵎⵏⴰⴹⵜ ⵜⴰⴱⵕⵍⴰⵎⴰⵏⵉⵜ ⴰⴷ ⵜⴰⵏⵎⵏⴰⴹⵜ ⵉⴳⴰⵏ ⵜⴰⴽⵙⵡⴰⵜ, ⴷ ⵉⴳ ⵢⴰⵏ ⵓⵣⵎⵣⵣⵓ 
ⵏ ⵓⵙⵙⴷⵓⵙ ⵏ ⵉⵣⴷⴷⵓⵢⵏ ⴷ ⵓⵎⵛⵉⵡⴰⵕ ⵙ ⴰⵢⵍⵍⵉ ⵉⵥⵍⵉⵏ ⵙ ⵉⵎⵔⵙⵉⵜⵏ 
ⵉⵎⵏⵏⴰⵡⵏ ⴷ ⵉⵙⴽⴽⵉⵏⵏ ⴷⴰ ⵉⵛⵛⴰⵔⵏ.  

ⵉⵥⵍⵉ ⵓⵔⵣⴰⴼ ⴰⴷ, ⵙ ⵜⵉⴳⴳⵉⵜ ⵏ ⵜⵓⴳⵜ ⵏ ⵉⵏⵎⵓⵇⵇⴰⵔⵏ ⵏ ⵙⵏⴰⵜ ⵜⵙⴳⵉⵡⵉⵏ ⴷ 
ⵉⵎⵙⵜⴳⴳⴰⵔⵏ ⵓⵏⴱⵉⴹⵏ ⴷ ⵉⴱⵕⵍⴰⵎⴰⵏⵉⵏ ⴳ ⵜⴳⵍⴷⵉⵜ, ⴷ ⵙⵉⵏ ⵉⵔⵣⴰⴼⵏ ⵙ 
ⵜⵎⴷⵉⵏⵜ ⵏ ⵍⵄⵢⵓⵏ ⴷ ⴷⴷⴰⵅⵍⴰ, ⵍⵍⵉ ⴳ ⵍⵍⴰⵏ ⵜⵓⴳⵜ ⵏ ⵉⵏⵎⵓⵇⵇⴰⵔⵏ ⴷ 
ⵉⵎⵙⵜⴳⴳⴰⵔⵏ ⵉⴷⵖⵔⴰⵏⵏ ⴷ ⵉⵎⵖⴰⵔⵏ ⵏ ⵜⵇⴱⵉⵍⵉⵏ, ⴷ ⴰⵡⴷ ⴰⵔⵣⴰⴼ ⵉ 
ⵉⴱⴰⵔⴰⵣⵏ ⵏⵏⴰ ⴳ ⵍⵍⴰⵏ ⵉⵙⵏⴼⴰⵔⵏ ⵏ ⵜⴳⵎⵉ ⴷ ⵜⵙⴰⵡⵔⵉⵏ ⵢⴰⴹⵏⵉⵏ ⵍⵍⵉ 

ⵉⵡⴰⵜⵜⵙⵏ ⴰⵙⵖⵓⴷⵓ ⵏ ⵜⵓⵚⴽⵉⵡⵉⵏ ⵜⵉⵏⴰⴷⴷⴰⵡⵉⵏ ⵏ ⵙⵏⴰⵜ ⵜⵎⴷⵉⵏⵉⵏ ⴰⴷ. ⵉⵙⵎⴷ 
ⵓⵔⵣⴰⴼ ⴰⴷ ⵉ ⵜⵙⴳⵡⵉⵏ ⵏ ⵉⴼⴼⵓⵙ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵓⵙⴳⵎⴹ ⴳ 
ⵜⵖⵔⵎⵜ ⵏ ⵍⵄⵢⵓⵏ ⵏ “ⵓⵙⵎⴰⵍ ⵏ ⵍⵄⵢⵓⵏ”, ⵏⴳⵔ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴷ 
ⵓⴱⵕⵍⴰⵎⴰⵏ ⵏ (ⵙⵉⴷⵢⴰⵡ), ⵍⵍⵉ ⵢⵓⵍⵖⵏ ⵜⵉⵍⴰⵍⵜ ⵜⴰⵅⴰⵜⴰⵔⵜ ⵉⵍⵍⴰⵏ ⴷⴰⵔ 
ⵍⵎⵖⵔⵉⴱ, ⵙ ⵓⵎⵓⵔⵙ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ 
ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴳ ⵉⵙⴽⴽⵉⵏⵏ ⵉⵙⴳⴰⵡⴰⵏⵏ 
ⵉⵎⵇⵇⵔⴰⵏⵏ, ⴷ ⵓⵙⵙⵏⵜⵎ ⵅⴼ ⵜⵉⵍⴰⵍⵜ ⵜⴰⵎⵇⵇⵔⴰⵏⵜ ⵉⵍⵍⴰⵏ ⴷⴰⵔ ⵜⴳⵍⴷⵉⵜ ⵏ 
ⵍⵎⵖⵕⵉⴱ ⴳ ⵓⵙⵡⵓⴷⴷⵓ ⵏ ⵜⵏⵥⵕⵉⵏ ⵣⴷⵉⵏⵉⵏ ⴷ ⵓⵣⵡⴰⴳ, ⴷ ⵓⵙⵖⵓⴷⵓ ⵏ 
ⵜⵏⴼⵔⵓⵜ ⴰⵎⵙⴰⴷⵓⵔ ⴷ ⵓⴷⵓⵙⴰⵏ ⴷ ⵡⴰⵍⴽⴰⵎ ⵏ ⵜⴳⵎⵉ ⵜⴰⵙⵓⵍⴰⵏⵜ.  

ⵉⵛⵓⴷⵍⵍⴰ ⵓⵙⵉⵡⴹ ⵅⴼ ⵡⴰⵜⵉⴳ ⵏ ⵜⵉⵍⴰⵍⵜ ⵍⵍⵉ ⵉⵍⵍⴰⵏ ⴷⴰⵔ ⵓⵙⵇⵇⵉⵎ ⵏ 
ⵉⵏⵙⵙⴼⴰⵡⵏ, ⵙⵍⴰⵡⴰⵏⵏ ⴰⴽⴽⵯ ⵙ ⵜⵏⴱⴰⴹⵜ ⵏ ⵜⵓⵚⴽⵉⵡⵜ ⵏⵏⵙ ⵜⴰⵎⵏⵏⴰⵡⵜ ⴷ 
ⵜⵏⴱⵖⵓⵔⵜ, ⴷ ⵓⴱⵕⵍⴰⵎⴰⵏ “ⵙⵉⴷⵢⴰⵡ” ⴳ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⵏⴳⵔ 
ⵍⵎⵖⵔⵉⴱ ⴷ ⵜⵎⵉⵣⴰⵔ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⵏ ⵡⴰⵡⴰⵏⴽⵏ ⵏ ⵜⴰⴳⵓⵜ ⵏ 
ⵉⴼⵔⵉⵇⵢⴰ, ⴷ ⵓⵙⵎⵓⵜⵜⴳ ⵏ ⵉⵙⴰⵜⵉⵜⵏ ⴷ ⵉⵎⵏⴰⴹⵏ ⴷ ⵢⵓⵙⴰⵏ ⵉ ⵓⵙⵎⵓⵔⵙ ⵏ 
ⵡⴰⴷⴰⴼ ⵍⵍⵉ ⵉⴳⴰⵏ ⴰⵡⵜⵜⴰⵙ, ⵎⴰ ⴰⵏⵏ ⵙ ⵡⴰⵎⵎⴰⵥ ⴳ ⵓⵙⵖⵓⴷⵓ ⵏ ⵓⵎⵢⴰⵡⴰⵙ 
ⴰⴷ ⵉ ⵢⵉⵎⴰⵍ ⵉⵖⵓⴷⴰⵏ ⵏ ⵉⵎⴰⴷⴰⵏⵏ ⵏ ⵜⵎⵏⴰⴹⵜ ⴰⴷ. 

ⵎⴽ ⴷⴰ ⵉⵜⵜⵓⵙⴽⴰⵔ ⵢⴰⵏ ⵓⵔⵣⴰⴼ ⵢⴰⴹⵏⵉⵏ ⵙ ⵡⴰⵡⴰⵏⴽ ⵏ ⵉⴷ ⵍⵉⵎⴰⵕⴰⵜ 
ⵜⴰⵄⵕⴰⴱⵉⵏ ⵉⵎⵓⵏⵏ, ⵍⵍⵉ ⴳ ⵜⵜⵡⴰⵢⵙⴽⴰⵔⵏ ⵉⵎⵙⴰⵡⴰⵍⵏ ⴷ ⵉⵔⵣⵣⵓⵜⵏ ⴳⵔⴰⵖ 
ⴷⵉⴷⵙⵏ ⵙⵍⴰⵡⴰⵏⵏ ⴰⴽⴽⵯ ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⴰⵏⴰⵎⵓⵏ, 
ⵢⵓⵔⵔⵣ ⵙ ⵓⵙⴳⵎⴹ ⵏ ⵢⴰⵏ ⵓⵙⵉⵡⴹ ⵉⵙⵙⴰⵔⵏ, ⵏⵏⴰ ⴳ ⵜⵜⵓⴱⴷⴰⵔ ⵜⴷⵔⵉ ⵏ 
ⵉⵣⴷⴷⵓⵢⵏ ⵍⵍⵉ ⵉⵙⵎⵓⵏⵏ ⵜⴰⴳⵍⴷⵉⵜ ⵏ ⵍⵎⵖⵔⵉⴱ ⴷ ⵡⴰⵡⴰⵏⴽ ⵉⴷ ⵍⵉⵎⴰⵕⴰⵜ 
ⵉⵎⵓⵏⵏ, ⵍⵍⵉ ⴷ ⵉⵜⵜⴰⵡⴽⵏ ⴰⴷⵡⴰⵙ ⵏⵏⵙ ⴳ ⵉⵣⴷⴷⵓⵢⵏ ⵏ ⵜⴳⵯⵎⴰⵜ ⵉⴷⵓⵙⵏ ⵏⴳⵔ 
ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵉⵙⵙⵏⵔⵓ ⵕⴱⴱⵉ 
ⵢⴰⵡⵙ ⴰⵙ, ⴷ ⴱⴰⴱ ⵏ ⵜⵓⵜⵜⵓⵢⵜ ⴰⵎⵖⴰⵔ ⵎⵓⵃⵎⵎⴰⴷ ⴱⵏ ⵣⴰⵢⴷ ⴰⵍ ⵏⵉⵀⵢⴰⵏ, 
ⵏⴳⵔ ⵓⵍⴰ ⵉⵎⴰⴷⴰⵏⵏ ⵙ ⵙⵉⵏ ⴳⴰⵏⵉⵏ ⴰⵢⵜⵎⴰⵜⵏ ⴰⵎⵖⵔⵉⴱⵉⵢ ⴷ ⵉⵎⴰⵕⴰⵜⵉⵢ ⵍⵍⵉ 
ⵎⵓ ⵉⵙⵔⵙ ⵜⵉⵔⵙⴰⵍ ⵏⵏⵙ ⵉⴳⵍⵍⵉⵏ ⵏ ⴱⴰⴱ ⵏ ⵡⴰⴷⴷⵓⵔ ⵍⵃⴰⵙⴰⵏ ⵡⵉⵙ ⵙⵉⵏ 
ⴷ ⵓⵎⵖⴰⵔ ⵣⴰⵢⴷ ⴱⵏ ⵚⵓⵍⵟⴰⵏ ⴰⵍ ⵏⵉⵀⵢⴰⵏ ⴰⴷ ⵜⵏ ⵉⵡⴰⵍⴰ ⵕⴱⴱⵉ ⵙ ⵜⵎⵍⵍⴰ 
ⵏⵏⵙ.  

ⵉⵙⵙⵏⵜⵎ ⵓⵙⵉⵡⴹ ⵉⵙⵙⴰⵔⵏ, ⵅⴼ ⵓⵙⵎⵎⵓⴷ ⵏ ⵓⵙⵖⵓⴷⵓ ⴷ  ⵓⵙⵙⴷⵓⵙ ⵏ 
ⵉⵣⴷⴷⵓⵢⵏ ⵏ ⵓⵎⵢⴰⵡⴰⵙ ⴰⴱⵕⵍⴰⵎⴰⵏ ⵢⴰⴽⴽⴰⵏ ⵜⴰⵢⴰⴼⵓⵜ, ⵍⵍⵉ ⵉⵍⵍⴰⵏ ⵏⴳⵔ 
ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵓⵙⵇⵇⵉⵎ ⴰⵏⴰⵎⵓⵔ ⵏ 
ⵜⴰⵎⵓⵏⵜ ⴳ ⵡⴰⵡⴰⵏⴽ ⵏ ⵉⴷ ⵍⵉⵎⴰⵕⴰⵜ ⵉⵎⵓⵏⵏ, ⵎⴰ ⴰⵏⵏ ⴳ ⵜⵉⵙⵙⵏⵜⴰⵢⵉⵏ ⴰⴽⴽⵯ ⵍⵍⵉ 
ⵉⵜⵜⴰⵡⵉⵏ ⵙ ⵜⵉⴷⵔⵉ ⵏ ⵉⵣⴷⴷⵓⵢⵏ ⵢⴰⴽⴽⴰⵏ ⵜⴰⵢⴰⴼⵓⵜ ⵏⴳⵔ ⵙⵉⵏ ⵉⵎⴰⴷⴰⵏⵏ 
ⴳⴰⵏⵉⵏ ⴰⵢⵜⵎⴰⵜⵏ, ⴷ ⵓⵙⵙⴷⵓⵙ ⵏ ⵓⵎⵙⴰⵡⴰⵍ ⵉⵏⵎⴰⵍⴰⵏ ⵍⵍⵉ ⵔⴰⴷ ⵢⴰⵡⵙ ⴳ 
ⵜⴰⵎⵓⵏⵜ ⵏ ⵜⴰⵏⵏⴰⵢⵉⵏ ⵜⵉⵙⵜⵔⴰⵜⵉⵊⵉⵏ ⵉⵜⵜⴰⵡⵉ ⵙ ⵢⵉⵎⴰⵍ ⵉⵖⵓⴷⴰⵏ, ⴷ ⵓⵙⵎⵓⵔⵙ 
ⵏ ⵉⵙⵉⵜⴰⵎ ⵙⵙⴰⵔⵏⵉⵏ ⴳ ⵜⴳⵎⵉ ⵜⴰⵙⵓⵍⴰⵏⵜ, ⴷ ⵓⵙⵖⵓⴷⵓ ⵏ ⵜⵏⴼⵔⵓⵜ ⴷ 
ⵓⵔⴳⴳⵉⴳ ⴷ ⵜⵎⵢⵉⴷⵉⵔⵜ ⴳ ⵙⵉⵏ ⵉⵙⵡⵉⵔⵏ ⴰⵏⵎⵏⴰⴹ ⴷ ⵓⴳⵔⴰⵖⵍⴰⵏ, ⴷ 
ⵓⵙⵙⵓⵔⵉ ⵅⴼ ⵓⵙⴳⵓⴷⵉ ⵏ ⵜⵎⵣⴷⴰⵢⵜ ⴷ ⵓⵎⵛⵉⵡⴰⵕ ⴳ ⵙⵉⵏ ⵉⵙⵇⵇⵉⵎⵏ ⴰⴷ, 
ⴳ ⵜⵓⴳⵜ ⵏ ⵉⵏⵎⵓⵇⵇⴰⵔⵏ ⵉⴱⵕⵍⴰⵎⴰⵏⵏ ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ, ⵉ ⵓⵏⵣⴰⵖ 
ⵅⴼ ⵜⵏⵢⴰⴼⵉⵏ ⴰⵜⵜⵓⵢⵏⵉⵏ ⵏ ⵙⵏⴰⵜ ⵜⵎⵓⵔⴰ ⴰⴷ.  

ⵎⴽ ⴷⴰ ⵏⵉⵜ ⵉⵜⵜⵡⴰⴳⴳ ⵢⴰⵏ ⵓⵏⵎⵓⵇⵇⴰⵔ ⴷ ⵓⵎⴰⵡⵙⴰⵙ ⵏ ⵓⵙⴰⵔⵓⴼ ⴷ 
ⵜⵎⵢⵉⴷⵉⵔⵜ, ⵉⵜⵜⵓⵙⵏⵜⴰⵎ ⴳⵉⵙ ⵎⴰⵙⴷ ⵜⴰⴳⵍⴷⵉⵜ ⵏ ⵍⵎⵖⵔⵉⴱ ⴷ ⵡⴰⵡⴰⵏⴽ ⵏ 
ⵉⴷ ⵍⵉⵎⴰⵕⴰⵜ ⵜⵉⵄⵕⴰⴱⵉⵏ ⵜⵜⵖⵉⵏⵜ ⵙ ⵜⵏⴷⵉⵡⵉⵏ ⵜⵉⵏⵉⵎⴰⵏⵉⵏ ⴷ ⵜⵏⴰⴼⴳⴰⵏⵉⵏ ⴷ 
ⵜⵉⵏ ⵜⵎⵢⵉⴷⵉⵔⵜ ⴷ ⵜⴰⵢⵔⵉ ⴷ ⵓⵎⵙⴰⵡⴰⵍ, ⵎⴰ ⴰⵏⵏ ⴰⴷ ⵉⵍⵍⴰⵏ ⴳ ⵜⵓⴳⵜ ⵏ 
ⵜⵙⵏⵜⴰⵢⵉⵏ ⵜⵉⴳⵔⴰⵖⵍⴰⵏⵉⵏ ⵍⵍⵉ ⵙⴽⴰⵔⵏⵜ ⵜⵎⵓⵔⴰ ⴰⴷ ⵅⴼ ⵡⴰⵏⵏⴰⵍ ⵏ ⵜⵏⴼⵔⵓⵜ, 
ⵎⴰ ⴰⵏⵏ ⵉⵎⵍⴰ ⵜ ⵓⵔⵣⴰⴼ ⵏ ⵍⴱⴰⴱⴰ ⴰⴳⵯⵔⵔⴰⵎ ⴼⵕⴰⵏⵚⵉⵚ, ⵍⵍⵉ ⵉⴳⴰⵏ 
ⵍⴱⴰⴱⴰ ⵏ ⵓⴼⴰⵜⵉⴽⴰⵏ, ⵉ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵡⴰⵡⴰⵏⴽ ⵏ ⵉⴷ ⵍⵉⵎⴰⵕⴰⵜ 
ⵜⴰⵄⵕⴰⴱⵉⵏ ⵉⵎⵓⵏⵏ, ⵍⵍⵉ ⵉⵙⵙⴷⵓⵙⵏ ⵉⵣⴷⴷⵓⵢⵏ ⵏⴳⵔ ⵜⵎⵓⵔⴰ ⴰⴷ ⴷ 
ⵍⴼⴰⵜⵉⴽⴰⵏ, ⴷ ⵉⵣⴷⴷⵓⵢⵏ ⵏⴳⵔ ⵓⵎⴰⴹⴰⵍ ⵓⵙⵍⵉⵎ ⴷ ⵓⵕⵓⵎⵉⵢ.  

ⵙ ⵓⵣⵎⵣⵣⵓ ⴰⴷ, ⵢⵓⴳⴳⴰ ⴷ ⵡⴰⵜⵉⴳ ⵍⵍⵉ ⵜⴼⴽⴰ ⵜⵎⵏⴹⴰⵡⵜ ⵏ ⵜⴳⵍⴷⵉⵜ ⵏ 
ⵍⵎⵖⵔⵉⴱ, ⵉ ⵓⵙⵙⴷⵓⵙ ⵏ ⵜⵏⴷⵉⵡⵉⵏ ⵏ ⵓⵙⴰⵔⵓⴼ ⴷ ⵓⵎⵢⴰⴷⴰⵔ ⴷ ⵜⵏⴼⵔⵓⵜ ⴷ 
ⵓⴼⵔⴰⴳ ⵏ ⵉⴷⵖⴰⵔⵏ ⵉⵙⴳⴷⴰⵏⵏ, ⴷ ⵜⵉⵍⴰⵍⵜ ⵉⵙⵓⴳⵔⵏ ⵉⵍⵍⴰⵏ ⴷⴰⵔ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ 
ⵢⴰⵡⵙ ⴰⵙ, ⵜⵉⵣⵉ ⵍⵍⵉⴳ ⵉⴳⴰ ⴰⵎⵏⵓⴽⴰⵍ ⵏ ⵉⵏⴰⴼⵍⴰⵙ, ⴳ ⵓⵙⵙⵕⵚⵓ ⵏ 
ⵓⵎⵢⴰⴷⴰⵔ ⴷ ⵜⴰⵢⵔⵉ ⴷ ⵜⵏⴼⵔⵓⵜ ⵜⴰⵏⵉⵎⴰⵏⵜ.  

ⵎⴽ ⴷⴰ ⵜⵜⵓⵙⴽⴰⵔⵏ ⴳ ⵓⵙⴳⴳⵯⴰⵙ ⴰⴷ ⵏⵉⵜ ⵜⵓⴳⵜ ⵏ ⵉⵏⵎⵓⵇⵇⴰⵔⵏ ⵏ ⵙⵏⴰⵜ 
ⵜⵙⴳⵉⵡⵉⵏ ⴷ ⴽⵔⴰ ⵏ ⵉⵡⵔⵉⴽⵏ ⵓⵏⴱⵉⴹⵏ ⴷ ⵉⴷⵓⴱⵍⵓⵎⴰⵙⵉⵢⵏ ⴷ ⵉⵏⵙⵙⵉⵅⴼⵏ 
ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ ⵜⴰⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ 
ⵜⵎⵏⵥⴰⵡⵉⵏ ⴷ ⵜⴳⵔⴰⵖⵍⴰⵏⵉⵏ, ⵍⵍⵉ ⴳ ⵉⴳⴰ : ⵓⵔⵣⴰⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ 
ⴳ ⵜⴳⴷⵓⴷⴰⵏⵜ ⵏ ⴱⵓⵍⴰⵏⴷⴰ, ⵢⴰⵜ ⵜⵎⴰⵜⴰⵔⵜ ⵏ ⵓⴷⵡⴰⵙ ⵏ ⵉⵣⴷⴷⵓⵢⵏ ⵏⴳⵔ 
ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⴳⴷⵓⴷⴰⵏⵜ ⵏ ⴱⵓⵍⴰⵏⴷⴰ, ⵙ ⵓⵏⴷⴰⵀ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵏⵔⵓ ⵕⴱⴱⵉ 
ⵢⴰⵡⵙ ⴰⵙ, ⴷ ⵜⴰⵜⵜⵓⵢ ⵏ ⵓⵏⵙⵙⵉⵅⴼ ⴰⵏⴷⵔⵉ ⴷⵓⴷⴰ, ⵍⵍⵉ ⵉⵜⵜⵓⵚⴽⴰⵏ ⵅⴼ 
ⵜⵔⵙⴰⵍ ⵏ ⵜⵉⴷⴷⵓⴽⴽⵯⵍⴰ ⴷ ⵓⵎⵢⴰⵡⴰⵙ ⵢⴰⴽⴽⴰⵏ ⵜⴰⵢⴰⴼⵓⵜ, ⴷ ⵡⴰⵏⵏⴰⵍ ⴷ 
ⵓⵣⵔⴰⴽ ⵉⵛⵛⴰⵔⵏ. 

ⵉⴳⴳⵓⵔⴰ ⵓⵔⵣⴰⴼ ⴰⴷ ⵙ ⵓⵙⴳⵎⴹ ⵏ ⵅⴼ ⵓⵙⵉⵡⴹ ⵉⵙⵙⴰⵔⵏ, ⵍⵍⵉ ⴳ 
ⵉⵜⵜⵓⵙⵏⵜⴰⵎ, ⵓⵙⵎⵎⵓⴷ ⵏ ⵓⵙⵙⴷⵓⵙ ⴷ ⵓⵙⴱⵓⵖⵍⵓ ⵏ ⵓⵚⴽⵓ ⵏ ⵓⵎⵢⴰⵡⴰⵙ 
ⴰⴱⵕⵍⴰⵎⴰⵏⵉ ⵏⴳⵔ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴰⵎⵖⵔⵉⴱⵉ ⴷ ⵓⵙⵇⵇⵉⵎ ⵏ 
ⵉⵎⵖⴰⵔⵏ ⴰⴱⵓⵍⴰⴷⵉⵢ, ⵎⴰ ⴰⵏⵏ ⵙ ⵜⵙⵙⵏⵜⴰⵢⵉⵏ ⵙⵙⴰⵔⵏⵉⵏ ⴷ ⵉⵖⴰⵡⴰⵙⵏ ⵏ 
ⵜⵡⵓⵔⵉ ⵙⵙⴰⵔⵏⵉⵏ ⵍⵍⵉ ⵔⴰⴷ ⵢⴰⵡⵙ ⴳ ⵓⵙⵏⵉⴼⵍ ⵏ ⵜⵎⵓⵣⴰⵢⵉⵏ ⴷ ⵉⵔⵉⵎⵏ ⴳ 
ⵉⴳⵔⴰⵏ ⵏ ⵜⵡⵓⵔⵉ ⵜⴰⴱⵕⵍⴰⵎⴰⵏⵜ, ⵎⴽⵍⵍⵉ ⴳⵉⵙ ⵜⵜⵓⴱⴷⴰⵔ ⵜⵉⵔⵉⵜ ⴳ 
ⵓⵙⵙⴷⵓⵙ ⵏ ⵓⵎⵙⴰⵡⴰⵍ ⴰⴱⵕⵍⴰⵎⴰⵏ ⵉⵏⵎⴰⵍⴰⵏ, ⵍⵍⵉ ⵔⴰⴷ ⵢⴰⵡⵙ ⴳ ⵓⵙⵎⵓⵏ ⵏ 
ⵜⴰⵏⵏⴰⵢⵉⵏ, ⴷ ⵓⵙⵎⵓⵔⵙ ⵏ ⵉⵙⵉⵜⴰⵎ ⵙⵙⴰⵔⵏⵉⵏ ⴳ ⵓⵙⵖⵓⴷⵓ ⵏ ⵜⵏⴼⵔⵓⵜ ⴷ 
ⵓⵔⴳⴳⵉⴳ ⴷ ⵓⵙⵎⵓⵔⵙ ⵏ ⵜⴳⵎⵉ ⴳ ⵙⵉⵏ ⵉⵙⵡⵉⵔⵏ ⴰⵙⴳⴰⵡⴰⵏ ⴷ ⵓⴳⵔⴰⵖⵍⴰⵏ, 
ⴷ ⵓⵙⵓⴳⵜ ⵏ ⵓⵣⴷⴷⵓⵢ ⴷ ⵓⵎⵛⵉⵡⴰⵕ ⵏⴳⵔ ⵉⵙⵇⵇⵉⵎⵏ ⵙ ⵙⵉⵏ ⴳ ⵎⵏⵏⴰⵡ 
ⵉⵏⵎⵓⵇⵇⴰⵔⵏ ⵉⴱⵕⵍⴰⵎⴰⵏⵏ ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ, ⵅⴼ ⵉⵙⴽⴽⵉⵏⵏ ⵍⵍⵉ ⵙ 
ⴷⵓⵍⵏ ⵙ ⵙⵉⵏ. 

ⵎⴽⵍⵍⵉ ⵉⵙⵏⵓⴱⴱⴳ ⵓⵙⵇⵇⵉⵎ, ⴳ ⵓⵙⴳⴳⵯⴰⵙ ⴰⴷ, ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ 
ⵏ ⵓⴳⵔⴰⴽⴰⵍ ⴷ ⵎⵏⵏⴰⵡ ⵉⵏⵔⵣⴰⴼ ⴰⵜⵜⵓⵢⵏⵉⵏ, ⴳ ⵓⵙⴰⵜⵉ ⵓⵔⵣⴰⴼ ⵏ ⵜⵡⵓⵔⵉ, ⵍⵍⵉ 
ⵉⵡⴰⵜⵙⵏ ⴰⵙⵎⵎⵓⴷ ⵏ ⵓⵙⴰⴽⴰ ⵏ ⵓⵙⵙⴷⵓⵙ ⵏ ⵜⴷⵔⴰⵡⵜ ⵏⴳⵔ ⵓⵙⵇⵉⵎ ⵏ 
ⵉⵏⵙⵙⴼⴰⵡⵏ ⴷ ⵓⴱⵕⵍⴰⵎⴰⵏ ⵏ ⵓⴳⵔⴰⴽⴰⵍ, ⴷ ⵓⵙⵙⴰⴳⴳⵯ ⵏ ⵉⴷⵉⵔⵏ ⵏ ⵓⵎⵢⴰⵡⴰⵙ 
ⵙ ⴰⵢⵍⵍⵉ ⵉⵎⵙⴰⵙⴰⵏ ⴷ ⵉⵎⵎⴰⵜⵜⵉⵜⵏ ⴳ ⵓⵙⵡⵉⵔ ⴰⵊⵢⵓ ⴰⵙⵔⵜⴰⵏⵏ ⴷ ⵜⵏⵥⵕⵉⵏ 
ⵜⵉⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ.  

ⵎⴽⵍⵍⵉ ⵉⵙⴽⵔ ⵓⴷⵓⴽⵜⵓⵔ ⵄⴱⴷⵍⵍⴰⵀ ⴱⵏ ⵎⵓⵃⵎⵎⴰⴷ ⴰⵍ ⵛⴰⵢⵅ, ⴰⵏⵙⵙⵉⵅⴼ 
ⵏ ⵓⵙⵇⵇⵉⵎ ⵏ ⵓⵎⵛⴰⵡⴰⵕ ⴳ ⵜⴳⵍⴷⵉⵜ ⵜⴰⵄⵕⴰⴱⵜ ⵜⴰⵙⴰⵄⵓⴷⵉⵜ, ⵢⴰⵏ ⵓⵔⵣⴰⴼ 
ⵏ ⵜⵡⵓⵔⵉ ⵙ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵍⵍⵉ ⵏⵉⵜ ⵉⴽⵛⵎⵏ ⴳ ⵓⵙⴰⵜⵉ ⵏ ⵉⵣⴷⴷⵓⵢⵏ 
ⵉⴷⵓⵙⵏ ⵍⵍⵉ ⵉⵙⵎⵓⵏⵏ ⵜⴰⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⴳⵍⴷⵉⵜ ⵜⴰⵄⵕⴰⴱⵜ 
ⵜⴰⵙⴰⵄⵓⴷⵉⵜ ⵍⵍⵉ ⴷ ⵉⵙⵙⴰⵏ ⵙⴳ ⵉⵣⴷⴷⵓⵢⵏ ⵏ ⵜⴰⴳⵯⵎⴰⵜ ⵏⴳⵔ ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ 
ⵢⴰⵡⵙ ⴰⵙ ⴷ ⵓⵎⵡⵓⵔⵉ ⵏ ⵉⴳⵯⴷⴰⵍⵏ ⵉⴳⵯⵔⵔⴰⵎⵏ ⴰⴳⵍⵍⵉⴷ ⵙⴰⵍⵎⴰⵏ ⴱⵏ ⵄⴱⴷ 
ⵍⵄⵣⵉⵣ ⴰⵍ ⵙⴰⵄⵓⴷ ⴷ ⵏⵔⴳ ⵙⵉⵏ ⵉⵎⴰⴷⴰⵏⵏ ⴳⴰⵏⵉⵏ ⴰⵢⵜⵎⴰⵜⵏ ⴰⵎⵖⵔⵉⴱⵉⵢ ⴷ 
ⵓⵙⴰⵄⵓⴷⵉⵢ.  

ⵉⴳⴳⵓⵔⴰ ⵓⵔⵣⴰⴼ ⴰⴷ ⵙ ⵓⵙⴳⵎⴹ ⵅⴼ ⵜⵎⵙⵙⴽⵜⵉⵜ ⵏ ⵓⵎⵛⴰⵛⴽⴰ ⵏⴳⵔ 
ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴷ ⵓⵙⵇⵇⵉⵎ ⵏ ⵓⵎⵛⵉⵡⴰⵕ ⵏ ⵜⴳⵍⴷⵉⵜ ⵏ ⵜⴰⵙⴰⵄⵓⴷⵉⵜ, 
ⵍⵍⵉ ⵉⵡⴰⵜⵙⵏ ⴰⵙⵔⵓⵙ ⵏ ⵢⴰⵏ ⵓⵙⴰⵜⵉ ⵍⵍⵉ ⵔⴰⴷ ⵉⵙⵙⴷⵓⵙ ⴰⵎⴰⵢⴰⵡⴰⵙ ⴷ 
ⵓⵎⵢⴰⵏⵏⴰ ⵉⵙⵎⴷⵏ ⵏⴳⵔ ⵙⵉⵏ ⵉⴳⵯⵎⴹⴰⵏ, ⴰⵢⵍⵍⵉ ⵉⵎⵎⴰⵍⵏ ⴰⵥⵓⵥⴹ ⵏ ⴽⵓ ⵢⴰⵏ ⴳ 
ⵓⵙⵖⵓⴷⵓ ⵏ ⵉⵣⴷⴷⵓⵢⵏ ⵏ ⵜⵉⴷⴷⵓⴽⵍⴰ, ⴷ ⵓⵙⴱⵓⵖⵍⵓ ⵏ ⵓⵎⵙⴳⴷⴰⵍ ⴰⴱⵕⵍⴰⵎⴰⵏ 
ⴳ ⵉⴳⵔⴰⵏ ⵙⵙⴰⵔⵏⵉⵏ ⵍⵍⵉ ⵔⴰⴷ ⵢⴰⵡⵙ ⴳ ⵓⵙⵙⴷⵓⵙ ⵜⴰⴼⵍⵙⵜ ⴷ ⵓⵎⵛⴰⵛⴽⴰ 
ⴷ ⵓⵙⴱⵓⵖⵍⵓ ⵏ ⵜⵉⴷⴷⵓⴽⵯⵍⴰ ⴷ ⵓⵎⵢⴰⵡⴰⵙ.  

ⴳⵔ ⵉⵣⵎⴰⵣ ⴱⴰⵀⵔⴰ ⵥⵉⵍⵏⵉⵏ, ⴳ ⵓⵙⴳⴳⵯⴰⵙ ⴰⴷ, ⴰⵔⵣⴰⴼ ⵏ ⵜⵡⵓⵔⵉ ⵉ 
ⵜⴳⴷⵓⴷⴰⵏⵜ ⵜⵓⵙⵍⵉⵎⵜ ⵜⴰⵎⵓⵔⵉⵜⴰⵏⵉⵜ ⵍⵍⵉ ⴳ ⵜⵜⵓⵙⴽⴰⵔⵏ ⵉⵎⵙⴰⵡⴰⵍⵏ ⴷ 
ⵓⵏⵙⵙⵉⵅⴼ ⵏ ⵓⴳⵔⴰⵡ ⴰⵏⴰⵎⵓⵔ ⴰⵎⵓⵔⵉⵜⴰⵏⵉ, ⵏⵏⴰ ⴳ ⵉⵜⵜⵓⵙⵏⵜⴰⵎ ⵅⴼ ⵜⵉⴷⵔⵉ 
ⵏ ⵉⵣⴷⴷⵓⵢⵏ ⵓⵜⵏⵉⵏ ⵙ ⵉⵥⵓⵕⴰⵏ ⵏⴳⵔ ⵜⴳⵍⴷⵉⵜ ⵏ ⵍⵎⵖⵕⵉⴱ ⴷ ⵎⵓⵔⵉⵜⴰⵏⵢⴰ, 
ⵍⵍⵉ ⵉⵡⴰⵍⴰ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ 
ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ ⴷ ⵜⴰⵜⵜⵓⵢⵜ ⵏ ⵓⵏⵙⵙⵉⵅⴼ ⵎⵓⵃⵎⵎⴰⴷ ⵡⵍⴷ 
ⵛⵛⵉⵅ ⵍⵖⵣⵡⴰⵏⵉ, ⵎⴽ ⴷⴰ ⵉⵜⵜⵓⵙⵏⵜⴰⵎ ⵓⴽⵛⵛⵓⵎ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ 
ⴳ ⵓⵙⵙⴷⵓⵙ ⵏ ⵉⵣⴷⴷⵓⵢⵏ ⵏ ⵓⵎⵢⴰⵡⴰⵙ ⴰⴱⵕⵍⴰⵎⴰⵏ ⴷ ⵓⴳⵔⴰⵡ ⴰⵏⴰⵎⵓⵔ ⵏ 
ⵎⵓⵔⵓⵜⴰⵏⵢⴰ, ⴷ ⵡⴰⵏⵏⴰⵍ ⵏ ⵜⵙⵏⵜⴰⵢⵉⵏ ⵍⵍⵉ ⴰⴽⴽⵯ ⵉⵏⴳⵉⵏ ⵙ ⵓⵍⵣⵣⴰⵣ ⵏ 
ⵜⴷⵉⵏⴰⵎⵉⵢⵜ ⵉⵥⵍⵉⵏ ⵍⵍⵉ ⵉⵍⵍⴰⵏ ⴳ ⵉⵣⴷⴷⵓⵢⵏ ⵏ ⵍⵎⵖⵔⵉⴷ ⴷ ⵎⵓⵔⵉⵜⴰⵏⵢⴰ, ⵙ 
ⴰⵢⵍⵍⵉ ⵉⵎⵙⴰⵙⴰⵏ ⴳ ⵜⴰⵏⵏⴰⵢⵜ ⵜⵓⵏⵥⵉⵥⵜ ⵏ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ 
ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵍⵍⵉ ⵉⵥⵕⵕⴰⵏ ⵉⵎⴰⵍ, ⵙ ⴰⵢⵍⵍⵉ ⵉⵕⵡⴰⵏ 
ⵉ ⵜⵎⵉⵣⴰⵔ ⴰⴷ ⴷ ⵉⵎⴰⴷⴰⵏⵏ ⵙ ⵙⵉⵏ.  

ⵉⴳⴳⵓⵔⴰ ⵓⵔⵣⴰⴼ ⵙ ⵓⵙⴳⵎⴹ ⵅⴼ ⵜⵎⵙⴽⵜⵉⵜ ⵏ ⵓⵎⵛⴰⵛⴽⴰ ⵏⴳⵔ 
ⵜⵉⵎⵔⵙⴰⵍ ⵙ ⵙⵏⴰⵜ ⵍⵍⵉ ⴳ ⵉⵜⵜⵓⵙⵏⵜⴰⵎ ⴷ ⵓⵏⵙⵙⵉⵅⴼ ⵏ ⵓⴳⵔⴰⵡ ⴰⵏⴰⵎⵓⵔ 
ⴰⵎⵓⵔⵉⵜⴰⵏⵉ, ⵅⴼ ⵜⵅⵉⵜⵔⵜ ⵏ ⵓⵙⵉⴳⴳⵍ ⵏ ⵉⵎⴰⵙⵙⵏ ⴷ ⵢⵓⵙⴰⵏ ⵉ ⵓⵎⵛⵉⵡⴰⵕ, 
ⴷ ⵓⵙⵏⵉⴼⵍ ⵏ ⵜⴰⵏⵏⴰⵢⵉⵏ ⴷ ⵜⵉⵔⵎⵉⵜⵉⵏ ⴳ ⵉⴳⵔⴰⵏ ⵉⵎⵏⵏⴰⵡⵏ ⵏ ⵜⵡⵓⵔⵉ 
ⵜⴰⴱⵕⵍⴰⵎⴰⵏⵜ, ⴷ ⵓⵙⵡⵓⵔⵉ ⵅⴼ ⵜⵉⵍⵉⵜ ⵏ ⵓⵙⴳⵔⴰⵡ ⴰⴱⵕⵍⴰⵎⴰⵏ ⴰⴷⵎⵙⴰⵏ 
ⴰⵎⵖⵔⵉⴱⵉ ⴰⵎⵓⵔⵉⵜⴰⵏ, ⵍⵍⵉ ⵎⵉ ⵉⵙⵔⵙ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ 
ⵜⴰⵙⵓⵎⵔⵜ ⵏⵏⵙ, ⵃⵎⴰ ⴰⴷ ⵉⴳ ⵢⴰⵏ ⵓⵙⴰⵢⵔⴰⵔ ⵏ ⵜⵙⴰⵔⵡⴰ ⵏⴳⵔ ⵙⵏⴰⵜ 
ⵜⵎⵉⵣⴰⵔ ⴷ ⵓⵙⵉⵙⵙⵏ ⵏ ⵜⵣⵎⵎⴰⵔ ⵏⵏⵙⵏⵜ, ⴷ ⴰⴷ ⵉⴳ ⵢⴰⵜ ⵜⵍⴳⴳⵯⵉⵜ ⵏⴳⵔ 
ⵉⴷ ⴱⴰⴱ ⵏ ⵜⵡⵓⵔⵉⵡⵉⵏ ⴷ ⵉⴷ ⴱⵓ ⵜⵙⴰⵔⵡⴰ ⴷ ⵉⵏⴰⵔⴰⵎⵏ ⴳ ⵓⵎⵏⵉⴷ ⴰⴷ.  

ⵙ ⵓⵣⵎⵣⵣⵓ ⴰⴷ ⵏⵉⵜ, ⵜⵜⵡⴰⴳⴳⵏ ⵎⵏⵏⴰⵡ ⵉⵏⵎⵓⵇⵇⴰⵔⵏ ⴷ ⵜⴳⵓⴷⴰⵢ ⵜⵉⵙⵔⵜⴰⵏⵉⵏ 
ⴳ ⵓⴳⵔⴰⵡ ⴰⵏⴰⵎⵓⵔ ⴰⵎⵓⵔⵉⵜⴰⵏⵉ ⴷ ⵜⵏⵙⵙⵉⵅⴼⵜ ⴷ ⵉⴳⵓⵎⴰⵎⵏ ⵏ ⵜⵙⵇⵇⵉⵎⵜ 
ⵏ ⵜⵉⴷⴷⵓⴽⵯⵍⴰⵏ ⵏ ⵎⵓⵔⵉⵜⴰⵏⵢⴰ ⴷ ⵍⵎⵖⵔⵉⴱ, ⵍⵍⵉ ⵉⴷⵓⵍⵏ ⵙ ⵜⵎⴰⵎⵏⴽⵉⵏ ⵏ 
ⵓⵙⵙⴷⵓⵙ ⵏ ⵉⵣⴷⴷⵓⵢⵏ ⵏ ⵓⵎⵢⴰⵡⴰⵙ ⵏ ⵜⵎⵔⵙⴰⵍ ⵜⵉⴱⵕⵍⴰⵎⴰⵏⵉⵢⵉⵏ ⵏⴳⵔ 
ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴷ ⵓⴳⵔⴰⵡⴰ ⴰⵏⴰⵎⵓⵔ ⴰⵎⵓⵔⵉⵜⴰⵏⵉ, ⴷ ⵓⵙⵖⵓⴷⵓ ⵏ 
ⵓⵙⵏⵉⴼⵍ ⵏ ⵜⴰⵏⵏⴰⵢⵉⵏ ⴷ ⵓⵙⴳⵓⴷⵉ ⵏ ⵜⵎⵣⴷⴰⵢⵉⵏ ⴷ ⵓⵎⵛⵉⵡⴰⵕ ⵏⴳⵔ ⵙⵉⵏ 
ⵉⴳⵯⵎⴹⴰⵏ, ⵅⴼ ⵉⵙⴽⴽⵉⵏⵏ ⵉⵎⵏⵏⴰⵡⵏ ⵍⵍⵉ ⵉⴳⴰⵏ ⴰⵏⵣⴳⵎ ⵏ ⴽⵓ ⵢⴰⵏ, ⴳ 
ⵉⵏⵎⵓⵇⵇⴰⵔⵏ ⵉⴱⵕⵍⴰⵎⴰⵏⵏ ⵉⵏⵎⵏⴰⴹⵏ ⵓⵍⴰ ⵉⴳⵔⴰⵖⵍⴰⵏⵏ, ⵎⴰ ⴰⵏⵏ ⵉ ⵓⵎⵔⴰⵔⴰ ⵅⴼ 
ⵜⵏⵓⴼⴰ ⵜⵉⵏⴰⴼⵍⵍⴰⵜⵉⵏ ⵏ ⵜⵎⵉⵣⴰⵔ ⴰⴷ. 

ⵎⴽⵍⵍⵉ ⵜⵜⵓⵙⴽⴰⵔⵏ, ⴰⵙⴳⴳⵯⴰⵙ ⴰⴷ ⵏⵉⵜ, ⵉⵏⵎⵓⵇⵇⴰⵔⵏ ⴷ ⵉⴳⵎⴰⵎⵏ ⵏ ⵜⵏⴱⴰⴹⵜ, 
ⵎⴽⵍⵍⵉ ⵜⵜⵓⵙⴽⴰⵔⵏ ⵉⵏⵎⵓⵇⵇⴰⵔⵏ ⵓⵍⴰ ⴷ ⵉⴷⵉⴱⵍⵓⵎⴰⵙⵉⵏ ⴷ ⵉⵏⵙⵙⵉⵅⴼⵏ ⵏ 
ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ, ⴷ ⵜⴰⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ 
ⵜⵎⵏⵥⴰⵡⵉⵏ ⴷ ⵜⴳⵔⴰⵖⵍⴰⵏⵉⵏ, ⵍⵍⵉ ⴳ ⵉⴳⴰ: ⴰⵎⴰⵡⵙⴰⵙ ⵏ ⴱⵕⵕⴰ ⵏ 
ⵜⴳⵍⴷⵉⵜⵜⴰⵄⵕⴰⴱⵜ ⵜⴰⵙⴰⵄⵓⴷⵜ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ 
ⵜⴳⴷⵓⴷⴰⵏⵜ ⵏ ⵎⴰⴷⴰⵖⴰⵛⵇⴰⵔ, ⴷ ⵢⴰⵏ ⵓⴽⴰⴱⴰⵕ ⵏ ⵓⴳⵔⴰⵡ ⴰⵏⴰⵎⵓⵔ ⵏ 
ⵜⴳⴷⵓⴷⴰⵏⵜ ⵏ ⴷⴷⵊⵉⴱⵓⵜⵉ, ⴷ ⵜⵎⴰⵔⵉⵜ ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ 
ⵏ ⴽⵓⴷⴷⵉⴼⵡⴰⵔ, ⴷ ⵜⵎⴰⵔⵉⵜ ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⴰⵔⴰⵏ ⵏ ⵛⵛⵉⵍⵉ, 
ⴷ ⵓⵏⵙⵙⵉⵅⴼ ⵏ ⵉⵣⴷⴷⵓⵢⵏ ⵉⴳⵔⴰⵖⵍⴰⵏⵏ ⴷ ⵓⵎⵎⴰⵜⵜⵉ ⴰⵏⴼⴳⴰⵏ ⴳ ⵓⴳⵔⴰⵡ 
ⴰⵏⴰⵎⵓⵔ ⴳ ⵜⴳⴷⵓⴷⴰⵏⵜ ⵏ ⵉⴽⵡⴰⴹⵓⵕ, ⴷ ⵢⴰⵏ ⵓⴽⴰⴱⴰⵔ ⵏ ⵜⵙⵇⵇⵉⵎⵜ ⵜⵉⵙ 
ⵙⴰⵜ, ⴳ ⵓⵙⵇⵇⵉⵎ ⵏ ⵉⵎⴰⵔⴰⵏ ⴰⵙⴳⴰⵡⴰⵏ ⴳ ⵜⴳⴷⵓⴷⴰⵏⵜ ⵏ ⴰⵏⴷⵓⵏⵉⵙⵢⴰ, ⴷ 

ⵓⵏⵎⵀⴰⵍ ⴰⵎⴰⵜⴰⵢ ⵏ ⵜⵎⴰⴷⴷⴰⵙⵜ ⵏ ⵓⵎⴰⴹⴰⵍ ⵓⵙⵉⵍⵎ ⵉ ⵓⵙⴳⵎⵉ ⴷ ⵜⵎⴰⵙⵙⴰⵏⵉⵏ 
ⴷ ⵜⴷⵍⵙⴰ (ⵉⵙⵉⵙⴽⵓ), ⴷ ⵢⴰⵏ ⵓⴽⴰⴱⴰⵔ ⵏ ⵜⵙⵇⵇⵉⵎⵜ ⵜⴰⴼⵔⵉⵇⵉⵢⵜ ⵉ 
ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵉⵎⴰⴷⴰⵏⵏ, ⴷ ⵜⵎⵙⵇⵇⴰⴷⵜ ⵏ ⵜⴰⵎⵓⵏⵜ ⵏ ⵓⵕⵓⴱⴱⴰ ⴳ 
ⵍⵎⵖⵔⵉⴱ, ⴷ ⵓⵎⵙⵇⴰⴷ ⵏ ⵜⴳⴷⵓⴷⴰⵏⵜ ⵜⵓⵙⵍⵉⵎⵜ ⵜⴰⵎⵓⵔⵉⵜⴰⵏⵉⵜ ⵍⵍⵉ ⵉⵍⵍⴰⵏ ⴳ 
ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷ ⵜⵏⵙⵙⵉⵅⴼⵜ ⵏ ⵓⵙⴰⵔⵉ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ ⴳ 
ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷ ⵓⵏⴼⵍⵓⵙ ⴰⵎⴰⵜⴰⵢ ⵏ ⵓⴳⵔⴰⵡ ⴰⵏⴰⵎⵓⵔ ⴰⴳⴷⵓⴷⴰⵏ ⵏ 
ⵍⵇⵓⴷⴷⵙ, ⴷ ⵓⴽⴰⴱⴰⵔ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵙⴳ ⵜⴳⴷⵓⴷⴰⵏⵜ ⵏ ⵓⵕⵓⴳⵡⴰⵢ, 
ⴷ ⵜⵎⴰⵔⴰⵜ ⵏ ⵡⴰⵡⴰⵏⴽ ⴳ ⵉⵣⴷⴷⵓⵢⵏ ⵏ ⴱⵕⵕⴰ, ⴷ ⵓⵎⴰⵔⴰ ⵏ ⵡⴰⵡⴰⵏⴽ ⵏ 
ⵜⵎⴰⵡⴰⵙⵜ ⵏ ⵓⴳⵏⵙ, ⴷ ⵓⵏⵙⵙⵉⵅⴼ ⵏ ⵜⵙⵏⴱⴹⴰⵢⵜ ⵜⴰⵎⵏⴹⴰⵡⵜ ⴷ ⵓⵏⵙⵙⵉⵅⴼ ⵏ 
ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ ⵛⵛⵉⵍⵉ, ⴷ ⵓⵎⴰⵡⵙⴰⵙ ⵏ ⴱⵕⵕⴰ ⵏ 
ⵜⴳⴷⵓⴷⴰⵏⵜ ⵏ ⵎⵉⵚⵕ ⵜⴰⵄⵕⴰⴱⵜ, ⴷ ⵉⵏⵙⵙⵉⵖⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴷ 
ⵡⵉⵏ ⵓⵙⵇⵇⵉⵎ ⵏ ⵉⵎⴰⵔⴰⵏ ⴳ ⵜⴳⴷⵓⴷⴰⵏⵜ ⵏ ⴷⴷⵓⵎⵉⵏⵉⴽⴰⵏ, ⴷ ⵜⵏⵙⵙⵉⵅⴼⵜ ⵏ 
ⵓⵙⵇⵇⵉⵎ ⵏ ⵉⵎⴰⵔⴰⵏ ⴳ ⵜⴳⴷⵓⴷⴰⵏⵜ ⵏ ⴱⵉⵍⵉⵣ, ⴷ ⵓⵏⵙⵙⵉⵅⴼ ⵏ ⵓⴳⵔⴰⵡ 
ⵓⵣⵔⵉⴼ ⴳ ⵜⴳⴷⵓⴷⴰⵏⵜ ⵏⵙⵙⴰⴼⵍⴼⴰⴹⵓⵕ, ⴷ ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ 
ⵓⴳⵔⴰⵡ ⴰⵏⴰⵎⵓⵔ ⵏ ⵀⵉⵏⴷⵓⵕⴰⵙ, ⴷ ⵜⵏⵙⵙⵉⵅⴼⵜ ⵏ ⵓⴱⵕⵍⴰⵎⴰⵏ ⴰⵡⵕⵓⴱⴱⵉ, 
ⴷ ⵓⵏⵙⵙⵉⵅⴼ ⵏ ⵜⴳⵔⵓⵎⵎⴰ ⵜⴰⵎⵖⴰⵔⴱⵉⵜ, ⴷ ⵓⵏⵙⵙⵉⵅⴼ ⵏ ⵜⴰⵙⵇⵇⴰⵢⵎⵓⵜ 
ⵜⴰⴱⵕⵍⴰⵎⴰⵏⵜ ⵉⵙⵙⴰⵔⵏ ⵏⴳⵔ ⵜⴰⵎⵓⵏⵜ ⵏ ⵓⵕⵓⴱⴱⴰ ⴷ ⵜⴳⵍⴷⵉⵜ ⵏ ⵍⵎⵖⵔⵉⴱ, 
ⴷ ⵜⵎⴰⵔⵉⵜ ⵏ ⵜⵏⵙⵙⵉⵅⴼⵜ ⵏ ⵓⴱⴰⵕⵍⴰⵏ ⵏ ⵓⵡⵕⵓⴱⴱⵉ, ⴷ ⵜⵎⴰⵔⵉⵜ ⵏ 
ⵜⵏⵙⵙⵉⵅⴼⵜ ⵉⵡⴰⵍⴰⵏ ⵜⴰⵙⵔⵜⵉⵜ ⵜⴰⵏⴰⵔⴰⴳⵜ ⵏ ⵉⴼⴼⵓⵙ ⵏ ⵓⵕⵓ-ⴰⴳⵔⴰⴽⴰⵍ, ⴷ 
ⵓⵏⵙⵙⵉⵅⴼ ⵏ ⵜⵔⴰⴱⴱⵓⵜ ⵜⴰⵙⵔⵜⴰⵏⵜ ⵉ ⵜⵎⴰⴳⵉⵜ ⴷ ⵜⴷⵉⵎⵓⴽⵔⴰⵙⵜ ⴳ 
ⵓⴱⵕⵍⴰⵎⴰⵏ ⵏ ⵓⵕⵓⴱⴱⴰ, ⴷ ⵓⵎⴰⵔⵉ ⵉⵥⵍⵉⵏ ⵙ ⵜⴳⵍⴷⵉⵜ ⵏ ⵍⵎⵖⵔⵉⴱ ⴳ 
ⵓⴱⵕⵍⴰⵎⴰⵏ ⵏ ⵓⵕⵓⴱⴱⴰ, ⴷ ⵜⵏⵙⵙⵉⵅⴼⵜ ⵏ ⵜⵙⵇⵇⵉⵎⵜ ⵏ ⵉⵙⴽⴽⵉⵏⵏ ⵏ ⴱⵕⵕⴰ 
ⴳ ⵓⵣⵡⴰⴳ ⴳ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⵟⵟⴰⵍⵢⴰⵏ, ⴷ ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ 
ⵓⵙⵇⵇⵉⵎ ⴰⵏⵙⵙⴼⴰⵡ ⴳ ⵜⴳⴷⵓⴷⴰⵏⵜ ⵏ ⴰⵏⴷⵓⵏⵉⵙⵢⴰ, ⴷ ⵓⵎⵙⵇⴰⴷ ⵡⴰⵔ ⴰⵏⴰⵡ 
ⵏ ⵜⴳⴷⵓⴷⴰⵏⵜ ⵏ ⵡⴰⵍⵉⵎⴰⵏ ⵉⵎⵓⵏⵏ ⵉⵍⵍⴰⵏ ⴳ ⴷⴰⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷ 
ⵜⵏⵙⵙⵉⵅⴼⵜ ⵏ ⵜⵙⵇⵇⵉⵎⵜ ⵏ ⵜⵖⴰⵡⵙⵉⵡⵉⵏ ⵏ ⴱⵕⵕⴰ ⴳ ⵓⴱⵕⵍⴰⵎⴰⵏ ⵏ 
ⴽⵕⵡⴰⵜⵢⴰ, ⴷ ⵓⵏⵙⵙⵉⵅⴼ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵜ ⵜⴰⴳⵔⴰⵖⵍⴰⵏⵜ, ⴷ ⵓⵎⴰⵔⵉ 
ⵏ ⵓⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵏ ⵉⵣⴷⴷⵓⵢⵏ ⵉⴳⵔⴰⵖⵍⴰⵏⵏ ⴳ ⵓⴳⵔⴰⵡ ⴰⵏⴰⵎⵓⵔ ⵏ 
ⵜⵏⴱⴰⴹⵜ ⵜⴰⴳⴷⵓⴷⴰⵏⵜ ⴳ ⴽⵓⴱⴰ, ⴷ ⵓⵎⴰⵡⴰⵙⴰⵙ ⴰⵎⵣⵡⴰⵔⵓ ⴳ ⵜⴳⴷⵓⴷⴰⵏⵜ 

ⵜⵓⵙⵍⵉⵎⵜ ⵜⴰⵎⵓⵔⵉⵜⴰⵏⵉⵜ, ⴷ ⵓⵎⴰⵡⴰⵙⴰⵙ ⵏ ⵜⵣⵔⴼⵜ ⴳ ⵜⴳⴷⵓⴷⴰⵏⵜ ⵏ 
ⵍⵄⵉⵔⴰⵇ, ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⵔⴰⴱⴱⵓⵜ ⵜⴰⴷⵎⵙⴰⵏⵜ ⵏ ⵡⴰⵡⴰⵏⴽⵏ 
ⵏ ⵜⴰⴳⵓⵜ ⵏ ⵉⴼⵔⵉⵇⵢⴰ, ⴷ ⵜⵏⵙⵙⵉⵅⴼⵜ ⵏ ⵓⴱⴰⵕⵍⴰⵏ ⵏ ⴰⵎⵔⵉⴽⴰ ⵜⴰⵍⴰⵜⵉⵏⵜ ⴷ 
ⴽⴰⵕⴰⵢⵉⴱ, ⴷ ⵓⵏⵙⵙⵉⵅⴼ ⵏ ⵓⴳⵔⴰⵡ ⴰⵏⴰⵎⵓⵔ ⴳ ⵜⴳⴷⵓⴷⴰⵏⵜ ⵏ ⴱⴰⵏⴰⵎⴰ, ⴷ 
ⵜⵏⵙⵙⵉⵅⴼⵜ ⵏ ⵓⴳⵔⴰⵡ ⵓⵣⵔⵉⴼ ⴳ ⵜⴳⴷⵓⴷⴰⵏⵜ ⴳⵡⴰⵜⵉⵎⴰⵍⴰ, ⴷ 
ⵜⵏⵙⵙⵉⵅⴼⵜ ⵏ ⵓⴳⵔⴰⵡ ⵓⵣⵔⵉⴼ ⴳ ⵜⴳⴷⵓⴷⴰⵏⵜ ⵏ ⴽⵓⵙⵜⴰⵔⵉⴽⴰ, ⴷ 
ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⵉⵡⴰⵏⴽⵏ ⵉⵎⵓⵏⵏ ⵏ ⵓⵎⵉⴽⵙⵉⴽ, ⴷ 
ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⵜⴳⴷⵓⴷⴰⵏⵜ ⵏ ⴱⵉⵍⵉⵣ, ⴷ ⵓⵏⵙⵙⵉⵅⴼ 
ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⴱⵓⵍⵉⴼⵢⴰ, ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⴰⵄⵕⴰⴱ, ⴷ 
ⵓⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵜⴰⵎⵣⵣⴳⴰⵔⵜ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵜ ⵏ 
ⵉⴼⵔⵉⵇⵇⵢⴰ, ⴷ ⵓⵏⵙⵙⵉⵅⴼ ⵏ ⵓⴳⵔⴰⵡ ⴰⵏⴰⵎⵓⵔ ⴳ ⵜⴳⴷⵓⴷⴰⵏⵜ ⵏ ⴷⵊⵉⴱⵓⵜⵉ, 
ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵜⴰⵎⵓⵏⵜ ⴳ ⵡⴰⵡⴰⵏⴽ ⵏ ⵉⴷ ⵍⵉⵎⴰⵔⴰⵜ 
ⵜⴰⵄⵕⴰⴱⵉⵏ ⵉⵎⵓⵏⵏ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ 
ⵎⵉⵚⵕ ⵜⴰⵄⵕⴰⴱⵜ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵓⵎⵛⴰⵡⴰⵕ ⴳ ⵍⴱⴰⵃⵔⴰⵢⵏ, 
ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵏⴼⵍⴰⵙ ⴳ ⵜⴳⵍⴷⵉⵜ ⵏ ⵍⵓⵕⴹⵓⵏ ⵜⴰⵀⴰⵛⵉⵎⵉⵜ, ⴷ 
ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵓⵎⵛⴰⵡⴰⵕ ⴳ ⵚⴰⵍⵟⴰⵏⴰⵜ ⵄⴰⵎⵎⴰⵏ, ⴷ ⵓⵏⵙⵙⵉⵅⴼ 
ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ ⴽⵓⵏⴳⵓ ⵜⴰⴷⵉⵎⵓⵇⵔⴰⵜⵉⵜ, ⴷ 
ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⵖⵉⵏⵢⴰ ⵜⴰⵏⴰⵎⵎⴰⵙⵜ, ⴷ ⵜⵏⵙⵙⵉⵅⴼⵜ ⵏ 
ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⵍⴳⴰⴱⵓⵏ, ⴷ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⴰⴼⵉⴷⵉⵕⴰⵍⵉ 
ⴳ ⵜⴳⴷⵓⴷⴰⵏⵜ ⵏ ⵉⵜⵢⵓⴱⵢⴰ ⵜⴰⴼⵉⴷⵉⵕⴰⵍⵉⵜ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 
ⵉⵎⵖⴰⵔⵏ ⴳ ⴽⵓⴷⴷⵉⴼⵡⴰⵔ, ⴷ ⵢⴰⵏ ⵓⴽⴰⴱⴰⵔ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⴽⵉⵏⵢⴰ, 
ⴷ ⵢⴰⵏ ⵓⴽⴰⴱⴰⵕ ⵏ ⵓⵙⵇⵇⵉⵎ ⵏ ⵓⵎⵛⴰⵡⴰⵕ ⵏ ⵇⴰⵟⴰⵕ, ⴷ ⵓⵏⵙⵙⵉⵅⴼ ⵏ 
ⵜⵙⵇⵇⵉⵎⵜ ⵏ ⵜⵉⴷⴷⵓⴽⵯⵍⴰ ⵏⴳⵔ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⴼⵕⴰⵏⵚⴰ ⴷ ⵓⵙⵇⵇⵉⵎ 
ⵏ ⵉⵏⵙⵙⴼⴰⵡⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷ ⵓⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵏ 
ⵜⵖⴰⵡⵙⵉⵡⵉⵏ ⵏ ⴱⵕⵕ ⴷ ⵓⵏⵣⴰⵖ ⴷ ⵜⴰⴳⴳⴰⵍⵉⵏ ⵜⵉⵙⵔⴷⴰⵙⵉⵏ, ⴷ ⵜⵏⴼⵍⵓⵙⵜ 
ⵏ ⵓⴱⵔⵙⵉⵔⴰ ⵏ ⵉⵙⵎⴰⵎⵎⵉⵜⵏ ⵙⴳ ⵜⴳⴷⵓⴷⴰⵏⵜ ⵏ ⴰⴷⵉⵔⴱⵉⵊⴰⵏ, ⴷ ⵢⴰⵏ 
ⵓⴽⴰⴱⴰⵕ ⴰⴱⵕⵍⴰⵎⴰⵏ ⵙⴳ ⵓⴳⵔⴰⵡ ⴰⵏⴰⵎⵓⵔ ⴳ ⵜⴳⴷⵓⴷⴰⵏⵜ ⵏ ⵍⴽⵓⵏⴳⵓ 
ⵜⴰⴷⵉⵎⵓⵇⵔⴰⵜⵉⵜ, ⴷⴷⵓ ⵜⵣⵡⵓⵔ ⴰⵙ ⵜⵎⴰⵔⵉⵜ ⵏ ⵓⵎⴰⵔⵉ ⵏ ⵓⵙⵉⵔⴰ ⵏ ⵓⴳⵔⴰⵡ 
ⴰⵏⴰⵎⵓⵔ ⴷ ⵓⴳⵓⵎⴰⵎ ⵏ ⵜⵙⵇⵇⵉⵎⵜ ⵏ ⵓⵏⵣⴰⵖ ⴷ ⵜⵏⴼⵔⵓⵜ. ⴷ ⵢⴰⵏ ⵓⴽⴰⴱⴰⵔ ⵙⴳ 

ⵓⵙⵇⵇⵉⵎ ⴰⵏⴰⵎⵓⵔ ⵉ ⵜⴷⵔⴼⵉⵡⵉⵏ ⵜⵉⵎⴰⵜⵜⴰⵢⵉⵏ ⴷ ⵉⵣⵔⴼⴰⵏ ⵏ ⵓⴼⴳⴰⵏ ⵙⴳ 
ⵍⵉⴱⵢⴰ, ⴷ ⵉⵎⵙⵇⴰⴷⵏ ⴷ ⵜⵎⵙⵇⴰⴷⵉⵏ ⴷ ⵍⵍⴰⵏⵉⵏ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ ⴳⵏ 
ⵡⵉⵏ :  ⵜⴰⴳⴷⵓⴷⴰⵏⵜ ⵏ ⴼⵕⴰⵏⵚⴰ ⴷ ⵜⴳⴷⵓⴷⴰⵏⵜ ⵏ ⵍⵓⴱⵏⴰⵏ ⴷ ⵜⴳⴷⵓⴷⴰⵏⵜ ⵏ 
ⵕⵓⵎⴰⵏⵢⴰ.  

ⵎⴽⵍⵍⵉ ⵜⵜⵓⵙⴳⵎⴰⴹⵏ ⴳ ⵉⵣⵔⴰⴼⵏ ⴷ ⵉⵏⵎⵓⵇⵇⴰⵔⵏ ⴰⴷ ⵉⴱⵕⵓⵜⵓⴽⵓⵍⵏ ⵏ 
ⵓⵎⵢⴰⵡⴰⵙ ⴷ ⵜⵎⵙⵙⴽⵜⵉⵢⵉⵏ ⵏ ⵓⵎⵛⴰⵛⴽⴰ ⴷ ⵉⵙⵉⵡⴹⵏ ⵉⵙⵙⴰⵔⵏ ⴷ ⵓⵙⵇⵇⵉⵎ 
ⵏ ⵉⵏⴼⵍⴰⵙ ⵏ ⵜⴳⵍⴷⵉⵜ ⵜⴰⵀⴰⵛⵉⵎⵉⵜ ⵏ ⵍⵓⵕⴹⵓⵏ, ⴷ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ 
ⵜⴳⴷⵓⴷⴰⵏⵜ ⵜⴰⵄⵕⴰⴱⵜ ⵏ ⵎⵉⵚⵕ, ⴷ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⵜⴳⴷⵓⴷⴰⵏⵜ ⵏ 
ⵖⵉⵏⵢⴰ ⵜⴰⵏⴰⵎⵎⴰⵙⵜ, ⴷ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⴽⵓⴷⴷⵉⴼⵡⴰⵔ ⴷ ⵓⵙⵇⵇⵉⵎ 
ⴰⵏⴰⵎⵓⵔ ⵏ ⵜⴰⵎⵓⵏⵜ ⴳ ⵡⴰⵡⴰⵏⴽ ⵏ ⵉⴷ ⵍⵉⵎⴰⵕⴰⵜ ⵜⴰⵄⵕⴰⴱⵉⵏ ⵉⵎⵓⵏⵏ, ⴷ ⵓⵙⵇⵇⵉⵎ 
ⵏ ⵓⵎⵛⴰⵡⴰⵕ ⴳ ⵜⴳⵍⴷⵉⵜ ⵜⴰⵄⵕⴰⴱⵜ ⵜⴰⵙⴰⵄⵓⴷⵉⵜ ⴷ ⵓⴱⴰⵕⵍⴰⵎⴰ ⵏ 
ⵜⵔⴰⴱⴱⵓⵜ ⵜⴰⴷⵎⵙⴰⵏⵜ ⵏ ⵡⴰⵡⴰⵏⴽⵏ ⵏ ⵜⴰⴳⵓⵜ ⵏ ⵉⴼⵔⵉⵇⵢⴰ, ⴷ ⵜⴰⵎⵓⵏⵜ 
ⵜⴰⴱⵕⵍⴰⵎⴰⵏⵉⵜ ⵏ ⵉⴼⵔⵉⵇⵢⴰ, ⴷ ⵓⴱⵕⵍⴰⵎⴰⵏ ⵏ ⴰⵎⵔⵉⴽⴰ ⵜⴰⵍⴰⵜⵉⵏⵜ ⴷ 
ⴽⴰⵕⴰⵢⵉⴱ, ⵍⵍⵉ ⵉⵡⴰⵜⵙⵏ ⴰⵙⵙⴷⵓⵙ ⵏ ⵓⵙⴰⴷⴼ ⵙ ⵜⴰⵎⵓⵏⵉⵏ ⵏ ⵉⴱⵕⵍⴰⵎⴰⵏⵏ 
ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ, ⴷ ⵓⵙⵙⴷⵓⵙ ⵏ ⵉⵣⴷⴷⵓⵢⵏ ⵏ ⵓⵎⵢⴰⵡⴰⵙ 
ⴰⴱⵕⵍⴰⵎⴰⵏ ⴳ ⵙⵉⵏ ⵉⵎⵏⴰⴷⵏ ⴰⴽⴷ ⵉⵙⵇⵇⵉⵎⵏ ⵏ ⵜⵎⵓⵔⴰ ⴰⴷ ⵜⵉⵎⴷⴷⵓⴽⴽⵯⴰⵍ ⴷ 
ⵜⴰⵢⵜⵎⴰⵜⵉⵏ, ⴷ ⵓⵙⴳⵓⴷⵉ ⵏ ⵓⵣⴷⴷⵓⵢ ⴷ ⵓⵎⵛⴰⵡⴰⵕ ⴰⴱⵕⵍⴰⵎⴰⵏⵉ, ⴳ ⵜⵓⴳⵜ ⵏ 
ⵉⵏⵎⵓⵇⵇⴰⵔⵏ ⵉⴱⵕⵍⴰⵎⴰⵏⵉⵏ ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ ⵅⴼ ⵉⵙⴽⴽⵉⵏⵏ 
ⵉⵙⵙⴰⵔⵏ.  

3 ⴰⵙⵏⵎⴰⵍⴰ ⵏ ⵉⵎⵓⵙⵙⵓⵜⵏ ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ 

ⴳ ⵓⵙⴳⴳⵯⴰⵙ ⴰⴷ, ⵉⵙⴽⵔ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⵜⵓⴳⵜ ⵏ ⵉⵏⵎⵓⵇⵇⴰⵔⵏ 
ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ, ⵍⵍⵉ ⵎⵉ ⵉⵍⵍⴰ ⵓⵏⵏⵓⵕⵥⵎ ⵏⵏⵙⵏ ⵏⴳⵔ ⵉⴼⴰⵙⵙⵏ ⵏ 
ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵙ 
ⵜⵡⵓⵔⵉⵡⵉⵏ ⵏ ⵓⴳⵔⴰⵡ ⵡⵉⵙ ⵢⴰⵏ ⴷ ⵎⵔⴰⵡ ⵏ ⵜⵣⵍⵖⴰ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ 
ⴷ ⵡⵉⵏ ⵓⵎⵛⴰⵡⴰⵕ ⴷ ⵣⵓⵏⴷ ⵏⵏⵙⵏ ⴳ ⵉⴼⵔⵉⵇⵇⵢⴰ ⴷ ⵓⵎⴰⴹⴰⵍ ⴰⵄⵕⴰⴱ, ⴷ 
ⵓⵙⴳⵔⴰⵡ ⵏ ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⴷ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴳ ⵜⵎⵏⴰⴹⵜ ⵏ 
ⴰⵎⵔⵉⴽⴰ ⵜⴰⵍⴰⵜⵉⵏⵜ ⴷ ⴽⴰⵕⴰⵢⵉⴱ, ⴷ ⵡⵉⴷ ⴳⴰⵏ ⵉⵎⵓⵙⵙⵓⵜⵏ ⵍⵍⵉ ⴽⵛⵎⵏⵉⵏ ⴳ 
ⵜⵍⵖⴰ ⵏ ⵓⵣⵓⴳⵣ ⵏ ⵜⵙⵏⵜⴰⵢ ⵏ ⵜⵣⵍⵖⴰ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ ⵓⵎⵛⴰⵡⴰⵕ ⴷ 

ⵉⵙⵇⵇⵉⵎⵏ ⵣⵓⵏ ⴷ ⵏⵏⵙ ⴳ ⵉⴼⵔⵉⴼⵢⴰ ⴷ ⵓⵎⴰⴹⴰⵍ ⴰⵄⵕⴰⴱ, ⵍⵍⵉ ⵉⵍⵍⴰⵏ ⵅⴼ 
ⵜⵏⵙⵙⵉⵅⴼⵜ ⵏⵏⵙ, ⵉⵡⴰⵜⵙⵏ ⴰⵙⴱⵓⵖⵍⵓ ⵏ ⵜⵡⵓⵔⵉ ⴳ ⵓⵙⵡⵉⵔ ⵏ ⵉⴼⵔⵉⵇⵢⴰ 
ⴷ ⵓⵎⴰⴹⴰⵍ ⴰⵄⵕⴰⴱ ⴷ ⴰⵎⵔⵉⴽⴰ ⵜⴰⵍⵉⵜⵉⵏⵜ, ⵙ ⴰⵢⵍⵍⵉ ⵉⵕⵡⴰⵏ ⵉ ⵓⵏⵣⴰⵖ ⵅⴼ 
ⵜⵏⵢⴰⴼⵉⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵜⴰⵍⵍⵉ ⴰⴽⴽⵯ ⴳⵉⵙ ⵉⵣⵡⴰⵔⵏ ⵜⴳⴰ ⵜⵜ 
ⵜⴰⵖⴰⵡⵙⴰ ⵏ ⵜⴰⵎⵓⵏⵜ ⵏ ⵡⴰⴽⴰⵍ ⵏ ⵜⴳⵍⴷⵉⵜ, ⴷ ⵓⵙⵙⴷⵓⵙ ⵏ ⵓⵎⵙⴰⵡⴰⵍ 
ⴰⴱⵕⵍⴰⵎⴰⵏⵉ ⵏⴳⵔ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ ⵉⵙⵇⵇⵉⵎⵏ ⵜ ⵉⵔⵡⴰⵙⵏ ⴳ ⴳ 
ⵡⴰⵡⴰⵏⴽⵏ ⵏ ⵉⴼⴼⵓⵙ. ⵙ ⵜⵉⴼⴰⵡⵜ ⵏ ⵉⵙⵎⵉⴳⵉⵍⵏ ⵉⵎⴰⵜⵜⵓⵢⵏ ⵏ ⵓⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵃⵎⴰ ⴰⴷ 
ⵜⴷⵓⵙ ⵜⵉⵍⴰⵍⵜ ⵢⴰⵜⵜⵓⵢⵏ ⵏ ⵜⴳⵍⴷⵉⵜ ⴳ ⵓⵎⵏⵉⴷ ⵏ ⵓⵙⵙⴷⵓⵙ ⵏ ⵓⵎⵢⴰⵡⴰⵙ ⵏⴳⵔ 
ⵉⴼⴼⵓⵙ ⴷ ⵉⴼⴼⵓⵙ. 

ⵉⵎⵓⵙⵙⵓⵜⵏ ⴰⴷ ⵙⴽⵔⵏ ⵢⴰⵜ ⵜⵙⵙⵏⵜⴰⵢⵜ ⵍⵍⵉ ⵉⴳⴰⵏ ⵜⴰⵎⵣⵡⴰⵔⵓⵜ ⴳ ⵓⵎⵏⵉⴷ 
ⴰⴷ, ⴷⴰ ⴳ ⴷ ⵉⴼⴼⵖ “ⵓⵙⵉⵡⴹ ⵏ ⵕⵕⴱⴰⴹ ⵜⴰⵎⴰⵥⵓⵏⵜ ⵏ ⵓⵎⵢⴰⵡⴰⵙ ⵏⴳⵔ 
ⵉⴼⴼⵓⵙ ⴷ ⵉⴼⴼⵓⵙ”, ⵍⵍⵉ ⵉⵎⵓⵔⵙⵏ ⴳ ⵓⵙⵉⴷⴼ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ 
ⵣⵓⵏⴷ ⵏⵏⵙⵏ ⴷ ⵜⴰⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⵙⴳⴰⵡⴰⵏⵉⵏ ⵏ 
ⵓⴳⴳⴰⵔ ⵏ 23 ⵏ ⵡⴰⵡⴰⵏⴽ, ⵍⵍⵉ ⵍⵍⴰⵏⵉⵏ ⴳ ⴽⵕⴰⴹⵜ ⵜⴳⵔⵓⵎⵎⴰⵡⵉⵏ ⵜⵉⵊⵢⵓ 
ⵜⵉⵙⵔⵜⴰⵏⵉⵏ ⵎⵇⵇⵓⵔⵏⵉⵏ, ⵍⵍⵉ ⴳ ⵍⵍⴰⵏ ⵡⴰⵡⴰⵏⴽⵏ ⵏ ⵉⴼⴼⵓⵙ: ⵉⴼⵔⵉⵇⵢⴰ ⴷ 
ⵓⵎⴰⴹⴰⵍ ⴰⵄⵕⴰⴱ ⴷ ⴰⵎⵔⵉⴽⴰ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ. ⴷ ⵡⴰⴷ ⵉⴳⴰ 
ⴰⵙⵉⵡⴹ ⵍⵍⵉ ⵎⵉ ⵓⵍⵖⵏ ⵜⵓⴳⵜ ⵏ ⵡⴰⵡⴰⵏⴽⵏ ⴳ ⵓⵎⴰⴹⵍⴰⵏ, ⵜⵙⴱⵔⵔⴽ ⵜ ⵜⵙⴷⴰⵡⵉⵜ 
ⵏ ⵉⵡⴰⵏⴽⵏ ⴰⵄⵕⴰⴱⵏ ⴷ ⵓⴱⵕⵍⴰⵎⴰⵏ ⴰⵄⵕⴰⴱ, ⴷ ⵉⵙⵉⵡⴹⵏ ⵏ ⵜⴰⵎⵓⵏⵉⵏ ⵜⵉⵏⵎⵏⴰⴹⵉⵏ 
ⴷ ⵜⵙⴳⴰⵡⴰⵏⵉⵏ ⴳ ⴰⵎⵔⵉⴽⴰ ⵜⴰⵍⴰⵜⵉⵏⵜ (ⴰⴱⵕⵍⴰⵎⴰⵏ ⵏ ⴰⵎⵔⵉⴽⴰ ⵜⴰⵍⴰⵜⵉⵏⵜ ⴷ 
ⴽⴰⵕⴰⵢⵉⴱ, ⴰⴱⵕⵍⴰⵎⴰⵏ ⵏ ⴰⵎⵔⵉⴽⴰ ⵜⴰⵏⴰⵎⵎⴰⵙⵜ, ⴰⵙⴳⵔⴰⵡ ⵏ ⵉⵏⵙⵙⵉⵅⴼⵏ 
ⴷ ⵜⵏⵙⵙⵉⵅⴼⵉⵏ ⵏ ⵉⵙⵇⵇⵉⵎⵏ ⵓⵣⵔⵉⴼⵏ ⴳ ⴰⵎⵔⵉⴽⴰ ⵜⴰⵏⴰⵎⵎⴰⵙⵜ ⴷ 
ⴽⴰⵕⴰⵢⵉⴱ ⴷ “ⴼⵓⴱⵔⵉⵍ” ⴷ ⵓⴱⵕⵍⴰⵎⴰⵏ ⵏ ⵓⴳⴰⴷⴰⵣ ⵉⵙⵙⴰⵔⵏ ⵏ ⴰⵎⵔⵉⴽⴰ 
ⵜⴰⵏⴰⵎⵎⴰⵙⵜ).  

ⵎⴽⵍⵍⵉ ⵉⵙⵏⵓⴱⴱⴳ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⵜⴰⵡⴰⵍⴰ ⵉⵥⵍⵉⵏ ⵜⵉⵙ 62 ⵏ 
ⵓⵙⴳⵔⴰⵡ ⵏ ⵜⵏⵙⵙⵉⵅⴼⵉⵏ ⴷ ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⵓⵣⵔⵉⴼⵏ ⴳ 
ⴰⵎⵔⵉⴽⴰ ⵜⴰⵏⴰⵎⵎⴰⵙⵜ ⴷ ⴽⴰⵕⴰⵢⵉⴱ “ⴼⵓⴱⵔⵉⵍ”, ⴷ ⵜⵡⴰⵍⴰ ⵜⴰⴼⵔⴰⵔⵜ ⵏ 
ⵓⴱⵕⵍⴰⵎⴰⵏ ⴰⵏⴷⵉⵏⵉ. ⴷ ⵎⴽⵍⵍⵉ ⵜⵥⵍⵉ ⵜⵡⴰⵍⴰ ⵉⵥⵍⵉⵏ ⵏ ⴼⵓⴱⵕⵉⵍ ⵙ ⵜⵉⴽⴽⵉ 
ⵏ “ⵜⵙⵎⵖⵓⵔⵜ ⵏ ⵉⵙⴽⵉⴱⵓⵍⴰⵙ ⵉ ⵜⵏⴼⵔⵓⵜ” ⵉ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 

ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴷ ⵜⴰⴷ ⵜⴳⴰ 
ⵜⴰⵙⵎⵖⵓⵔⵜ ⵢⴰⵜⵜⵓⵢⵏ ⵍⵍⵉ ⵜⴰⴽⴽⴰ ⵜⵏⴳⵎⴰⵎⵜ ⴰⴷ, ⵢⵓⵛⴽⴰ ⴷ ⴳ ⵓⴹⵕⵉⵚ ⵏ 
ⵜⴰⵏⴰⴹⵜ ⵎⴰⵙ “ⵉⴳⴰ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ 
ⵕⴱⴱⵉ ⵢⴰⵡⵙ ⴰⵙ, ⴰⵎⴷⵢⴰ ⵍⵍⵉ ⵙ ⴷ ⵉⵇⵇⴰⵏ ⴽⵓ ⵢⴰⵏ ⴰⴷ ⵜ ⵉⴹⴼⵕ, ⵉⵖ ⵉⵔⴰ 
ⴰⴷ ⵉⴼⵔⴳ ⴰⵣⵔⴰⴽ ⴷ ⵏ ⵜⵏⴷⵉⵜⵉⵏ ⴰⴷ, ⴷⴰⵔ ⵉⵎⴰⴷⴰⵏⵏ ⴰⴽⴽⵯ ⵏ ⵓⵎⴰⴹⴰⵍ”, 
ⵜⴰⵙⵎⵖⵓⵔⵜ ⴰⴷ ⵜⴳⴰ ⵜⴰⵢⴰⴼⵓⵜ ⴷ ⵓⵙⵉⵜⵜⴳ ⵏ ⵜⵣⵎⵎⴰⵔ ⵍⵍⵉ ⵏⵏ ⵉⵜⵜⴳⴳⴰ 
ⴱⴰⴱ ⵏ ⵡⴰⴷⴷⵓⵔ ⵃⵎⴰ ⴰⴷ ⵢⴰⵍⵍ ⵜⴰⵏⴼⵔⵓⵜ, ⵙⴳ ⵍⵍⵉⵖ ⵢⵓⵍⵉ ⵙ ⵓⵙⴳⵍⴷ ⵏ 
ⵉⵎⵣⵡⵓⵔⴰ ⵏⵏⵙ.  

ⴰⵢⵍⵍⵉ ⵉⵥⵍⵉⵏ ⵙ ⵓⵙⵏⵓⴱⴳ ⵏ ⵜⵡⵓⵔⵉⵡⵉⵏ ⵏ ⵓⴱⵕⵍⴰⵎⴰⵏ ⴰⵏⴷⵉⵏⵉ, ⵉⵥⵍⵉ ⵙ 
ⵜⵉⴳⴳⴰ ⵏ ⵓⵏⵎⵓⵇⵇⴰⵔ ⵏ ⵓⴳⵔⴰⵡ ⴰⵎⴰⵜⴰⵢ ⵏ ⵜⵎⴰⴷⴷⴰⵙⵜ ⴰⴷ ⵉⴳⴰⵏ ⵜⴰⴽⵙⵡⴰⵜⵜ, 
ⴳ ⵜⵖⵔⵎⵜ ⵏ ⵍⵄⵢⵓⵏ ⵜⴰⵎⵖⵔⵉⴱⵉⵜ, ⴷ ⵉⴳⴰ ⴰⴳⵔⴰⵡ ⴰⵎⵣⵡⴰⵔⵓ ⵏ ⵓⴱⵕⵍⴰⵎⴰⵏ 
ⵏ ⵡⴰⵡⴰⵏⴽⵏ ⵏ ⴰⵏⴷⵉ, ⴳ ⴱⵕⵕⴰ ⵏ ⴰⵎⵔⵉⴽⴰ ⵜⴰⵍⴰⵜⵉⵏⵜ ⴷ ⴽⴰⵕⴰⵢⵉⴱ, ⴷ ⵎⴽⵍⵍⵉ 
ⵉⴳⴰ ⵓⵣⵎⵣⵣⵓ ⴰⴷ ⵢⴰⵜ ⵜⵡⵀⴰⵍⵜ, ⵍⵍⵉ ⴳ ⴰⵏⵏⴰⵢⵏ ⵉⴱⵕⵍⴰⵎⴰⵏⵏ ⵏ ⴰⵏⴷⵉⵣ 
ⵜⵉⵣⵎⵎⴰⵔ ⵜⵉⴷⵎⵙⴰⵏⵉⵏ ⴷ ⵜⴷⵍⵙⴰⵏⵉⵏ ⴷ ⵜⵉⵏ ⵜⵎⴰⵍⵍⴰⵢⵜ ⵍⵍⵉ ⵍⵍⴰⵏⵉⵏ ⴳ 
ⵜⵖⵔⵎⵜ ⵏ ⵍⵄⵢⵓⵏ, ⴷ ⴰⵢⵍⵍⵉ ⵉⵜⵜⵓⵙⴽⴰⵔⵏ ⴳ ⵜⵖⵔⵎⵜ ⴳ ⵓⵎⵏⵉⴷ ⵏ ⵜⴳⵎⵉ, ⴷ 
ⵜⵏⴼⵔⵓⵜ ⴷ ⵓⵔⴳⴳⵉⴳ ⵍⵍⵉ ⴳⵉⵙ ⵉⵍⵍⴰⵏ. 

ⵉⵜⵜⵡⴰⴳⴳ ⴰⵡⴷ ⵓⵙⴰⴳⵔⴰⵡ ⴰⴱⵕⵍⴰⵎⴰⵏⵉ ⴰⵎⵣⵡⴰⵔⵓ “ⵍⵎⵖⵔⵉⴱ- ⴰⵏⵎⴰⵍⴰ ⵏ 
ⵡⴰⵡⴰⵏⴽⵏ ⵏ ⴰⵏⴷⵉⵣ” ⵍⵍⵉ ⴳ ⵉⵔⴰ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴰⴷ ⵉⵙⵙⴷⵓⵙ 
ⵉⵣⵎⵣⵣⵓⵜⵏ ⴷ ⵜⵣⵎⵎⴰⵔ ⵍⵍⵉ ⵍⵍⴰⵏⵉⵏ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ ⵙⵍⴰⵡⴰⵏ ⴰⴽⴽⵯ 
ⵍⵍⵉⴳ ⵜⴳⴰ ⵜⴳⵍⴷⵉⵜ ⵏ ⵍⵎⵖⵔⵉⴱ ⴰⴳⴳⵓⵔ ⵏ ⵓⵎⵏⵥⴰⵡ ⵏ ⵉⴼⵔⵉⵇⵢⴰ ⴷ ⵓⵎⴰⴹⴰⵍ 
ⴰⵄⵕⴰⴱ ⴷ ⵡⴰⵡⴰⵏⴽⵏ ⵏ ⴰⵏⴷⵉⵣ, ⴷ ⵍⵍⵉⵖ ⵜⴳⴰ ⵢⴰⵜ ⴰⴱⴰⵔⴰⵣ ⵏ ⵡⴰⴷⴰⴼ ⵙ 
ⵓⵙⴰⵢⵔⴰⵔ ⴰⴷⵎⵙⴰⵏ ⵏ ⵡⴰⵟⵍⴰⵚ, ⴷ ⵜⵙⴰⵔⵡⴰ ⵏ ⵓⴷⵡⴰⵙ ⵏ ⵉⵣⴷⴷⵓⵢⵏ ⵏⴳⵔ 
ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⴰⵏⴷⵉⵣ, ⴷ ⵓⵙⵙⴷⵓⵙ ⵏ ⵉⵙⵓⵔⴰ ⵍⵍⵉ ⵔⴰⴷ 
ⵉⵙⴱⵓⵖⵍⵓ ⵉⵣⴷⴷⵓⵢⵏ ⴰⴷ.  

ⴷ ⵉⵇⵇⴰⵏ ⴷ ⴰⴷ ⵏⴰⵍⵖ, ⵉⵎⵏⴰⴷⵏ ⵖⵓⴷⴰⵏⵉⵏ ⵏ ⵓⴱⵕⵍⴰⵎⴰⵏ ⴰⵏⴷⵉⵏⵉ, ⴳ ⵜⵡⴰⵍⴰ ⴰⴷ, 
ⵙⵍⴰⵡⴰⵏ ⴰⴽⴽⵯ ⴰⵢⵍⵍⵉ ⵉⵥⵍⵉⵏ ⵙ ⵜⵖⴷⵎⵜ ⵏ ⵜⵖⴰⵡⵙⴰ ⵜⴰⵏⴰⵎⵓⵔⵜ, ⴷ ⵎⴰ ⴰⴷ 
ⵉⴽⵛⵎ ⴳ ⵡⴰⵏⵏⴰⵍ ⵏ ⵜⴰⵎⵓⵏⵜ ⵏ ⵡⴰⴽⴰⵍ ⴷ ⵜⵙⵓⵎⵔⵜ ⵏ ⵓⵏⴱⴰⴹ ⴰⵏⵉⵎⴰⵏ ⴳ ⵜⵙⴳⵡⵉⵏ 
ⵏ ⵉⴼⴼⵓⵙ, ⴷⴷⴰⵡ ⵏ ⵜⴰⵜⵜⵓⵢⵜ ⵜⴰⵏⴰⴽⴰⵍⵜ ⴷ ⵜⵏⴰⵎⵓⵔⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ.  

ⵎⴽⵍⵍⵉ ⵉⵙⵏⵎⴰⵍⴰ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴳ ⵉⵎⵓⵙⵙⵓⵜⵏ ⵏ ⵜⵡⴰⵍⴰ ⴰⴷ, ⵢⴰⵜ 
ⵜⵉⵏⴰⵡⵜ ⵜⴰⴳⵔⴰⵖⵍⴰⵏⵜ ⵅⴼ : “ⵜⵉⵍⵉⵜ ⵜⴰⵏⴰⴽⴰⵍⵜ ⴷ ⵜⵏⴼⵔⵓⵜ ⵜⴰⵎⵙⴰⴷⵓⵔⵜ, 
ⵏⴳⵔ ⵜⵥⵕⵉⵏ ⵜⵉⵎⴰⴹⵍⴰⵏⵉⵏ ⵏ ⴷⵖⵉ ⴷ ⵉⵎⵙⴰⵔⴰⵙ ⵏ ⵜⵏⴼⵔⵓⵜ ⵜⴰⵙⵜⵔⴰⵜⵉⵊⵉⵜ” 
ⵎⴰ ⴰⵏⵏ ⵙ ⵜⴷⵔⴰⵡⵜ ⴷ ⵜⵎⴰⴷⴷⴰⵙⵜ ⵏ ⵜⵎⵜⵜⵉⵏ ⵎⵓⵏⵏⵉⵏ ⵏ ⵓⵡⵜⵛⵉ ⴷ ⵜⴽⵔⵣⴰ 
(ⴼⴰⵡ), ⵜⵓⵛⴽⴰ ⴷ ⵜⵙⵏⵜⴰⵢⵜ ⴰⴷ ⴳ ⵓⵙⴰⵜⵉ ⵏ ⵜⵡⵓⵔⵉ ⵏ ⵜⴳⵔⵓⵎⵎⴰ ⵉⵥⵍⵉⵏ ⵙ 
ⵜⵏⴼⵔⵓⵜ ⵜⴰⵎⵙⴰⴷⵓⵔⵜ, ⵍⵍⵉ ⵉⵙⴽⵔ ⵓⵙⵇⵇⵉⵎ, ⵙ ⵉⵏⵏⴼⴽⴰ ⴷ ⵉⵙⵎⵉⴳⵉⵍⵏ ⵏ 
ⵉⵏⵏⴰⵡ ⵏ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ 
ⴰⵙ, ⵙ ⵓⵣⵎⵣⵣⵓ ⵏ ⵓⵕⵥⵥⵓⵎ ⵏ ⵓⵙⴳⴳⵯⴰⵙ ⵓⵣⵔⵉⴼ, ⵍⵍⵉ ⴷ ⵉⴷⴷⴰⵏ ⵙ 
ⵓⵏⵏⴼⴽⴰ ⴷ ⵓⵙⴰⵜⵍ ⵏ ⵉⵙⵏⴼⴰⵍ ⵎⵇⵇⵓⵔⵏⵉⵏ, ⴷ ⵜⴰⵙⵙⴰⵙⵉⵏ ⵜⵉⴷⵓⵙⴰⵏⵉⵏ ⴷ 
ⵜⵉⵥⵕⴼⴰⵏⵉⵏ ⴷ ⵜⵉⵊⵢⵓ ⵜⵉⵙⵔⵜⴰⵏⵉⵏ ⵍⵍⵉ ⵉⵍⵍⴰⵏ ⴳ ⵓⵎⴰⴹⴰⵍ, ⴷ ⵜⵉⵍⵍⵉ ⵢⵉⵡⵙⵏ 
ⵙ ⵎⴰⴷ ⵉⴳⴳⵓⵜⵏ ⴳ ⵓⵙⵏⴼⵍ ⵏ ⵜⵓⵚⴽⵉⵡⵜ ⴳ ⵜⵎⵣⵡⵓⵔⴰ ⵏ ⵓⵎⴰⴹⴰⵍ, ⴳ 
ⵜⵉⵣⵡⵉⵔⵉ ⵏⵏⵙⵏⵜ; ⴰⵎⵓⴽⵔⵉⵙ ⵏ ⵜⵏⴼⵔⵓⵜ ⵜⴰⵎⵙⴰⴷⵓⵔⵜ, ⵍⵍⵉ ⵉⵍⵎⵎⴰ ⵉⴳⴰⵏ 
ⴰⵙⵙ ⴰⴷ ⵢⴰⵏ ⴳ ⵉⵎⵏⵓⵙⵏ ⵉⵣⵣⵉⵡⵣⵏ ⵎⵉⴷⴷⵏ ⴳ ⵓⵙⵡⵉⵔ ⴰⵏⴰⵎⵓⵔ ⴷ 
ⵓⵎⴰⴹⵍⴰⵏ.  

ⵎⴽⵍⵍⵉ ⵜⵍⵍⴰ, ⴳ ⵓⵙⴳⴳⵯⴰⵙ ⴰⴷ, ⵢⴰⵜ ⵜⵎⵙⴰⵔⵜ ⵍⵍⵉ ⴱⴰⵀⵔⴰ ⵉⵎⵇⵇⵓⵔⵏ, 
ⵍⵍⵉ ⵉⴳⴰⵏ, ⴰⵙⵏⵓⴱⴱⴳ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⵏ ⵜⵡⵓⵔⵉⵡⵉⵏ ⵏ ⵓⴳⵔⴰⵡ 
ⴰⵎⴰⵜⴰⵢ ⵡⵉⵙ ⵙⴰ ⵏ ⵜⵔⴰⵜⵙⴰ ⵏ ⵉⴱⵕⵍⴰⵎⴰⵏⵉⵏ ⵉⴼⵔⵉⵇⵉⵢⵏ ⵉ ⵓⵙⵓⵜⵜⴳ ⵏ 
ⵜⴳⵎⵉ. ⵜⴳⴰ ⵜⵡⴰⵍⴰ ⴰⴷ ⵍⵍⵉ ⵉⵜⵜⵓⵙⴽⴰⵔⵏ ⵜⵉⴽⵍⵉⵜ ⵜⴰⵎⵣⵡⴰⵔⵓⵜ ⴳ ⴽⵔⴰ ⵏ 
ⵡⴰⵡⴰⵏⴽ ⵏ ⵉⵥⵥⵍⵎⴹ ⵏ ⵉⴼⵔⵉⵇⵢⴰ, ⵉⵡⵙⵏ ⴳⵉⵙ ⵉⵏⵙⵙⵉⵅⴼⵏ ⴷ ⵡⵉⵍⵍⵉ 
ⵙⴰⵡⴰⵍⵏⵉⵏ ⵙ ⵢⵉⵙⵎ ⵏ ⵉⴱⵔⵍⴰⵎⴰⵏⵏ ⵉⵏⴰⵎⵓⵔⵏ ⴷ ⵉⵎⵓⵣⴰⵢⵏ ⵏ ⴷ ⵜⵎⴰⴷⴷⴰⵙⵉⵏ 
ⵜⵉⵏⵎⵏⴰⴹⵉⵏ ⴷ ⵜⴳⵔⴰⵖⵍⴰⵏⵉⵏ, ⵢⴰⵏ ⵓⵣⵎⵣⵣⵓ ⵍⵍⵉ ⴳ ⵜⵜⵓⴼⴽⴰ ⵜⴰⵏⵏⴰⵢⵜ 
ⵜⴰⵙⵜⵔⴰⵜⵉⵊⵉⵜ ⵏ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ 
ⵕⴱⴱⵉ ⵢⴰⵡⵙ ⴰⵙ, ⵍⵍⵉ ⵉⵙⵙⵏⵜⴰⵎⵏ ⵅⴼ ⵜⵓⵖⴷⴰ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴳ 
ⵓⵣⴷⴷⵓⵢ ⵏⵏⵙ ⴷ ⵉⴼⵔⵉⵇⵢⴰ ⵅⴼ ⴰⴷ ⵢⵉⵍⵉ ⵓⵎⵢⴰⵡⴰⵙ ⴷ ⵜⴰⵎⵓⵏⵜ ⴳⵔⴰⵜⵙⵏ, 
ⴷ ⵜⴳⵎⵉ ⵜⴰⵙⵓⵍⴰⵏⵜ ⵉⵙⵎⴷⵏ ⵉ ⵓⵎⵥⴰⵡ. ⴷ ⵎⴽⵍⵍⵉ ⴷ ⵜⵓⴳⴳⴰ ⵜⵉⵍⴰⵍ ⵍⵍⵉ 
ⵜⵙⴽⴰⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⵙ ⵓⵏⴷⴰⵀ ⵏ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ 
ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴳ ⵓⵕⵥⵥⵓⵎ ⴷ ⵡⴰⵏⵏⴰⵍ ⵏ 
ⵜⵙⵙⵏⵜⴰⵢⵉⵏ ⴰⴽⴽⵯ ⵏ ⵜⴳⵎⵉ ⵉⵡⴰⵜⵙⵏ ⴰⵏⵏⴰⵍ ⵏ ⵓⵎⵢⴰⵡⴰⵙ ⵏⴳⵔ ⵉⴼⴼⵓⵙ ⴷ 
ⵉⴼⴼⵓⵙ, ⴷ ⵜⵡⵉⵙⵉ ⴳ ⵓⵙⴱⵓⵖⵍⵓ ⵏ ⵜⴰⵜⵜⵓⵢⵜ ⵏ ⵜⵣⵎⵔⵜ ⴷ ⵡⵓⵜⵛⵉ ⴷ 

ⵓⴷⵡⴰⵙ ⴳ ⵓⵎⵏⵥⴰⵡ ⵏ ⵉⴼⵔⵉⵇⵢⴰ. ⵎⴽⵍⵍⵉ ⵜⵜⵓⵙⵏⵜⴰⵎ ⵓⵙⵉⴷⴼ ⴳ ⵜⵙⵙⵏⵜⴰⵢ 
ⴰⴽⴽⵯ ⵍⵍⵉ ⵏⵏ ⵉⵡⴰⵜⵙⵏ ⴰⵙⴱⵓⵖⵍⵓ ⵏ ⵓⵎⵙⴰⵡⴰⵍ ⴰⴱⵕⵍⴰⵎⴰⵏ ⴰⴼⵔⵉⵇⵉⵢ, ⵙ 
ⴰⵢⵍⵍⵉ ⵉⵥⵍⵉⵏ ⵙ ⵉⵎⵔⵙⵉⵜⵏ ⵉⵎⵏⵏⴰⵡⵏ ⴷⴰ ⵣⴷⵉⵏⵉⵏ ⵙ ⵜⴳⵎⵉ ⵜⴰⵙⵓⵍⴰⵏⵜ, ⴷ 
ⵓⵙⵖⵓⴷⵓ ⵏ ⵜⵣⵎⵎⴰⵔ ⵏ ⵉⴱⵕⵍⴰⵎⴰⵏⵏ ⴳ ⵉⴳⵔ ⵏ ⵓⵙⵜⴰⵍ ⴷ ⵓⵙⵓⵜⵜⴳ, ⴷ 
ⵜⵎⴳⴳⵉⵜⵉⵏ ⵜⵉⵎⴰⵕⵍⴰⵎⴰⵏⵉⵢⵏ ⵍⵍⵉ ⵉⵡⴰⵜⵙⵏ ⴰⵙⵎⵓⵔⵙ ⵏ ⵜⴳⵎⵉ ⵜⴰⵎⴰⵜⴰⵢⵜ, 
ⴷⵓⵏⴼⴽⵉ ⴷ ⵜⵏⵥⵕⵉⵏ ⵜⵉⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ, ⵍⴰⵏⵉⵏ ⵎⵏⵏⴰⵡ ⵓⴳⴳⵓⴳⵏ, 
ⴳ ⵓⵙⵙⵉⵙⴼⵉⵡ ⵏ ⵜⵙⵜⵔⴰⵜⵉⵊⵉⵢⵉⵏ ⴷ ⵉⵖⴰⵡⴰⵙⵏ ⵍⵍⵉ ⵙ ⴷ ⵉⵇⵇⴰⵏ ⴰⴷ 
ⵜⵜⵓⵎⵔⴰⵔⴰⵏⵜ, ⵉⵍⵎⵎⴰ ⴷ ⵜⵖⵓⵔⵉ ⵉ ⵜⵔⴰⵜⵙⵉⵡⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵏ 
ⵉⴼⵔⵉⵇⵢⴰ ⵅⴼ ⵓⵙⵙⴰⵍⵉ ⵏ ⵓⵙⵡⵉⵔ ⵏ ⵜⴷⵓⵢⵜ ⴷ ⵜⵡⴰⴼⵉⵜ ⵏ ⵉⴼⵙⵙⴰⵢⵏ ⴷ 
ⵜⵉⴳⴳⴰ ⵏ ⵉⴼⵙⴰⵢⵏ ⴷ ⵜⵙⵏⵜⴰⵢ, ⵃⵎⴰ ⴰⴷ ⵏⵏ ⵔⴰⵔⵏ ⵜⴰⵙⵙⴰⵙⵉⵏ ⵏ ⵓⴷⵡⴰⵙ ⴷ 
ⵜⵉⵏ ⵡⴰⵎⵓⵏ ⴷ ⵜⵉⵏ ⵜⴷⴰⵎⵙⴰ ⵉⵣⴷⵉⵏ ⵙ ⵓⴱⴰⵢⵢⵓⵕ ⵏ ⴽⵓⴼⵉⴷ 19.  

ⵎⴽⵍⵍⵉ ⵏⵏⴰⵏ ⵉⴽⴰⴱⴰⵕⵏ ⴷⴰ ⴷⵔⴰⵏⵉⵏ ⴳ ⵉⵏⵎⵓⵇⵇⴰⵔⵏ ⴰⴷ ⵎⴰⵙⴷ ⵜⵓⴳⵜ ⵏ 
ⵜⵎⵉⵣⴰⵔ ⵏ ⵉⴼⵔⵉⵇⵢⴰ, ⵎⵓⵔⵙⵏⵜ ⴳ ⵜⵡⴰⴷⴰ ⵏⵏⵙⵏⵜ ⵃⵎⴰ ⴰⴷ ⴰⵡⴹⵏⵜ ⵉⵡⵜⵜⴰⵙⵏ 
ⵏ ⵜⴳⵎⵉ ⵜⴰⵙⵓⵍⴰⵏⵜ, ⵎⴽⵍⵍⵉ ⵖⵔⴰⵏ ⵉ ⵉⴱⵕⵍⴰⵎⴰⵏⵉⵏ ⵏ ⵉⴼⵔⵉⵇⵇⵢⴰ ⵃⵎⴰ ⴰⴷ 
ⵙⵓⵍ ⵙⵎⴷⵏ ⵜⵉⵣⵎⵎⴰⵔ, ⴰⴼⴰⴷ ⴰⴷ ⵔⵏⵉⵏ ⵓⴳⴳⴰⵔ ⵉ ⴰⵢⵍⵍⵉ ⵉⵜⵜⵡⴰⴳⴳⵏ ⴳ 
ⵓⵎⵏⵉⴷ ⴰⴷ, ⵎⴽⵍⵍⵉ ⵙⴰⵡⵍⵏ ⵅⴼ ⵓⵥⵓⵥⴹ ⵏⵏⵙⵏ ⴳ ⵓⵙⵙⵖⵔⵔⴷ ⵏ ⵓⵥⵟⵟⴰ ⵏ 
ⵉⴱⵕⵍⴰⵎⴰⵏⵉⵏ ⵉⴼⵔⵉⵇⵉⵢⵏ ⵉ ⵓⵙⵜⴰⵍ ⵏ ⵜⴳⵎⵉ ⵙ ⴽⵉⵖ ⵉⵍⵍⴰ ⵓⵙⵉⴷⴼ ⵏ 45 ⵏ 
ⵜⵎⴰⵣⵉⵔⵜ ⵜⴰⴼⵔⵉⵇⵉⵢⵜ ⵍⵍⵉ ⵉⵖⴰⵎⴰⵏ. 

ⵙ ⴰⵢⵍⵍⵉ ⵉⵎⵙⴰⵙⴰⵏ ⴷ ⵓⴳⵔⴰⵡ ⴰⵎⴰⵜⴰⵢ, ⵜⵜⵓⵙⴽⴰⵔⵏ ⵉⵏⵎⵓⵇⵇⴰⵔⵏ ⴷ 
ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⵍⵍⵉ ⴷⵔⴰⵏⵉⵏ ⴳ ⵜⴳⵍⴷⵉⵜ ⵏ ⵉⵙⵡⴰⵜⵉⵏⵉ, 
ⴷ ⵜⴳⴷⵓⴷⴰⵏⵜ ⵏ ⵣⵣⵉⵎⴱⴰⴱⵡⵉ, ⴷ ⵜⴳⴷⵓⴷⴰⵏⵜ ⵏ ⵉⴼⵔⵉⵇⵢⴰ ⵜⴰⵏⴰⵎⵎⴰⵙⵜ, ⴷ 
ⵜⴳⴷⵓⴷⴰⵏⵜ ⵏ ⴳⴰⵎⴱⵢⴰ, ⴷ ⵜⴳⴷⵓⴷⴰⵏⵜ ⵏ ⵙⴰⵡ ⵟⵓⵎⵉ ⴷ ⴱⵔⵉⵏⵙⵉⴱⵉ, 
ⵜⵜⵓⴼⴽⴰ ⴳⵉⵙ ⵜⴰⵏⵏⴰⵢⵜ ⵏ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ 
ⵕⴱⴱⵉ ⵢⴰⵡⵙ ⴰⵙ, ⴳ ⵓⵙⴰⵜⵉ ⵏ ⵓⵙⴰⴽⴰ ⴰⵎⵏⵥⴰⵡ ⵉ ⵜⴳⵎⵉ ⵉⵙⵙⴰⵔⵏ, ⵍⵍⵉ 
ⵢⴰⴽⴽⴰⵏ ⵢⴰⵏ ⵓⵎⴷⵢⴰ ⴰⵎⴰⵢⵏⵓ ⵉ ⵓⵎⵢⴰⵡⴰⵙ ⴳ ⵜⴳⵯⵎⴰⵜ, ⵎⴰ ⴰⵏⵏ ⵅⴼ ⵓⵙⵏⴼⵍ ⵏ 
ⵜⵣⵎⵎⴰⵔ ⴷ ⵜⵉⵍⴰⵍⵜ ⵏ ⵜⵎⵖⴰⵔⵜ ⴳ ⵜⴳⵎⵉ ⴳ ⵓⵎⵏⵥⴰⵡ ⵏ ⵉⴼⵔⵉⵇⵢⴰ. ⴷ 
ⵓⴳⴳⴰⵔ ⵏ ⵎⴰ ⴰⴷ, ⵉⵡⴰⵜⵜⵙ ⴰⴷ ⵢⵉⵍⵉ ⵡⴰⵏⵏⴰⵍ ⵏ ⵜⵣⵎⵎⴰⵔ ⵜⵉⴱⵕⵍⴰⵎⴰⵏⵉⵢⵉⵏ 
ⵜⵉⵎⵏⵥⴰⵡⵉⵏ ⴷ ⵓⵙⵖⵓⴷⵓ ⵏ ⵜⵉⵍⴰⵍⵜ ⵏ ⵓⴱⵕⵍⴰⵎⴰⵏ ⴰⴼⵔⵉⵇⵉⵢ, ⵉⴳⴰⵏ 
ⴰⵙⴰⵢⵔⴰⵔ ⵏ ⵓⵏⵣⴰⵖ ⵅⴼ ⵜⵏⴰⴼⵓⵜⵉⵏ ⵏ ⵓⵎⵏⵥⴰⵡ, ⵉⴳ ⵜⵉⵎⵔⵙⵍⵜ ⵏ ⵡⴰⵏⵏⴰⵍ ⵏ 

ⵜⴷⵉⵏⴰⵎⵉⵜ ⵜⴰⵎⵏⵥⴰⵡⵜ ⵉ ⵜⴳⵎⵉ, ⴳ ⵓⴳⵯⵏⵙ ⵏ ⵓⵙⴰⵜⵉ ⵏ ⵓⵎⵢⴰⵡⴰⵙ ⴷ ⵜⵡⵉⵣⵉ 
ⴷ ⵓⵣⵔⴰⴽ ⵉⵙⵎⴷⵏ.  

ⵙⵏⵉⵎⵎⵔⵏ ⵉⵎⴰⴷⵔⴰⵡⵏ ⴳ ⵓⵣⵎⵣⵣⵓ ⴰⴷ ⵜⴰⴳⵍⴷⵉⵜ ⵏ ⵍⵎⵖⵔⵉⴱ ⵙ ⵓⵏⴷⴰⵀ ⵏ 
ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵅⴼ 
ⵓⵙⵏⵓⴱⴱⴳ ⴷ ⵓⵙⵏⵎⴰⵍⴰ ⵉⵎⵓⵔⵙⵏ ⵉ ⵓⴳⵔⴰⵡ ⴰⴷ, ⴷ ⵓⵙⵏⵉⵎⵎⵔ ⵅⴼ ⵜⵡⵉⵙⵉ 
ⴱⴰⵀⵔⴰ ⵉⵥⵉⵍⵏ ⵏ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ 
ⵕⴱⴱⵉ ⵢⴰⵡⵙ ⴰⵙ, ⴳ ⵓⵙⵎⵓⵔⵙ ⵏ ⵜⴳⵎⵉ ⵜⴰⵙⵓⵍⴰⵏⵜ, ⴷ ⵡⴰⵏⵏⴰⵍ ⵏ ⵓⵎⵢⴰⵡⴰⵙ 
ⴷ ⵜⵡⵉⵣⵉ ⵏⴳⵔ ⵜⵎⵉⵣⴰⵔ ⵏ ⵉⴼⴼⵓⵙ, ⵙⵍⴰⵡⴰⵏ ⴰⴽⴽⵯ ⵏⴳⵔ ⵜⵎⵉⵣⴰⵔ ⵏ 
ⵉⴼⵔⵉⵇⵢⴰ.  

ⵙ ⵉⵙⵎⵉⴳⵉⵍⵏ ⵏ ⵓⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ 
ⵢⴰⵡⵙ ⴰⵙ, ⵍⵍⵉ ⵉⵙⵎⵉⵜⵉⵔⵏ ⵜⴰⵡⵓⵔⵉ ⵜⴰⴷⵉⴱⵍⵓⵎⴰⵙⵉⵜ ⵜⴰⵏⴰⵎⵓⵔⵜ, 
ⵜⴰⵎⴰⴷⴷⵓⴷⵜ ⴷ ⵜⵏⵎⵙⴰⵙⴰⵢⵜ, ⴷ ⵜⵎⵣⵡⵓⵔⴰ ⵏⵏⵙ ⵜⵉⴷⵙⵍⴰⵏⵉⵏ, ⵅⴼ ⵓⵎⵔⴰⵔⴰ 
ⵅⴼ ⵜⵏⵓⴼⴰ ⵉⵎⴰⵜⵜⵓⵢⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷ ⵅⴼ ⵉⵙⴽⴽⵉⵏⵏ ⵏⵏⵙ ⵓⵖⴷⵉⵎⵏ 
ⴷ ⵓⵣⵔⵉⴼⵏ ⴷ ⵎⴰ ⴰⵏⵏ “ⴳ ⵓⵙⴰⵜⵉ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵜ ⴷ 
ⵜⵏⵎⵎⴰⵍⵍⵓⵜ, ⵉⵏⵏⴽⵛⵎⵏ ⴷ ⵜⴰⴷ ⵉⵙⵎⴷⵏ ⴷ ⵜⵡⵓⵔⵉ ⴷ ⵉⵎⵓⵔⵙⵏ ⵏ 
ⵜⴷⵉⴱⵍⵓⵎⴰⵙⵉⵜ ⵜⵓⵏⴱⵉⴹⵜ” (ⵜⴰⴳⵣⵣⵓⵎⵜ ⵙⴳ ⵉⵏⴰⵡ ⵢⴰⵜⵜⵓⵢⵏ ⵏ ⵓⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵙ ⵓⵣⵎⵣⵣⵓ 
ⵏ ⵓⵕⵥⵥⵓⵎ ⵏ ⵜⵡⴰⵍⴰ ⵜⵓⵣⵔⵉⴼⵜ ⵏ ⵓⵎⵡⴰⵏ ⴰⵙⵙ ⵏ 8 ⴽⵟⵓⴱⵕ 2010), 
ⴰⵙⴳⴳⵯⴰⵙ ⴰⴷ ⵉⵜⵜⵡⴰⴳⴳ ⴳⵉⵙ ⵓⵙⴳⵎⴹ ⵏ ⵢⴰⵜ ⵜⵎⵢⴰⵇⵇⴰⵏⵜ ⵏ ⵓⵎⵢⴰⵡⴰⵙ 
ⵏⴳⵔ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⴷ ⵜⵎⴰⵡⴰⵙⵜ ⵏ ⵉⵙⴽⴽⵉⵏⵏ ⵏ ⴱⵕⵕⴰ ⴷ 
ⵓⵎⵢⴰⵡⴰⵙ ⴰⴼⵔⵉⵇⵉⵢ ⴷ ⵉⵎⵖⴰⵔⴱⵉⵢⵏ ⵍⵍⴰⵏⵉⵏ ⴳ ⴱⵕⵕⴰ, ⴷⴰ ⵜⵙⵙⵎⵏⵉⴷ 
ⵜⴽⴰⴷⵉⵎⵉⵜ ⵜⴰⵎⵖⵔⵉⴱⵉⵜ ⵉ ⵜⵖⵓⵔⵉⵡⵉⵏ ⵜⵉⴷⵉⴱⵍⵓⵎⴰⵙⵉⵢⵉⵏ, ⵎⵉⵏⵣⵉ ⵜⵍⵍⴰ 
ⵜⵉⵔⵉⵜ ⵉⵙⵙⴰⵔⵏ ⴳ ⵓⵙⵔⵓⵙ ⵏ ⵢⴰⵏ ⵓⵙⴰⵜⵉ ⵏ ⵜⵎⵔⵙⴰⵍ ⵉ ⵓⵎⵢⴰⵡⴰⵙ ⴷ 
ⵜⵓⵚⴽⵉⵡⵜ ⵉⵀⵢⴰⵏ, ⴷ ⵓⵙⵙⵏⵜⵉ ⵉ ⵢⴰⵜ ⵜⴼⵔⴽⴰ ⵜⴰⵎⴰⵢⵏⵓⵜ ⴳ ⵓⵎⵢⴰⵡⴰⵙ ⴷ 
ⵓⵎⵛⴰⵡⴰⵕ ⵉⵙⵓⵍⵏ, ⵙ ⴰⵢⵍⵍⵉ ⵔⴰⴷ ⵉⵙⵙⴷⵓⵙ ⵜⵉⴳⴳⴰ ⵜⴰⴷⵉⴱⵍⵓⵎⴰⵙⵉⵜ 
ⵜⴰⵏⴰⵎⵓⵔⵜ, ⴷ ⵓⵙⵖⵓⴷⵓ ⵏ ⵓⴷⵖⴰⵔ ⵏ ⵍⵎⵖⵔⵉⴱ ⴳ ⵓⵙⵡⵉⵔ ⴰⵎⵏⵥⴰⵡ ⴷ 
ⵓⴳⵔⴰⵖⵍⴰⵏ.  

ⵓⴳⴳⴰⵔ ⵏ ⵎⴰ ⴰⴷ, ⵜⵡⴰⵜⵜⵙ ⵏⵏ ⵜⵎⵔⵙⵍⵜ ⵜⵓⵣⵔⵉⴼⵜ, ⵜⵉⴳⴳⴰ ⵏ ⵉⵎⵙⴰⵙⴰⵜⵏ, 
ⴷ ⵓⵙⵙⴷⵓⵙ ⵏ ⵜⵣⵎⵎⴰⵔ ⵏ ⵉⴱⵕⵍⴰⵎⴰⵏⵉⵏ ⴷ ⵜⴱⵕⵍⴰⵎⴰⵏⵉⵢⵉⵏ ⴳ ⵉⴳⵔ ⵏ 
ⵜⴷⵉⴱⵍⵓⵎⴰⵙⵉⵜ ⴷ ⵉⵣⴷⴷⵓⵢⵏ ⵉⴳⵔⴰⵖⵍⴰⵏⵏ, ⴷ ⴰⴷ ⴰⵙⵏ ⵜⵜⵓⴼⴽⴰⵏ 
ⵉⵙⵙⴼⵙⵉⵜⵏ ⵉⵙⵜⵔⴰⵜⵉⵊⵏ ⴷ ⵉⵙⵔⵜⴰⵏⵏ, ⴷ ⵉⵎⴰⵙⵙⵏ ⵉⵏⴰⵔⵎⴰⵡⵏ ⵍⵍⵉ 
ⵉⵙⵖⴰⵡⵙⴰ ⵓⵔⵎⴰⵙ ⵏ ⵉⵏⵎⵉⵍⴰⵜⵏ ⵉⴳⵔⴰⵖⵍⴰⵏⵏ ⵎⵎⵛⴽⵍⵏⵉⵏ, ⴷ ⵜⵡⵉⵙⵉ ⵏ ⵜⵉⴷⵜ 
ⴳ ⵓⵎⵣⴰⵖ ⵅⴼ ⵉⵎⵏⴰⴷⵏ ⴷ ⵜⵏⵓⴼⴰ ⵜⵉⵎⴰⵜⵜⵓⵢⵉⵏ ⵜⵉⵏⴰⵎⵓⵔⵉⵏ ⵏ ⵜⴳⵍⴷⵉⵜ, ⴷ ⴰⴷ 
ⵢⵉⵍⵉ ⵏⴳⵔ ⵉⴼⴰⵙⵙⵏ ⵏⵏⵙ ⵉⵎⴰⵙⵙⵏ ⵍⵍⵉ ⵜⵟⵟⴰⴼ ⵜⴽⴰⴷⵉⵎⵉⵜ ⵏⵏⴰ ⵖ ⴳⴰⵏ 
ⵉⵔⵉⵎⵏ ⴷ ⵜⵣⵎⵎⴰⵔ ⴳ ⵜⵓⴳⵜ ⵏ ⵉⴳⵔⴰⵏ ⵏ ⵜⵡⵓⵔⵉ ⵜⴰⴷⵉⴱⵍⵓⵎⴰⵙⵉⵜ, ⴷ ⴰⵡⴷ 
ⴳ ⵜⵡⵓⵙⵉ ⵏ ⵓⵙⵎⵓⵜⵜⴳ ⵉ ⵉⵙⴰⵜⵉⵜⵏ ⵍⵍⵉ ⵔⴰⴷ ⵉⵥⵍⵉ ⵙ ⵜⵎⵀⵍⴰ, ⵙ ⴰⵢⵍⵍⵉ 
ⵔⴰⴷ ⵜⵏ ⵢⴰⵊⵊ ⴰⴷ ⴼⵔⵙⵏ ⴳ ⵜⵡⵓⵔⵉ ⵏⵏⵙⵏ, ⵎⴰ ⴰⵏⵏ ⵙ ⵡⴰⵡⵜⵜⴰⵙ ⵏ ⵡⴰⵏⵏⴰⵍ ⵏ 
ⵜⵡⵓⵔⵉ ⵏ ⵉⴱⵕⵍⴰⵎⴰⵏⵉⵏ ⴷ ⵜⵡⵉⵙⵉ ⵏⵏⵙⵏ ⴳ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ. 

ⴷ ⵉⵇⵇⴰⵏ ⴷ ⴰⴷ ⵏⵉⵏⵉ, ⵎⴰⵙ ⵔⴰⴷ ⵉⵙⵎⴷ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⵜⵉⵡⵉⵙⵉ 
ⵏⵏⵙ ⵉ ⵓⵙⴰⴽⴰ ⵏ ⵓⵙⵉⴷⴼ ⵏⵏⵙ ⵙ ⵜⴰⵎⵓⵏⵉⵏ ⴷ ⵜⵎⵙⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ 
ⵜⵉⵏⵎⵏⴰⴹⵉⵏ ⴷ ⵜⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ, ⴰⴼⴰⴷ ⴰⴷ ⵏⵏⵣⵖ ⵅⴼ ⵜⵏⵓⴼⴰ 
ⵙⵓⴳⵔⵏⵉⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵎⴰ ⴰⵏⵏ ⴳ ⵉⴷⵖⴰⵔⵏ ⵏ ⵜⵡⵓⵔⵉ ⵍⵍⵉ ⵔⴰⴷ 
ⴰⵙ ⵉⵜⵜⵓⴼⴽⴰ ⴳ ⵜⵏⴳⵎⴰⵎⵉⵏ ⴷ ⵉⵙⵙⵓⴼⵓⵖⵏ ⵜⴰⵏⴰⴹⵉⵏ ⵏ ⵜⵎⴰⴷⴷⴰⵙⵉⵏ ⴰⴷ 
ⵜⵉⴱⵕⵍⴰⵎⴰⵏⵉⵢⵉⵏ, ⵏⵖ ⴳ ⵜⵡⵉⵙⵉ ⴳ ⵉⵙⵜⴰⵢⵏ ⵏ ⵉⴷⵖⴰⵔⵏ ⴰⴷ, ⵙⵍⴰⵡⴰⵏ ⴰⴽⴽⵯ 
ⵍⵍⵉⵖ ⵉⵡⴰⵍⴰ ⵓⵙⵇⵇⵉⵎ ⵎⴰ ⴰⴷ ⴷ ⵉⴷⴷⴰⵏ: 

• ⵜⴰⵏⵙⵙⵉⵅⴼⵜ ⵏ ⵜⵣⵍⵖⴰ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ ⵓⵎⵛⴰⵡⴰⵕ ⴷ 
ⵉⵙⵇⵇⵉⵎⵏ ⵏⵏⴰ ⵜⵏ ⵉⵔⵡⴰⵙⵏ ⴳ ⵉⴼⵔⵉⵇⵢⴰ ⴷ ⵓⵎⴰⴹⴰⵍ ⴰⵄⵕⴰⴱ; 

• ⵜⴰⵏⵙⵙⵉⵅⴼⵜ ⵏ ⵜⵔⴰⵜⵙⴰ ⵏ ⵓⴱⵕⵍⴰⵎⴰⵏ ⵏ ⵜⵏⴼⵔⵓⵜ ⵜⴰⵎⵙⵉⴷⵉⵔⵜ ⴳ 
ⵉⴼⵔⵉⵇⵢⴰ ⴷ ⵓⵎⴰⴹⴰⵍ ⴰⵄⵕⴰⴱ; 

• ⵜⴰⵏⵙⵙⵉⵅⴼⵜ ⵏ ⵜⵙⵇⵇⵉⵎⵜ ⵏ ⵓⵙⵖⵓⴷⵓ ⵏ ⵜⵉⵥⵉⵍⵜ ⵏ ⵜⵓⴷⵔⵜ ⴷ ⵓⵙⵏⵉⴼⵍ 
ⵏⴳⵔ ⵡⴰⵎⵓⵏⵏ ⵓⵖⵔⵉⵎⵏ ⴷ ⵉⴷⵍⵙⴰⵏⵏ ⴳ ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵉ 
ⵜⴰⵎⵓⵏⵜ ⵅⴼ ⵓⴳⵔⴰⴽⴰⵍ; 

• ⵜⴰⵎⴰⵔⵉⵜ ⵏ ⵜⵏⵙⵙⵉⵅⴼⵜ ⵏ ⵜⵙⵇⵇⵉⵎⵜ ⵏ ⵜⴳⵎⵉ ⴷ ⵓⵎⵢⴰⵡⴰⵙ ⴳ 
ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵉ ⵜⴼⵕⴰⵏⴽⵓⴼⵓⵏⵉⵜ;  

• ⵜⴰⵎⴰⵔⵉⵜ ⵏ ⵜⵏⵙⵙⵉⵅⴼⵜ ⵏ ⵜⵔⴰⵜⵙⴰ ⵏ ⵉⴱⵕⵍⴰⵎⴰⵏⵉⵏ ⵉⵄⵔⵔⵉⵎⵏ ⴳ 
ⵜⵎⵙⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵉ ⵜⴼⵕⴰⵏⴽⵓⴼⵓⵏⵜ; 

• ⵜⴰⵏⴳⵎⴰⵎⵜ ⴳ ⵜⵙⵇⵇⵉⵎⵜ ⵏ ⵜⵎⵣⵣⴳⴰⵔⵜ ⵏ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⴼⵔⵉⵇⵉⵜ; 

• ⵜⴰⵏⴳⵎⴰⵎⵜ ⴳ ⵜⵙⵇⵇⵉⵎⵜ ⵏ ⵜⵎⵣⵣⴳⴰⵔⵜ ⵉ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⵄⵕⴰⴱⵜ.  

ⴽⵕⴰⴹ: ⴰⵏⵏⵓⵕⵥⵎ ⵅⴼ ⵜⵡⵏⵏⴰⴹⵜ ⴷ ⵓⴼⵕⵕⵓ ⴳ ⵓⵎⵢⴰⵡⴰⴹ ⴰⴳⴷⵓⴷⴰⵏ.  

ⴳ ⵎⴰⴷ ⵉⵥⵍⵉⵏ ⵙ ⵓⵏⵏⵓⵕⵥⵎ ⵅⴼ ⵓⵏⵎⵉⵍ ⴷ ⵜⵡⵉⵙⵉ ⴳ ⵓⵙⴱⵓⵖⵍⵓ ⵏ ⵓⵎⵢⴰⵡⴰⴹ 
ⴰⴳⴷⵓⴷⴰⵏ, ⴷ ⵓⴱⵓⵔⵣ ⵏ ⵏⵏⴰ ⵉⵜⵜⵡⴰⴼⴽⴰⵏ ⵉ ⵜⵎⵙⴽⴰⵔⵉⵏ ⵏ ⵡⴰⵎⵓⵔ ⴷ 
ⵉⵏⵎⵓⵔⵉⵏ, ⴷ ⵎⴰⴷ ⵜ ⵉⵅⵚⵚⵏ ⴳ ⵓⵣⵣⵉⴳⵣ ⵏ ⵓⵙⴱⵓⵖⵍⵓ ⵏ ⵓⵙⵡⵉⵏⴳⵎ ⵅⴼ 
ⵜⵎⵙⴰⵔⵉⵏ ⵜⵉⵏⴰⵎⵓⵏⵉⵏ, ⵎⵉⵏⵣⵉ ⴰⴱⵕⵍⵎⴰⵏ ⴰⴷ ⵉⴳⴰⵏ ⴰⵙⴰⵢⵔⴰⵔ ⵏⵏⴰ ⴷ ⵢⵓⵙⴰⵏ 
ⴷ ⵓⵎⵢⴰⵡⴰⴹ ⴰⴳⴷⵓⴷⴰⵏ ⴷ ⴰⴷ ⴳⵉⵙ ⵛⵛⴰⵔⵏ ⵉⵙⵡⵉⵏⴳⵉⵎⵏ ⵏ ⵎⴰⵕⵕⴰ 
ⵉⵎⴷⵔⴰⵡⵏ, ⵎⴽⵍⵍⵉ ⵙ ⵉⵙⵎⴷ ⵓⵙⵇⵇⵉⵎ ⵜⴰⵡⵓⵔⵉ ⵙ ⵓⵙⵜⴰⵢ ⴰⵙⵜⵔⴰⵜⵉⵊⵉⵢ 
ⵏⵏⴰ ⵉⵥⵍⵉⵏ ⵙ ⵓⵙⵏⵎⴰⵍⴰ ⵉⵛⵛⴰⵔⵏ ⵉ ⴽⵔⴰ ⵏ ⵉⵏⵎⵓⵇⵇⴰⵔⵏ ⵉⵎⵢⴰⵡⴰⴹⵏ ⴷ 
ⵉⵡⵏⴳⴰⵎⵏ ⵣⵓⵏ ⴷ: 

ⴷⴷⴰⵡ ⵓⴰⵍⵓ ⴰⵎⴰⵜⵜⵓⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⵎⵇⵇⵔⴰⵏ ⴰⴳⵍⵍⵉⴷ ⴰⵎⵖⵔⵉⴱⵉ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ ⴰⴷ ⵜ ⵉⵏⵚⵕ ⵕⴱⴱⵉ, ⵉⵜⵜⵓⵙⵏⵎⴰⵍⴰ ⵓⵙⴳⵔⴰⵡ 
ⴰⴱⵕⵍⴰⵎⴰⵏⵉ ⴰⴳⵔⴰⵖⵍⴰⵏ ⵏ ⵜⵣⵔⴼⵜ ⵜⴰⵏⴰⵎⵓⵏⵜ, ⴳ ⵜⵡⴰⵍⴰ ⵏⵏⵙ ⵜⵉⵙ ⵚⴹⵉⵚⵜ 
ⵙ ⵜⵎⴰⵜⴰⵔⵜ “ⴰⵎⵢⴰⵡⴰⴹ ⴰⵏⴰⵎⵓⵏ ⴷ ⵉⵎⵙⵓⵔⴰⵙ ⵏ ⵡⴰⵡⴰⵏⴽ ⴰⵏⴰⵎⵓⵏ”. ⵓⵛⴽⴰⵏ 
ⴷ ⵙⵔⵙ ⵜⴰⵙⴳⵉⵡⵉⵏ ⵜⵉⵎⵢⴰⵏⴰⵡⵉⵏ, ⵉⵍⵉⵏ ⴳⵉⵙ ⵜⵓⴳⵜⵜ ⵏ ⵉⵡⴷⴰⵏ ⴷ ⵡⵉⴷⴰ 
ⵢⴰⴽⴽⴰⵏ ⴰⵜⵉⴳ ⵉ ⵓⵎⵢⴰⵡⴰⴹ ⴰⵏⴰⵎⵓⵏ ⴷ ⵡⴰⴷⴷⵓⵔ ⵏⵏⵙ ⵅⴼ ⵡⴰⵍⴽⴰⵎ ⵏ ⵜⵣⵔⴼⵜ 
ⵜⴰⵏⴰⵎⵓⵏⵜ ⴳ ⵡⴰⵎⵓⵏⵏ ⵉⵜⵔⴰⵔⵏ ⵙ ⵓⵎⴰⵜⴰ, ⴷ ⵡⴰⵎⵓⵏ ⴰⵎⵖⵔⵉⴱⵉ ⵙ ⵜⵥⵍⴰⵢⵜ. 
ⵜⵙⵙⵏⵜⵉ ⵜⵡⴰⵍⴰ ⴰⴷ ⵙ ⵜⴳⵓⵔⵉⵡⵉⵏ ⵏ ⵓⵏⵏⵓⵕⵥⵎ ⵍⵍⵉ ⵉⴼⴽⴰ ⵓⵏⵙⵙⵉⵅⴼ ⵏ 
ⵜⵏⴱⴰⴹⵜ ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ 
ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ ⵓⵡⵏⴹⴰⵏ, ⵎⴽⵍⵍⵉ ⵙ ⵉⵙⵙⵏⵜⵉ ⴰⵡⴷ ⵙ ⵜⴳⵓⵔⵉ ⵏ 
ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⵔⴰⴱⴱⵓⵜ ⵏ ⵜⵎⵓⵔⵉⵏ ⵏ ⵜⴰⴳⵓⵜ ⵏ ⵉⴼⵔⵉⵇⵢⴰ, 
ⵜⵉⴳⵓⵔⵉⵡⵉⵏ ⴰⴷ ⴼⴽⴰⵏⵜ ⵢⴰⵏ ⵡⴰⵜⵉⴳ ⵎⵇⵇⵓⵔⵏ ⵉ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴷ 
ⵉⵎⴰⴷⵔⴰⵡⵏ ⵏⵏⵙ, ⴼⴽⴰⵏⵜ ⴰⵡⴷ ⴰⵙⵜⴰⵢ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ⵙ ⵜⵣⴷⴰⵢⵜ ⵏⵏⵙ ⴷ 
ⵜⵎⵓⵔⵜ ⵜⴰⵏⴰⵎⵓⵏⵜ ⴰⴷ ⵜⴳ ⵉⵎⵔⵙⵉ ⵉ ⵜⵖⵓⵔⵉ ⴷ ⵓⵙⵡⵉⵏⴳⵎ ⴳ ⵓⵙⴰⵜⵉ ⵏ 
ⵜⵡⴰⵍⴰ ⴰⴷ ⵜⵉⵙ ⵚⴹⵉⵙⵜ ⵏ ⵓⵙⴳⵔⴰⵡ ⴰⴷ. ⵎⴰ ⴰⴷ ⴰⵔ ⴰⵖ ⵉⵎⵎⴰⵍ ⵎⴰⵙⴷⴷ 
ⵜⵍⵍⴰ ⵢⴰⵜ ⵜⵙⵓⵍⵜ ⵏ ⵓⵙⵎⴽⵍ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴷ ⵓⵎⵔⴰⵔⴰ ⵉⵖⵓⴷⴰⵏ 
ⴰⴽⴷ ⵉⵙⵡⴰⵍⴰⵜⵏ ⵉⵎⴰⵜⵜⴰⵢⵏ ⵍⵍⵉ ⵉⵍⵍⴰⵏ ⴳ ⵜⴱⵔⴰⵜ ⵜⴰⴳⵍⴷⴰⵏⵜ ⵏⵏⴰ ⵉⵜⵜⵡⴰⵣⵏⵏ ⵉ 
ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⴰⴳⵔⴰⵖⵍⴰⵏ ⵡⵉⵙ ⵙⵉⵏ ⵏ ⵜⵣⵔⴼⵜ ⵜⴰⵏⴰⵎⵓⵏⵜ. 

ⵉⵙⵎⴷ ⵓⵙⴳⵔⴰⵡ ⴰⴷ ⵙ ⵓⵙⵉⵡⴹ ⴰⵎⴳⴳⴰⵔⵓ ⵏⵏⴰ ⵢⵓⵍⵖⵏ ⵜⴰⵙⵏⵜⴰⵢⵜ ⵏ 
ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴷ ⵓⵙⵇⵇⵉⵎ ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ ⵓⵡⵏⴹⴰⵏ ⵍⵍⵉ ⴳ 
ⵙⵜⵉⵏ ⴰⵎⵢⴰⵡⴰⴹ ⴰⵏⴰⵎⵓⵏ ⴰⴷ ⵉⴳ ⵉⵎⵔⵙⵉ ⵏ ⵜⵖⵓⵔⵉ ⴷ ⵜⵎⵓⵖⵍⵉ, ⵎⴽⵍⵍⵉ ⵙ ⴷ 
ⵉⵇⵇⴰⵏ ⴰⵡⴷ ⴰⴷ ⵢⵉⵍⵉ ⵢⴰⵏ ⵓⵙⵎⵎⴰⵇⵇⵍ ⵉⴱⵓⵖⵍⴰⵏ ⵉ ⵓⵎⵢⴰⵡⴰⴹ ⴰⵏⴰⵎⵓⵏ ⴷ 
ⵉⴱⴷⴷⵏ ⵎⵏⵉⴷ ⵏ ⵉⵎⵓⴽⵔⵉⵙⵏ ⵏ ⵜⵎⵓⵔⵜ ⵜⴰⵏⴰⵎⵓⵏⵜ ⴷ ⵓⵙⵙⵏⴽⴷ ⵏ ⵉⴼⵙⴰⵢⵏ ⴷ 
ⵢⵓⵙⴰⵏ, ⵙ ⵜⵉⴽⴽⵉ ⵏ ⵉⵙⵎⵉⴳⵍⵏ ⵏⵏⴰ ⵉⵜⵜⴰⵡⵙⵏ ⴳ ⵓⵙⴱⵓⵖⵍⵓ ⵏ ⵓⵎⵢⴰⵡⴰⴹ 
ⴰⵏⴰⵎⵓⵏ ⵉⵕⵥⵎⵏ ⵅⴼ ⵉⵡⵔⵉⴽⵏ ⵉⵏⴰⵎⵓⵏⵏ ⴷ ⵢⵉⵡⵙⵏ ⴳ ⵜⵡⵓⵔⵉⵡⵉⵏ ⵏ ⵜⴳⵎⵉ ⵏ 
ⵡⴰⵎⵓⵔ.  

ⵙ ⵓⵣⵎⵣⵣⵓ ⵏ ⵡⴰⵙⵙ ⴰⵎⴰⴹⵍⴰⵏ ⵏ ⵜⵎⵖⴰⵔⵜ, ⴷ ⵓⵙⴼⵓⴳⵍⵓ ⵙ 
ⵜⴱⵕⵍⴰⵎⴰⵏⵉⵢⵉⵏ ⴷ ⵜⵎⵙⵖⴰⵏⵉⵏ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴷ ⵓⵙⵎⵖⵔ ⵏⵏⵙⵏⵜ, 
ⵉⵜⵜⵓⵙⴽⴰⵔ ⵢⴰⵏ ⵓⵙⵎⵖⵔ ⵉ ⵜⵎⵙⵖⴰⵏⵉⵏ ⵏ ⵓⵙⵇⵇⵉⵎ ⴰⴷ ⴳ ⵓⵏⵎⵓⵇⵇⴰⵔ ⵏ 
ⵜⵖⵓⵔⵉ ⵡⵉⵙ ⴽⴽⵓⵥ, ⵎⵉⵏⵣⵉ ⵜⵍⵍⴰ ⵢⴰⵜ ⵜⵢⴰⴼⵓⵜ ⵏ ⵓⵎⵢⴰⵡⴰⴹ ⴰⵏⴰⵎⵓⵏ ⴳ 
ⵜⵎⵔⵙⵍⵜ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ, ⴷ ⵓⵙⵎⵏⵉⵙ ⵏ ⵜⵎⵢⴰⴷⴰⵙⵜ 
ⵜⴰⵎⴰⴷⵔⴰⵡⵜ ⵍⵍⵉ ⵜⵙⵜⵉ ⵜⵏⵙⵙⵉⵅⴼⵜ ⴷ ⵓⵙⵉⵔⴰ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ. 
ⵎⴽⵍⵍⵉ ⴳⴰⵏ ⵉⵡⵜⵜⴰⵙⵏ ⵏⵏⵙ ⴰⵙⵉⵜⵜⴳ ⵙ ⵓⵎⵢⴰⵡⴰⴹ ⴰⴷ ⵙ ⵓⵙⵡⵉⵔ ⵏ ⵜⴷⵔⴰⵡⵜ 
ⵜⴰⵙⵜⵔⴰⵜⵉⵊⵉⵢⵜ ⵏⵏⴰ ⵉⵙⵙⵍⴽⴰⵎⵏ ⵜⴰⵏⴱⴰⴹⵜ ⵏ ⵓⵙⴽⴽⵉⵔ ⴷ ⵓⵎⵓⵔⵙ ⴷ 
ⵜⵢⴰⴼⵓⵜⵉⵏ ⵏ ⵉⵙⵓⴳⴰⵎ ⵉⵏⴼⴳⴰⵏⵏ, ⵔⴰⴷ ⵉⴳ ⴰⵡⴷ ⵢⴰⵏ ⵡⴰⵏⴰⵡ ⵏ ⵜⵓⵚⴽⴰ ⵏ 
ⵓⵎⵢⴰⵡⴰⴹ ⴷ ⴰⴷ ⵉⵙⵙⴰⵏⵏ ⵉⵡⴷⴰⵏ ⴰⴷⴷⵓⵔ ⵏ ⵓⵣⵔⴼ ⴷ ⵓⵣⵓⵛⵛⵍ ⴷ ⵓⵡⵇⵇⵔ 
ⵏⵏⵙⵏ.  

ⴰⴼⴰⴷ ⴰⴷ ⵙⴽⵔⵏ ⵜⴰⵡⵓⵔⵉ ⵏⵏⵙⵏ ⴳ ⵓⵎⵢⴰⵡⴰⴹ ⴰⵏⴰⵎⵓⵏ, ⵙⵏⵎⴰⵍⴰⵏ ⵉⵡⵔⵉⴽⵏ 
ⵉⵎⵢⴰⵡⴰⴹⵏ ⴷ ⵉⵡⵏⴳⵉⵎⵏ, ⵏⵏⴰ ⵉⵣⴷⵉⵏ ⴰⴽⴷ ⵓⵏⵏⵉⵕⵥⵎ ⵅⴼ ⵓⵏⵎⵉⵍⴰ, ⵜⵉⵏⴰⵡⵉⵏ 
ⴷ ⵜⵙⴰⵡⵔⵉⵏ ⴷ ⵉⵏⵎⵓⵇⵇⴰⵔ ⵉⵏⴰⵎⵓⵔⵏ ⵏⵉⵖ ⵉⵎⴰⴹⴰⵍⵏ, ⵍⵍⵉ ⵢⴰⴽⴽⴰⵏ ⵢⴰⵏ 
ⵡⴰⴷⴷⵓⵔ ⴰⵅⴰⵜⴰⵔ ⵉ ⵜⵎⵙⴰⵔⵉⵏ ⵜⵉⵎⵣⵡⵓⵔⴰ ⴳ ⵓⵙⵇⵇⵉⵎ ⴰⴷ, ⵎⴽ ⴰⵏⵏ ⴰ ⵙ 
ⵜⵙⵏⵎⴰⵍⴰ ⵜⵉⵏⴰⵡⵜ ⵜⴰⵙⴳⵓⵎⴰⵏⵜ ⵜⴰⵏⵎⵏⴰⴹⵜ ⵅⴼ ⵓⵙⴱⵓⵖⵍⵓ ⵏ ⵜⴳⵎⵉ ⵏ ⵉⴷⵖⴰⵔⵏ 
ⵉⴼⴰⵔⴰⵏⵏ ⴷ ⵉⵏⴰⴷⵔⴰⵔⵏ : ⵜⴰⵔⵙⵍⵜ ⵉ ⵜⵏⵎⵏⴰⴹⵜ ⵜⴰⵣⵣⵉⴳⵣⴰⵏⵜ ⴷ ⵜⵣⵔⴼⵜ 
ⵜⴼⵔⴽⴰⵏⵜ- ⵜⴰⵎⵏⴰⴹⵜ ⵏ ⴱⵏⵉ ⵎⵍⵍⴰⵍ- ⵅⵏⵉⴼⵔⴰ” ⵙ ⵓⵎⴷⵢⴰ. ⴷ ⵜⵉⵏⴰⵡⵜ ⵅⴼ : 
“ⵉⵎⵖⵔⵉⴱⵉⵢⵏ ⵏ ⵓⵎⴰⴹⴰⵍ : ⴰⵚⵚⴰⴱ ⴰⵎⴳⵔⴰⵡ ⴹⴰⵕⵜ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴷⵉⵚ ⴰⴷ ⵜ ⵉⵏⵚⵕ ⵕⴱⴱⵉ 
ⵢⴰⵡⵙ ⴰⵙ ⵉ ⵓⵙⵡⵀⵏ ⵏ ⵓⵣⵔⴰⵢ”. ⴰⵙⴳⴳⵯⴰⵙ ⴰⴷ ⵜⴻⵜⵜⵙⵏⵎⴰⵍⴰ ⵜⵙⵓⵜⵍⵜ ⵏ 

ⵜⵓⵚⴽⴰ ⵏ “ⵓⵏⵎⵓⵇⵇⴰⵔ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⵉ ⵉⵄⵔⵔⵉⵎⵏ 
ⵉⵎⵖⵔⵉⴱⵉⵢⵏ” ⴷ ⵜⵉⵏⴰⵡⵜ ⵅⴼ “ⵜⴰⵎⵖⴰⵔⵜ ⵙⴳ ⵉⵎⵔⵙⵉ ⴳ ⵓⵏⴳⵔⴰⵡ ⵏ 
ⵜⵣⵔⴼⵜ, ⴰⵔ ⵜⴰⵎⵙⴽⵉⵔⵜ ⴳ ⵓⵙⵏⴼⴰⵍ ⴷ ⵓⵙⴱⵓⵖⵍⵓ” ⵙ ⵓⵎⵢⴰⵡⴰⵙ ⵏ 
ⵜⵎⴰⵡⴰⵙⵜ ⵏ ⵜⵣⵔⴼⵜ, ⴷ ⵜⵉⵏⴰⵡⵜ ⵏⵏⵉⴹⵏ ⵅⴼ “ⵜⵉⴽⵍⵉⵡⵉⵏ ⵏ ⵓⵙⵎⵀⵍ 
ⴰⵣⵣⵓⴳⵣ ⵏ ⵜⵎⴰⴷⴷⵓⴷⵜ ⵏ ⵜⵎⴰⵣⵉⵖⵜ, ⴷ ⵜⵎⴰⵎⴽⵉⵏ ⵏ ⵓⵙⵉⴷⴼ ⵏⵏⵙ ⴳ 
ⵜⴳⵉⵡⵔⵉⵏ ⵜⵉⴳⴷⵓⴷⴰⵏⵉⵏ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴷ ⵉⴳⵎⴰⵎⵏ ⵏⵏⵙ”. 

ⵉⵙⵏⵎⴰⵍⴰ ⵓⵙⵇⵇⵉⵎ ⴰⵡⴷ ⵢⴰⵜ ⵜⵉⵏⴰⵡⵜ ⵅⴼ “ⵓⵙⵎⵍ ⵏ ⵜⵢⴰⴼⵓⵜ ⴷ ⵉⵎⴰⵍ ⵏ 
ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵉ ⵓⵙⴱⴷⴷ ⵏ ⵎⴰⵕⵕⴰ ⴰⵏⴰⵡⵏ ⵏ ⵓⵙⵏⵓⵃⵢⵓ ⴷ 
ⵜⴽⵕⴹⵉ ⵎⴳⴰⵍ ⵜⵉⵎⵖⴰⵔⵉⵏ”, ⵉⵜⵜⵡⴰⵙⴽⴰⵔ ⴰⵡⴷ ⵓⵏⵎⵓⵇⵇⴰⵔ ⵏ ⵓⵎⵔⴰⵔⴰ 
ⵅⴼ ⵜⵏⵜⵜⴰⵎⵜ ⵜⴰⵎⴰⴹⵍⴰⵏⵜ ⵏ ⵓⵣⵡⴰⴳ, ⴳ ⵓⵙⴰⵜⵉ ⵏ ⵓⵙⵃⵉⵢⵍ ⵏ ⵓⵙⵏⴽⴷ ⵏ 
ⵜⴰⵏⴰⴹⵜ ⵜⴰⵏⴰⵎⵓⵔⵜ ⵎⵏⵉⴷ ⵏ ⵓⵙⴳⵔⴰⵡ ⴰⵎⵣⵡⴰⵔⵓ ⵉ ⵓⵙⵎⴰⵍ ⵏ ⵓⵣⵡⴰⴳ 
ⴰⵎⴰⴹⵍⴰⵏ, ⵍⵍⵉ ⵉⵜⵜⵡⴰⵙⴽⴰⵔⵏ ⴳ ⵏⵓⵢⵓⵢⵓⵕⴽ ⵙⴳ 17 ⴰⵔ 20 ⵎⴰⵢⵢⵓ 2022, 
ⵙ ⵓⵎⵢⴰⵡⴰⵙ ⵏ ⵓⴱⵕⵍⴰⵎⴰⵏ ⴳ ⵜⵡⵓⵔⵉⵡⵉⵏ ⴷ ⵜⴳⵉⵡⵔⵉⵏ ⵏ ⵓⵙⵙⴼⵍⴷ ⵏⵏⴰ ⴳ 
ⵍⵍⴰⵏⵜ ⵎⵏⵏⴰⵡⵜ ⵜⵙⴳⵉⵡⵉⵏ ⵅⴼ ⵜⵣⵡⴰⴳⵉⵏ ⵏⵏⴰ ⵉⵏⵙⵙⵉⵅⴼ ⵓⵏⵙⵙⵉⵅⴼ ⵏ 
ⵓⴳⵔⴰⵡ ⴰⵎⴰⵜⴰⵢ ⵏ ⵜⵎⵜⵜⵉⵏ ⵎⵓⵏⵏⵉⵏ ⴰⵙⵙ ⵏ 16 ⵎⴰⵢⵢⵓ 2022.  

ⵏⵍⵇⵇⵎ ⴰⵙ, ⴰⵙⵏⵎⴰⵍⴰ ⴷ ⵓⵙⴱⵔⵔⴽ ⵏ ⵜⵉⵏⴰⵡⵉⵏ ⵙ ⵜⵡⵉⵙⵉ ⴷ ⵉⵎⴷⵔⴰⵡⵏ 
ⵓⵖⵔⵉⵎⵏ ⴷ ⴰⵢⵜ ⵜⵎⵔⵙⴰⵍ, ⴷ ⵜⵙⴰⵡⵔⵉⵏ ⵅⴼ: 

ⴰⵙⵏⴽⴷ ⵏ ⵓⴷⵍⵉⵙ “ⵜⴰⵏⵣⵔⵓⴼⵜ, ⴰⵏⵖⵓⴱⵓ ⵏ ⵓⵙⵓⵜⵍ” (ⴰⵚⵚⴰⵃⵕⴰ, ⵓⴼⵓⵍ 
ⵛⵛⵓⵎⵓⵍⵉⵢⴰ) ⵏ ⵓⵎⴰⵔⴰ ⴰⵏⵖⵎⴰⵙ ⴰⵙⴱⵏⵢⵓⵍⵉ ⵅⵓⵚⵉ ⵎⴰⵔⵉⵢⴰ ⵍⵉⵣⵓⵏⴷⵉⵢⴰ, 
ⵉⵍⵍⴰ ⴳⵉⵙ ⵎⴰⵙⵙ ⴰⵙⵎⵉⵔⵉ ⴰⵎⴰⵜⴰⵢ ⵏ ⵉⵇⵇⴱⵓⵔⵏ ⵉⵏⵣⴱⴰⵢⵏ ⴷ ⵉⴳⵎⴰⵎⵏ ⵏ 
ⵜⵙⵔⴷⴰⵙⵜ ⵏ ⵓⵙⴷⵔⴼⵉ; 

ⵜⵉⵏⴰⵡⵜ ⵅⴼ : “ⴰⴷⴷⴰⴷ ⵏ ⵉⵎⵥⵥⵢⴰⵏⵏ ⵏⵏⴰ ⵉⵜⵜⵡⴰⴽⵔⴰⴼⵏ ⴳ ⵜⵉⵏⴷⵓⴼ, ⴷ 
ⵉⵎⴰⵙⵙⵏ ⵉⴳⵔⴰⵖⵍⴰⵏ ⵉ ⵓⴼⵔⴰⴳ ⵏ ⵉⵣⵔⴼⴰⵏ ⵏ ⵉⵎⵥⵥⵢⴰⵏⵏ” ⵙ 
ⵓⵣⵎⵣⵣⵓ ⵏ ⵡⴰⵙⵙ ⴰⵎⴰⴹⵍⴰⵏ ⵏ ⵉⵎⵥⵥⵢⴰⵏⵏ ⵏⵏⴰ ⵉⵜⵜⵉⵍⵉⵏ ⴰⵙⵙ ⵏ 20 
ⵏⵓⵡⵏⴱⵉⵔ ⵏ ⴽⵓ ⴰⵙⴳⴳⵯⴰⵙ, ⵎⴽⵍⵍⵉ ⵜⴻⵜⵜⵉⵏⵉ ⵜⵎⴰⴷⴷⴰⵙⵜ ⵏ ⵜⵎⵜⵜⵉⵏ ⵎⵓⵏⵏⵉⵏ, 
ⴰⴼⴰⴷ ⴰⴷ ⵉⴱⴰⵢⵏ ⵎⴰⵕⵕⴰ ⵎⴰⴷ ⵉⵜⵜⵊⵕⵓⵏ ⵉ ⵉⵎⵥⵥⵢⴰⵏⵏ ⵏⵏⴰ ⵉⵜⵜⵡⴰⴽⵔⴰⴼⵏ 
ⴳ ⵜⵉⵏⴷⵓⴼ ⴳ ⵡⴰⴽⴰⵍ ⵏ ⴷⴷⵣⴰⵢⵔ, ⵍⵍⵉ ⵉⴳⴰⵏ ⵎⴳⴰⵍ ⵏ ⵜⵎⵢⴰⵇⵇⴰⵏⵜ ⵏ ⵜⵎⵜⵜⵉⵏ 

ⵎⵓⵏⵏⵉⵏ ⵏ ⵉⵣⵔⴼⴰⵏ ⵏ ⵉⵎⵥⵥⵢⴰⵏⵏ ⴷ ⵓⴱⵕⵓⵟⵓⴽⵓⵍ ⵏⵏⵙ ⵏ ⵓⵙⵜⴰⵢ ⵅⴼ 
ⵓⵙⵙⴷⵔⵓ  ⵏ ⵉⵎⵥⵥⵢⴰⵏⵏ ⴳ ⵉⵏⴰⵖⴰⵏ ⵙ ⵓⵇⵔⵢⴰⵏ; 

ⵜⵉⵏⴰⵡⵜ ⵅⴼ “ⵓⵣⵔⴼ 08-09 ⵏⵏⴰ ⵉⵥⵍⵉⵏ ⵙ ⵓⴼⵔⴰⴳ ⵏ ⵉⵡⴷⴰⵏ ⴳ ⵓⵙⵎⴽⵍ 
ⵏ ⵜⵎⵓⵛⴰ ⵜⵉⵏⵉⵎⴰⵏⵉⵏ”, ⵏⵏⴰ ⵉⵙⵏⵎⴰⵍⴰ ⵓⵙⵇⵇⵉⵎ ⵙ ⵓⵎⵢⴰⵡⴰⵙ ⴰⴽⴷ 
ⵜⵙⵇⵇⵉⵎⵜ ⵜⴰⵏⴰⵎⵓⵔⵜ ⵏ ⵡⵓⴹⵓⴼ ⴷ ⵓⴼⵔⴰⴳ ⵏ ⵓⴼⵔⴰⴳ ⵏ ⵜⵎⵓⵛⴰ ⵜⵉⵏⵉⵎⴰⵏⵉⵏ, 
ⴳ ⵓⵎⵏⴰⴹ ⵏ ⵓⵙⴼⵓⴳⵍⵓ ⵙ ⵡⴰⵙⵙ ⴰⴳⵔⴰⵖⵍⴰⵏ ⵏ ⵓⴼⵔⴰⴳ ⵏ ⵜⵎⵓⵛⴰ, ⵙ 
ⵓⴱⴷⴷⴰⴷ ⵅⴼ ⵜⵢⴰⴼⵓⵜⵉⵏ ⴷ ⵉⵣⵎⵣⵣⵓⵜⵏ ⵏⵏⴰ ⵢⴰⴽⴽⴰ ⵓⴹⵕⵉⵚ ⴰⴷ ⴰⵣⵔⴼⴰⵏ, 
ⴷ ⵓⵙⵎⴰⵇⵇⵍ ⵙ ⵉⵎⴰⵍ ⴷ ⵉⴷⵉⵔⵏ ⵏ ⵜⵎⵓⵏⵉ ⴷ ⵓⵙⵎⵀⵍ ⵏ ⵜⵖⴰⵔⴰⵙⵉⵏ ⵏ ⵓⵙⵎⴽⵍ 
ⴰⵜⵉⵇⵏⵉ ⵏ ⵜⵎⵓⵛⴰ ⵜⵉⵏⵉⵎⴰⵏⵉⵏ.  

ⵎⴽⵍⵍⵉ ⵉⵙⵏⵎⴰⵍⴰ ⵓⵙⵇⵇⵉⵎ ⵢⴰⵏ ⵓⵎⵓⵙⵙⵓ ⵏ ⵡⴰⵙⵙ ⴰⴳⵔⴰⵖⵍⴰⵏ ⵏ ⵡⵓⴽⵓⵙ 
ⵏ ⵜⴽⵕⴹⴰ ⵎⴳⴰⵍ ⵜⴰⵎⵖⴰⵔⵜ, ⵍⵍⵉ ⵎⵉ ⵜⴻⵜⵜⴰⵡⵙⵜⴰⵢ ⴰⵙⴳⴳⵯⴰⵙ ⴰⴷ 
ⵜⵎⴰⵜⴰⵔⵜ ”ⴰⴼⴰⴷ ⴰⴷ ⵉⴳ ⵓⴽⵍⵓ ⵏ ⵡⴰⴽⵍⵓ ⴰⵍⵉⵜⵛⵉⵏⵉ: ⴰⴷ ⵏⴽⴽⵙ ⵜⵉⴽⵔⴹⵉ 
ⵎⴳⴰⵍ ⵜⴰⵎⵖⴰⵔⵜ ⵡⴰⵙⴰ” ⴳ ⵓⵙⴰⵜⵉ ⵏ ⵜⵎⵣⵣⵉⵣⵍⵜ ⵏ ⵜⵎⵜⵜⵉⵏ ⵎⵓⵏⵏⵉⵏ ⵏ 
ⵓⴱⴷⴷⴰⴷ ⵎⵏⵉⵏ ⵏ ⵜⴽⵕⴹⵉ ⵏⵏⴰ ⵉⵣⴷⵉⵏ ⴷ ⵡⴰⵏⴰⵡ ⴰⵏⴰⵎⵓⵏ, ⵉⵙⵙⵏⵜⵉⵏ ⵙⴳ 25 
ⵏⵓⵡⴰⵏⴱⵉⵔ ⴰⵔ 10 ⴷⵓⵊⴰⵏⴱⵉⵔ 2021, ⵙ ⵓⵎⵔⴰⵔⴰ ⴰⴽⴷ ⵜⵓⵜⵜⵔⴰ ⵏ ⵜⴰⵎⵓⵏⵜ 
ⵜⴰⴱⵕⵍⴰⵎⴰⵏⵉⵢⵜ ⵜⴰⵎⴰⴹⵍⴰⵏⵜ ⵉ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴳ ⵜⵙⴳⴰ ⴰⴷ; 
ⵉⵡⴰⵜⵜⵙ ⵓⵏⵎⵓⵇⵇⴰⵔ ⴰⴷ, ⴰⴷ ⴷ ⵉⵙⵙⴰⴳⴳⵯ ⵜⵉⵡⵉⵙⵉ ⵜⴰⵙⵓⵍⴰⵏⵜ ⵏ 
ⵓⴱⵕⵍⴰⵎⴰⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴳ ⵓⵎⵣⴰⵖ ⵅⴼ ⵜⵖⴰⵡⵙⵉⵡⵉⵏ ⵏ ⵜⵎⵖⴰⵔⵜ 
ⴷ ⵓⵙⵙⴷⵓⵙ ⵏ ⵜⵢⴰⴼⵓⵜⵉⵏ. 

ⵉⵙⵙⵏⵜⵉ ⵡⴰⵙⵙ ⴰⴷ ⵙ ⵓⵏⵏⵓⵕⵥⵎ ⵏ ⵓⵙⴼⵙⵔ ⵏ ⵜⵡⵍⴰⴼⵉⵏ ⴷ ⵡⴰⵔⵔⴰⵜⵏ ⵍⵍⵉ 
ⵜⵃⵉⵢⵍ ⵜⴰⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴳⵔⴰⵖⵍⴰⵏⵜ ⵅⴼ “ⵜⵓⵎⴰⵏⵜ ⵏ ⵜⴽⵕⴹⵉ ⵎⴳⴰⵍ 
ⵜⴰⵎⵖⴰⵔⵜ”. ⵉⵍⵎⵎⴰ, ⵜⵙⵙⵏⵜⵉ ⵜⵉⵏⴰⵡⵜ ⵜⴰⵎⴰⵙⵙⴰⵏⵜ ⵉⵥⵍⵉⵏ ⵙ ⵓⵙⵎⴰⵍ ⵏ 
ⵜⵢⴰⴼⵓⵜ ⴷ ⵉⵎⴰⵍ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵏ ⵓⴱⴷⴷⴰⴷ ⵎⵏⵉⴷ ⵏ ⵎⴰⵕⵕⴰ ⴰⵏⴰⵡⵏ 
ⵏ ⵓⵙⵏⵓⵃⵢⵓ ⴷ ⵜⴽⵕⴹⵉ ⵎⴳⴰⵍ ⵜⴰⵎⵖⴰⵔⵜ.  

ⵉⵙⵏⵎⴰⵍⴰ ⵓⵙⵇⵇⵉⵎ ⴰⵡⴷ ⵙ ⵓⵎⵢⴰⵡⴰⵙ ⵏ ⵓⵙⵇⵇⵉⵎ ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ 
ⵓⵡⵏⴹⴰⵏ, ⵢⴰⵏ ⵓⵏⵎⵓⵇⵇⴰⵔ ⵏ ⵜⵖⵓⵔⵉ ⵉ ⵓⵙⵏⴽⴷ ⴷ ⵓⵎⵙⴳⴷⴰⵍ ⵅⴼ ⵜⵢⴰⴼⵓⵜ ⵏ 
ⵜⴰⵏⴰⴹⵉⵏ ⵏⵏⴰ ⵉⵜⵜⵡⴰⵙⴽⴰⵔⵏ, ⵙ ⵓⵣⵡⵍ “ⵜⴰⵎⵢⴰⴷⴰⵙⵜ ⵏ ⵓⵙⵉⴷⴼ ⵏ ⵡⵓⴽⵓⵙ 
ⵏ ⵜⵖⴰⵔⴰⵙⵜ ⵏ ⵜⴷⴰⵎⵙⴰ ⵓⵔ ⵓⵏⵎⴰⵍⴰⵏ ⴳ ⵍⵎⵖⵔⵉⴱ”, ⴰⵡⴷ “ⴰⵙⵉⴷⴼ 



60

  مجلس المستشارين

57 
 

ⴰⴷⵎⵙⴰⵏ ⴷ ⵓⵏⴰⵎⵓⵏ ⵏ ⵉⵎⵣⵣⵏⵣⴰ ⵉⵜⵜⵎⴰⵜⵜⴰⵢⵏ”; ⵉⴹⴼⵔ ⵜ ⵓⵙⵏⵎⴰⵍⴰ ⵏ 
ⵓⵏⵎⵓⵇⵇⴰⵔ ⵏ ⵜⵖⵓⵔⵉ ⴳ ⵓⵙⴰⵜⵉ ⴰⴷ ⵏⵉⵜ, ⵉⵥⵍⵉ ⵙ ⵓⵎⵙⴳⴷⴰⵍ ⵅⴼ ⵜⵢⴰⴼⵓⵜⵉⵏ 
ⵏ ⵜⴰⵏⵏⴰⵢⵜ ⵏⵏⴰ ⴷ ⵉⴼⴼⵖⵏ ⵙ ⵓⵣⵡⵍ “ⵙ ⵢⴰⵏ ⵓⵎⵎⴰⵜⵜⵉ ⴰⵎⵓⵟⵟⵓⵏ 
ⴰⵎⵙⵜⴳⴳⴰⵔ ⵏⵏⴰ ⵉⵙⵙⴰⴷⴼⵏ”.  

ⵉⵙⴱⵔⵔⴽ ⵓⵙⵇⵇⵉⵎ ⴰⵡⴷ ⵢⴰⵏ ⵓⵏⵎⵓⵇⵇⴰⵔ ⵏ ⵜⵖⵓⵔⵉ ⵏⵏⴰ ⵜⴳⴰ ⵜⵔⴰⵜⵙⴰ 
ⵜⴰⵎⵙⵎⵓⵏⵜ ⵏ ⵓⴹⴼⵓⵕ ⵏ ⵉⵙⵜⴰⵢⵏ, ⵉⵥⵍⵉ ⵙ ⵓⵙⵎⵏⵉⴷ ⵏ ⵉⵎⵙⴳⵔⴰ ⵏ ⵜⴰⵏⴰⴹⵜ 
ⵏ ⵜⴰⵏⵏⴰⵢⵜ ⵓⵔ ⵉⴳⵉⵏ ⵜⵉⵏ ⵉⵎⵓⵍⵍⵉⵜⵏ ⵅⴼ ⵉⵙⵜⴰⵢⵏ ⵏ ⵛⵓⵜⴰⵏⴱⵉⵔ 2021, 
ⴰⵡⴷ ⵎⴰⴷ ⵉⵥⵍⵉⵏ ⵙ ⵜⵎⵙⵙⴽⵜⵉⵜ ⵏ ⵓⵎⵣⴰⵖ “ⵅⴼ ⵢⴰⵏ ⵓⵣⵔⴼ ⴰⵎⵙⵜⴰⵢ ⵏ 
ⵜⵖⴷⵎⵜ ⵏⵏⴰ ⴷ ⵢⴰⴽⴽⴰⵏ ⵉⵙⵜⴰⵢⵏ ⵉⴷⵉⵎⵓⵇⵇⵕⵟⵉⵢⵏ”, ⵏⵏⴰ ⵉⵜⵜⵡⴰⴼⴽⴰⵏ ⵉ 
ⵓⵙⵇⵇⵉⵎ ⵏⵏⵖ ⵓⵣⵔⵉⴽ ⴷ ⵓⵙⵇⵇⵉⵍ ⵏ ⵉⵎⴰⵔⴰⵏ ⴷ ⵜⵏⵙⵙⵉⵅⴼⵜ ⵏ ⵜⵏⴱⴰⴹⵜ. 

ⵃⵎⴰ ⴰⴷ ⵉⴷⵓⵙ ⵓⵎⵢⴰⵡⴰⴹ ⴰⴽⴷ ⵜⵙⴷⴰⵡⵉⵜ ⵜⴰⵎⵖⵔⵉⴱⵉⵜ 
ⵜⵜⵓⵙⵏⵎⴰⵍⴰⵏⵜ  ⵙⵏⴰⵜ ⵏ ⵜⵉⵏⴰⵡⵉⵏ ⵏⵏⴰ ⴷ ⴷⴰⵔ ⵜⴰⵣⴷⴰⵢⵜ ⵙ ⵎⴰⴷ ⵉⵥⵍⵉⵏ 
ⵙ ⵜⵏⴼⵔⵓⵜ ⵜⴰⴷⵓⵙⴰⵏⵜ ⴳ ⵜⵎⴰⵣⵉⵔⵜ ⵏⵏⵖ, ⴳ ⵜⵙⴳⴰ ⴰⴷ ⵏⵉⵜ 
ⵉⵜⵜⵡⴰⵙⴽⴰⵔ ⴳ ⵓⵙⵇⵇⵉⵎ, ⵜⵉⵡⵓⵔⵉⵡⵉⵏ ⵏ ⵜⵉⵏⴰⵡⵜ ⵅⴼ “ⵜⵏⴼⵔⵓⵜ 
ⵜⴰⴷⵓⵙⴰⵏⵜ ⴳ ⵍⵎⵖⵔⵉⴱ, ⵉⵎⵓⴽⵔⵉⵙⵏ ⴹⴰⵕⵜ ⵏ ⴽⵓⴼⵉⴷ 19”, 
ⵜⵉⵏⴰⵡⵜ ⴰⴷ ⵜⵙⴽⵔ ⵜⵜ ⵜⵔⴰⴱⴱⵓⵜ ⵜⴰⵙⵏⵜⴰⵍⵜ ⵉⵥⵍⵉⵏ ⵙ ⵜⵏⴼⵔⵓⵜ 
ⵜⴰⴷⵓⵙⴰⵏⵜ ⵙ ⵓⵎⵢⴰⵡⴰⵙ ⴷ ⵜⵖⵉⵡⴰⵏⵜ ⵏ ⵜⵎⴰⵙⵙⴰⵏⵉⵏ ⵜⵉⵣⵔⴼⴰⵏⵉⵏ ⴷ 
ⵜⴷⵎⵙⴰⵏⵉⵏ ⴷ ⵜⵏⴰⵎⵓⵏⵉⵏ -ⵙⵙⵡⵉⵙⵉ- ⵅⴼ “ⵜⵏⴼⵔⵓⵜ ⵜⴰⴷⵓⵙⴰⵏⵜ ⴳ 
ⵍⵎⵖⵔⵉⴱ, ⵉⵎⵓⴽⵔⵉⵙⵏ ⴹⴰⵕⵜ ⵏ ⴽⵓⴼⵉⴷ 19”, ⴷ ⵓⵏⵎⵓⵇⵇⴰⵔ ⵏ 
ⵜⵖⵓⵔⵉ ⵅⴼ “ⵓⵙⵙⵥⵕⴼ ⴰⴷⵓⵙⴰⵏ ⴳ ⵍⵎⵖⵔⵉⴱ ⵏⴳⵔ ⵓⵙⴽⴰⵏ ⵏ 
ⵓⵙⵊⵊⵉ ⴷ ⵜⴱⵔⵉⴷⵉⵏ ⵏ ⵓⴼⵔⵔⵓ”.  

ⵉⵙⵏⵎⴰⵍⴰ ⵓⵙⵇⵇⵉⵎ ⴰⵡⴷ ⵜⵉⴳⵉⵡⵔⵜ ⵜⴰⵎⴳⴳⴰⵔⵓⵜ ⵏ ⵜⵙⵓⵜⵍⵜ 
ⵜⵓⵣⵔⵉⴼⵜ ⵜⵉⵙ ⴽⴽⵓⵚⵟ ⵏ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⵏ ⵉⵄⵔⵔⵉⵎⵏ 23 
ⵢⵓⵍⵢⵓⵣ 2022, ⵉⵙⵙⵏⴽⴹ ⴳⵉⵙ ⵜⴰⵢⴰⴼⵓⵜ ⴷ ⵜⵙⵖⵍⴼⵉⵏ ⵏ ⵜⵙⵓⵜⵍⵜ 
ⵜⴰⵣⵣⵔⴰⴼⵜ ⵜⵉⵙ ⴽⴽⵓⵥⵟ ⵏ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⵏ ⵉⵄⵔⵔⵉⵎⵏ, 
ⵉⵡⵙⵏ ⴳⵉⵙ 250 ⵏ ⵉⵄⵔⵔⵉⵎⵏ ⴷ ⵜⵄⵔⵔⵉⵎⵉⵏ ⵏ 12 ⵏ ⵜⵙⴳⵡⵉⵏ ⵏ 
ⵜⴳⵍⴷⵉⵜ. ⵉⵍⵉⵏ ⴳⵉⵙ ⴰⵡⴷ ⵉⵎⵖⵔⵉⴱⵉⵏ ⵏ ⵓⵎⴰⴹⴰⵍ ⴷ ⵉⴽⴰⴱⴰⵕⵏ 
ⵉⴱⵕⵕⴰⵏⵉⵏ ⵏ ⵜⵎⵉⵣⴰⵔ ⵢⴰⴹⵏ. 

ⴳ ⵢⴰⵜ ⵜⵙⵓⵔⵉⴼⵜ ⵓⵔ ⵉⵍⵉⵏ ⴰⵏⴰⵡ, ⵉⴷⵔⴰ ⵓⵙⵇⵇⵉⵎ ⵏⵏⵖ ⴰⴽⴷ 
ⵓⵙⵇⵇⵉⵎ ⵏ ⵉⵎⴰⵔⴰⵏ ⴳ ⵜⵉⵡⵓⵔⵉⵡⵉⵏ ⵏ ⵜⵙⵓⵜⵍⵜ ⵜⵉⵙ 27 ⵏ ⵓⵙⴼⵙⵔ 
ⴰⴳⵔⴰⵖⵍⴰⵏ ⵏ ⵜⵥⵕⵉⴳⵜ ⴷ ⵓⴷⵍⵉⵙ ⴳ ⵜⵖⵔⵎⵜ ⵏ ⵕⵕⴱⴰⵟ.  

 

ⴽⴽⵓⵥ: ⴰⵏⴱⴰⴹ ⴰⵎⵙⵙⵓⴳⵓⵔ ⴷ ⵜⵓⵚⴽⴰ ⵏ ⵜⵣⵎⵎⴰⵔ 

ⴳ ⵎⴰ ⵉⵣⴷⵉⵏ ⴰⴽⴷ ⵓⵙⵡⵓⴷⴷⵓ ⵏ ⵜⵖⴰⵡⵙⵉⵡⵉⵏ ⵜⵉⵎⵙⵙⵓⴳⵓⵔⵉⵏ  ⴷ 
ⵜⵏⴼⴳⴰⵏⵉⵏ, ⴰⴼⴰⴷ ⴰⴷ ⵏⵙⵎⴷ ⵏ ⵜⵓⴳⴳⴰⵙ ⵏ ⵓⵙⵎⴰⵢⵏⵓ, ⵏⵙⵉⵥⴹⵉⵕ 
ⵜⴰⵎⵙⵙⴰⴳⵓⵔⵜ, ⴷ ⴰⴷ ⵉⴱⵓⵖⵍⵓ ⵓⵏⴱⴰⴹ ⵏ ⵜⵡⵓⵔⵉ ⵏⵏⵖ ⵜⴰⴱⵕⵍⴰⵎⴰⵏⵉⵜ, 
ⴷ ⵡⴰⵜⵉⴳ ⵉⵍⵍⴰⵏ ⴷⴰⵔ ⵉⵙⵓⴳⴰⵎ ⵉⵏⴼⴳⴰⵏⵏ ⴳ ⵜⵙⴳⴰ ⴰⴷ, ⵜⵉⵡⵣ 
ⵜⵎⵙⵙⵓⴳⵓⵔⵜ ⵏ ⵓⵙⵇⵇⵉⵎ ⵅⴼ ⵓⵃⵉⵢⵍ ⵏ ⵎⴰⵙ ⵙⵖⴰⵡⵙⴰⵏ 
ⵉⴼⵔⴷⵉⵙⵏ ⵏ ⵓⵙⵇⵇⵉⵎ ⴷ ⵓⴹⴼⵓⵕ ⵏ ⵉⵙⵖⴰⵡⵙⴰⵜⵏ ⵏ ⵜⵔⵓⴱⴱⴰ 
ⵜⵉⴱⵕⵍⴰⵎⴰⵏⵉⵢⵉⵏ ⴷ ⵉⴼⵔⴷⵉⵙⵏ ⵉⵎⵙⵙⵓⴳⵓⵔⵏ ⵙ ⵓⵃⵉⵢⵍ ⵏ 
ⵉⵙⴰⵜⵉⵜⵏ ⵉⴳⴰⵏ ⵉⵄⵔⵔⵉⵎⵏ ⵏⵏⴰ ⴷⴰⵔ ⵜⵉⵣⵎⵎⴰⵔ, ⵙⵍⴰⵡⴰⵏ ⴰⴽⴽⵯ 
ⵉⵎⴰⵢⵏⵓⵜⵏ, ⵉⴱⴷⴷ ⵓⵙⵇⵇⵉⵎ ⵅⴼ ⵜⵥⵥⵉⴹⵕⴰ ⵏ ⵉⵙⵓⴳⴰⵎ ⵉⵏⴼⴳⴰⵏⵏ, 
ⵙ ⵓⵟⵟⵓⵏ ⵏ ⵉⴷⵖⴰⵔⵏ ⵏⵏⴰ ⵙⵉⵙ ⵉⵣⵍⵉⵏ, ⴷ ⵓⵙⵙⴰⵍⵉ ⵏ ⵉⵙⴰⵜⵉⵜⵏ ⴷⴰⵔⵙ 
ⵉⵍⵍⴰⵏ, ⴷ ⵓⵙⵎⴰⵜⵜⵉ ⵏ ⵉⵎⵙⵖⴰⵏⵏ ⵏ ⵜⵎⵙⵙⵓⴳⵓⵔⵉⵏ ⵢⴰⴹⵏⵉⵏ ⴰⴼⴰⴷ ⴰⴷ 
ⴷⴰⵔⵙ ⵉⵍⵉⵏ ⵉⵙⴰⵜⵉⵜⵏ ⵢⴰⴹⵏⵉⵏ, ⴷ ⵓⵙⴳⴳⵎ ⵏ ⵡⴰⴷⴷⴰⴷ ⴰⵎⵙⵙⵓⴳⵔⴰⵏ 
ⵉ ⵉⵎⵙⵖⴰⵏⵏ ⵙ ⵓⵙⵙⵓⴷⴻⴷ ⵏⵏⵙⵏ ⴷ ⵓⵙⵉⵍⵉⵢ ⵏ 51 ⵏ ⵓⵎⵙⵖⴰⵏ ⴳ 
ⵜⵙⴽⵯⴼⵍⵜ ⴳ ⵓⴳⵣⵣⵓⵎ ⵡⵉⵙ ⵙⵉⵏ ⴳ ⵓⵙⴳⴳⵯⴰⵙ ⵉⵣⵔⵉⵏ, ⴰⴷ 
ⵉⵜⵜⵡⴰⵙⴽⴰⵔ ⴰⵡⴷ ⵉⵔⵉⵎ ⵏ ⵜⵙⵓⴳⵔⵜ ⵜⴰⵣⵣⵓⵍⴰⵏⵜ ⵉ ⵡⵉⵏⵏⴰ ⵉⵙⵎⴷⵏ 
ⵚⴹⵉⵚ ⵉⵙⴳⴳⵯⵙⵏ ⴳ ⵜⵡⵓⵔⵉ ⵏⵏⵙⵏ.  

ⴳ ⵓⵙⴰⵜⵉ ⴰⴷ ⵏⵉⵜ, ⵉⴱⴷⴷ ⵓⵙⵇⵇⵉⵎ ⵅⴼ ⵓⵙⴱⵓⵖⵍⵓ ⵏ ⵜⵡⵓⵔⵉⵡⵉⵏ 
ⵜⵉⵏⴰⵎⵓⵏⵉⵏ ⵙ ⵓⵙⵙⵓⴼⵖ ⵏ ⵜⵖⵜⴰⵙⵉⵏ ⵏ ⵓⵙⴰⵜⵜⵓⵢ ⵏ ⵜⵡⵉⵙⵉ ⵏ ⵡⴰⵔⵔⴰⵣ 
ⵏⵏⴰ ⵉⵜⵜⵡⴰⴼⴽⴰⵏ ⵉ ⵉⵎⵙⵖⴰⵏⵏ ⵏⵏⴰ ⵉⵍⴽⵎⵏ ⵜⴰⵏⴰⴼⵜ, ⴷ ⵓⵎⵙⴽⴰⵔ ⵏ ⵡⴰⵜⵉⴳ 
ⵏ ⵜⵎⵜⵜⴰⵏⵜ ⵉ ⴰⵢⵜ ⴷⴰⵔⵙ ⵏ ⵓⵎⵙⵖⴰⵏ ⵏⵉⵖ ⵜⴰⵎⵙⵖⴰⵏⵜ ⴷ ⵓⵙⵡⵀⵏ ⵏ 
ⵓⵙⵎⴰⵜⵜⵉ ⵏ ⵉⵎⵙⵖⴰⵏⵏ ⴷ ⵜⵎⵙⵖⴰⵏⵉⵏ ⴷ ⵜⵙⵓⵍⵜ ⵏ ⵜⵡⵓⵔⵉⵡⵉⵏ ⵏ ⵓⵜⵛⵉ 

ⵏⵏⴰ ⵜⴰⴽⴽⴰ ⵜⵎⵙⵎⵓⵏⵜ ⵏ ⵜⵡⵓⵔⵉⵡⵉⵏ ⵜⵉⵏⴰⵎⵓⵏⵉⵏ, ⵎⴰ ⵢⴰ ⵉⵎⵓⵏ ⴷ ⵓⵙⴰⴽⵓⴷ 
ⴰⵙⵓⵍⴰⵏ.  

ⵃⵎⴰ ⴰⴷ ⵉⴱⵓⵖⵍⵓ ⵓⵏⵎⵉⵍⴰ ⵏ ⵜⵡⵓⵔⵉ, ⴰⴼⴰⴷ ⴰⴷ ⵏⴰⴼ ⵜⵉⵖⴰⵔⴰⵙⵉⵏ 
ⵃⵍⴰⵏⵉⵏ ⵏ ⵓⵙⵓⴷⵙ ⵏ ⵉⵙⵓⴳⴰⵎ ⵉⵏⴼⴳⴰⵏⵏ ⴷ ⵓⵙⵙⵔⵇⴱ ⵏⵏⵙⵏ, ⵏⴹⴼⴰⵕ 
ⵢⴰⵜ ⵜⵎⵢⴰⴷⴰⵙⵜ ⵜⴰⴷⵔⴰⵡⴰⵏⵜ ⵉⴳⴰⵏ ⵜⵉⵏ ⵓⵏⵏⵓⵕⵥⵎ ⵅⴼ ⵓⵙⵉⵔⴰ 
ⴰⵎⵣⵣⴳⴰⵔ ⵏ ⵓⵏⵎⴰⵍⵍⵓ ⵉⵥⵍⵉⵏ ⵙ ⵉⵎⵙⵖⴰⵏⵏ ⵏ ⵓⵙⵇⵇⵉⵎ, ⵍⵍⵉ ⵢⵉⵡⵙⵏ 
ⴳ ⵜⵓⴳⵜⵜ ⵏ ⵜⵙⵓⵎⴰⵔ ⵜⵉⵙⵡⴰⵍⴰⵜⵉⵏ ⵍⵍⵉ ⵢⵓⴷⴼⵏ ⴳ ⵓⵙⵖⵏⵓ ⵏ ⵜⴰⵏⵏⴰⵢⵜ 
ⵜⴰⵙⵜⵔⴰⵜⵉⵊⵉⵢⵜ ⵏ ⵓⵙⵇⵇⵉⵎ ⵏ ⵉⵏⵙⵙⴼⴰⵡⵏ. 

ⴰⴼⴰⴷ ⴰⴷ “ⵏⴻⵏⵏⴰⵍ ⴰⵙⵙⴰⵜⵙⵙⴰⵍⵉ ⵏ ⵜⵉⵍⴰⵍ ⵏ ⵓⴱⵕⵍⴰⵎⴰⵏ ⴳ ⵓⵙⵙⴷⵓⵙ 
ⵏ ⵜⴷⵉⵎⵓⵇⵔⴰⵜⵉⵜ ⴳ ⵍⵎⵖⵔⵉⴱ”, ⵙⵓⵍⵏⵜ ⵉⵎⵓⵙⵙⵓⵜⵏ ⵏⵏⴰ ⵉⵣⴷⵉⵏ ⴷ 
ⵓⵙⴱⵓⵖⵍⵓ ⵏ ⵜⵣⵎⵎⴰⵔ ⴷ ⵜⵡⵓⵔⵉ ⵏ ⵜⵔⵙⵍⵜ ⵜⴰⴱⵕⵍⴰⵎⴰⵏⵉⵢⵜ ⴳ 
ⵓⵙⵜⴰⵍ ⵏ ⵜⵙⵔⵜⴰⵏ ⵜⵉⴳⴷⵓⴷⴰⵏⵉⵏ, ⴷ ⵓⵎⵢⴰⵡⴰⴹ ⴷ ⵓⵙⵎⵓⵟⵟⵓⵏ ⵏ ⵜⵡⵓⵔⵉ 
ⵜⴰⴱⵕⵍⴰⵎⴰⵏⵉⵜ ⴷ ⵓⵙⴱⵓⵖⵍⵓ ⵏ ⵜⴷⵉⵎⵓⵇⵇⵕⴰⵜⵉⵢⵜ ⵜⴰⴷⵔⴰⵡⴰⵏⵜ ⴷ 
ⵓⵙⴷⵓⵙ ⵏ ⵜⵣⴷⴰⵢⵜ ⵏ ⵓⴱⵕⵍⴰⵎⴰⵏ ⴷ ⵡⴰⵎⵓⵏ ⵓⵖⵔⵉⵎ ⴷ ⵓⵏⵏⵓⵕⵥⵎ ⵏⵏⵙ 
ⵅⴼ ⵉⵎⵓⵔⵉⵜⵏ ⴳ ⵓⵙⴰⵜⵉ ⵏ ⵓⵖⴰⵡⴰⵙ ⵏ ⵜⴷⵔⴰⵡⵜ ⵜⴰⵎⵔⵙⴰⵍⵜ ⴷ ⵡⴰⵎⵓⵏ 
ⴰⵡⵕⵓⴱⴱⵉ. 

ⵅⴼ ⵡⴰⵡⵜⵜⴰⵙ ⴰⴷ ⵏⵉⵜ, ⴳ ⵓⵙⴰⵜⵉ ⵏ ⵓⵣⵣⵓⴳⵣ ⴷ ⵢⵓⵙⴰⵏ ⵏ ⵓⵖⴰⵡⴰⵙ 
ⵏ ⵜⵡⵓⵔⵉ “ⵜⴰⴽⵏⵉⵡⵜ ⵜⴰⵎⵔⵙⴰⵍⵜ ⴰⴽⴷ ⵡⴰⵎⵓⵏ ⴰⵡⵕⵓⴱⴱⵉ (2)” ⵅⴼ 
“ⵡⴰⵏⵏⴰⵍ ⵏ ⵜⵣⵎⵎⴰⵔ ⵏ ⵓⵙⵇⵇⵉⵎ ⵏ ⵉⵏⵙⴼⵉⵡⵏ”, ⵜⵜⵡⴰⵙⴽⴰⵔⵏⵜ ⵜⵉⵏⴰⵡⵉⵏ 
ⵜⵉⵙⴳⵓⵎⴰⵏⵉⵏ ⴷ ⵜⵎⵙⴽⵉⵔⵉⵏ ⴷ ⵜⵎⵓⵣⴰⵢⵜ, ⴰⵡⵜⵜⴰⵙ ⵏⵏⵙ ⵉⴳⴰⵜ 
ⴰⵙⵙⴷⵓⵙ ⵏ ⵜⵣⵎⵎⴰⵔ ⵏ ⵉⴷ ⵎⴰⵙⵙ ⴷ ⵉⵙⵜ ⵎⴰⵙⵙⴰ ⵉⵏⵙⴼⵉⵡⵏ ⴷ 
ⵉⵙⴰⵜⵉⵜⵏ ⵉⵎⵙⵙⵓⴳⵓⵔⵏ ⴳ ⵜⵓⴳⵜ ⵏ ⵜⵙⴳⵉⵡⵉⵏ ⵏ ⵜⵡⵓⵔⵉ 
ⵜⴰⴱⵕⵍⴰⵎⴰⵏⵉⵜ. ⴷ ⴰⴷⵓⵔ ⵏⵜⵜⵓ ⵎⴰⵙ ⴷ ⴰⵖⴰⵡⴰⵙ ⴰⴷ ⵉⴽⵛⵎ ⴳ ⵢⴰⵏ 
ⵓⵙⴰⵜⵉ ⵏ ⵓⵙⵖⵏⵓ ⵏⵏⴰ ⵉⵥⵕⴼ ⵡⴰⵎⵓⵏ ⴰⵡⵕⵓⴱⴱⵉ ⴷ ⵏⵏⴰ ⵉⵙⴽⵔ 
ⵓⵙⵇⵇⵉⵎ ⴰⵡⵕⵓⴱⴱⵉ ⵏⵏⴰ ⵉⴽⴽⴰⵏ ⴽⵕⴰⴹ ⵉⵙⴳⴳⵯⴰⵙⵏ (2020-2023). 

ⴳ ⵓⵎⵏⵉⴷ ⴰⴷ ⵏⵉⵜ, ⵜⴻⵜⵜⵡⴰⵙⴽⴰⵔ ⵜⵙⵓⵜⵍⵜ ⵜⴰⵙⵎⴰⵜⵜⴰⴳⵜ ⴳ ⵉⴳⵔ ⵏ 
ⵓⵙⵜⴰⵍ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⵜⵙⴽⵔ ⵜⵜ ⵜⵎⴰⴷⴷⴰⵙⵜ ⵏ 



63

  مجلس المستشارين

60 
 

ⵍⵢⵓⵏⵉⵙⵉⴼ ⵙ ⵜⴷⵔⴰⵡⵜ ⴷ ⵜⵎⵙⵎⵓⵏⵜ ⵜⴰⵎⵖⵔⵉⴱⵉⵜ ⵏ ⵓⵙⵜⴰⵍ (AME) 
ⴷ ⵜⵉⵏⵎⵍ ⵜⴰⵏⴰⵎⵓⵔⵜ ⵉ ⵜⵎⵙⵙⵓⴳⵓⵔⵜ ⵜⴰⵎⴰⵜⴰⵢⵜ - ⴽⵉⴱⵉⴽ / ⴽⴰⵏⴰⴷⴰ 
(ENAP) ⵅⴼ: “ⴰⵔⵣⵣⵓ ⵅⴼ ⵜⴱⵔⵉⴷⵉⵏ ⵎⵎⵔⴽⵙⵏⵉⵏ: ⵉⵙⵖⴰⵡⵙⴰⵜⵏ 
ⵉⴷⵙⵍⴰⵏⵏ ⵏ ⵜⵓⴳⵜ ⴷ ⵜⵉⵏ ⵜⵉⵕⵡⵉ ⵏ ⵓⵎⵣⴷⴰⵖ ⵏ ⵓⴱⴰⵔⴰⵣ” ⵉ ⵓⴼⵔⴷⵉⵙ 
ⴰⵎⵙⵙⵓⴳⵓⵔ ⵏ ⵓⴹⴼⵓⵕ ⵏ ⵜⵔⴰⴱⴱⵓⵜ ⵏ ⵜⵡⵓⵔⵉ ⵜⴰⵙⴳⵓⵎⴰⵏⵜ ⵏⵏⴰ 
ⵉⵜⵜⵃⵢⴰⵍⵏ ⵜⵉⴳⵉⵡⵔⵜ ⵜⴰⵙⴳⵯⵙⴰⵏⵜ ⵏ ⵓⵎⵙⴳⴷⴰⵍ ⴷ ⵓⵙⵜⴰⵍ ⵏ ⵜⵙⵔⵜⴰⵢ 
ⵜⵉⴳⴷⵓⴷⴰⵏⵉⵏ ⴳ ⵓⵙⵇⵇⵉⵎ ⵏ ⵉⵏⵙⴼⵉⵡⵏ. 

ⴰⴷ ⵓⵔ ⵏⵜⵜⵓ ⵎⴰⵙ ⴷ ⵉⵜⵜⵓⴳⴰ ⵉⵊⵊ ⵏ ⵓⵖⴰⵡⴰⵙ ⵉⵙⵎⴷⵏ, ⵏⵏⴰ ⵔⴰⴷ 
ⵉⵣⵣⵔⵉ ⴽⵕⴰⴹ ⵉⵙⴳⴳⵯⴰⵙⵏ, ⴰⵡⵜⵜⴰⵙ ⵏⵏⵙ ⴷ ⴰⵙⵎⴰⵢⵏⵓ ⵏ ⵜⵓⵚⴽⵉⵡⵜ 
ⵏ ⵓⵙⵇⵇⵉⵎ ⴷ ⵓⵙⴼⵍⵙ ⵉ ⵜⵏⴼⵔⵓⵜ ⵏⵏⵙ ⵙ ⵓⵙⴱⴰⵔⴰⵡ ⵏⵏⵙ ⴷ 
ⵓⵙⴽⴽⵉⵔ ⵏ ⵓⴷⵖⴰⵔ ⵎⵇⵇⵓⵔⵏ ⵏⵏⴰ ⴷ ⵢⵓⵙⴰⵏ ⴷ ⵜⵓⵚⴽⴰ ⵍⵍⵉ ⵉⵍⵍⴰⵏ, ⴷ 
ⴰⴷ ⴰⵍⵙⵏ ⵉ ⵓⵙⵏⴳⴰⴷⴷⴰ ⵏ ⵜⴷⴰⵍⴰ ⵏ ⵜⵙⵎⵓⵏⵉⵡⵉⵏ ⴷ ⵜⴷⴰⵍⴰ ⵏ ⵉⴳⵉⵡⵔⵏ. 
ⵎⴽⵍⵍⵉ ⵙ ⵙⵙⵏⵜⵉⵏⵜ ⵜⵉⵡⵓⵔⵉⵡⵉⵏ ⵜⵉⵎⵣⵡⵓⵔⴰ ⵏⵏⴰ ⵉⵖⴰⵡⵍⵏ, ⴹⴰⵕⵜ 
ⵍⵍⵉⴳ ⵜⵜⵡⴰⴼⴽⴰⵏ ⵉⴷⵔⵉⵎⵏ ⵍⵍⵉ ⵉⵅⴰⵚⵚⴰⵏ, ⴹⴰⵕⵜ ⵓⵏⵢⴰⵍⴽⴰⵎ ⵉⵍⵍⴰⵏ 
ⵙⴳ ⵖⴰⵔⵏⵖ ⴰⴽⴷ ⵜⵏⴱⴰⴹⵜ ⵍⵍⵉ ⵉⵙⵢⴰⵀⵏ ⵎⴰⵢⴰⴷ ⵜⴰⵏⵎⵎⵉⵔⵜ ⵏⵏⵙ. 

ⴳ ⵓⵙⴰⵜⵉ ⴰⴷ ⵏⵉⵜ ⵉⵙⵙⵏⵜⵉ ⵓⵃⵉⵢⵉⵍ ⵏ ⵜⵖⵓⵔⵉⵡⵉⵏ ⵜⵉⵎⵣⵡⵓⵔⴰ ⵉ 
ⵓⵙⵎⴰⵢⵏⵓ ⵏ ⵜⵓⵚⴽⵉⵡⵜ ⵏ ⵉⵣⴷⴷⴰⵔ ⵏ ⵜⵙⵏⵙⵍⴽⵎⵜ, ⴷ ⵡⴰⵍⵍⴰⵙ ⵏ 
ⵓⵙⵏⴳⴰⴷⴷⴰ ⵏ ⵜⵔⴰⵜⵙⴰ ⵏⵏⵙ ⴷ ⵜⵉⵏⵏⴰ ⵉⵣⴷⵉⵏ ⴷ ⵓⵙⵎⴽⵍ ⵏ ⵡⴰⵔⵔⴰⵜⵏ 
ⴷ ⵉⵙⴷⴰⵡⵏ ⴷ ⵓⵃⵟⵟⵓ ⵏⵏⵙⵏ ⴷ ⵓⴱⵟⵟⵓ ⵏⵏⵙⵏ, ⵙ ⵓⵙⵎⵔⵙ ⵏ ⵓⵎⴰⵢⵏⵓ 
ⴰⵎⴰⵙⵙⴰⵏ ⴷ ⵓⵜⵉⵇⵏⵉ ⴳ ⵜⵖⴰⵡⵙⴰ ⵏ ⵓⵙⵙⵕⵛⴼ ⴷ ⵓⵃⵟⵟⵓ ⵏ 
ⵡⴰⵔⵔⴰⵜⵏ. ⴰⵡⴷ ⴰⵙⵙⵏⵜⵉ ⵏ ⵡⴰⵍⵍⴰⵙ ⵉ ⵓⵙⵖⵉⵡⵙ ⵏ ⵡⴰⵙⵉⵜ 
ⴰⵍⵉⴽⵜⵕⵓⵏⵉ ⴷ ⵓⵙⴱⵓⵖⵍⵓ ⵏ ⵉⵏⴳⵔⴰⵡⵏ ⵉⵙⵏⵙⵍⴽⵎⵏ ⵏ ⴷⵖⵉ, ⵃⵎⴰ ⴰⴷ 
ⵢⵉⵍⵉ ⵢⴰⵏ ⵓⴹⴼⵓⵔ ⵉ ⵜⵉⵖⴰⵡⵙⵉⵡⵉⵏ ⵏⵏⴰ ⴷⴰⵔ ⵜⵍⵍⴰ ⵜⵣⴷⴰⵢⵜ ⴷ 
ⵓⵙⵡⵓⴷⴷⵓ ⵢⵓⴷⴼⵏ ⵏ ⵜⵎⵇⵕⴰⴹ ⴷ ⵓⵙⵡⵀⵏ ⵏ ⵓⵃⵢⵉⵍ ⵏ ⵡⴰⵖⴰⵍⵏ 
ⵉⵎⵙⴰⵙⵜⴰⵍⵏ ⵙⵡⴰ ⵎⴰⴷ ⵉⵥⵍⵉⵏ ⵙ ⵜⵎⵇⵕⴰⴹ ⵏ ⵜⵓⵕⴽⵉⵡⵜ ⵏⵉⵖ ⵜⵉⴷ 
ⵉⵣⴷⵉⵏ ⵙ ⵉⵖⴰⵡⴰⵙⵏ ⴷ ⵉⵙⵖⵏⵓⵜⵏ ⵏⵏⴰ ⵉⵜⵜⵓⵙⵔⴰⵙⵏ ⴳ ⵜⵙⵜⵔⴰⵜⵉⵊⵢⵉⵜ 
ⵏ ⵜⵡⵓⵔⵉ ⵏ ⵓⵙⵉⵔⴰ ⵏ ⵓⵙⵇⵇⵉⵎ, ⵓⵙⵡⵀⵏ ⵏ ⵓⴹⴼⵓⵕ ⵢⵓⴼⵏ ⵏ ⵉⵙⵇⵇⴰⵍ 
ⵏ ⵓⵣⵣⴳⵉⵔ ⵏ ⵜⵎⵙⴰⵙⵜⴰⵍⵜ ⴷ ⵜⵉⵕⵡⵉ ⵏ ⵓⴼⵔⵔⵓ.   

ⵜⴰⵎⵔⴳⴰⵍⵜ 

ⵉⵍⵎⵎⵓⴷⵏ ⵏ ⵓⵍⴰⵖⵎⵓ ⴰⴷ ⵏ ⵓⵏⵏⵓⵕⵥⵎ ⴳⴰⵏ ⵜⵏ ⵎⴰⵙ ⴷ ⴰⵙⵇⵇⵉⵎ ⵉⵇⵇⴰⵏⵜ 
ⵉⴷ ⵢⴰⵏ ⵓⵏⵏⵓⵕⵥⵎ ⴰⵎⵇⵇⵔⴰⵏ ⴳ ⵉⵎⵢⴰⵙⵙⴰⵜⵏ ⵏⵏⵙ ⴷ ⵜⵎⵔⵙⵍⵜ, 
ⵎⵉⵏⵣⵉ ⴰⵙⵇⵇⵉⵎ ⵏ ⵉⵏⵙⵙⴼⴰⵡⵏ ⵓⵔ ⵉⴳⵉ ⵖⴰⵙ ⵉⴳⵉⵡⵔ ⵏ 
ⵉⵙⵇⵇⵙⵉⵜⵏ ⵉⵏⵎⴰⵍⵍⴰⵙⵏ, ⴷ ⵓⵔ ⵉⴳⵉ ⴰⵡⴷ ⵢⴰⵏ ⵓⵙⴰⵢⵔⴰⵔ ⵏⵏⴰ ⴳ 
ⵉⵜⵜⵉⵍⵉ ⵖⴰⵙ ⵓⵙⵜⴰⵢ, ⵎⴰⵛⵛ ⵉⴳⴰ ⵢⴰⵏ ⵓⴳⵣⵣⵓⵎ ⴳ ⵜⵓⵚⴽⵉⵡⵜ 
ⵜⴰⵎⵔⵙⵍⵜ ⴷ ⵜⵎⵏⴹⴰⵡⵜ, ⵎⴰ ⴰⵏ ⴰ ⴼ ⵜ ⵉⴷ ⵉⵇⵇⴰⵏ ⵉⵏⵏⵓⵕⵥⵎ ⵅⴼ 
ⵜⵎⵔⵙⴰⵍ ⵏⵏⵉⴹⵏ, ⵃⵎⴰ ⴰⴷ ⴱⵓⵖⵍⵓⵏⵜ ⵉⵎⵢⴰⵙⵙⴰⵜⵏ ⴰⴽⵉⴷⵙⵏ ⵉⵇⵇⴰⵏ ⴷ 
ⴰⴷ ⵉⵙⵎⵔⵙ ⵙ ⵢⴰⵜ ⵜⴱⵔⵉⴷⵜ ⵉⵥⵉⵍⵏ ⴰⵢⵏⵏⴰ ⵙ ⵉⵏⵏⴰ ⵓⴷⵓⵙⵜⵓⵔ ⴷ 
ⵓⵣⵔⴼ.  

ⵉⵎⵎⴰⴳⴳⴰⵔ ⵏⵏ ⵓⴱⵕⵍⴰⵎⴰⵏ, ⵙⵍⴰⵡⴰⵏ ⴰⴽⴽⵯ ⵙⵇⵇⵉⵎ ⵏ ⵉⵏⵙⵙⴼⴰⵡⵏ ⴳ 
ⵜⵡⵓⵔⵉⵡⵉⵏ ⵏⵏⵙ ⴷ ⵢⴰⵏ ⵓⴳⵣⵣⵓⵎ ⵎⵇⵇⵓⵔⵏ ⴳ ⵓⵏⴳⵔⴰⵡ ⴰⵎⵔⵙⴰⵍ, 
ⵎⵉⵏⵣⵉ ⵉⴷⵔⵓ ⴰⴼⵔⴰⴽ ⴰⵏⴰⵎⵓⵏ ⴷ ⵓⴷⵎⵙⴰⵏ ⴷ ⵓⵙⵇⵇⵉⵎ ⴰⴷⵎⵙⴰⵏ ⴷ 
ⵓⵏⴰⵎⵓⵏ ⴷ ⵓⵡⵏⴹⴰⵏ, ⵉⴷⵓ ⴰⵡⴷ ⴷ ⵉⴳⵎⴰⵎⵏ ⵏ ⵓⵏⴱⴰⴹ ⴰⴳⵣⵣⵓⵎ ⵎⵇⵇⵓⵔⵏ 
ⴳ ⵜⵡⵓⵔⵉⵡⵉⵏ ⵏ ⵉⵎⴳⴳⴰⵢⵏ ⵉⴷⵎⵙⴰⵏⵏ ⵍⵍⵉ ⴷⴳⵙ ⵉⵍⵍⴰⵏ, ⵎⴽⵍⵍⵉ ⵉⴷⵔⵓ 
ⴰⴽⴷ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⵉⴹⵏ, ⵣⵓⵏ ⴷ ⵜⵉⵖⴰⵡⵙⵉⵡⵉⵏ ⵉⵣⴷⵉⵏ ⴰⴽⴷ 
ⵓⵏⴱⴰⴹ ⴳ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ, ⴰⵡⴷ ⴰⴽⴷ ⵉⴳⵎⴰⵎⵏ ⵏ ⵓⵃⵟⵟⵓ ⵏ 
ⵉⵣⵔⴼⴰⵏ ⴷ ⵜⵍⴻⵍⵍⵉⵡⵉⵏ, ⴰⵙⵎⴰⵇⵇⵍ ⵙ ⵜⵙⴳⴳⵉⵡⵉⵏ ⵜⵉⴷⵎⵙⴰⵏⵉⵏ ⴷ 
ⵜⵏⴰⵎⵓⵏⵉⵏ ⴷ ⵜⵎⵓⵔⴰⵏⵉⵏ ⵉ ⵉⵣⵔⴼⴰⵏ ⴷ ⵜⵍⴻⵍⵍⵉⵡⵉⵏ, ⵉⴷⵓ ⴰⵡⴷ ⴰⴽⴷ 
ⵉⴳⵎⴰⵎⵏ ⵏ ⵜⵏⴽⵔⴰ ⵏ ⵜⴳⵎⵉ ⵜⴰⵏⴼⴳⴰⵏⵜ ⵜⴰⵙⵓⵍⴰⵏⵜ ⴷ ⵜⴷⵉⵎⵓⵇⵔⴰⵜⵉⵜ 
ⵜⴰⵏⵊⵎⵓⵜ, ⴷ ⵜⵖⴰⵡⵙⵉⵡⵉⵏ ⵜⵉⵏⴰⵎⵓⵏⵉⵏ ⴷ ⵜⵏⴳⵎⵓⵜⵉⵏ. . .  ⵎⴰ ⴰⴷ ⴰ ⵅⴼ 
ⵓⵔ ⵉⵅⵚⵚⴰ ⴰⴷ ⵇⵇⴰⵎⴰⵏ ⵉⵎⵢⴰⵙⵙⴰⵜⵏ ⵏ ⵓⵙⵇⵇⵉⵎ ⴷ ⵜⵔⴰⵜⵙⴰ ⴰⴷ 
ⵜⴰⵎⵔⵙⴰⵍⵜ, ⴳ ⵓⵙⵡⵉⵔ ⵢⵓⴽⵉⵏ.  

 

ⵉⵇⵇⴰⵏ ⴷ ⴰⴷ ⵉⴽⵛⵎ ⵓⵙⵇⵇⵉⵎ ⴳ ⵜⴷⵉⵏⴰⵎⵉⵢⵜ ⵏ ⵓⵙⵏⴳⵉⴷⴷⵉ ⵏ 
ⵜⵎⴰⵣⵉⵔⵜ ⵏⵏⵖ, ⴰⴷ ⵉⵜⵜⵡⴰⴼⴽⴰ ⵢⴰⵏ ⵡⴰⴷⴷⵓⵔ ⵓⵎⵏⵉⴳ ⵉ ⵜⵖⴰⵡⵙⵉⵡⵉⵏ 
ⵏ ⵜⵎⵓⵔⵜ ⴷ ⵉⵏⵎⵓⵔⴰⵏ, ⵎⴽⵍⵍⵉ ⵙ ⵉⴳⴰ ⵓⴱⵕⵍⴰⵎⴰⵏ ⵢⴰⵏ ⵓⵙⴰⵢⵔⴰⵔ ⵏⵏⴰ 

ⴷ ⵢⵓⵙⴰⵏ ⵉ ⵉⵎⵢⴰⵡⴰⴹⵏ ⵉⴳⴷⵓⴷⴰⵏⵏ, ⴷ ⵜⵙⴰⵡⵔⵉⵏ ⵏ ⵓⵙⵡⵉⵏⴳⵎ ⴷ 
ⵓⵎⵢⴰⵡⴰⴹ ⵏⴳⵔ ⵎⴰⵕⵕⴰ ⵉⵎⴰⴷⵔⴰⵡⵏ, ⵎⴰ ⴰⴷ ⴰ ⴼ ⴷ ⵉⵇⵇⴰⵏ ⴰⴷ ⵏⴰⵍⵍ 
ⴰⵙⵡⵉⵔ ⵏ ⵓⵏⵏⵓⵕⵥⵎ ⵅⴼ ⵡⴰⵎⵓⵏ ⴷ ⵓⵙⵙⴼⵍⴷ ⵉ ⵜⵖⴰⵡⵙⵉⵡⵉⵏ ⵏⵏⵙ ⴷ 
ⵓⵙⴱⵓⵖⵍⵓ ⵏ ⵉⵙⴳⵔⴰⵡⵏ ⵍⵍⵉ ⵉⵙⵏⵎⴰⵍⴰ ⵓⵙⵇⵇⵉⵎ ⵏⵏⵖ, ⵏⵏⴰ ⵉⵏⵏⴰⵍ ⴱⴰⴱ 
ⵏ ⵡⴰⴷⴷⵓⵔ ⴰⵎⵇⵇⵔⴰⵏ ⴰⴳⵍⵍⵉⴷ ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⵙⵍⴰⵡⴰⵏ 
ⴰⴽⴽⵯ “ⴰⵙⴳⵔⴰⵡ ⴰⴱⵕⵍⴰⵎⴰⵏⵉ ⴰⴳⵔⴰⵖⵍⴰⵏ ⵉ ⵜⵣⵔⴼⵜ ⵜⴰⵏⴰⵎⵓⵏⵜ” ⴷ 
“ⵓⵏⵎⵓⵇⵇⴰⵔ ⴰⴱⵕⵍⴰⵎⴰⵏⵉ ⵏ ⵜⵎⵏⴰⴹⵉⵏ”, ⴰⵛⴽⵓ ⵣⴷⵉⵏ ⵉⵎⵔⵙⵉⵜⵏ ⴰⴷ ⴷ 
ⵜⵓⵚⴽⵉⵡⵜ ⵏ ⵓⵙⵇⵇⵉⵎ ⴷ ⵓⴳⵏⵙⴻⵙ ⵏⵏⵙ. ⵎⴰ ⴰⴷ ⴰ ⴼ ⴷ ⵉⵇⵇⴰⵏ ⴰⴷ 
ⵏⵙⵖⵓⴷⵓ ⵉⵔⵉⵎ ⴰⴷ ⵉⴳ ⴰⵙⵓⵍⴰⵏ ⵎⵣⴰⵔⴰⵢⵏ ⵡⴰⴽⵓⵎⵏ ⵏⵏⵙ, ⵏⵙⵜⵉ 
ⵜⵉⵖⴰⵡⵙⵉⵡⵉⵏ ⵏ ⵖⵉⵍⴰⴷ, ⵏⴹⴼⵓⵕ ⵜⵉⵢⴰⴼⵓⵜⵉⵏ ⵏⵏⵙ ⵏⵔⴰⵔ ⵜⵏⵜ ⵙ 
ⵜⵙⵏⵜⴰⵢ ⵜⵓⵣⵔⵉⴼⵉⵏ ⵏⵉⵖ ⵉⴼⵔⴷⵉⵙⵏ ⵏ ⵓⵙⵓⵜⴳ ⵏⵉⵖ ⵉⵎⴰⵙⵙⵏ ⵏ 
ⵓⵙⵇⵇⵙⵉ ⵏ ⵜⵏⴱⴰⴹⵜ; ⵎⴽⵍⵍⵉ ⵙ ⴷ ⵉⵇⵇⴰⵏ ⴰⵡⴷ ⴰⴷ ⵜⴻⵜⵜⵡⴰⵙⴽⴰⵔⵏ 
ⵉⵙⴳⵔⴰⵡⵏ ⵏⵏⵉⴹⵏ ⵏ ⵓⵎⵢⴰⵡⴰⴹ, ⴰⵎ “ⵓⵏⵎⵓⵇⵇⴰⵔ ⵏ ⵓⵙⵇⵇⵉⵎ ⵏ 
ⵉⵏⵙⵙⴼⴰⵡⵏ ⵉⵄⵔⵔⵉⵎⵏ ⵉⵎⵖⵔⵉⴱⵉⵢⵏ” ⵍⵍⵉ ⵉⵙⴽⵔⵏ ⵜⴰⵡⴰⵍⴰ ⵏⵏⵙ 
ⵜⴰⵎⵣⵡⴰⵔⵓⵜ ⴳ ⵡⴰⵙⵙ ⴰⵎⵣⵡⴰⵔⵓ ⴳ ⵢⵓⵏⵢⵓ 2022, ⴰⴼⴰⴷ ⴰⴷ 
ⵏⵙⴱⵓⵖⵍⵓ ⴰⵙⵡⵉⵏⴳⵎ ⴷ ⵏⵙⵎⵓⵙⵙⵓ ⴰⵎⵢⴰⵡⴰⴹ ⴰⴳⴷⵓⴷⴰⵏ ⴰⵎⵏⵏⴰⵡ, ⵎⴰ 
ⴰⴷ ⵔⴰⴷ ⵢⴰⵡⵙ ⵉ ⵜⵎⵙⵙⴽⵜⵉⵜ ⵜⴰⵏⴰⵎⵓⵔⵜ ⵏ ⵓⵙⴳⴳⵎ, ⴷ ⴰⵢⵍⵍⵉ ⴷ 
ⵉⵇⵇⴰⵏⵏ ⴰⴼⴰⴷ ⴰⴷ ⵢⵉⵍⵉ ⵓⴹⴼⵓⵕ ⴷ ⵜⵉⴹⴰⴼ ⵏ ⵉⵙⵏⴼⴰⵍ ⵉⵏⴰⵎⵓⵏⵏ ⴳ 
ⵜⵎⴰⵣⵉⵔⵜ ⵏⵏⵖ ⴷ ⵓⵏⵎⵉⵍⴰ ⵏⵏⵖ ⴰⵎⵏⵥⴰⵡ ⴷ ⵓⵏⵎⵏⴰⴹ ⴷ ⵓⴳⵔⴰⵖⵍⴰⵏ. 




